
У зборніку прадстаўлены матэрыялы па традыцыйнаму фальклору, народнай і сямейнай абраднасці, а таксама па народнай міфалогіі Брагінскага раёна.

Зборнік разлічаны на навучэнцаў сярэдніх школ, студэнтаў-філолагаў, настаўнікаў і ўсіх тых, хто неабыякавы да духоўнай спадчыны беларускага народа. 
Складальнікі зборніка і збіральнікі матэрыяла выказваюць шчырую ўдзячнасць Швейцарскаму ўпраўленню па развіццю і супрацоўніцтву ў Беларусі за арганізацыйную і фінансавую дапамогу ў выданні зборніка. 

Многіх жыхароў Брагіншчыны пасля чарнобыльскай катастрофы лёс раскідаў па ўсёй Беларусі і нават далёка за яе межы. Нехта атрымаў асобнае жыллё – катэдж на вёсцы, хтосьці – кватэру з усімі выгодамі ў гарадскіх шматпавярхоўках. Вялікая колькасць перасяленцаў асела і ў Гомелі. Бадай, самыя густанаселеныя імі мікрараёны абласнога цэнтра – 17-ы і 20-ы, якія цяпер набылі мілагучныя назвы “Мельнікаў луг” і “Клёнкаўскі”. Шмат брагінцаў пасяліліся ў апошнім, па вуліцах Чачэрскай і Макаёнка. Ведаю гэта дакладна, бо жыву тут сама.

Дзесятак, калі не больш былых насельнікаў брагінскай зямлі ёсць і ў нашым доме. У асноўным, гэта пажылыя жанчыны, а пераехалі яны з вёсак Дуброўнае, Астрагляды, Дублін. Былыя настаўніцы, калгасніцы жывуць дружна са сваімі дзецьмі, якія забралі іх да сябе, па меры сваіх сіл дапамагаючы ім у хатніх клопатах, выхаванні ўнукаў.

За прайшоўшыя з часу засялення ў наш мікрараён гады жанчыны паспелі не толькі перазнаёміцца, але і пасябраваць. І калі спрыяе надвор’е, з вясны да зімніх халадоў, збіраюцца яны на лавачцы каля пад’езда. Няма цяпер у іх ніякіх клопатаў з нарыхтоўкай дроў на зіму, сена хатняй жывёле, і ў агародзе, на полі не трэба ўпраўляцца, каб выраслі добрыя бульба і гародніна… Але, як прызнаюцца мне, іншы раз адчуваюць сябе ніякавата без той спрадвеку нялёгкай сялянскай працы.

Збяруцца ў чарговы раз каля дома, пра ўсё пагавораць: і мясцовымі навінамі падзеляцца, і пра свае хваробы, немачы раскажуць. Але часцей за ўсё завядуць успаміны пра вёсачку сваю выселеную, пакінутую. І паплачуць зноў аб роднай хаце, сніцца якая па начах, бы кліча да сябе. А потым – дружна песні зацягнуць, што спявалі раней там, на радзіме, і ў святы прыстольныя, ці проста будзённым падвячоркам пасля ўсіх хатніх клопатаў: “Ехаў Іванька…”, “У дуброве, у зялёнай…”. Галасы, нягледзячы на сталы ўзрост, чыстыя, звонкія, і далёка разносіцца пад дамамі мікрараёна гэты спеў, настальгічны, сумны, нібы рэквіем па асірацелай без іх роднай зямельцы.

Тамара Дубяк

К Богу праб’юся праз 

кардоны ўсіх сакратарак

І на каленях скрываўленых

буду ў Бога прасіць:

Хойнікі, Брагін, Нароўлю

вярні безадкладна,

Чыстымі, чыстымі,

чыстымі мне і народу вярні.

Уладзімір Верамейчык 

(З верша “Палескі трохкутнік”)

Яблыкі з роднага саду

Бацькам і братам маім прысвячаю

Я прачынаюся ад глухіх удараў, якія чуваць праз адчыненае акно. Гэта яблыкі, сакавітыя, спелыя, сыплюцца на зямлю, і іх духмяны водар, узмоцнены ранішняй расой, плыве ў пакой, папаўняючы яго свежай прахалодай жнівеньскай раніцы. Лёгкі ветрык калыша бялюткую фіранку, праз якую прабіваюцца на сцены і столь яркія сонечныя промні, і салодкі сон, ва ўладзе якога я была некалькі мінут назад, нібыта здымае руной. Хочацца хутчэй выйсці ў сад, каб на поўныя грудзі ўдыхнуць такое свежае і гаючае паветра!..

Гэта было ў гады майго дзяцінства, але той непаўторны водар летняй раніцы я адчуваю і на сённяшні дзень. Успамін аб ім не дае па начах спакою, асабліва цяпер, калі больш не маю магчымасці наталіць душу тымі пахамі роднага саду, утульнасцю роднага бацькоўскага дома.

Кажуць, што час – лепшы лекар. Ён гоіць душэўныя раны, прытупляюць боль ад страт родных, блізкіх, сяброў, таго, чым мы вельмі даражым. Прайшло 20 гадоў, як страшнай весткай уварваўся ў наша жыццё разбуральны ядзерны монстр. Чарнобыльская катастрофа, зрываючы з родных мясцін тых, хто апынуўся на пасыпаных радыеактыўным попелам тэрыторыях, бы віхура, раскідала іх паўсюдна. Як вырванае з каранямі дрэва цяжка прыжываецца на іншай зямлі, так і вымушаныя перасяленцы хваровіта, звялікай тугой абжываюцца на новым месцы. І час, няўмольны ў сваім няспынным бегу, так і не змог стаць гаючым для іх збалелых душ.

Радыяцыйная навала закранула ўсіх нас, жыхароў Гомельшчыны, бо менавіта яна пацярпела больш за ўсе астатнія вобласці Беларусі, суседніх Расіі і Украіны, якія насычаны цэзіем і стронцыем. Многія страцілі сваю маленькую радзіму – гарадскі пасёлак ці вёсачку, якія ўвайшлі ў небяспечную для пражывання зону.

Выпіць гэту горкую чашу давялося і мне. Не еду больш з сынам у час летняга водпуску ў Брагін, да старэнькай маці. І яна стала той перасяленкай, якая літаральна штодня вось ужо на працягу звыш дзесяці гадоў, што жыве разам са мной у Гомелі, са слязамі ўспамінае нашу пакінутую, асірацелую хату, сядзіну, у свой час з вялікай любоўю дагледжаную, з кожным выпеставаным ягадным кусцікам, пладовым дрэвам і вінаграднікам.

Вельмі часта мяне новай шчымлівай хваляй абгортваюць успаміны пра маю радзіму – Брагін, і жаданне з’ездзіць туды становіцца непераадольна моцным. А яшчэ кліча мяне ў дарогу святы абавязак перад бацькам, які навечна застаўся ляжаць у брагінскай зямлі. Яе ён вельмі любіў і мужна бараніў у гады Вялікай Айчыннай вайны. Мой тата, Мікалай Васільевіч Скараход (прозвішча гэта настолькі распаўсюджана ў Брагіне, што яго ледзь не кожны другі жыхар гарпасёлка).

Былы ўдзельнік брагінскага падполля, што дзейнічала з 1941 па 1943 гады ў тыле ворага, неаднойчы глядзеў смерці ў твар. Таму радыяцыйная навала яго ніколькі не напалохала. Зрывацца з роднага дому на новае месца жыхарства ён не хацеў. “Не так ужо страшна ўсё гэта”, – адмахваўся ён ад нашых прапаноў пераехаць жыць з матуляй да каго-небудзь з нас, траіх дзяцей. Так і знайшоў спачын у Брагіне, дзе яго карані, дзе таксама пахаваны яго бацькі, родная сястра Алена з трыма маленькімі дзецьмі, расстралянымі фашысцкімі карнікамі за яго ўдзел у падпольнай арганізацыі народных мсціўцаў. Успамінаць і расказваць нам пра тую страшную жнівеньскую раніцу 1943 года бацька ніколі не хацеў, і ўсе падрабязнасці таго суднага дня мы даведаліся з дакументальнай аповесці А.Сцежаненкі “Непакорныя”. Гэта кніга стала нашай сямейнай рэліквіяй.

Вясной, на Радаўніцу, я, гэтак жа як і многія пераселеныя з Брагіна ў розныя куточкі Беларусі карэнныя жыхары, спяшаюся на сустрэчу з татам, прыбіраю яго магілку. А ў апошні раз прыезд на радзіму асабліва пякучым болем адазваўся ў сэрцы, бо тую даўнюю страту дапоўнілі дзве новыя: адзін за адным, быццам дамовіўшыся, заўчасна пайшлі з жыцця і мае браты. Яны таксама вельмі любілі нашу Брагіншчыну і абавязкова прыязджалі летам з Мінска і Рэчыцы са сваімі сем’ямі ў водпуск да бацькоў. Гэта быў самы шчаслівы час і для нас, і для маці з татам. І ніякія Свіслач, Днепр і Сож не маглі параўнацца з нашай вузенькай рачулкай Брагінкай, у якой мы купаліся і лавілі карасёў! А колькі ягад і грыбоў прывозілі мы з брагінскіх лясоў. Тая еднасць з прыродай, прыгажэй за якую для нас не было ва ўсім свеце, абарвалася ў адзін момант той страшнай вясновай ноччу 1986 года…

Радыяцыя, бэры, мікрарэнтгены… гэтыя словы паўтараліся вайскоўцамі ў процівагазах і дазіметрамі ў руках, якія з’явіліся ў першыя дні аварыі на ЧАЭС па вуліцах Брагіна. Сюды мы ўсе трое, бы птушаняты ў роднае гняздо, зляцеліся ў трывозе за лёс бацькоў, і ўсё, што адбывалася тады навокал, прынесла ў нашы душы трывогу, роспач, разгубленасць… Ці не тыя частыя паездкі потым да таты, пакуль вырашалася пытанне, быць далей Брагіну ці не, адмоўна паўплывалі на здароўе маіх братоў, так неспадзявана рана скончыўшых свій жыццёвы шлях? Няма адказу…

Шмат пытанняў паставіў Чарнобыль, многія з якіх вырашыць толькі непадуладны нікому час. Але дакладна вядома адно: чалавек душой і сэрцам прырастае да тых мясцін, дзе нарадзіўся, зрабіў свае першыя крокі, упершыню прызнаўся ў каханні, і куды б ні закінуў яго лёс, у думках ён заўсёды будзе імкнуцца да сваёй малой радзімы, даражэйшай за якую ў свеце няма.

І мяне цягне бы магнітам да роднага ганку, каля якога ўвосень чырванее рабіна,да нашага шчодрага саду.

Мінулагоднім сонечным жніўнем я адчыніла знаёмыя веснічкі, увайшла ў двор… Ад убачанага перахапіла дыханне, застраў камяк у горле і на вочы набеглі слёзы. З цяжкасцю прадзіраючыся праз бур’ян вышынёй у мой рост, дабралася да саду. Крамяныя жоўтыя і чырвоныя яблыні, ад якіх ламаліся галіны, здавалася, так і прасілі: “Вазьмі, пакаштуй нас, як некалі раней, да радыяцыі. Ты ж так нас любіла…” Сарвала ў цэлафаны пакет дзесяткі з два і павезла з сабой, у Гомель. Сакавітыя, пахучыя, яны доўга ляжалі ў мяне на балконным падаконніку. Як балючы напамін і нямы дакор…

Тамара Дубяк 

ЗІМОВЫЯ АБРАДЫ І ПЕСНІ

Мікола

Празнувалі Міколу 19 дзекабра. Праводзілася Мікольшчына – свята свечкі. Гаспадар, які меў абраз Міколы, угашчае гасцей і пераносіць потым абраз у другую хату.

Нясуць абраз Міколы, запальваюць свечку і пяюць.

Следуюшчы гаспадар сустракае, забірае абраз і ставіць у сябе на цэлы год, да свята гэтага. Абраз украшаюць рушнікамі, хусткамі, цвятамі, просяць дапамогі, моляцца.

Запісана ў г.п. Камарын Брагінскага р-на

ад Хвост Юліі Міхайлаўны, 1936 г.н.
Зімой гулялі Міколу. Вечарам маладыя збіраліся ў хаце якой-небудзь. Накрывалі стол: дзеўкі ўжэ яду прыносілі, а хлопцы гарэлкі трохі. Сразу білі кашу аб стол, вугал. Кожнаму давалі паспытаць кашы і казалі: “Васілёва каша” ці “Насціна каша”.

За етую кашу трэба было даваць грошы. Канчалі на тым, хто больш дасць грошай. 

Усягда наймалі гарманістаў, каб тыя весялілі і ігралі. Грошы ім давалі. Усю ноч гулялі, да ўтра, пелі песні разныя. А старыя на такіх вячорках не збіраліся, а 19 дзекабра хадзілі ў царкву на служэнне.

Запісана ў г.п. Камарын Брагінскага р-на

ад Ласіца Антаніны Антонаўны, 1940 г.н.
У еты празнік хадзілі ў цэркву, маліліся да абеду. Прыходзілі з цэрквы, садзіліся есьці, а тады ўжэ атдыхалі. На Міколу казалі так:

На Міколу сыплюцца мошкі з прыполу,

А на Ушэсце – мяшкоў шэсць.

22 снежня – Мікола. На еты празнік мы заўсёды ездзілі на базар купляць ці прадаваць.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А.
Гэта свята ў вёсцы было. Так як калісь правілі празнікі да ў каго была радня, дык яны ездзілі ўжо туда, прыглашаюць іх. Тады ж гатовіліся і парасяты пекліся, і ого! Па 2 дні нада было гатаваць.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.,
студэнткамі Кушняровай К., Тараненка А.

Міхайла

Да етага празніка ў нас усё ўрэмя паслі кароў. А калі снег упадзе, дык і раней пераставалі.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А.

Піліпаўка

Перад Піліпаўкай у нас былі запускі (загавіны). У гэтыя дні ўсё загатаўлялі напярод. Глядзелі каб нічога не было скаромнага. Дажа сковарады вымывалі і ўжарвалі, каб не было жыру. Усю Піліпаўку елі поснае. Вось зараз кажуць, што нельга, а тады варылі боршч з таранкаю ці суп. Увечары палілі печы, потым залу разграбалі, клалі туды бульбу нячышчаную. Потым, калі спячэцца, у карзіну, абтрухвалі і елі з капустай ці з агуркамі з бочкі і пілі кампоты.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

КАЛЯДЫ

І такі ў нас буў абычай, што хадзілі з хаты да хаты шчадраваць. Прыходзілі і к хазяіну, спрашываем:

– Можна ў вас паспяваць?

– Да, пажалуста, спявайце.

– А каму ж вам спяваць, сыну ці дочкі?

– Вот і сыну Васільку, і дочкі Людачцы.

Вот мы і спяём:

Маладая Людачка,

Не спі, не ляжы,

Не спі, не ляжы,

Галоўку ўчашы.

Прыедуць к табе каралевічы,

Святы вечар!

Прывязуць сукно не мераная,

Святы вечар!

Яна малада, да разумная,

Узяла сукно, перамерала,

Узяла срэбра, пераважыла,

Каралевіча не зняважыла.

Мы ж цябе, Людачка,

Не зневажаем,

З Новым годам паздравляем.

Ды з Новым годам, Ісусам Хрыстом,

Ісусам Хрыстом, святым Ражаством.

Свято Ражаство радасць прынясло,

Свята Васіля развесяліла.

Іван Крысціцель воду акрэсціў,

Воду акрэсціў, на весь свет пусціў.

На весь свет пусціў, людзей зрадасціў.

Мы ж цябе, Людачка, не зневажаем,

Ды з Новым годам паздраўляем.

Дай, Бог, пераждаць

Ды на будушчы даждаць.

А цяпер сыночку Васілёчку:

Ішоў Васілёк беражынаю,

Найшоў ветачку пад крушынаю.

То не ветачка-вінаградачка,

То Васількова ненаглядачка.

Ён яе шукаў – у ладачкі пляскаў,

Ён яе найшоў – упрысядкі пайшоў.

Святы вечар!

Тады ўжо нам дарылі, давалі ў сумкі нам і хлеб, і сала, і калбасу, і што ў каго было, і дзеньгі. Падзякуем, ідом у другую хату шчадраваць.

І яшчо такі абрад быў. Хадзілі, козку ляпілі, ну-такі, дугу такую трэба было сагнуць, абруч такі, тады туды мальчык паміж ног яе, і галаву, так галаву возьме, абапнецца пакрывалам, рожкі здзелаем. Тады ўжэ мальчыкі да й дзевачкі вялі тую казу. Вот ідуць і заходзяць, спрашваюць:

– Можна ў вас з казою паспяваць?

– Можна, можна, заходзьце, рады мы вам.

Прыходзім у хату на парог і пачынаем “казу” спяваць:

– Ого-го, каза,

Ого-го сіра!

Дзе рогі дзіла?

– На соль праіла.

Соль дарагая,

Шэрсць залатая.

На печы аўвёс

Вялікі парос.

На палу жыта

Нагамі збіта.

(І козанька тая нагамі топае, як танцуе).

– Ой, ты, козінька,

Дай, ні ляніся.
Па ўсяму двару

Гаспадарскаму
Расхадзіся.

Гаспадар ідзе –

Каляду нясе

І калядзіцу, і паляніцу.

Пусць каза ўпала,
Здохла, прапала.

– Устань, козінька (падымаюць мальчыкі яе за пола, цягнуць, устала),

Развесяліся,

Па ўсяму двару павесяліся.

Ну, даюць усякую дару тым мальчыкам, казе: “На, каза, ты ж шчадравала, зашчадравала”. І дзякуюць, і дзякуюць хазяіну, ідуць у другую хату з казою.

Ну, патом яны, у другой хаце, гавораць: “Хазяін, хазяйка, давай сала, каўбасу, а то ў цябе хату разнясу. Давай дару добрую, харошую, штоб на той год у цябе было, штоб ты прынімаў нас і нас дарыў!”

Ну, хазяін даёт на тарэлачкі, падносіць, угашчае. Ну, і тыя дзеткі рады ўжо булі. Бяруць усё ў торбачку сваю і ідуць да другой хаты.

Ну, ішчэ булі такія людзі, што булі жадныя, не пускалі, проста дзетак, ну і взрослых. І вот, яны просяцца, просяцца, а іх не пускаюць: “Не нада, у нас ужо булі”. А ў іх не булі, а яны не хочуць. Жалеюць, нічога не даюць! Дзеткі пастаяць ды спяюць ёй:

Штоб пад етаю хатаю

Вырасла вішня,

Штоб на на ету хазяйку

Напала ненавісця,
Штоб у яе нічога не було:

Ні сабе, ні людзям,

Калі яна нас не пусціла.

Пойдуць, і етай хазяйцы яно ўжо не харашо, нада прынімаць, нада пускаць. Это, вучы, раз в год.

Это булі дзеткі, а шчэ дзевачкі і жэншчыны маладыя хадзілі шчадраваць. Папінаюцца, панадзяюцца: тая ўрачом, а тая Дзед Мароз, тая санітарка якая. Прыдумаюць, паадзяюцца, пабяруць сумкі і ідуць шчадраваць. Вот прыйдуць і гавораць:

– Ну, хазяін з хазяйкаю, можна шчадраваць?

– Можна, можна!

– А каму ж вам спяваць?

– Спявайце, у мяне дочка Лідачка.

Вот мы і пяём:

Маладая Лідачка пшанічку жала,

Пшанічку жала, снапочкі вязала.

Прыйшоў да яе татачка яе:

– Ну, што, дачушка, вяжы пшанічку,

Усяку пашнічку.

Настаўляем коп, як на небі зор,

Завесім стажок, залаты вяршок.

А на тым стажку сіў сокал сядзіць,
Сіў сокал сядзіць, далёка глядзіць.

Ой, як далёка, на сіняе мора.

На сінім моры карабель плыве,

А ў тым карабле Ванечка сядзіць,

Ванечка сядзіць, стрэлачкі стружа,

У пучочкі вяжа, на ўводы пускае.

Нашчадруем, багата чаго давалі: і віно, і гарэлку давалі такім ужо ўзрослым. Ну, патом ужо прыходзілі і к каторай жа хазяйцы ў дом, усё этае разложым, дабавім свайго чаго, гуляем, спяваем, тады ідом у клуб. У клубе гулянкі булі. Як это було весела. У беднасці жылі і ў горы, ну, усё адна була вясёласць, була радасць. Празнік – это було Ражджаство, это було вялікае празнік. Это було очэнь радасна.

Ну, шчэ звязду ў нас вадзілі. Дзелалі яе такія парні 5 ці 6 такіх рожак, тады плёначкаю, а ў сярэдзіну такую хфанеру клалі, туды іконку – Божую Мацер ці Спасіцеля, закрылі плёначку. Свечку ставілі, свеча штоб гарэла. І вот парні, маладыя мужыкі, позна ўжо вечарам, ужо праходзяць шчадравальнікі, і жэншчыны, і дзеткі з казою параньшэ. А тады ўжо ідзе звязда. А звязда – гэта божа мілы! Эта такая прыгажосць, я проста не знаю, ну мала такіх було людзей, штоб не пусцілі звязду. Эта ідзе ў хату звязда, Божая Мацер, Гаспод Спасіцель. І каждая страшылася звязду не пусціць. Мужыкі маладыя, парні маладыя, і вот яны прыходзяць:

– Можна звяздою паспяваць?

– Можна, можна, спявайце.

Вот яны пачынаюць спяваць:

Ражджаство тваё, Хрысця, Божа наш,

І Васіля, і свет міра розумам,

Неба звяздою ўчашчылася.

Мы цябе кланяем, сонца праўды,

Госпадзі, слава цібе.

Хазяіна з хазяйкай паздраўляем

І на многае лета іх паздраўляем.

Многае лета, многае лета,

Многае лета.

Хазяіна з хазяйкай садзяць на стулы і да паталка падкідаюць іх, падкідаюць і гавораць: “Хазяіна з хазяйкай на многае лета, хазяіна з хазяйкай на многае лета, хазяіна з хазяйкай на многае лета! Дай, Бог, пераждаць і на будучы год даждаць. Штоб у вашым доме була радасць, була здароўе, штоб у вас усё вялося: і худобка, і сям’я була здарова. Дай, Бог, вам усяго харошага!”

Тыя ўжо падзякуюць: “Спасібо вам, спасібо!” І ета ўжо всегда давалі бутылку: хто віно, хто гарэлку, калбасу, сала, хлеб, што було, тое давалі, дзеньгі давалі – усё давалі звяздзе. Эта ўжэ звязда, эта ўжо ўсе пускалі, бо була гэта Гасподзь Бог, була радасць, ждалі етага дзянька, ждалі етых людзей, штоб яны пабылі. Ета сільная радасць. Уродзе чалавек як хварэе, аж здаровы становіцца, еслі ўжо пабудуць людзі такія ў домі.

Ну, йшчэ куцці. Это булі 3 куцці. Першая куцця – это була посная куцця. Варылі боршч з грыбамі, гушчу з пярловай крупы (варылі такую кашу, называлася гушча), кампот варылі, яблыкі сухія й грушы, а боршч з грыбамі буў, рыбку купіш, рыбка і вот ету куццю саблюдалі. Павячэраем, гуляць не хадзілі нікуда, ета булі дома ўсе, штоб уся сям’я була дома, штоб усягда було ў доме спакойна, благапалучна і ціха.

Патом була другая куцця. Эта 6-га, а то була 14-га. То называлася ўжо багатая куцця. Это ўжо хадзілі шчадраваць, шчадроўнікі прыходзілі, дарылі. Гатаваліся, усё ўскаромнае варылі: халадзец, ну і боршч усядно, і гушчу ўсядно варылі, гушчу і кампот. Ставілі на кут, у вугал, дзе абразы, стульчык паставіш там, і туды паставіш куццю. Хлебушак на тую на кашу ложыш, ставіш яе параньшэ, а паставіш яе зараня, нясеш: “Кох-кох-кох, кохкаем”. Это, штоб кураняткі ўводзіліся, наседку каб пасадзіць, каб ўводзіліся кураняткі. Ну, павячэраеш ужэ. Бліны пеклі. Бліны пеклі рана, пака вячэра, і вот дзяўчата, каторыя маладыя, всягда бралі таго бліна первага, то ў мяне дзеўкі булі, і вот я пяку бліны, кажу: “Дзяўчата, я бліны пяку!” І вот яна таго бліна ў палаценца ўверня, запазуху паложыць і войдзе за свой парог, ці на вуліцу, як ні стрэне нікога. І вот яна встрэціць мужчыну ці парня, і яна яго спросіць: “Как вас завуць?” Ён ёй атвеціць. І вы знаяце, эта всё яно спалнялася. Как таго зваць парня ці мужчыну, Коля ці Вася, всягда будзе ў яе жаніх, мужык, яна выйдзе за яго замуж.

На эту куццю, на багату, ён (хазяін) браў кулёк саломы і ставіў на кут. І тую саломку рассцілалі на стол, тады скацеркаю закрывалі, і тады ўжо павячэралі, пастукалі па етай саломцы, а тады ўжо назаўтра пашчытаюць, сколькі зярнятак там усыпалася. Это столькі ўжо будзе хлеба, такі ўраджай будзе.

Вот пабегаюць дзеткі, пагуляюць, тады ўсе павячэраем. На гэтую куццю, ужо багатую, чатырнаццатага, эта ўжо ідуць гуляць. Пашчадруюць, ідуць хлопцы з звяздой, дзеўкі спяюць, сяло разлягаецца, красіва. Ідом у клуб, у клубе танцы, гуляюць жэншчыны з мужчынамі, маладыя, старыя бабулі – для ўсіх було месца. Пойдзем да хаты, дзеўкі варажыць пачынаюць. Вот, я малітву прачытала, эта прыйшла з гулянкі дзевушка маладая в дзевятнаццаць лет. Ну, прачытала малітаўку божую і гавару: “Суджаны-ражаны, сасніся мне, пакажыся ў сне! Суджаны-ражаны, пакажыся мне ўва сне! Суджаны-ражаны, пакажыся мне ўва сне! За каго я выйду замуж”. І вот сніцца мне сон, што я прыходжу к дому. Дом стаіць невялікі, абыкнавенны дзеравенскі дом, а там стаіць вродлі парень такі і гаварыць: “Вот ета на цебе еты ключ, это вам ключ от вашага дома, аткрывайце, не бойцеся!” І вот я прыйшла, аткрыла той дом. Сядзіць маладой красівый парень, полный, красівый. І вот я пасматрэла на яго і думаю: “Ого, Госпадзі, я знаю, ён з нашай дзярэўні”. А ён багата старшы за мяне – на сем лет. Ну, вот, сасніўся мне такі сон і думаю, што ета пустое, не можа ж такі старшы, пажылы ўсё ж, а я шчэ маладая. Ну вот, прашлі годы і знаеце, савпадзенне прышло, сыгралі свадзьбу.

А трэцяя куцця була ета 18. Это строгая куцця, посная, строгая-настрогая куцця. Вот на ету куццю ўжо тожа варылі боршчыкі з грыбамі, няма грыбоў – алейчыку ўвальёш, цыбулькі ўкінеш, ну ён укусненькі, пярловачкі ўсыплеш, боршчыку зварыш, расольчыку такога, гушчу эту зноў варыш, кашу ету, і кампоцік.

А на галодну куццю, эта ўжо звалі дзеда Мароза. Гушчу ставілі есці і ложкаю па чыгунку стукалі: “Мароз, Мароз! Ідзі гушчу есці, а ў Пятроўку не ідзі (бывае, што ўжо ў Пятроўку мароз бывае, ужо марозіць), бо будзем цябе жалезнаю пугаю біць”. Пастукаюць, пагавораць, і ўсе лажацца спаць, сям’я ўся. Ніхто нікуды ні хадзіў, ні блудзіў, ні гуляў – усе булі дома, а Крашчэнне назаўтра святое, тагда ўжо гулялі, ішлі ў клуб, усюды гулялі. Вот такі буў абычай.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,
студэнткай Баўтручок Л.

Маладая Марыйка

Пшанічку жала,

У тры снапы клала.

І падходзяць да яе

Семера сватоў:

– Маладая Марыйка,

Ці пойдзеш за нас?

– Не сватайце мяне

У чыстым полі,

А бярыце мяне

У бацькоўскім доме.

У бацькоўскім доме

Тры старожы.

Першы старожа –

Бацька ў парозе.

Гарэлачку п’е –

Дачку замуж аддае.

Другі старожа –

Маці ў хаце.

Падарачкі складае – 

Дачку выправажае.

Трэці старожа –

Брат у варотах.

Конікаў сядлае –

Сястру праважае.

Святы вечар!

Запісана ў в. Асарэвічы Брагінскага р-на

ад Канцавой Марыі Іванаўны, 1928 г.н.,
студэнткай Лук’янавай Л.

Ішоў Юрачка беражынкаю

Святы вечар!

Знайшоў кветачку пад лазінкаю.

Святы вечар!

То не кветачка-вінаградачка.

Святы вечар!

Яго дзевачка-ненаглядачка.

Святы вечар!

Ён яе шукаў – у ладкі пляскаў.

Святы вечар!

Ён яе знайшоў – у пляскі пайшоў.

Святы вечар!

Запісана ў в. Зарэчча Брагінскага р-на

ад Шаўчэнка Таццяны Аляксееўны, 1958 г.н.,
студэнткай Лук’янавай Л.

Пане гаспадару,

Ой, выйдзі на двор,

Паглядзі ў бор.

Што ў тваім барэ

Шуміць да й гудзе?

Шуміць да й гудзе –

Пчольна маць ідзе,
Пчольна маць ідзе,
Усе раі вядзе,
Усе раі вядзе,

Да й рассылае,

Да й навучае:

– Ляціце, пчолкі,

У Іванаў востраў.

Нясіце, пчолкі,

Мядок салодкі.

Мядок салодкі –

То гаспадару.

Жоўценькі вашчок –

Богу на свячу.

Святы вечар!

З Новым годам!

З Святым Васіліям!

Запісана ў в. Зарэчча Брагінскага р-на

ад Якаўцовай Кацярыны Іванаўны, 1935 г.н.,
студэнткай Лук’янавай Л.

Ой, рана, рана

Куры папелі.

Святы вечар! (паўтараецца пасля кожных 2-х радкоў)

Ой, рана, рана

Хлопчык Іванька ўстаў.

Іванька ўстаў,

Тры свячы ссукаў.

Першую спаліў,
Умываючы.

Другую спаліў,
Абуваючы.

Трэцюю спаліў –

Братоў пабудзіў.

Брацікі, уставайце
Ды конікаў сядлайце.

Высачылі яны

Куну ў дзераві.

Высваталі яны

Дзевачку ў церамі.

На табе, татка,

Куну ў дзераві.

На табе, мамка,

Нявестачку ў церамі.

Навучай яе,
Як сама знаеш:

Каб тонка прала,

Ды не парвала.

Каб громка ткала,

Ды не заткала.

Запісана ў в. Зарэчча Брагінскага р-на

ад Фраловай Кацярыны Дмітраўны, 1913 г.н.,
студэнткай Лук’янавай Л.

Малады Колька

Коніка паіў.

Святы вечар!

Коніка паіў
Ды з ім гаварыў.

Святы вечар!

– Ой, каню, каню,

Я цябе прадам.

Святы вечар!

Я цябе прадам,

Ды казу куплю.

Святы вечар!

– Ой, Коля, Коля,

Не прадай мяне.

Святы вечар!

Як будзеш жаніцца –

Правязу цябе.

Святы вечар!

Добры вечар!
Запісана ў в. Касачоў Брагінскага р-на

ад Прышчэп Юліі Аляксееўны, 1932 г.н.,
студэнткай Лук’янавай Л.

Начынаюць празнуваць Каляды з вечара 6-га студзеня, з вялікай вячэры. Каляды цягнуцца аж да Вадохрышча, што адмячаецца 19-га студзеня. Раней да Каляд сільна старанна гатовіліся. Кожан стараўся да етых дней выкарміць кабанчыка, каб на Каляды была свяжына. Перад Калядамі прыбіралі двор, хлеў, хату. Уся сям’я даўжна була памыцца. Хазяйка займалася прыгатаваннем вялікай вячэры. Абязацельна варылі боршч, гушчу, кампот і, канечне, куццю. 

Куццю варылі не так, як шчас з гатовых круп. Бралі ячмень, таўклі яго ў ступе, выносілі на мароз, каб перамерз, патом пераціралі, сыпалі ў варніцу і ставілі варыць у печ. Патом дабаўлялі ў куццю алей, соль ці сахар, хто як. Так варылі першую посную куццю. Другую куццю варылі перад Новым годам, 13-га студзеня. Ета куцця называлася сытая або шчодрая, і ў яе дабаўлялі сала, мяса. Трэцяя куцця варылася на Вадохрышча. Яна тожа была посная, і варылі яе так, як і первую.

І так, вечарам перад Раством пасля першай зоркі ўся сям’я садзілася за стол. Хазяін браў варніцу з куццёй, выходзіў на ганкі і казаў: “Мароз, мароз, ідзі куццю есці, да не марозь летам, а марозь зімой”. Пасля етага пачыналі вячэраць. Вяршок куцці зразалі і аддавалі курам, астатнюю хазяйка ставіла на кут на сена і зверху клалі кусок хлеба. Калі хазяйка несла куццю на кут, яна даўжна була кохкаць, як кура, а сена з-пад куцці патом лажылі ў курыныя кублы. Усё ета рабілася для таго, каб куры добра неслі яечкі.

Па першай куцці глядзелі, які будзе ўражай ячменю: як выпра куцця з варэйкі – уражай будзе добры, як не – то не.

Перад Новым годам варылі сытую куццю, вячэра тожа була сытая. Людзі верылі, што чым сытней сустрэнеш Новы год, тым сытнейшы ён будзе. Стараліся згатовіць не менш сямі страў. Пяклі каўбасы, мяса, коўбік, крывянкі, варэнікі і яшчэ багата чаго.

13-га студзеня называюць у нас Шчадрухай. Вечарам па сёлах хадзілі гурты шчадроўнікаў. Яны заходзілі ў хаты і шчадравалі. Звычайна шчадроўнікі насілі з сабою “звязду”, якую рабілі з бумагі, досак, вешалі на яе ленты. Нярэдка шчадроўнікі пераапраналіся і іх няльзя було ўгадаць.

На Новы год, 14-га студзеня, хадзілі засявальнікі. Яны заходзілі ў хату і рассыпалі па палу якое-небудзь зярно і казалі: “Сею, сею, засяваю, з Новым годам паздраўляю!” Калісь засяваць хадзілі дзеці.

На другі дзень Новага года на Брагіншчыне буў такі звычай, ён і шчас ёсць, як хросным бацькам насіць шчадроўнае сваім хрэснікам.

У ноч перад Новым годам дзяўчаты варажылі. Варожбы булі розныя. Абдымалі ў цемнаце з заплюснутымі вачыма штакетнік: калі штакецін цотны лік, то быць  у етым годзе ў пары, калі няцотны – то не. 

Так жа хадзілі ў павець і ў цемнаце наўгад бралі палены і глядзелі: цотна або не. 

Кідалі цераз вароты сапог: у які бок насок паказвае, у той бок і замуж іці. 

Кідалі бліны сабаку: чый блін першы сабака з’есць, тая дзеўка першая і замуж пойдзе. 

А яшчэ варажылі так. Дзеўка ноччу каля поўначы шла да калодзейжа, вешала на яго замок, патом быстра, не абарочваючыся, бегла ў хату, лажыла ключ ад замка пад падушку і казала: “Сужаны, ражаны, прыдзі ключа прасіць, каня паіць”. Патом лажылася спаць і не казала больш ні слова.

Больш сталыя людзі на працягу ўсіх Каляд глядзелі на пагоду. Калі на Раство доўгія сасулькі – будзе добры ўражай лёну, калі на небе шмат зорак – летам у лесе будзе шмат ягад, калі ідзе снег – год будзе багаты хлебам.

Запісана ў в. Касачоў Брагінскага р-на

ад Мельнічэнка Марыі Якаўлеўны, 1944 г.н.,
Прышчэп Юліі Аляксееўны, 1932 г.н.,
студэнткай Лук’янавай Л.

Першы дзень перад Калядамі ўсё гатовілі. Памятаю, што ў нас на першую куццю (іх усяго 3 было) ставілі мелам крэсцікі на дзвярах і ўсюды, і дажа ў сараі. І я ўжо гэта не ведаю, для чаго. 

На першую куццю варылі боршч з грыбамі. Перад Новым годам была багатая куцця – тут ужо варылі ўсё скаромнае з мясам. І абязацельна гушчу варылі з малаком. Трэцяя куцця галодная. Мы цэлы дзень нічога не елі, а ўвечары – толькі поснае.

На куццю ў нас клікалі мароз і гаварылі: “Мароз, Мароз, хадзі кашу есці, а летам не хадзі, бо будам біць жалезнымі пруццямі” (гэта перад Хрышчэннем).

Сена ў нас клалі на кут, а таксама пеклі пусты пірог і кашу “гушчу” (то з яечнай крупы) і лажылі туды.

Гэта трэба было, каб усё было добра.

Калядоўшчыкі прыходзілі са звяздой і казою, нешта спявалі, я памятаю толькі “… каза мала, дай кусок сала…”. Казой быў мужчына. Во, памятаю, што калі калядаўшчыкі заходзілі ў хату, то звязду не ўносілі, са звяздой стаялі на двары.

У нас варажылі на шчадруху (багатая куцця).

Абхватвалі частакол і лічылі па парам. Калі чотнае, то будзеш у пары, калі не, дык не.

Перакідвалі цераз варота обувь, сапог ці што, каб знаць, адкуль прыдзе жаніх.

Яшчэ трэба было дзень не есці, сабраць хлеба кусок, бліна, звязаць у вузел і пакласць пад падушку, і гаварылі: “Лажуся ўмесце, прысніся жаніх нявесце”. Потым нельзя гаварыць нічога.

Яшчэ, але ж гэта ў пост перад Пасхай на Андрэя, лажышся спаць і гаворыш: “Калапелькі сею святому Андрэю. Дай, Божа, знаці з кім мне ў пары стаці”. І таксама нічога не гаварыць.

Запісана ў г. Гомель

ад Злыдзенка Любові Мікітаўны, 1928 г.н.

(раней пражывала ў п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

Сабіраліся разам, шчадравалі. Збіраліся толькі старыя. Песні пелі шчадроўныя.

Хадзіла пава па крутой гарэ,

Па крутой гарэ пер’я збірала.

У рукаве складала, з рукава брала,

З рукава брала, у вянок клала.

Да дайшла ж да адной цэркаўкі.

Паву пазналі, шапкі здымалі,

Шапкі здымалі, у яе спыталі:

Ці ты папоўна, ці ты каралёўна?
Не папоўна я, не каралёўна,

Дачка я мужыка беднага.

Па ўсяму сялу ходзяць, ну, ні ў кожную хату, а ў якую нада зайсці. Якая хата пустая, а якія пазумукаюцца. Заходзяць у хату, кажуць: “Добры вечар, – кажуць, – мы цябе не зневажаем, да з Новым годам паздраўляем!”. Тажы ўжэ просім разрышэння песню пець. Да і пяём:

Ішоў Віцятка беражынкаю,

Найшоў ветачку над ражынкаю.

То не ветачка вінаградная,

Яго Рымачка ненаглядная.

Её он шукаў, ладачкі плясаў.

Он яе найшоў, упрысядкі пайшоў.

За адну ручку ўзяў, падарачак даў.

За другую ўзяў ды і пацалаваў.

Мы цябе, Віценька, не зневажаем,

З Новым годам паздраўляем.

І з Ісусам Хрыстом, Святым Ражаством.

Ражаство прыйшло – радасць прынясло.

Дай, Божа, добры вечар.

Ну, хто садзіўся за стол, хто стоячы, елі потым, пілі. Давалі сала, гарэлку. А тады ішлі з хаты і далей хадзілі па другіх хатах. Пелі і яшчэ другія песні.

Малады па хаце хлопчык ходзіць

І татку просіць: 

– Ой, татка, татка, ажані мяне.

– А, сынок, каго ж ты любіш?

– Я ту люблю, што па небу ходзіць, 

З месяцам гаворыць.

Яна ж сядзіць пад замкамі, пад старажамі.

Я тыя замкі меччу рассяку,

Каршукову дачку за сябе вазьму.

А тых старажоў коп’ямі разаб’ю.

Святы вечар.

Гаданні

1. Дровы неслі, сколькі ўхваціць, у хату і счыталі. Еслі ў пары, то выйдзе замуж, а калі не, то не выйдзе.

2. У дванаццаць часоў выходзілі на вуліцу і абдымалі забор. Колькі абхвацілі досак, счыталі. Калі ў пары, то выйдзе ў гэтым годзе  замуж, калі не, то астанецца ў дзеўках.

3. Бахілы кідалі цераз забор і ў які бок падалі носам, туды і пойдзе замуж.

Запісана ў в. Вуглы Брагінскага р-на

ад Найдзенка Клары Пятроўны, 1926 г.н.,
студэнтам Васілеўскім У.
Калі мы хадзілі калядаваць, дык пелі малым дзецям. Хлопчык прасіўся ў таткі жаніцца:
Прасіўся Іванка ў таткі жаніцца,

Святы вечар.

Ой, татка, ажані мяне,

Святы вечар.

Ой, сынку, сынку, катору любіш,

Святы вечар.

Я тую люблю, што па небу ходзіць,

Святы вечар.

Што па небу ходзіць, з месяцам гаворыць,

Святы вечар.

Ой, сынка Ванько, то нам не роўня,

Святы вечар.

То нам не роўня, то каралёўня,

Святы вечар.

За старажамі, за замкамі,

Святы вечар.

Я тыя старажы камні разжану,

Святы вечар.

Я тыя замкі мячом рассяку,

Святы вечар.

Такі да сябе каралёўну вазьму,

Святы вечар.

Паздраўляю з Новым годам, з святым Васіллем.

Васіллем называўся Новы год па-стараму. Калісь называўся Васіллем,  а цяпер Новым годам.

Казу вадзілі. Трэба дзявоцкую песню праспяваць. Хлапец жаніцца прасіўся, а дзеўка па-другому.

Маладая Алёнка раненька ўстае,

Святы вечар.

Раненька ўстае, тоненька прадзе,

Святы вечар.

Тоненька прадзе, звонка кросны тчэ,

Святы вечар.

Белянька бяліць, дай нас абдзяліць, 

Святы вечар.

*

Ой, дома, дома сам пан гаспадар.

Святы вечар…

Ой, няма дома, у шчырам бару.

Святы вечар…

У шчырам бару сасонкі творыць.

(значыць, вуллі творыць)

Святы вечар…

Сасонкі творыць, да й Бога просіць.

Святы вечар…

Дай нам, Божа, да й тры карысці.

Святы вечар…

Первая карысць – пчолкі злыя.

Святы вечар…

Другая карысць – мядок салодкі.

Святы вечар…

Трэцяя карысць – жоўценькі вашчок.

Святы вечар…

Жоўценькі вашчок Богу на свячу.

Святы вечар…

Гаспадару-пчаляру

Хадзіў, блудзіў Іванюша па крутой гарэ,

Па крутой гарэ, расчэсаваў русы кудры ў сваёй галаве.

І шчоткаю-грабёнкаю прыгладжвае,

Прыгладжвае, на чужыя харошыя заглядвае.

А бо чужыя, харошыя, як макавы квет,

А жызнь мая няўдалая на весь белы свет.

Вазьму я, да ўкіну ў Дунай,

Да яна плыла-плыла, да стала тужыць.

Запісана ў в. Карлаўка Брагінскага р-на

ад Петрасевіч Ефрасінні Фролаўны, 1911 г.н.,
студэнткай Бычковай Я.
На Каляды былі ражаныя. Рабілі казу. 

Збіраліся моладдзю, ішлі на поўдзярэўні, гэта – наша граніца, а далей – другія. Было чатыры гурты. А калі накалядуюцца, усе збіраліся ўместа. Да гаспадара прыходзілі і паказвалі казу, хвалілі яго, сала прасілі. Заходзілі ў хату. У сажу мазаліся. Гаворым, што за сала на пузе будзем скакаць, а калі сала ці яец дадуць, дык тады пугу з-пад палы дастанем і паскакалі на падлозе.

Ой, бабка мая, малодка,

Наперадзе скаварада, пасярэдзіне чыгунок,

Ззаду скавародка.

Зайшла каляда к пану Івану,

А ты, пан Іван, навары-ка піва,

Ажані-ка сына, аддай дачку хоць Настачку.

Го-го-го, каза, го-го-го, шэрая,
А дзе ж ты была, ягадкі рвала.

Каму давала, ці салдацікам, ці цябе

Білі, лупцавалі, лупцавалі.
Запісана ў в. Карлаўка Брагінскага р-на

ад Макарак Ніны Рыгораўны, 1930 г.н.

(перасяленка з в. Пасудава Брагінскага р-на),

студэнткамі Кушняровай К., Тараненкай А.,
Арловай А., Сакаловай Ю. (2003 г.)
Шчэдрыкі-педрыкі,

Дайце варэнікі,

Грудку кашкі,

Кальцо каўбаскі.

А шчэ чаго мала,

Дайце кусок сала.

Шчадрую, шчадрую,

Віно, шкваркі чую.

Запісана ў в. Малейкі Брагінскага р-на

ад Лук’янава Мікалая Іванавіча, 1940 г.н.,
студэнткай Лук’янавай Л.

Усю жызнь спраўлялі Каляды. Мая матка ў Лоеў хадзіла. Сначала начынаўся пост, які называўся Піліпаўка, і цягнецца ён да 7 студзеня. У пост елі ўсё поснае. Большасць людзей саблюдалі ў нас пост. 7 студзеня пост заканчваўся і пачыналіся Каляды. На першы дзень Каляд вараць ячную посную кашу і ігрушы з яблакамі і становяць на кут, сена кладуць і буханку хлеба. Посную кашу становяць адзін раз толькі на посную куццю. Хлеб, які лажылі на першую куццю, ляжаў аж да трэцяй. Сена потым патроху лажылі пад курэй, гусей, калі яны садзіліся, давалі карові, каб яна давала багата малака, кашу давалі мы курам, каб квакталі.

13 студзеня начыналася другая куцця. Яна была скаромная. Варылі багата яды ўсякай. На етую куццю шчадроўшчыкі хадзілі з казой, звязду тожа насілі. Каза спявала святыя песні, хазяйны дарылі ёй і другім шчадроўшчыкам усякія гатункі. На ўсе 3 куцці звалі Мароза – куццю есці. На шчадруху яшчэ глядзелі: калі прыйдуць першыя хлопцы засяваць, то ў каровы будзе бычок, калі дзеўкі, то цёлка.

У нас багата гурткоў шчадроўшчыкаў хадзіла, як які год. Хадзілі па 15 гурткоў, а калі дык і больш.

Песні пелі разныя, ну, такую помню:

А ў полі, у полі вішанька стаіць,

Святы вечар!

На той вішаньцы свечачка гарыць,

Святы вечар!

З тае свечачкі іскарка ўпала,

Святы вечар!

Іскарка ўпала, возера стала,

Святы вечар!

А ў тым возеры сам Бог купаўся,

Святы вечар!

З Ісусам Хрыстом, са Святым Раждзяством,

Святы вечар!

Дай вам, Божа, добры вечар!

Другія, напрыклад, дзеці, спявалі так:

Шчадрую, шчадрую, канфеты чую.

Не дасі канфет – палезу ў буфет.

Назаўтра ў нядзелю прадаўжалі гуляць. Елі, пілі, спявалі песні. Хадзілі яшчэ засяваць. Засявалі пшаніцай, ячменём, жытам і кідалі, што паболей, штоб быў вялікі ўражай зярна. Пры засяванні спявалі: “Сею, сею, засяваю, з Новым годам паздраўляю”.

Гадалі і ў нас на Каляды. Як я помню, тухлі кідалі цераз забор. Глядзелі, як носам у тую старану – пойдзеш туды ў скорым часе, калі ж носам у квортку – не пойдзеш замуж. З зеркалам гадалі ў пограбі. У стакан ставілася свечка і ета ставілі перад зеркалам і глядзелі ў яго. Калі хто будзе ісці, то значыць, яго судзьба.

З трэцяй куцці начынаўся мясаед, цягнуўся да посту, які пачынаўся за сем нядзель да Пасхі.

Запісана ў в. Малейкі Брагінскага р-на

ад Краўчанкі Ганны Паўлаўны, 1935 г.н.,
студэнткай Максімчык А. 

Сабіраліся, шчадравалі. Збіраліся толькі старыя. Калі была маладзёж, яны хадзілі самі сабе. Песні шчадроўныя пелі. Па ўсяму сялу ходзяць, у кожную хату. Станавіліся на дварэ ля вакна ці заходзілі ў сенцы. Кажуць хазяіну: “Добры вечар! Мы цябе не зневажаем, а з Новым годам паздраўляем!” Тады ўжо разрашалі спяваць. Пелі шчадроўную песню:

Ішоў Ванечка беражынкаю,

Найшоў ветачку-вінаградачку.

То не ветачка-вінаградачка,

Яго Верачка ненаглядачка.

Ён яе шукаў, ладачкі пляскаў.

Ён яе найшоў, упрысядкі пайшоў.

За адну ручку ўзяў, падарачак даў,

За другую ўзяў, ды й пацалаваў.

Мы цябе, Ванечка, не зневажаем,

А з Новым годам паздраўляем,
Ісусам Хрыстом, Святым Ражаством.

Ражаство прыйшло, радасць прынясло.

Дай, Божа, добры вечар!

Святы вечар!

Хазяін з хазяйкай давалі сала, гарэлку, каўбасы, бублікі розныя – што ў каго было, калі і грошы давалі.

Калі і казу вадзілі з сабою. Хто-нібудзь пераадзяваўся ў кажух – гэта, значыць, была каза. Пакуль спявалі песні, яна скакала каля хазяіна і прасіла іх тожа танцаваць. Усе выходзілі і шлі далей, у другую хату. А каза цегла вялікую торбу з гасцінцамі. Так і шчадравалі.

Зімовыя песні

Маладая Верка пшанічку жала,
Ды не вязала. Святы вечар!

Прышлі да яе тры валошачкі,

Усе харошачкі. Святы вечар!

Не сватайце мяне ў гэтым полі,

А сватайце мяне ў таткавым доме.

Святы вечар!

Татка за сталом з мёдам і з віном,

Матка ў каморы рушнікі шые.

Святы вечар!

Добры вечар!

*

Шчадруем, шчадруем,

Канфеты чуем.

Не дадзіце канфет,

Разаб’ем буфет!

Шчодры вечар

Шчодры вечар, каляда, каляда!

Добры вечар, каляда, каляда!

Пані-гаспадар,

Ці спіш, ці сядзіш?

Ці спіш, ці сядзіш?

Мо нас не чуеш?

Адапры вакно,

Паглядзі ў вакно.

У тваім гумне 

Сам Бог ходзіць,
Сам Бог ходзіць,

Стагі лічыць.

Стагі лічыць

І цябе клічыць.

Запісана ў в. Мікулічы Брагінскага р-на

ад Сокаравай Марыі Андрэеўны, 1920 г.н.,
Быстрык Марыі Емяльянаўны, 1927 г.н.,
студэнткамі Чуйко Ж., Кавалец Г. 

Шостага хадзілі шчадравалі пад вокнамі:

Шчодрык-вёдрык, дай варэння,

Місачку кашкі да кальцо калбаскі.

Нараджаліся, хто чым. Мужчыны хадзілі са звяздой, а жэншчыны спявалі пад акном. Када хадзілі наражоныя казой, перадзеты хто-та мог ужэ на чытвірэньках хадзіць у дом і спяваць:

– Ого-го, каза, ого-го, сера

Дзе рогі дзела?

– За соль праела

– Пу, – сказаў, – пала, не жыва стала,
Жылу нап’яла, казла прывяла.

Стань жа ты, козанька,

Да расхадзіся, да развесяліся.

Старшаму, малодшаму ў ногі ўкланіся

І ўсякаму таму, хто ў гэтым даму.

А ў гэтым даму сам пан хазяін,

Яго дробныя дзетачкі.

Яшчэ гарбуз выразалі: вочы, зубы. І запальвалі свечку. Так эта перад Новым годам з трынаццатага па чатырнаццатага. Свечку ў гарбуз, тады і вочы, і рот відныя. Спявалі песні.

Дзе каза нагою, там жыта капою,

Дзе каза рагамі, там жыта снапамі.

Манька ўстала, срэбра перасчытала,

Сукно перамерала, святы вечар.

А потым ужо хазяева частуюць:

Мы ж вас, хазяева, не зневажаем,

Ды з Новым годам паздраўляем.

З Новым годам, да з усім родам,

З Ісусам Хрыстом, святым Ражаством.

Святы вечар.

А за гарамі дыму сталбамі

Святы вечар.

Ой, то не дыму – параход ідзе.

Святы вечар, параход ідзе.

Святы вечар.

Малады Колька сто коней вядзе,

Святы вечар.

Сто коней вядзе, святы вечар.

Сто коней вядзе, нявесту візе.

Святы вечар.

На табе, папка, сто коней у двор.

Святы вечар.

А табе, мамка, нявесту за стол.

Святы вечар.

Дык учы яе, як сама знаеш,

Святы вечар. Як сама знаеш,

Святы вечар.

Шоб кросна ткала, да й не парвала.

Святы вечар, да й не парвала.

Святы вечар.

Шоб шолкам шыла, да не пашыла,
Святы вечар.

Я ж вас, родненькія, не зневажаю

Святы вечар.

Да з Новым годам паздраўляю.

Святы вечар.

Паздраўляю, святы вечар

З Ісусам Хрыстом, святым Раждзеством

Святы вечар.

Святым Раждзеством, святы вечар.

Свята Ражэство радасць прынясло.

Святы вечар.

Радасць прынясло, святы вечар.

Іван Красціцель воду акрэсціў.

Святы вечар.

Воду акрэсціў, святы вечар.

Воду акрэсціў, на ўвесь свет пусціў.

Святы вечар.

Падай, Божа, добры вечар.

Гадалі так:

Ложили на тарелку бумагу и запаливали её. А сзади ставили керосиновую лампу, и тень на стену падала, и уже там видно было, по сожжённому пеплу: жив или нет, и что с ним сейчас.

Былі яшчэ і прыкметы:
Если в первый день Нового года придёт женщина, значит в телочку тельная корова перейдет, а если придёт мужчина, значит обязательно приведзет бычка.

Когда в печку клали дрова растапливать, и падало уголье – ето жди гостей.

Умывается кот: и если до уха дастает лапою, значит тоже будут гости.

Запісана ў г.п. Камарын Брагінскага р-на

ад Анціпавай Яўгеніі Васільеўны 1918 г.н.
(ураджэнка в. Новая Ёлча Брагінскага р-на),

Сітовай Вольгі Сямёнаўны 1935 г.н.
(ураджэнка в. Новая Ёлча Брагінскага р-на),

Мартыненка Кацярыны Данілаўны 1929 г.н.,

(ураджэнка в. Новая Ёлча Брагінскага р-на),
Новак В.С., Вяргеенка С.А.,

студэнткамі Арловай А., Сакаловай Ю.

Калі дзяўчына лажыцца спаць, то пад падушку ложыць паперкі з напісанымі на ёй імёнамі знаёмых хлопцаў, якія падабаюцца. А калі раніцай устае, то выцягвае першую папаўшаюся паперку. Чыё імя будзе на ей напісана, той і будзе яе суджаным.

Запісана ў в. Марозавічы Буда-Кашалёўскага р-на

ад Казловай Праскоўі Рыгораўны, 1925 г.н.

(перасяленка з п. Новы Сцепаноў Брагінскага р-на),
студэнткай Кастрыца А. 

Ой, рана, рана куры прапелі,

Святы вечар.

А раней таго Іванька ўстаў,

Святы вечар.

Іванька ўстаў, тры свячы ўзяў.

Святы вечар.

Тры свячы ўзяў ды й усе папаліў,

Святы вечар.

Адну спаліў, умываючыся,

Святы вечар.

Другую спаліў, абуваючыся,

Святы вечар.

Трэцюю спаліў – па двару хадзіў,

Святы вечар.

Па двару пахадзіў, братцаў пабудзіў,

Святы вечар.

– Ой, уставайце, братцы, коней сядлаці,

Святы вечар.

Коней сядлаці, сястру выпраўляці,

Святы вечар.

Едзь, мая сястра, з нашага двара,

Святы вечар.

Да мужа-гаспадара,

Святы вечар.

Запісана ў в. Сялец Брагінскага р-на

ад Коцур Кацярыны Адамаўны, 1910 г.н.,
студэнткай Коцур Н.

Былі Каляды. Хадзілі калядавалі і давалі, і дарылі ўсяго, што было. І з трынаццатага на чатырнаццатага. Шчодры гэта называлі. Хадзілі ўвечары. Увечары шчадравалі, а назаўтрае засявалі (чатырнаццатага). Ну, як праходзіла? Хадзілі збіраць. І з гармоняй хадзілі і калісь… Гэта ж цяпер… Калісь жа дзелалі і казу якуюсь, і што яны там. Што папала надзявалі. І цыганамі наражаліся, мядзведзямі ж тожа прыходзілася наражацца. Прыходзілі шчадроўшчыкі ды й спявалі песні, етыя, шчодрыя. Спявалі, дык як прыйдуць, і да хазяіна:

Малады Міцечка сто коней вядзе, 

Святы вечар!

Сто коней вядзе – нявесту вязе, 

Святы вечар!

На ж табе, татка, сто коней у двор, 

Святы вечар!

А табе, мамка, нявесту за што?

Святы вечар!

Да й вучы яе, як сама знаеш, 

Святы вечар!

Што б тонка прала, да й не варавала, 

Святы вечар!

Што б віла-бяліла, харашэ хадзіла, 

Святы вечар!

Ну, а тады ўжо, як сцямнее:

Я ж цябе, Міцечка, не зневажаю, 

Святы вечар!

Да з Новым годам паздраўляю,

Святы вечар!

Ісусам Хрыстом, са  Святым Ражаством,

Святы вечар!

Ражаство прыйшло – радасць прынясло,

Святы вечар!

А Іван Крысціцель воду ахрысціў,

Святы вечар!

Дай, Божа, добры вечар!

Хазяін у хату пускаў, і стол гатавалі, і ўгашчалі. Усё было Каза бегала, да й падходзіла к сталу, да й па хаце бегала, да й на пол лажылася – рагаталі. Вось эта каза дзелала.

А тады садзіліся за стол. Хто садзіцца, дык саджаюць, а не садзяцца, дык з сабой даюць на дарогу. За сталом эта сена ў нас ложаць. Сена, ага. Там і стаўляюць: кашу вараць ячную і кампот вараць. Ета на галодную куццю. 

А як ужэ багатая куцця, дык тады ўжэ ўсё е: і мясное, і рыба, і ўсё-усё-усё. Багатая пад Новы год, калі гадалі. Кідалі туфлікі цераз вароты і дровы насілі. Кідалі туфлі: куды ўжэ ён стане носам, туды ўжэ і пойдзеш замуж. А дровы як прынясуць у печ, да й шчытаюць, колькі палак ужэ. Як да пары, то будзеш ў пары, а як не да пары, то ня ў пары. Можа і палучалася. Ды так: лажылі пад падушку што-небудзь. Во дзелалі: стаўлялі пад караваць ваду і клалі такія вот палачкі (мосцік рубілі). Хто прыйдзе па ваду, то і мая судзьба будзе – сасніцца ўжэ ўноч. Во етае дзелалі. І гавораць: “Лажуся спаць у пухову краваць. Хто мне прыйдзе руку падаваць…” Забылася ўжэ. 

Былі то і загадкі на Каляды.

Запісана ў в.Сялец Брагінскага р-на

ад Цярэшчанка Ганны Васільеўны 1929 г.н.,
Краўчанка Кацярыны Сямёнаўны 1926 г.н.,
Новак В.С., Вяргеенка С.А.

студэнткамі Арловай А., Сакаловай Ю.

Яшчэ з Піліпаўкі людзі начыналі гатовіцца да Каляд. Дзе якія дровы ў каго іе, дак пілялі, шоб на Каляды ня аставаліся. Вучышчалі ад кароў, ад свіней. У Піліпаўку не елі скаромнага. На Каляды білі кабаноў людзі, рабілі каўбасы, крывянкі, коўбікі. Хату ўсю вумывалі, занавескі чыстыя вешалі, на іконы палаценцы чыстыя вешалі. Самі перад вячэрай вумываліся. Як шо новая іе, дак надзявалі, а няма, дак так шо-нібудзь чыстае. Як перад Калядамі хату ня прыбярэш да ня памыешся, дак тады хвароб усякіх набярэшся.

Стол у куток задзьвігалі, клалі на яго сена, а на сена ўжэ тады скацярку белую засцілалі.

На первую куццю варылі кампот з яблакаў, з груш, да з етым кампотам куццю тады ўжэ елі. Яшчэ боршч з грыбамі варылі. З мяснога нічога не рабілі. І боршч зажаруваць салам няльзя було. Куццю на вадзе варылі.

Вячэраць садзіліся, калі ўжэ звязда первая на небі паявіцца. На вячэру нікога не звалі, а перад Новым годам складаліся з суседзямі, ці так з кім.

Як пасядам ужэ за стол, дак бацька з сенцаў куццю нясе да й кажа: “Мароз, хадзі куццю есьці”. То шоб ён хлеба ня марозіў. 

Сварыцца ў еты вечар няльзя було, крычаць. Брат у мяне меншы буў, дак матка казала: “Глядзіця, шоб хоць ня пасварыліся за вячэрай”.

На другую куццю ўжэ 13 чысла боршч з мясам варылі, куццю на малацэ варылі, бліны пеклі на жыру ўжэ, каўбасы жарылі. Мясноя ўсё було. Ад первай куцці тоя сена ізноў на кут кладуць і туды ўжэ етую куццю ставяць. Багатая шчэ на яе кажуць. Сыту рабілі. Сахар у вадзе разводзілі і хлеб туды крышылі. Сыту ўсю не з’ядалі, астаўлялі дзядам. Як ужэ лажыцца іці, дак астаўлялі на стале етую сыту, тры чаркі з гарэлкай астаўлялі і тры ложкі. Ета дзядам було. Я, калісь, малая була, дак пад полікам схавалася да і жду ўжэ, калі тыя дзяды прыйдуць. Матка мне тады казала, шо яны нявідзімуя.

На трэйцюю куццю варылі тоя самая, шо і на первую. Куцця тожа була вадзяная.

А тоя сена тады, дзе куцця стаяла, пад куру клалі, каб пуляняты вуводзіліся добра.

Гадалі на Каляды пра замужжа. Ішлі на двор з закрытымі вачамі да бралі палена. Тады ўжэ ў хаці глядзелі, як палена бяз сукоў, дак мужык будзя малады да красівы, а калі ўжэ крывоя тоя палена, дак стары будзя.

Сапагі чараз хату кідалі. Куды насок пакажа, дак туды і замуж пойдзяш.

А то яшчэ блінец бралі да на вуліцу ішлі. Каго ўстрэнеш, дак путаліся імя. Якоя імя скажа, дак ета ўжэ ў мужыка твайго такое будзя. Блінец таму ўстрэчнаму аддавалі.

Калісь булі маладыя, дак шчадраваць хадзілі. Збіраліся хлопцы з дзеўкамі, чалавек па дзесяць. Перадзяваліся ў шо-нібудзь, мазаліся. Казой каго-нібудзь адзявалі, дзедам, цыганямі адзяваліся, з гармонікам каго бралі. Хадзілі па хатах, песні пелі, паздраўлялі.

А на другі дзень ужэ ўранні дзеці малыя хадзілі засяваць. Панабіраюць зярна ў карманы да ходзяць па хатах засяваюць. Сыплюць зярно на пол і гавораць: “Сеям, сеям, засяваям, з Новым годам паздраўляем”. Ім за ета даюць ужэ шо-нібудзь.

Добры вечар табе, пане гаспадару.

Радуйся, ой, радуйся, зямля,

Сын божы нарадзіўся.

Засцілайце сталы да ўсе абрусамі.

Радуйся, ой, радуйся, зямля,

Сын божы нарадзіўся.

Да прыйдуць да цябе тры святы ў госці.

Радуйся, ой, радуйся, зямля,

Сын божы нарадзіўся.

Да першае свята – Хрыста нараджэнне.

Радуйся, ой, радуйся, зямля,

Сын божы нарадзіўся.

А другоя свята – Святое Васілля.

Радуйся, ой, радуйся зямля,

Сын божы нарадзіўся.

А трэцяе свята – Святое Вадохрышча.

Радуйся, ой, радуйся, зямля,

Сын божы нарадзіўся.

*

Мы ж цябе, хазяін, ня зняважаем,

Святы вечар.

Да з Новым годам паздраўляем,

Святы вечар.

Да з Новым годам, Святым Раждзяством,

Святы вечар.

Святое Раждзяство радасць прынясло,

Святы вечар.

Святоя Васілля ўзвесяліла,

Святы вечар.

Іван Красціцяль ваду акрасціў,

Святы вечар.

Ваду акрасціў, на ўвесь свет пусціў,

Усіх благаславіў,

Добры вечар.

*

Ішоў Ванячка беражынаю,

Найшоў ветачку пад ружынаю.

Святы вечар.

То не ветачка-вінаградачка.

Святы вечар.

Ён яе шукаў, у ладкі плясаў.

Ён яе найшоў, упрысядкі пайшоў.

Добры вечар.

Запісана ў в. Чамярысы Брагінскага р-на

ад Сніцарэнка Марыі Андрэеўны, 1929 г.н.,
студэнткай Краўчанка Н.

Калядная песня, адрасаваная дачцэ

Маладая Машка пшанічку жала,
Ды не вязала,
Святы вечар!

Прышлі да яе тры валошанькі, усе харошанькі,
Святы вечар!

Сватаюць яе ў чысценькім полі,
Святы вечар!

Не сватайце мяне ў чысценькім полі,

А сватайце мяне ў таткавым доме,
Святы вечар!

Татка за сталом з мёдам і з віном,

Мамка ў каморы рушнікі качае,
Святы вечар! Добры вечар!

Адрасаваная хлопцу

Ішоў Ванечка беражынаю,

Знайшоў ветачку-вінаградачку.

То не ветачка-вінаградачка

Святы вечар!

Яго Верачка-ненаглядачка.

Ён яе іскаў, ладачкі пляскаў

Святы вечар!

Ён яе знайшоў, упрысядкі пайшоў

Святы вечар!

Мы цябе не зневажаем,

А з Новым годам паздраўляем,
Святы вечар! Добры вечар!

*

Ой, за лазамі ды ўсё дыму йдуць,

Ой, то не з дыму ды з коней пара.

А там хадзіла вараная стада,

А ўсе лавілі ды не злавілі.

Абабраўся малады малодчык

Ды ўстаў і спаймаў, ды сеў і паехаў.

Прыязджае ён к новаму двару,

К новаму двару, к татачку свайму.

Святы вечар!

– Ой, татка, татка, ажані мяне.

– Ой, сынок Ванечка, каго ж ты любіш?

– Ды тую люблю, што па небу ходзіць,
З месяцам гаворыць.

Святы вечар!

– Сынок Ванечка, то не наша роўня,

Не наша роўня, то каралеўна,
Святы вечар!

Мы цябе не зневажаем,

А з Новым годам паздраўляем.

Святы вечар!

На Каляды апраналіся красіва. Шырокія спадніцы вышывалі, платкі бальшыя цвятныя; хлопцы адзяваліся па-свойму, чыста і красіва. Потым хадзілі па хатам і шчадравалі. Хлопцы са звяздою, а дзеўкі так.

Пелі такія песні ў гонар гаспадыні:

Маладая Ніначка, уставай раненька,

Вымывайся беленька.

Святы вечар!

Прыедуць к табе любыя госці.

Святы вечар!

Любыя госці ды ўсе панічы.

Святы вечар!

Прывязуць табе тры гасцінчыка,
Святы вечар!

Первы гасцінец – перловы венчык,

Другі гасцінец – зялёная хусточка,

Трэці гасцінчык – залаты пярсцёнак.

Святы вечар!

Мы цябе, Нінка, не зневажаем,

З Новым годам паздраўляем!

І гасцей дары, бо хату развалім.

Вось гаспадар і ўносіць дару: пірагі, водку, сала, калбасу – што ў каго ёсць. Потым дзяўчаты і хлопцы шчадруюць кожны сам сабе, збіраюцца ў адну хату. Там яны ўсё гэта п’юць, ядзяць, гуляюць, танцуюць. Музыка тожа ў іх ёсць. На Каляды яны знаходзяць сабе музыку. Потым расходзяцца да хаты. А дзеўкі начынаюць гадаць.

Замыкаюць калодзежы. Тры разы абходзіць кругом калодца з вяроўкай, якой і навесіць замочак. Гаворыць: “Хто мяне возьме замуж, той прыдзе прасіць у мяне ключ”. Ключ ложыць сабе пад галаву. І еслі ей прысніцца хлопец, каторый папросіць ключ у неё, значыць, яна за яго этый год выйдзет замуж, а еслі ей не сасніцца ніхто, значыць, этый год не выйдзет замуж.

Ставяць кружачку з вадой пад краваць, дзе яна спіць, перад галавой. Ложаць якія-небудзь палачкі на кружачку, дзелая мосцік. І загадвае, хто яе перавядзе чэраз этат мосцік, тот будзе её жаніх, возьме дзяўчыну замуж.

Назаўтра хлопцы, дзеўкі і жанчыны з мужчынамі водзяць казу па хатам. Адзевают казу навыварат у кажух, дзелают рогі, хвост – ці з дзеўкі, ці з хлопца – разніцы няма. Пасеваюць па хаце любое зерне і прыказываюць: “Сею, сею, пасеваю, з Новым годам паздраўляю”. Спяваюць песні. Патом каза ўпала, здохла, упала на пол. Гаспадар ідзёт, каляду нясёт: яйцо і каледзіцу, і каўбасу, і кусок сала, штоб каза ўстала. Збіраюць эту дару ўжо ў торбу, каза танцуе, і ўсе танцуюць, хто з казой прышоў. Так ходзяць па дзеревні ў каждую хату. Патом абратна збіраюцца ў хаце і гуляюць добра – спраўляюць Каляды.

Маладая Танечка пшанічку жала,

Ды й не вязала.

Святы вечар!

Прыйшло да яе тры малойчыка.

Святы вечар!

– Маладая Танечка, правядзі ты нас,
Калі ў цябе час.

Святы вечар!

– Няма мне часу вас праважаці,

Святы вечар!

А мне нада пшанічку жаці.

Святы вечар!

Мы цябе, Танечка, не зневажаем,

Да з Новым годам паздраўляем.

Да з Новым годам, да Ісусам Хрыстом,

Да Ісусам Хрыстом Святым Ражэством!

Свято Ражэство радасць прынясло,

Святое Васілле развесяліла,

А Іван Крэсціцель воду акрэсціл,

На весь свет пусціў, людзей асвабадзіў.

Святы вечар! Добры вечар!

Запісана ў в. Шкураты Брагінскага р-на

ад Крывянчук Лідзіі Емяльянаўны, 1943 г.н.,
студэнткамі Чуйко Ж., Кавалец Г.

Ой ты, казіца,
Ды й не ляніся.

Па ўсяму двару 

Ды й расхадзіся.

Гаспадар ідзе,

Каляду нясе.

Гаспадыня ідзе,

Каляду нясе.

Дзе каза ходзіць,

Там жыта родзіць.

Дзе каза хвастом,

Там жыта кустом.

Дзе каза нагою,

Там жыта капою.

Запісана ў г.п. Брагін

ад Дзямянчык Валянціны Іванаўны,
студэнткай Лішанковай В.

Ластавачка ластавачка

Прылятала, прысядала.

Пан, пан, панічук

Запаліў свячу.

Свячу ясную,

Свячу прасную.

Пчолы гудуць,

Мёду дадуць.

Адкрывайце сундучкі,

Даставайце пятачкі.

Пятачкоў нету,

Давайце канфеты.

*

Шчадруем, шчадруем,

У клеці сала чуем.

Дайце каўбасу,

Бацьку аднясу.

Бацька будзе есці,

Галавою трэсці,

Вусамі ківаці,

Дзетак успамінаці.

*

Шчадрую, шчадрую,

У клеці сала чую.

На паліцы ляжыць, 

На мяне глядзіць.

Шчэдрык-ведрык,

Вышлі варэнік,

А яшчэ намні

Кончык каўбаскі.

З Новым годам!

Дайце …,
Укіну ў ямку.

Дайце аўсу,

Каню аднясу.

З Новым годам!

Запісана ў г.п. Брагін

ад Маргунова Пятра Гаўрылавіча,
студэнткай Лішанковай В.

Раждзяство, як мы былі малыя, усягда ждалі, бо бацька да етага свінню біў і можна было ўкусна паесці. А мама давала якую адзежыну лучшую. А тады яксьці ўсё не давалі, дак людзі хаваліся і празнувалі. Збяруцца за стол, да й пяюць, не помню, якія песні, мама багата знала.

На стол клалі крыху саломы і на яе міскі з ядой. Кашу ставілі, во такую, як на Дзяды ўсягда вараць.

Мы дак яшчэ і гадалі на Раждзяство: плот абнімалі ці ў начоўках караблік пускалі, дзеўкі рабілі старэйшыя.

На стары Новы год тожа варылі кашу, садзіліся за стол, як і на Раждзяство. Яе не елі да самай вячэры, старыя не давалі, казалі, што грэх. Яды, помню, багата настаўляе матка: картошкі, сала, капусты. Хазяін хаты даўжон быў сказаць: “Мароз, Мароз, хадзі куццю есці”. Гэта значыць, кашу ету да й выносілі ў місцы на двор. Во так і празнувалі.

А шчэ ў гэты вечар хадзілі людзі ды шчадравалі. Кажухі вывярналі да мазаліся, каб не можна было пазнаць, скачуць, пяюць. 

А ў нашай казы шэрсць залатая.

Дзе каза нагой, там жыта капой,

Дзе каза рогам, там жыта стогам.

Тут каза ўпала, здохла, прапала.

Устань, козанька, устань, расхадзіся

Па гэтаму двару хазяйскаму.

Хазяін ідзе, каляду нясе,

Шчэ й калядзіцу, шчэ й калядзіцу.

Да казу тую валяць і потым падымаюць. Хазяін даўжон даць які-небудзь гасцінец: семкі, цукеркі, калі былі, калі давалі і сала, і другую яду.

А яшчэ пелі такую песню:

Шчадрую, шчадрую, каўбасу чую.

Уставай, хазяін, пячы пірагі, засцілай сталы,

Адкрывай сундучкі, даставай пятачкі.

Не дасі гарэлкі – паб’ем усе тарэлкі,

Не дасі каўбасу – хату разнясу.

А назаўтра дзеці хадзілі ўранні ды жыта па падлозе раскідалі ў тых хатах, дзе шчадравалі, і пелі:

Сею, сею, пасяваю,

З Новым годам паздраўляю.

Колькі маснічак, столькі цялічак,

Колькі сучкоў, столькі бычкоў.

Запісана ў г.п. Камарын Брагінскага р-на

ад Лузік Зоі Апанасаўны, 1932 г.н.
Маладая пшанічку жала,

Пшанічку жала, не вязала.

Прыйшлі да яе тры валошанькі, 

Тры валошанькі ды ўсе харошанькі.

– Сватайце мяне, мамка, у доме.

Мамка за сталом з півам і віном,

Брацік на дварэ каней запрагае,

Сястра ў куце падаркі складае,
Складае, сястру праважае:

– Едзь жа ты, сястрычка,

Да не журыся,

Да з Новым годам,

З Ісусам Хрыстом,

Святым Раждзяством!

Свята Раждзяство

Радасць прынясло.

Святы Іван Хрысціцель

Святую ваду ахрысціў,
Ваду ахрысціў – людзей зрадасціў.

Добры вечар!

Ішла Манька беражынаю

Святы вечар!

Найшла ветачку пад ражынаю.
Святы вечар!

То не ветачка вінаградная,

То міленькі ненаглядны мой.
Святы вечар!

Ён яе знайшоў, упрысядкі пайшоў.
Святы вечар!

Ён яе шукаў, у ладошкі хлопаў.

Мы цябе не зневажаем

І з Новым годам паздраўляем.
Святы вечар!

Да з Новым годам, 

З Ісусам Хрыстом

Святы вечар!

Да з Ісусам Хрыстом,

Светлым Раждзяством.
Святы вечар!

Святое Раждзяство

Радасць прынясло.

А Іван Хрысціцель

Воду ахрысціў.
Святы вечар!

Воду ахрысціў,

На ўвесь свет пусціў.
Святы вечар!

Людзей аслабадзіў,
Добры вечар!

*

Малада Волечка, уставай раненька,

Уставай раненька, умывайся беленька.

Прыдуць к табе любыя госці,

Любыя госці, каралевічы,

Каралевічы да ўсе панічы.

Прывязуць табе тры гасцінчыкі:

Первы гасцінец – перловы венчык,

Другі гасцінец – зялёная хустачка,

Трэці гасцінчык – залаты пярсцёнак.

Мы ж цябе, Волька, не зневажаем,

Да з Новым годам паздраўляем.

Святы вечар!

Да з Новым годам, 

З Ісусам Хрыстом,
Да з Ісусам Хрыстом,

Светлым Раждзяством,
Святы вечар!

Святое Васілле развесяліла,

Святы вечар!

А Іван Хрысціцель

Воду ахрысціў

Святы вечар!

Воду ахрысціў,

На ўвесь свет пусціў

Святы вечар!

На ўвесь свет пусціў,

Людзей аслабадзіў

Добры вечар!

Хадзілі абычна ноччу, к часам адзінаццаці – к дванаццаці. З дзеўкамі выходзілі, каб схавацца ад старэйшых да ад хлопцаў, а хаця і яны каторы раз хадзілі. Абычна абдымалі плот і глядзелі, сколькі шчакецін ухапіла. Да і лічылі: як чотна, дак прыдуць сваты і замуж выйдзеш, а калі не так, так не. 

Ці падмяталі хату і на засланку з печы клалі смецце і выходзілі з хаты. І так стаялі, пакуль сабака дзе не загаўкае. Дак туда і пойдзеш замуж. 

Кідалі сапагі – у які бок глядзіць нос, туды і пойдзеш. 

Калі лажыліся спаць на новым месце, трэба было сказаць тры разы: “На новым месце прысніся жаніх нявесце”. Хто прысніцца, той і жаніх.

Там жа бралі паленне, не лічачы, а дома перасчытвалі. Глядзелі: цот-няцот.

Палілі воск да ў ваду капалі. На што будзе пахожа, так і жыць будзеш. 

Палена выбіралі са скірды ды глядзелі, якое яно: ці сукаватае, ці прамое, ці са скабкамі.

Запісана ў г.п. Камарын Брагінскага р-на

ад Хвост Юліі Міхайлаўны, 1936 г.н.
На першую куццю, як садзіліся есці, прыгаварвалі і звалі мароз: “Мароз, мароз, ідзі куццю з намі есць, а вясной і летам не прыходзь, бо будам біць жалезнымі пугамі!” Вараць  варэнікі з ігрушамі, кісель.

На другу куццю дзяўчаты варажылі. Яны рассякалі веніка і выносілі позна вечарам на перакростак і рассыпалі яго на перакростку, а патом прыслухваліся, дзе загаўкаюць сабакі, у якой старане, значыць з тае стараны прыдуць сваты. Дзве нядзелі каляд нічога не рабілі.

Запісана ў в. Бярозкі Брагінскага р-на

ад Чумак Еўдакіі Іванаўны, 1936 г.н.,

студэнткай Чумак І. (2007 г.)
Каляды ахопліваюць тры святы: уласна Каляды (Ражаство), Новы год і Хрышчэнне. Да кожнага з гэтых свят гатавалася абавязковая ежа – куцця – каша з ячменных круп. Пры гэтым да Каляд і Хрышчэння гатавалася посная куцця. Яна прыпраўлялася толькі посным алеем. На Новы год варылі шчодрую куццю (з салам).
Запісана ў в. Лубенікі Брагінскага р-на

ад Гайдук Ганны Свясцьянаўны, 1922 г.н.,

студэнткай Хвост І. (2003 г.)
Калядныя варожбы

Варажбой займаліся ў асноўным дзяўчаты. Варажба доўжылася на працягу ўсіх Каляд. Часцей за ўсё яна адбывалася ў незвычайнай абстаноўцы і суправаджалася чароўнымі дзеяннямі. Дзяўчыны варажылі для таго, каб даведацца, ці выйдуць яны замуж у новым годзе. Напрыклад: некалькі дзяўчат сабіраюцца ноччу ў адной хаце. Яны кладуць на парозе сваі кольца, пасля чаго прыносяць у хату курыцу або пеўня і назіраюць: чыё кальцо птушка клюне першым – той дзяўчыне і замуж першай у будучым годзе ісці. Дзяўчаты пяклі з рэшткаў цеста маленькія булачкі, клалі іх на парог хаты, потым прыводзілі сабаку і назіралі: чыю булачку ён з’есць раней, тая дзяўчына першай і замуж пойдзе. Дзяўчына ноччу выходзіла на папялішча, дзе перад Калядамі смалілі забітую свінню, і ўважліва прыслухоўвалася: з якога боку забрэша сабака: адтуль і сватоў чакаюць. Каню завязвалі вочы хусткай, дзяўчына садзілася і не кіруючы, выязджала на кані за вароты. У залежнасці ад таго, у які бок накіроўваўся конь, адтуль і чакалі сватоў. Хадзілі ноччу ў хлеў і лавілі авечак: калі зловяць барана – выйдзе замуж, а калі авечку – не. А як лавілі старую авечку – муж будзе стары або ўдавец, маладую – малады. Каб прысніўся сужаны, дзяўчына ў адзін са святочных вечароў спіцыяльна ела якую-нібудзь салёную ежу перад сном: хто ёй прысніцца і напоіць у сне вадой – той будзе жаніхом.; дзяўчаты ішлі да калодца і кідалі ў ваду камень. Калі ён падаў ціха, то і муж будзе ціхі, добры, рахманы чалавек, калі ж з шумам – не будзе згоды ў сям’і, заўсёды будуць сваркі; дзяўчаты даставалі з-пад печча курыцу і ставілі яе на стол. На стале загадзя раскладвалі розныя прадметы. У залежнасці ад таго, які прадмет курыца першым пачне кляваць, дзяўчаты вызначалі свой лёс: вуголле – грошы, хлеб – заўсёды на стале будзе ежа, соль – будзе горкая доля.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
Ну, калісь, знаеце, такога ж не было, як цяпер. Мы ж былі забітыя людзі. Каляды атмячалі і 7, і з 13 на 14. Была 2 куцці. Хадзілі шчадравалі, патом сабіраліся і накрывалі стол – гулялі. Нікім не наражаліся, проста хадзілі. Валачобнікі хадзілі. Ну, гэта цяпер ужо наражаюцца. Хадзілі без звязды.

Варожбы

Божа, братцы, на Каляды нельга гадаць. А вот на Андрэя ці на Новы год. Эта на Новы год замыкалі калодзезь і рвалі папараць, да кідалі башмакі цераз забор і глядзелі, куды наском упадзе. Вот такое мы рабілі. 

Запісана ў в. Зарэчча Брагінскага р-на

ад Сонавай Юлья Ульянаўна, 1934 г.н.

(ураджэнка в. Сцежарнае Брагінскага р-на),

Карпенка Ніны Адамаўны, 1925 г.н.,

студэнткамі Кушняровай К., Тараненкай А.,
Арловай А., Сакаловай Ю. (2003 г.)
Былі Каляды. Хадзілі калядавалі і давалі, і дарылі, і ўсяго было. І з 13-га на 14-е хадзілі калядоўшчыкі, шчодры гэта называлі.

Хадзілі ўвечары. Увечары шчадравалі, а назаўтрае засявалі (14-га).

Ну, як праходзіла... Хадзілі збіраць. І з гармоняй хадзілі. Гэта ж цяпер... Калісь жа дзелалі і казу якуюсь, і што яны там... Што папала, надзявалі. І цыганамі наражаліся, мядзведзямі ж тожа прыходзілася наражацца
Ну, прыходзілі, прыходзілі і што яны? Прыдуць ды й спявалі песні етыя, шчодрыя спявалі. Дык як прыйдуць, і да хазяіна і спяваюць:

Седзьмо ідуць, святы вечар!

Ой, то не дыму,

... пара, святы вечар!

Малады Міцечка сто коней вядзе,

Святы вечар!

Сто коней вядзе, нявесту вядзе,

Святы вечар!

На ж табе, татка, сто каней у двор,

Святы вечар!

А табе ж, мамка, нявесту за што?

Святы вечар!

Да й вучы яе, як сама знаеш,

Святы вечар!

Штоб тонка прала да й не варавала,

Святы вечар!

Штоб прала-бяліла, харашэ хадзіла,

Святы вечар!

Ну, а тады ўжо як сцямнела:

Я ж цябе, Міцечка, не зневажаю,

Святы вечар!

Да з Новым годам паздраўляю,

Святы вечар!

Ісусам Хрыстом, са святым Ражаством,

Святы вечар!

Ражаство прыйшло, радасць прынясло,

Святы вечар!

А Іван Крысціцель воду ахрысціў,

Святы вечар!

Воду ахрысціў, на ўвесь свет пусціў,

Святы вечар!

Дай, Божа, добры вечар!

Хазяін у хату пускаў і стол гатавалі, і ўгашчалі. Усё было. Каза бегала, да й падходзіла к сталу, да й па хаце бегала, да й на пол лажылася – рагаталі! Вось эта каза дзелала.

А тады садзілісь за стол. Хто садзяцца, дык саджаюць, а не садзяцца, дык з сабою даюць на дарогу. За сталом эта сена ў нас ложаць. Сена, ага. Там і стаўляюць. Кашу вараць ячную і кампот вараць. Ета на галодную куццю. А як ужэ багатая куцця, дык тады ўжэ ўсё е: і мясное, і рыба, і ўсё, усё, усё. 

Багатая куцця – на Крашчэнне, калі гадалі. Кідалі туфлікі цераз вароты, і дровы насілі. Кідалі туфлі: куды ўжэ ён стане носам, туды ўжэ і пойдзе  замуж. А дровы як прынясуць у печ, да й шчытаюць, колькі палак ужэ. Як да пары, то будзе ў пары, а як не да пары, то ня ўпары. Ды так лажылі пад падушку што-небудзь. Во дзелалі так: стаўлялі пад караваць ваду і клалі такія вот палачкі – мосцік рубілі. Хто прыйдзе па ваду, то і мая судзьба будзе, сасніцца ўжэ ўноч. Во етае дзелалі. І гавораць: “Лажуся спаць у пухову краваць. Хто мне прыйдзе руку падаваць...”. Забылася ўжэ. 

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.,
студэнткамі Кушняровай К., Тараненкай А.,

студэнткамі Арловай А., Сакаловай Ю. (2003 г.) 

Ой, рана, рана куры прапелі,

Добры вечар, шчодры вечар.

А раней таго Іванька ўстаў,

Добры вечар, шчодры вечар.

Іванька ўстаў, тры свячы ссукаў,

Добры вечар, шчодры вечар.

Тры свячы ссукаў ды й усе папаліў,

Добры вечар, шчодры вечар.

Першую спаліў – лічанька бяліў,

Добры вечар, шчодры вечар.

Другую спаліў – Богу маліўся,

Добры вечар, шчодры вечар.

Трэцюю спаліў – брацейкаў будзіў,

Добры вечар, шчодры вечар.

Уставайце, брацейкі, до ўжо спаці,

Добры вечар, шчодры вечар.

Пара нам, брацейкі, каней сядлаці,

Добры вечар, шчодры вечар.

Каней сядлаці ды й у войска з’язжаці,

Добры вечар, шчодры вечар.

*

Ой, у полі, полі, да й на раздоллі,

Святы вечар!

Ой, там дзевачка пшанічку жала,

Пшанічку жала,

Да й у снапы вязала.

Ой, прышло і к ёй трое сватоў,

Сватаць яе кожны за сябе.

Не сватайце мяне ў чыстым полі,

А сватайце мяне ў таткавым доме.

Татка за сталом кубачкі гатуе,

Братка ў парозе гасцей выглядае,

Маці ў каморы хусткі качае

Запісана ў в. Сялец Брагінскага р-на

ад Бандарчук Алены Ярамееўны, 1917 г.н.,
студэнткай Коцур Н.

ВЕДЗЯННЕ
14 снежня празнік Ведзянне. Празнік вялікі, ён абазначае вядзенне ў храм. Мы абязацельна хадзілі ў цэркву, каб памаліцца. Ішоўшы з цэрквы, кланяліся ўстрэчным людзям і жалалі добрага здароўя.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А. 

КРАШЧЭННЕ (Вадохрышча)

Вадохрышча 18 январа празнувалі. Старыя збіраліся да ў царкву ездзілі, свяцілі яечкі, ваду, хлеб. Ваду святую давалі, колі хвор якая нападзе ці калі зляк які. А тое сена ці салому, на якую ставілі кашу, аддавалі карове, калі была салома, то ў свінушнік кідалі. На гэты дзень тожа кашу варылі, як і на Раждзяство, і на Стары Новы год.

Як былі дзеўкамі, дак яшчэ і гадалі: ноччу выйдам да і разам, хто-што знае, так і гадаем. Плот абдымалі да глядзелі, колькі дошак абняў. Калі нячотна, дак не выйдзеш замуж. Яшчэ і праз плот кідалі бот. Куды глядзіць, адтуль і прыдзе хлопец сватацца, ці дзе сабака завые. А перад сном казалі:

Лажуся з панядзелка на аўторак,

Гляджу на падаконнік.

Хто мячтае аба мне,

Няхай прысніцца ва сне.

*

Лажусь з чацвярга на пятніцу,

Лажу кажух пад ватніцу.

Кажух, кажух, перавярнісь,

Хто любіць мяне, той прыснісь.

Запісана ў г.п. Камарын Брагінскага р-на

ад Лузік Зоі Апанасаўны, 1932 г.н. 

Хрышчэнне
На свята Хрышчэнне, якое адбывалася 18-19 студзеня, прыпадае трэцяя куцця. Гэта куцця ізноў была поснай, яе называлі шчэ вадзяной. У цэркві у гэты дзень адбываецца асвячэнне вады, якую бралі з бліжайшай ракі. На Хрышчэнне маглі вырабляць са снегу і ільду вялікі крыж. Гэты крыж спярва палівалі вадой, а пазней – бураковым расолам. Так крыж становіцца чырвонага колеру. Каля крыжа тожа магла находзіцца вялікая бочка з вадой. Гэту воду асвячаў святар. Гэтую асвячоную ваду захоўвалі ўвесь год як лекавую. Яе давалі піць хворым, апырсківалі поле перад сяўбой, хатнюю жывёлу, новую хату і дажа нябожчыка. У гэты дзень гаспадар абыходзіў усе сваі будынкі і маляваў на іх сценах крыжы мелам.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
О! Калісь жа ў нас на Крашчэнне хадзілі на рэчку. Рака такая харошая рака была. От жа яна недалёка тут, Брагінка завецца. Так секлі крэст і ўлівалі красным бураком. А тады ўжэ ішлі, дык з усіх сёл. Як ужэ ідуць, дак ужэ вуліца ўся. 

Да калісь пакойны бацька мне кажа... Ну, ужэ ідуць жа на кладбішча на тое, на воды на еты. Як вянцы якія едуць, дак матка мне і кажа (вокны ж пазамярзалі, не так, як цяпер было): “Падажджыце, дзеткі, шчас мы вам пахукаем во дзірачкі, штоб паглядзець”. Дак яна ўжэ ўзяла на скавародку жару ды й паставіла на вакно. А яно такое во шыбка, дык яно таяла, таяла. Яго нада было прыняць ужэ, а яна не прыняла дый растаяла, дак яно – трэсь і разарвалася. О! Цяпер паварочвайце голавы і глядзіце: і к красту ідуць, і к рэчцы, і вянцы едуць, усё. Ета такое было. Калісь красіва было. Эта цяпер ужэ ня ходзяць. Вянчаліся людзі. Вянчалася маладзёж. Як казалі: крэст у ваду, дак дзеўкі ў моду. 

Спярва ідуць у царкву, а тады ўжэ з цэрквы ідуць на раку туды. 

Крэст высякалі. Высякалі тыя, хто тамака ўжо работаў. Былі ж тамака і еты... стараста ж быў цэрквы. І так жа былі, дзесятка такая была. Дык высякалі, хадзілі ўжэ высякалі, а тады ўжэ з усіх дзеравень збіраліся людзі. Ну, вялікі быў крыж, во такі во, мо большы? Пабудуць ды ўжэ пайшлі, а яго не чапалі. Яны не чапалі гэтага крэста. Адправяць адправу дый там пайшлі. Ну, ета яны ўжэ дадому папрыходзяць. Багата ўсё: і чынілі рыбу, фаршыравалі, і мяса, і каўбасы – усё было. Колькі ў каго было, колькі паставяць.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.,
студэнткамі Кушняровай К., Тараненкай А.,

Арловай А., Сакаловай Ю. (2003 г.) 

Масленіца

На Масленіцу пяклі бліны з маслам. Хадзілі ў госці адзін да аднаго. А вечарам маладыя хадзілі гукаць вясну. Распальвалі вогнішча, рабілі чучала. Потым яго палілі і вадзілі харавод, і пелі песню

Гэй, вясна,

Гэй, красна!

Чужыя жонкі

Дай ткуць хросна,

А я малодзенька

Спаць радзенька.

Ой, што напрала,

Тое прыяцелька ўкрала!

Запісана ў в. Буркі Брагінскага р-на

ад Раманюк Марыі Адамаўны, 1930 г.н.,
студэнткай Кашэвіч Л.
Яна заўсёды была паследняй сядміцай перад Вялікім пастом. А перад Масленіцай заўсёды спраўлялі Дзяды. Гаварылі на іх зімовыя або стрэчанскія. Перад гэтым на падворку старанна ўсё прыбіралі, варылі вячэру на багата страў, але непарная колькасць.

Пасля малітвы сям’я садзілась вячэраць. З каждай стравы клалі ў пасудзіну патрохі для душ, якія думалі ў гэты вечар прыляцець да сваіх хат. Пасля вячэры пасуду не прыбіралі са сталоў.

У нядзелю на Масленіцу выходзілі на вуліцу прыбіраныя. Дзеці і моладзь рабілі горку са снегу, палівалі вадой і коўзаліся з гэтай горкі. Думалі, хто далей праедзе – у таго будзе доўгі расці лён. 

Масленіца – гэта звязана з провадамі якабы зімы і сустрэчы вясны.

Яшчэ Масленіца славілася блінамі. Іх пяклі і з кіслага цеста, і з прэснага. Абычай такі быў, што зяць ездзіў к цёшчы на бліны. Усю сядміцу людзі хадзілі адзін к аднаму ў госці, але мяснога ў гэтую сядміцу не елі. Пелі:

Мы на горачцы пабывалі, пабывалі,

Масленку сустракалі, сустракалі.

Сыру гару набівалі, набівалі,

Маслам гару палівалі, палівалі.

Мы думалі Масленке сем нядзеляк,

Ажно Масленке сем дзянёчкаў.

Нас Масленка абманула, абманула,

На сем дней паста пасадзіла, пасадзіла.
Заканчывалась Масленіца крашчэнскай нядзеляй. У гэты дзень людзі прасілі адзін у аднаго прабачэння, мірыліся і цалаваліся.

Запісана ў г.п. Камарын Брагінскага р-на

ад Талкачовай Таццяны Васільеўны, 1932 г.н.,
студэнткай Квятной М.

Начыналася масленічная нядзеля перад Вялікім пастом. На працягу ўсёй нядзелі пяклі бліны з маслам. Дзеці каталіся з горак на санках. Лічылася, што чым болей дзеці будуць на Масленіцу катацца на санках, тым лепшы будзе ўражай лёну. 

У паследні дзень Масленіцы палілі чучала зімы, спявалі песні, вадзілі карагоды.

Запісана ў в. Малейкі Брагінскага р-на

ад Лук’янавай Глафіры Мікалаеўны, 1938 г.н.,
студэнткай Лук’янавай Л.

У нас тры дні дзелалі, усё пеклі, а потым гулялі. Сабіраліся бабы і з песнямі хадзілі па хатах і танцавалі, віншавалі ўсіх.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

На Масленіцу пеклі багаценька бліноў, аладак. Маслам тады іх палівалі. Казалі, хто боляй бліноў напячэ, дак тады ў таго і зярнавух боляй будзя. Елі на масляніцу багата, шоб тады ўвесь год так есьці. З мяснога нічога не елі. Збіраліся гуляць усе, песні пелі, шоб зіму прагнаць.

Дзеўку якую красівую вубіралі, надзявалі як вясной. Хлопцы рабілі з шалёўчын насілкі, да насілі яе па дзярэўні, крычалі, шо вясна прышла.

Увечары на поля ўсе ішлі зіму паліць. Рабілі пугала якоя з саломы, да надзявалі яго. А тады ўжэ, як хлопцы дроў на поля навозяць, дак ідом яго паліць. Стаўба ў зямлю ўбівалі, да да яго тоя пугала прывязувалі і палілі. Гарыць тая зіма, а мы ўжэ пабяромся за рукі, станам кругам да ходзім каля яе. Як згарыць ужэ, дак бегалі ўсе, крычалі, рагаталі да песні пелі. Галавешкі тыя з дроў па ўсяму полю раскідувалі.

Гадалі дзеўкі на масляніцу. Вуносілі ўвечары на вуліцу блінец і лажылі яго на ганку. Тады ўжэ спаць ішлі. Уранні ўставалі да глядзелі: як блінец на месці ляжыць, дак яшчэ год будзя дома дзеўка сядзець, а як сцягнуў хто, сабака які, дак замуж скора пойдзя.

Вясна-красна за лес пашла,

За крутыя горы.

Чаго дзеўка замуж пайшла,

Шо чорныя бровы.

Ой, вы, бровы, бравяняты,

Прапала я з вамі,

Няльзя вуйсці за вароты,

Лай за варатамі.

Варожачкі спаць палягуць,

А я не буду спаці…

Запісана ў в. Чамярысы Брагінскага р-на

ад Сніцарэнкі Ганны Ільінічны, 1919 г.н.,
студэнткай Краўчанкай Н.
Масленіца пачынаецца за восем нядзель да Вялікадня. Масленіца праходзіць роўна нядзелю, якая так і завецца – масленічнай. Эта апошні празнік, які стаіць на перадмежжы зімы і вясны.

За маею памяццю Масленіца праходзіла весела, шумна. У нашай мясцовасці гульні, забавы праходзілі на двары.

Па вечарах на этай нядзелі мы нічога не рабілі. Старыя хадзілі вечарам адзін к другому ў госці, а моладзь устрайвала ігрышчы.

У Масленічныя дні, абавязкова ад пятніцы да нядзелі, аб’язджалі маладых коней. Усю вупраж упрыгожвалі разнакаляровымі лентамі, на дугу вешалі званочкі і бубенчыкі.

На працягу ўсёй Масленіцы пеклі бліны. Да гэтых бліноў дабаўлялася масла. Тожа білі і свінней. На Масленіцу елі ўсё.

Добрыя гаспадыні пяклі бліны і прыгаворвалі:

Бліны-бліны, мае серы,

Чаго ж на скарыне селі?

Ох, мае ячны,

Чаго ж вы не смачны?

У нядзелю з абеда ўсюды налажваліся провады Масленіцы. Усё сямейства прыходзіла за святочны стол. Скаромнае ў апошні дзень елі толькі да вечара. Паеўшы, гаспадар уставаў, выходзіў на хату і кланяўся ўсім сваім з сям’і, так ён прасіў прабачэння за ўсе сваі грахі і ашыбкі.

На Масленіцу праведвалі маладыя пары, якія ўзялі шлюб у час мясаеду.

У нас Масленіца расчынала малочны год, таму што павялічвалася пагалоўе жывёлы ў гаспадарах. Менавіта з-за гэтага ў Масленіцу на стол мы ставілі багата масла, сыру, творагу, малака.

На Масленіцу пелі і песні. Але я ўжо добра не помню.

Масьліная, шчаслівая,

Працягніся да Вялікадня!

Масьліная, шчаслівая, бела вутка,

Нясі сыру, масла да няхутка!

А хто сыру не дае, няхай  яму пагніе.

Мы на горушкі пабувалі,

Пабувалі, ай-люлі, пабувалі!

Масьлінку сустракалі,

Сырам гару набівалі,

Маслам гару палівалі.

Наша горушка катліва,

Свякровушка вуркатліва,

І на нас вурчала,

На горушку не пускала.

А нам дамой ні каціцца,
А каціцца-пракаціцца.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
Частушкі на Масленіцу

Дні марозныя стаяць,

Звёзды яркія гараць.

Прыпеў:

Ой, зіма-зіма-зіма,

Белая дарожка,

Гдзе бліны, гдзе пірагі,

А ў нас гармошка!

Да дзяўчат:

Шлі па полю заблудзіліся,
Не найдзём сваіх дзяўчат.

Прыпеў:

Ой, зіма-зіма-зіма,

Белая дарожка,

Гдзе бліны, гдзе пірагі,

А ў нас гармошка!

Да хлопцаў:

Шлі па полю заблудзіліся,
Не найдзём сваіх рабят.

Прыпеў:

Ой, зіма-зіма-зіма,

Белая дарожка,

Гдзе бліны, гдзе пірагі,

А ў нас гармошка!

Нашыя рэбятушкі,
Каторыя судзіліся,

Мяцель поле замяла,
Шлі і заблудзіліся.

Прыпеў:

Ой, зіма-зіма-зіма,

Белая дарожка,

Гдзе бліны, гдзе пірагі,

А ў нас гармошка!

Па сялу прайшлісь не раз

Не відаць, рабята, вас.

Ой, рабята, вы, рабята,

Замерзаем мы без вас!

Прыпеў:

Ой, зіма-зіма-зіма,

Белая дарожка,

Гдзе бліны, гдзе пірагі,

А ў нас гармошка!

Запісана ў в. Бярозкі Брагінскага р-на

ад Чумак Еўдакіі Іванаўны, 1936 г.н.,

студэнткай Чумак І. (2007 г.)
ВЕСНАВЫ ЦЫКЛ ЗЕМЛЯРОБЧАГА КАЛЕНДАРА

ГУКАННЕ ВЯСНЫ

Вясну гукалі ў пачатку сакавіка. У асноўным маладыя ішлі на гору, запальвалі вогнішча, садзіліся каля яго і песні пелі.

Тагда выбіралі дзевачку – вяснянку. Надзявалі ёй вянок. Хадзілі ў харавод.

Прыдзі, вясна красная,

Прыдзі, вясна, з радасцю,

З жытам зярністым,

З аўсом кучаравенькім,

З ячменем вусаценькім,

З калінаю-малінаю,

Ды з разнай садавінаю!

Запісана ў в. Буркі Брагінскага р-на

ад Раманюк Марыі Адамаўны, 1930 г.н.,
студэнткай Кашэвіч Л.
Ой, вясна-красна,

Што ты нам прынесла?

Добрым людзям –

Цёплае лета,

Хлопчыкам – па лесачцы,

Дзевачкам – па кветачцы,

Малайцам – чароўны ночкі,

Малым дзеткам – па платочку,

Маладзіцам – ваду з крынічкі,

Дзевачкам – вяночкі,

Старым – па кіёчку.

*

Ой, вясна-красна,

Птушка сізакрылая,

Прыходзі да нас скарэй,

Сонейкам сагрэй,
Каб усюды цёпла было,

Каб жыта добрае ўзышло,

Каб дзеўкі замуж выходзілі,

Каб дзетак павыродзілі.

Запісана ў г.п. Брагін

ад Жэжкі Івана Рыгоравіча,
студэнткай Лішанковай В.

Ой ты, Юр’я, Мікола,

Абыйдзі жыта наўкола.

Юр’я кажа: “Абайду”,

Мікола кажа: “Пагляджу”.

Юр’я кажа: “Каласіцца”,

Мікола кажа: “У торпачні”.

Юр’я кажа: “З прыкроем”,

Мікола кажа: “З прыпёкам”.

*

Не я б’ю, верба б’е.

Вялікдзень, за тыждзень.

Будзь здарова, як вада,

Будзь багата, як зямля,

Бліскуча, як лёд

На ўвесь год.

Запісана ў г.п. Брагін

ад Дзямянчык Валянціны Іванаўны,
студэнткай Лішанковай В.

Кідайце, жонкі, прасці,

Кідайце, мужчыны, спаці,

Малыя дзеткі з лялькамі гуляці.

Адчыняйце шырэй дзверы,

Няхай вясна ўваходзіць,

Цяпло ўсім прыносіць,

Падарункі раздае

Кожнаму свае.

Запісана ў г.п. Брагін

ад Маргунова Пятра Гаўрылавіча,
студэнткай Лішанковай В.

А ў вясеннем лесе

Дзевачкі гулялі.

А ў вясеннем лесе

Песенькі спявалі,
Каб вясна хутчэй прыйшла,

Шмат шчасця прынясла.

Запісана ў г.п. Брагін

ад Жэжка Наталлі Іванаўны,
студэнткай Лішанковай В.

Вясна, вясна, вясняначка,

Дзе твая дачка Мар’яначка?

Цябе, вясну, спамінаюць,

Мяне, зіму, праклінаюць.

Ой, пушчу стралу,

Да па ўсяму сялу.

Ой, лю-лі, вада

Каля гарада.

Упала страла

Пасярод сяла.

Ой, лю-лі, вада

Каля гарада.

Да й убіла страла

Добра моладца.

Добра моладца

Яшчэ не жанатага,

Шчэ і халастога.

Ой, ляжыць, як папера бела,

Ніхто к таму целу не прыступіцца.

Прыступіла адна бабушка,

Стара бабушка, родна матушка.

Да й занеслі ж цела 

Да й да цэркаўкі.

Запісана ў в. Вуглы Брагінскага р-на

ад Найдзенка Клары Пятроўны, 1926 г.н.,
студэнтам Васілеўскім У.
“Пацяклі ручаі – заві вясну”, – казалі старыя. Мы ж, як былі маладыя, гукалі вясну на Благавешчанне. На самым высокім месці збіраўся гурт моладзі. Там палілі касцёр. Дзеўкі станавіліся да сонца і крычалі: “Прыдзі, вясна, прыдзі красна!” Патом пелі песні. Вяснянак мы не зналі, а бацькі нашы ўжэ не помнілі. Пелі ўсякія песні.

Запісана ў в. Касачоў Брагінскага р-на

ад Мельнічэнка Марыі Якаўлеўны, 1944 г.н.,
студэнткай Лук’янавай Л.

7 апрэля на Благавешчанне вадзілі па ўсяму сялу харавод і пелі:

Ой пушчу стралу ды па ўсім сялу,

Ой, ляці страла …

Далей не помню.

Гулялі ў гульні: мужчыны ў крэглі (станавіліся палачкі маленькія, а потым іх выбівалі), жанчыны – у мяч (кідалі мяч: у каго пападзе, той выйшаў, адны нібы былі горад, а другія – сяло).

Пелі:

Ой велца, маё велца

Дзе ж ты бярвенца.

Я ж цябе віла, пляла,

Да павесіла была

У сенцах на куточку

На жоўтым шнурочку.

Усе станавіліся паравозікам, і першы гаварыў:

– Варвач, Варвач, хто атарвецца – той уб’ецца.

Потым ён рабіў завіхача (дзёргаў рэзка).

Ведаю ігру ў Коршака.

Першы – Коршак, астатнія стаяць паравозікам. 

Іншы гаварыў:

– Абыйду я 2 і 3. Здароў, Коршак.

– Здароў.

– Коршак, Коршак, дай каранца.

– Ідзі ў канец і сарві сабе каранец (хвасцец).

Той шоў, цапляўся і адрываў з сілай, а той павінен быў утрымацца.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на)

студэнткамі Ліпавай К., Савінскай І., Прыходзька К., Чарновай Л.

Веснавыя песні

Талочная

Талака, талака,

Талаку да й не ўняць.

Не дасцё гарэлкі,

Ня буду пяяць.

Вуліца, вуліца,

Ты шырокая.

Па табе, вуліца,

Не нахажуся.

Каго верна люблю,

З тым да й не налюблюся.

*

Спявалі, калі палолі ўсходы проса або іншых раслін:

Салавейка міленькі, ты не шчабячы,

Ты не шчабячы, угору летучы,

Не аббівай расы на маём просе.

Няхай абаб’е мая мамачка,

Ка мне ходзячы, адведваючы,

Як я тут жыву, як я гарую.

Што ліха сям’я абедаць села,

А мяне, маладую, шлюць па ваду.

Я па ваду ішла – горка плакала,

А дадому ішла – уціралася.

На парог узышла – засмяялася,

Каб ліха сям’я не здагадалася.

Свёкарка кажа: “Вадзіцы падай!”

Свякруха кажа: “Свінням замяшай!”

Ятроўка кажа: “Са стала прыбяры!”

Залоўка кажа: “Касу запляці!”

А міленькі кажа: “Садзіся абедаць,
Бо ўжэ ідзе твая матка цябе адведаць”.

Запісана ў в. Сялец Брагінскага р-на

ад Бандарчук Алены Ярамееўны, 1917 г.н.,
студэнткай Коцур Н.

Вясна вясёлая –

Нарасла трава зялёная.

Эй, вы, дзеўкі, выхадзіце

І парней сваіх падвадзіце.

Ідзі, кароўка, у поле,

Папасіся ўволю.

Гора не знай,

Малачком мяне снабжай.

*

Дзякуй Богу, вясна прыйшла,

Скацінка ў поле пайшла:

Кароўка – каля дуброўкі,

А конікі – каля межачкі,

А гусачкі – каля лужачкі,

А свіначкі – каля нівачкі.

Дзякуй Богу, вясна прыйшла,

Людзям радасць і забоцейка прынясла:

Баліць галоўка ў гаспадынькі:
Як там у лузе скацінкі;

Баліць галоўка ў гаспадара,
Як зямельку хутчэй заараць.

А ў дзеўкі галоўка не баліць,

Бо з мілёнкам да ночы стаіць.

Дзякуй Богу, вясна прыйшла!

Запісана ў в. Сялец Брагінскага р-на

ад Коцур Кацярыны Адамаўны, 1910 г.н.,
студэнткай Коцур Н.

Песні-вяснянкі

Да й ідзе вясна,

Да й ідзе красна.

Да і са стрэх вада-капля,

Да і са стрэх вала-капля.

Да маладым, да малодушкам,

Да і вандрованька пахне,

Да і вандрованька пахне

Ой, на моры, дай на дошчацы,

Сера вуцця там палошчацца,

Палошчацца, вымываецца

Красну-вясну дажыдаецца.

Вецер вея, вецер вея

Каліну ламая,

Да ўсе хлопцы на вуліцы,

А майго не мае.

Усе куры да купочкі

Певень на парозе.

Да ўсе хлопцы на вуліцы,

А мой у дарозе.

Ой, выйду я за варота

Гуляю, гуляю,

Як белая лябедачка па сіняму Дунаю.

Збіраліся дзеванькі па вясне,

Каб спяваць вясняначкі галасны.

Спявалі вясняначкі, спявалі

Да ў рэшата песенкі складалі.

Паставілі рэшата на вярбе

Адкуль наляцелі стаі вераб’ёў

Ды скінулі рэшата і з вярбы да долу

Да пара нам дзеванькі да дому.

Запісана ў в. Бярозкі Брагінскага р-на

ад Чумак Еўдакіі Іванаўны, 1936 г.н.,

студэнткай Чумак І. (2007 г.)
Прыход вясны мы заўсёды вельмі чакалі. Прырода прасыпалася ад зімовага сну. У гэта ўрэмя вясна ўжэ гаспадарыла на ўсёй зямлі.

За маею памяццю вясну называлі маладой прыгажуняй. Вясну клікалі да сябе, прыносілі ёй ахвяраванні, устрайвалі карагоды, гульні, спевы. Вясну ждалі з нецярплівасцю і старыя, і моладзь. Вадзілі веснавыя карагоды. Дзяўчата звалі вясну са з’яўленнем першых пралесак.

Вясну звалі на ўзвышаныя месцы. Там збіралася моладзь, палілі кастры, на іх спальвалі зіму. Хто мог, прыносіў зношанае адзенне. Яго і палілі. Спявалі і песні-вяснянкі:

Благаславіце, старыя людзі,

Ай, вясну-красну загукаць, загукаці,

Люту ж зіму замыкаць, замыкаці.

Да вясну-красну на вулачку, на вулачку ж,

Люту зіму ў каморачку, у каморачку ж.

Запісана ў в. Лубенікі Брагінскага р-на

ад Гайдук Ганны Свясцьянаўны, 1922 г.н.,

студэнткай Хвост І. (2003 г.)
ВЯЛІКДЗЕНЬ

На Вялікдзень усё прыбіралі ў хатах. Абавязкова гулялі ў яйкі. Выйграе той, у каго яйка крапчэйшае і не паб’ецца аб другое. Фарбавалі яйкі ў чырвоны колер, пеклі булкі таксама. Яшчэ рабілі горку і качалі яйкі. Выйграваў той, чыё яйка сама далёка закаціцца.

На другі дзень хадзілі валачобнікі. Іх сустракалі, кармілі смачна. Яны павінны былі абавязкова з сабой прынесці яйка.

На Радуніцу хадзілі на могілкі да родных. Убіралі на могілках і размаўлялі з памёршымі. Дзеці хадзілі хрыставаць да хросных.

Запісана ў в. Буркі Брагінскага р-на

ад Раманюк Марыі Адамаўны, 1930 г.н.,
студэнткай Кашэвіч Л. 

Вербачкі свяцілі за нядзельку да Вялікай Паскі. На Вербну нядзельку бралі вербачкі, калі рання Паска, дык яна такая шчэ, толькі почачкі. Дык мы пойдзем, наломім, паставім у вадзічку ў хаце, яна й разаўецца. Тады ўжо бумажкамі ўкрасім яе, лентачкамі пазаўвязваем красіва, пойдзем у цэркаў. У цэркві свечачку возьмем, у вербачку паставім, завяжам. Ну, ета була ж Вяліка нядзеля, свяцілі вербачку ету. І вот вербачку пасвеціш, ідзеш, набярэш гулечэк багата, хто ідзе ў цэркаў, хто не йдзе, каму не можна, усягда дзяліліся. Пытаюць гулечку – усягда дзелішся, хто папросіць, усім дасі тую вербачку. І асобенно дзетак малых тою вербачкаю б’еш і прыгаварваеш:

Верба б’е, не я б’ю,

Вялікдзень за тыждзень.

Будзь здароў, як вада, 

Будзь багаты, як зямля.

Красна яечка недалечка.

Даждаліся Паскі святой – красная субота. Мамкі пякуць паску, яечкі красяць, дзеткі тыя яечкі складаюць: “Мамка, дай буду яечкі складаць!” Шчытаюць, колькі трэба пакрасіць, колькі хрышчанят, бо трэба накрасіць, каб було ўсіх надзяліць. Ну, вот пакрасіш, булі ж яечкі, бо самі ж не елі – пост, дык насабіралі. Пакрасіш тыя яечкі, напячэ мама і мяска, і каўбасак, і парасёнка маленькага спячэ. 

І вот ужэ на першы дзень Паскі не хадзілі хрыставаць дзеткі – гэта нельзя, а разгавеюцца і ўсходзяць на вуліцу, гуляюць так спакойна.

А на другі дзень эта ўжо хадзілі. У каго былі зяці, дык к цёшчам хадзілі. І вот прыходзяць зяці, затым хроснікі ідуць, ідуць. Стол накрыты цэлы дзень: тое тады прыдзе, той тады, усе разам не сабіраліся. І вот, бралі канфеты па-нямногу, пячэнікі, паску давалі, яечкі, каўбаску паложыш. Эта на другі дзень Паскі хадзілі ў госці: зяці да цёшчаў і хрыставаць дзеткі хадзілі.

У дзень Паскі ніхто ні работаў. Гэта буў дзень – празнік бальшой. Гулялі ўсе: старыя, маладыя. І ўсе работы роблены булі, усё папрыбіраем, паўбіраем, ды й да празніка штоб ужо було чыста.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,
студэнткай Баўтручок Л.

У Чысты чацвер мылі, прыбіралі двары, хаты, хлявы перад Паскай. У Красную суботу красілі яечкі, пеклі паску, варылі святочную яду. Звечара на ўсю ноч ішлі ў цэркву, як кажуць, на ўсеночную. З усходам сонца асвячалася ўсё тое, што прыносілі людзі: яечкі, булкі, мяса, вада. З етай асвечанай яды і начыналася первае снеданне. Толькі зразу трэба було ўмыцца крашаным яечкам. Хто клаў яго ў святую ваду і мыўся вадой, а хто качаў яечка па твары. 

На Паску гулялі ў біткі: чыё яечка паб’еш, тое і забіраеш сабе. На Паску не здароваліся, а хрыстосываліся. Казалі: “Хрыстос уваскрэс!” 

На другі дзень Паскі хадзілі валачобнікі. Я валачобных песень ужэ не помню, толькі радочкі:

А ў матулькі адна дочка,

Сад зялёны, вішнёвы.

Як вішанька ў садочку,

Сад зялёны, вішнёвы.

Пайшла ж яна…

У еты ж дзень кумаўе носіць сваім хрышчонікам валачобнае. На могілкі на Паску не хадзілі, да і шчас не ходзяць.

Запісана ў в. Зарэчча Брагінскага р-на

ад Фраловай Кацярыны Дзмітрыеўны, 1913 г.н.,
студэнткай Лук’янавай Л.

Паска бывае ўсё ўрэмя ў красавіку, ну, толькі ў етым (2002) годзе была 5 мая, а сяголета будзе 27 красавіка. Перад Паскай было 7 нядзель посту, а тады ўжэ Паска гатуецца.

Яшчэ перад Паскай у “чысты чацвер” уставалі досвета, умываліся, абходзілі свой увесь двор з венікам і абмяталі, штоб усе ў етым годзе былі дужыя, не балелі.

Гатавалі ў нас, хто што мог. Стараліся багата наварыць смачнага. У суботу пяклі булкі з крэсцікамі наверсе. Красілі яечкі ў вадзе, настоенай на цыбульных шалушках.

Увечары ўсе ішлі ў царкву, ета называлася “Красная субота”. У цэркві бацюшка свяціў паску. Пад утра прыходзілі дадому, на стол клалі ўсё пасвечанае, рэзалі яго. Тады налівалі ў міску ваду, клалі ў яе свечанае яйцо і тады ўмываліся етай вадой. Стараліся, каб за сталом была сабрана ўся сям’я дружна, штоб і ўвесь год так жыць.

Шкарлупкі з яечак давалі курам, а некаторыя закопвалі ў землю, таму што свячонае было грэх раскідаць, так шчыталі. Ну, а тады дзень гулялі ў біткі, скакалі, ігралі на гармошцы.

У панядзелак насілі хрышчэнікам валачобнае. Ну, і на етым у нас Паска канчаецца. Нядзеля пасля Паскі называецца “Аркушова”.

Запісана ў в. Малейкі Брагінскага р-на

ад Краўчанкі Ганны Паўлаўны, 1935 г.н.,
студэнткай Максімчык А.
Паску атмячалі. Шчэй як атмячалі: у цэркву ходзяць, да з цэрквы прыдуць, а патом ужэ садзяцца за стол, да й атмячаюць. Ета, валачобна даюць у нас так: я от, напрымер, як у мяне ёсць хрышчаняты, я ім даю валачобна, ці ё ўнучаняты, я ім даю валачобна. Тут ужэ нада несці к ім самім. Я нясу сваім хрышчанятам пячэнне, канфеты, яечкі. Ну, там ужо мо пасачкі кусочак на Паску і даюць, на васкрэсенне ўтрам. А калі было і такое, што й на Радуніцу ж давалі. Песен у нас не пяюць.

Самі хадзілі. Сама, мо, бяжыць яна па вуліцы, дык я пазаву да аддам.

Запісана ў в.Сялец Брагінскага р-на

ад Цярэшчанка Ганны Васільеўны 1929 г.н.,
Краўчанка Кацярыны Сямёнаўны 1926 г.н.,
Новак В.С., Вяргеенка С.А.,

студэнткамі Арловай А., Сакаловай Ю.

Да Пасхі ўсе людзі загадзя прыбіралі ўсё. У хаці ўсё вумывалі. Вокны, пол мулі, грубку з паталком бялілі. Занавескі ўсе вусцірувалі. У дварэ, калі якое смецця ляжыць, дак зграбалі ўсё, да палілі.

У “чысты чацверг” самі муліся. Дзецям давалі ўсё новае адзяваць. Яшчэ, як мулі дзяцей, дак яечкі пакрашаныя ў воду тую клалі, шоб дзеці здаровымі булі.

“Здрастуйця”, – з у гэты дзень ня казалі, а казалі “Хрыстос уваскрэс”. А другі ўжэ атвячая: “Ва ісцяна ўваскрэс”.

Да вячэры з самага рання гатовіліся. Яечкі красілі шалупінням ад цыбулі, булкі пеклі, мяса варылі. Мяса ж багата було, ба да Пасхі ўсе свінней білі. Усяго на стале було.

Тады ўжэ вечарам вячэраць садзіліся. Перад тым, як сесці, маліліся, дзякувалі Богу за яду, шо на стале. Тады ўжэ вячэралі. Сразу наўбіткі гулялі. Перад Пасхай няльзя наўбіткі гуляць, а толькі ў еты дзень, вечарам. Вубіралі мацака. У каго мацак будзя, дак той, значыцца, шчаслівы і здаровы будзя.

Перад Пасхай, на Здвіжання, глядзелі, як сонца ўсходзіць. Яно ўсягда “іграе”. А бувала, шо хмары ўранні, дак нявідна, як яно ўсходзіць, дак ета значыцца, етае лета будзя паганае.

Запісана ў в. Чамярысы Брагінскага р-на

ад Краўчанкі Марыі Яўхімаўны, 1929 г.н.,
студэнткай Краўчанкай Н.
Падрыхтоўка да Вялікдня адбывалася на працягу Перадвялікоднай нядзелі і заканчвалася ў суботу. У нас гэта субота называлася краснай. У красную суботу гатавалі святочную ежу. Яйкі красілі ў красны цвет. А красілі іх: бралі луску з цыбулі ды й варылі ў ей яйкі. Тады яны палучаліся такія красненькія, прыгожанькія.

На Вялікдзень пеклі і булкі. Іх мазалі яйкам, пасыпалі сахарам. Упрыгожвалі ж пасхі: выраблялі з цеста храста або шышкі.

Віталі адзін аднаго на Вялікдзень словамі: “Хрыстос уваскрэс”.

На Вялікдзень усю ноч правілі ў цэркві, пакуль Ісуса Хрыста падымуць. Стаялі ў цэркві ўсю ноч . Тады бацюшка свяціў пасху, яйкі, сала, хрэн.

Пасля ўсё гэта прыносілі дадому, садзілісь і разгаўлялісь. Елі яйкі, сала, каўбасы, хрэн, булкі.

На гэта свята гулялі ў біткі. Калі моё яйка разбілась, тады я аддаю сваю бітку. У нашай мясцовасці качалі яйкі з горкі. Пераможцам у гэтай гульні быў той, чыё яйка пакоціцца далей.

На трэці дзень Вялікдня хадзілі валачобнікі. Больш ім давалі яечкі, пасху. Канхвет жа тады было мала, мы і самі не зналі, якія яны былі на смак.

Запісана ў в. Лубенікі Брагінскага р-на

ад Гайдук Ганны  Свясцьянаўны, 1922 г.н.,

студэнткай Хвост І. (2003 г.)
Пасха
Яечкі красілі. Мужыкі збяруцца на вулічку, яечкі набяруць у карманы і ўжо ў біткі гуляюць. 

Яечкі, канфеты нясу храшчэнцам сваім.

Запісана ў в. Зарэчча Брагінскага р-на

ад Іотчанка Марыі Канстанцінаўны, 1935 г.н.,

Протчанка Марыі Васільеўны, 1928 г.н.,

студэнткамі Кушняровай К., Тараненкай А.,
Арловай А., Сакаловай Ю. (2003 г.)
Валачобнікі хадзілі. Утрам сабіраліся старыя ў царкву, а тады разгаўляліся. Хлопцы бяруць яечкі, капалі такія ямачкі, тады качалі такія яечкі. Глядзелі, чыё разаб’ецца.

Уранні ўстаюць дзеці. Усягда нада, каб яны красным яічкам умыліся. Гэта для таго, каб былі чыстыя.

Разгаўляліся. Каля клуба музыка іграла. Хросныя-валачобнікі хадзілі, насілі хрышчанятам сваім булкі, яечкі клалі. Як сабяромся такія во бабы-трындычыхі, так мы можам і па чарцы ўзяць – Вялікдзень жа.

Запісана ў в. Зарэчча Брагінскага р-на

ад Сонавай Юліі Ульянаўны, 1934 г.н.

(ураджэнка в. Сцежарнае Брагінскага р-на),

Карпенкі Ніны Адамаўны, 1925 г.н.,

студэнткамі Кушняровай К., Тараненка А.,

Арловай А., Сакаловай Ю. (2003 г.)
Радаўніца

Чараз дзве нядзелі пасля Пасхі, у аўторак, празнуюць Радаўніцу. Ета празнік памінання нябожчыкаў. У нядзелю ўсёй сям’ёй ішлі на могілкі прыбіраць магілы. Траву ўсю вусякалі, магілкі новым пяском пасыпалі, на крэст палаценца новае вешалі.
У аўторак ужэ зрання нада було прыгатовіць абед, які на могілкі панясем. Яечкі красілі, булкі пеклі, як на Пасху. Тады бяруць з сабой еты абед: бутылку гарэлкі, бліны, каўбасы, сала, яечкі крашаныя, пасхі і палаценца ільнянае абязацельна, і ідуць на могілкі. Там засцілаюць магілку палаценцам і стаўляюць яду. Тады ўжэ сядзяць кажды ля сваёй магілкі, разгаваруюць да ждуць, пака бацюшка пройдзя і пасвеціць магілкі. Толькі послі таго, як пасвеціць, можна садзіцца есці. Шо астанецца з яды, таго ня забіраюць, а астаўляюць на магілках. Яечкі крышаць на магілы. Пад крэсцік гарэлкі нада ўліць трохі.
Памянуць так і ідуць дадому. А тады ўжэ дзеці ходзяць да сабіраюць з магіл канхветы. Кажуць, шо ета ім нябожчыкі аддаюць, угашчаюць.
Запісана ў в. Чамярысы Брагінскага р-на

ад Краўчанка Марыі Яўхімаўны, 1929 г.н.,
студэнткай Краўчанка Н.
Радовница

Радовница отмечается всегда на девятый день после Паски во вторник. На протяжении года чемерисцы поминали своих дедов на праздник Михайло – который отмечается 21 ноября – это деды Михайловские и перед Троицей – это деды Троицкие. На эти праздники писали на бумажке имена умерших и отдавали в церковь, где батюшка и поминал всех записанных. Но самое главное это Радовница. 

Перед этим днём на кладбище родственники убирали могилы. Посыпали белым песком, обкладали дёрном, сажали на могилах цветы, клубнику. Возле могил сажали деревья. Вешали свежие или выстиранные утиранники. На Радовницу утром готовили обед, и всегда из лучших продуктов, что были в доме. Обязательно красили яйца и пекли булки. Одевали праздничную одежду и отправлялись на кладбище. Обязательно надо было похристоситься с мёртвыми. Поцеловать крест. Но сначала надо было перекреститься. Затем разослать на могиле скатерть и положить на неё крашеные яйца, положить булку, сахар или конфеты. Затем несли поминальные листы до креста, который был поставлен с краю кладбища. Крест этот был очень высокий и обязательно деревянный. Перед крестом сделан деревянный столик, где и ложили эти листы. Батюшка приходил к этому кресту, молился за умерших и читал поминальные листы. Певшие приносили ведро воды, и там же, на кладбище, батюшка светил воду и делал обход кладбища.
Запісана ў в. Чамярысы Брагінскага р-на

ад Галко Марыі Сямёнаўны, 1922 г.н.,

студэнткай Галко В. (2001 г.)

Радуніцу мы адзначалі усягда ў аўторак паслявелікоднай нядзелі. Абязацельна за дзень да Радуніцы мы хадзілі на могілкі прыбіраць. Адтуль выграбалі апалае лісце і непатрэбныя рэчы.

Зрання ўсе мужчыны яшчэ працуюць, а жанчыны гатуюць святочнае ядзення. На Радуніцу мы зноў жа красілі яйкі. Красілі іх звычайна крапівай. Яны палучаліся такія зялёненькія.

Пасля абеда нельга было нічога рабіць: лічылася грахом. І вось зараз уся сям’я збіралася ісці на могілкі. Усе красіва апраналіся. Стрыя і маладыя моўчкі садзіліся каля белага абруса. На еты абрус ставілі мяса, крашаныя яйкі, сыр, хлеб, масла, пляшку гарэлкі. Усе моўчкі еслі і выпівалі, спамінаючы ўсіх памерлых.

Калі ўсе паелі, ежу, можа што засталося, пакідалі на магіле. Яе тады елі птушкі ці іншыя зверы.

Запісана ў в. Лубенікі Брагінскага р-на

ад Гайдук Ганны Свясцьянаўны, 1922 г.н.,

студэнткай Хвост І. (2003 г.)
Людзі ўжа пабудуць у цэркве, памянуць пакойных ды йдуць на кладбішча. Бацюшкі былі ў нас такія, што і яны хадзілі дый магілкі асвяшчалі. А цяпер жа ў нас такі бацюшка, што ён на могілкі не ходзіць. У цэркве толькі адправяць.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.,
студэнткамі Кушняровай К., Тараненкай А.,

Арловай А., Сакаловай Ю. (2003 г.)
ЮР’Е
Ну, шчэ Юр’е буў 6 мая, гэта первы празнік вясны – Юрай святы. Ну, гаварылі калісь прыказку даўнюю, што да Юр’я трэ, штоб було чым карміць і ў дурня. Каб сена було, усе булі прадукты для худобы.

Ну вот, на Юр’е бралі баханачку хлеба, пяклі яе, у палаценца ўвёртвалі, ды й хадзілі палосы зямлі сваёй абыходзіць. Абходзілі, глядзелі, які ўраджай будзе. Тады прыходзілі дадому, скацінку ўганялі. Ужо було цёпла, дык уганялі. Бралі вербачку тую, што перад Паскаю за нядзелю свецяць. І вербачку тую ўвёртвалі ў палаценца з хлебам і ўганялі скацінку ў поле, штоб Бог даў, штоб усё було благапалучна, нармальна, здаровенька худоба була, хадзіла на поле.

А було шчэ, што маладыя дзевушкі і хлопцы карагоды вадзілі і песні спявалі:

Ой, дык падай, маці, ключыкі,

Адамкнуці зямліцу,

Выпусціці расіцу.

Карагод павядом,

Дык на нова лета,

На зялёна.

Дзе карагод ходзілі –

Дык там жытцо родзіці,

А дзе не бувае –

Дык там улягае.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,
студэнткай Баўтручок Л.

Гэтае свята лічылі сапраўдным пачаткам вясны. На Юр’я пачыналі кукаваць зязюлі. На Юр’я выганялі жывёлу першы раз на выпас. Перад тым, як выгнаць жывёлу, гаспадар або гаспадыня тры разы абходзілі вакол з запаленай грамнічнай свечкай, пырскалі свячонай вадой.

Выганялі абавязкова свячонымі галінкамі вярбы, пасцёбваючы жывёліну, і сустракалі вярбою, а затым яе ўтыкалі ў хляве ад злых духаў. 

Корму для жывёлы трэба было гатаваць аж да самога Юр’я. Казалі: “Да Юр’я каб сена было і ў дурня”.

Па Юр’ю меркавалі і пра пагоду на ўсё лета, і пра ўраджай.

Жанкі стараліся пасеяць у гэты дзень агуркі. Селянін клапаціўся пра сваю ніву. Ён абходзіў сваю ніву з хлебам, загорнутым у абрус. Утыкаў асвячоную ветачку ў зямлю з вераю, што яго ніву міне град. 

Людзі частаваліся і пелі. А яшчэ перад каровай клалі яйцо, штоб была толстая. Еслі яйцо будзе цэлае, то і з жывёлінай нічога паганага не будзе.

Пелі:

Юр’я Бога клікала.

– Да падай, Божа, ключыкі

Адмукнуць зямліцу

Да выпусціць травіцу.

Да на буйна жыта,

Да на цёпла лета,

Да на волікі ярмочко,

Да на кароўкі малачко.

Там, гдзе выганялі жывёліну, гаварылі этат загавор (у хляве ад злых духаў): “Ідзеш ты, мая кароўка, на крутую гару роснай траўкі паядаць, з крынічкі вадзічкі папіваць. Есць у цябе, кароўка мая, чатыры ножкі, пяты хвост. Ножкамі ад паганых атбісь, рожкамі ад валкоў аткалісь. Як пчолкам на дубовым пяньку мёду не браць, так у нашай кароўкі Рамашачкі малачка не забіраць”.

Запісана ў г.п. Камарын Брагінскага р-на

ад Талкачовай Таццяны Васільеўны, 1932 г.н.,
студэнткай Квятной М.

Адмячаюць Юр’я 6-га мая. Калісь у гэты дзень выганялі  кароў на пашу, да і не толькі кароў. То цяпер ужэ, як трава трохі падыміцца, так і гонюць. Кароў выганялі раненька, каб шчэ раса не сышла. Ета раса, кажуць людзі, ачышчае. І калі зранку даілі кароў, то вымя абціралі етай расой. З двара карову выганялі свячонай вербай. Пастуху ўсе давалі хлеб-соль: кусочак хлеба з соллю, яечкі, сала, каўбасы. Хто што мог, тое і даваў. А яшчэ на Юр’я падразалі каровам хвасты: як адрастае хвост, так хай прыбывае малако.

У еты дзень сеялі на гародзе гуркі. Кажуць, што толькі пасажаныя на Юрыю гуркі даюць добры ўражай.

Запісана ў в. Малейкі Брагінскага р-на

ад Лук’янавай Глафіры Мікалаеўны, 1938 г.н.,
студэнткай Лук’янавай Л.

У еты празнік прыметай было абязацельна садзіць агурцы і цыбулю.

Утрам, да ўсходу сонца, абразалі каровам хвасты, а я абразала на аркушовую нядзелю. Аркушовая нядзеля, у еты дзень у цэркві дзецям давалі аркуш, ета булачкі, печаныя на вадзе. Іх трэба было есць нашча.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А.
Юр’я

Юр’я – ета свята ўсіх пастухоў. У еты дзень выганялі кароў на пашу. Перад выганам скаціны дзеці хадзілі па хатам з бубнам і спявалі такую песню:

Бацячка Ягорка,

Спасі нашу скацінку,

Нашу жывацінку

У полі і за полем,

У лесу і за лесам,

У лесу за гарамі,

За доўгімі даламі.

Вадзілі хараводы, песні спявалі – ня помню ўжэ песень. У поле выносілі стол, на стол ставілі ікону, і папы прыходзілі і маліліся. Хазяйкі дома пеклі розныя фігуркі з цеста, пячэнне “каровы”, “коні”, скаціну розную. Людзі думалі, што сам Ягорка ездзіць па полі на белым кані. Вось і ўсё.

Запісана ў в. Мікулічы Брагінскага р-на

ад Сокаравай Марыі Андрэеўны, 1920 г.н.,
Быстрык Марыі Емяльянаўны, 1927 г.н.,
студэнткамі Чуйко Ж., Кавалец Г.
Выганялі кароў на пашу і коней – усю жывёлу. Юр’я і Пасха былі ў адзін дзень. Кароў выганялі да сонца –  падоім і выганяем. Казалі: “Юраўская раса лепей любога аўса”.

Знаю, калі выганялі кароў на пашу, то перасыпалі дарогу трохгадовай кастрыцай (льняныя апілкі). Гэта каб узнаць, хто ў сяле калдуха – яе карова не пройдзе праз кастрыцу. 

Вось дык у Шкуратах быў такі случай. Карова стала і капытом б’е каля кастрыцы і не ідзе. Дык яе хазяйку, я не ведаю, ці прагналі, ці што.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

На першы выган ідуць усёй вёскай. Кожная гаспадыня або гаспадар самі гоняць сваю карову ці якую іншую жывёлу. Пры гэтым скацінку злёгку пабіваюць галінкамі свяцонай вярбы, што захоўвалі за абразамі яшчэ з Вербніцы (Вербная нядзеля). Робіцца гэта, каб скацінка здаравенька була, добра ела травіцу і давала многа малака (калі выганялі карову або казу). Бабка-шаптуха або ўсе гаспадыні разам, прыйшоўшы да пашы, гаварылі замову. Пусціўшы скаціну, разыходзіліся. Хто-небудзь з сям’і абавязкова заставаўся з жывёлай на ўвесь дзень (звычайна гэта былі дзеці), каб каровы або іншыя жывёлы не пабілі адна адну.

Замова на першы выган скацінкі на пашу

Мы ўкол поля ходзім,

Юр’я аклікаем.

Юрый ты наш храбры,

Юрый прыпадобны!

Ты ратуй скацінку нашу

У полі і за полем,

У лесе і за лесам,

Пад светлым пад месяцам,

Пад ясным пад сонейкам

Ад ваўка драпежнага,

Ад звера ад лютага,

Ды ад лукавага.

Хрыстова сіла. Амінь.

Запісана ў в. Сялец Брагінскага р-на

ад Коцур Кацярыны Адамаўны, 1910 г.н.,
студэнткай Коцур Н.

Юр’е ж ужа 6 мая. Нічога ня дзелалі. Карове хвост адразалі ўсягда. Да, уставалі ўтрам. А як ужэ заблудзішся, так неяк і ўвечары адразалі. Ну, хто яго знае, для чаго яно? Як первы раз ідзе карова на пашу, дак тады ета і дзелаюць. Адразалі хвост, як первы дзень, дык у яе і корм пасыпаюць макам свечаным і святою вярбою праваджаюць, і хлебам святым, і святой вадою дый палаценцам вышытым праганяюць. У палаценца эта закруцім ды й праганяем. Солі туды святой, а як пасачка е, дык і пасачкай. А калі прыходзіць з пашы – аддаю ёй усё. А калісь, дык бралі дзве яечкі пастуху і валачобнае давалі. І цяпер на Юр’е адразалі хвасты. Да, да, да. Хіба што малады, дык ня знае. Яно калісь такое было. Былі такія старыя людзі, што яно нада было. На Юр’е ў нас не спявалі.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.,
студэнткамі Кушняровай К., Тараненкай А.,

Арловай А., Сакаловай Ю. (2003 г.)
Як даждалі 6 мая, так і святы Юр’я. На святога Юр’ю амаль нічога не рабілі. У гэты дзень толькі выганялі скаціну на пашу. Перад тым як выгнаць з хлява скаціну, дык абразалі ёй хвост. На Юр’я мы ўсягда сеялі агурцы.

Як выганялі скаціну на пашу, дык зайсёды прыказвалі:

Ідзі, кароўка, у чыста поле,

Па канавам, па лугам,

Па зялёным берагам.

Там вам піценне,

Там вам ядзенне,

Там вам піць,

Там вам гуляць,

Чужых … малаком не карміць,

Ва ўрэмя дамой прыхадзіць.

На Юр’я, што было сена і ў дурня.

На Юр’я падавай да і вілкі пахавай.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
Бяруць хлеб, соль, палаценцэ. Калі першы раз выганяюць карову, бяруць вярбу свечаную.

Запісана ў в. Зарэчча Брагінскага р-на

ад Іотчанка Марыі Канстанцінаўны, 1935 г.н.,

Протчанка Марыі Васільеўны, 1928 г.н.,

студэнткамі Кушняровай К., Тараненкай А.,

Арловай А., Сакаловай Ю. (2003 г.)
Уранні ўсталі. Нам аб’явілі, што выганяем кароў на пашу. Нада і святой вербачкай выгнаць. Пускай яна расічку збірае і травінку шчыпае. Хлеб аддавалі кароўке, калі яна ўхадзіла, а вербачку дадому і нада яе палажыць у хлявец пад шчалеўшчынку (дошчачку), няхай там гадамі вісіць. Выганяем з Божым словам, няхай ён нам памагае, а кароўка прыносіць карысць. Раней у нас быў адзін пастух на ўсю дзярэўню. Так пастух пагнаў сёння кароўку, а я яму нясу снедаць, а сам прыходзіць ка мне вячэраць. Плацілі тады. А цяпер у нас ваша кароўка, вы пасіце. Пастуха не  наймаем зараз.

Запісана ў в. Зарэчча Брагінскага р-на

ад Сонавай Юлья Ульянаўна, 1934 г.н.

(ураджэнка в. Сцежарнае Брагінскага р-на),

Карпенкі Ніны Адамаўны, 1925 г.н.,

студэнткамі Кушняровай К., Тараненкай А.,

Арловай А., Сакаловай Ю. (2003 г.)

Перад вербнай нядзеляй свецяць вербачкі, галінкі вербачак, а потым на Юр’е, выганяюць каровы і эцімі вербачкамі б’юць скаціну, штоб не балела, штоб не сурочылі па якой-небудзь часці, і кажуць: “Б’ю не я, б’е вярба”. 

Яшчэ хвасты падразалі і перад тым, як парог ёй пераходзіць, лажылі тапара. А калі першы раз карову выганяюць, сольку сыпяць на акраец хлеба і даюць ёй з’есці, каб яна не бяжала міма і знала свой дом.

Запісана ў г.п. Камарын Брагінскага р-на

ад Шаўчэнкі Алы Мікалаеўны, 1929 г.н.

(ураджэнка в. Сцежарнае Брагінскага р-на),

Сітовай Вольгі Сямёнаўны, 1938 г.н.

(ураджэнка в. Новая Ёлча Брагінскага р-на),

студэнткамі Кушняровай К., Тараненкай А.,

Арловай А., Сакаловай Ю. (2003 г.)
ТРОІЦА (СЁМУХА)
У суботу, пятніцу былі “Сёмушныя дзяды”. Тады ўжэ на Дзяды ўкрашалі ўвесь дом. Ну, папрыбіраеш, паўчышчаеш, паўмываеш, каб чыста було. І ўжэ вечарам усе ўходзяць – ломяць “май”. Нада “маем” украшаць дом. І ета ўжэ ламалі ліпу. І вот, у хаце ўжэ ўся зелень: і на сцянах, і за абразы, і на кушэткі, і ў баначку дзе, – уся хата ў зеляні була. І вот ета зелень, дажа за адні суткі еслі яна пастаіць і саўвяне, то значыцца ета будзе сухі год, а іншы раз стаіць доўга зялёна, проста так, і дажа дзве нядзелі будзе вісець, гэта значыцца сільна мокрае лета будзе. Такія булі прыкметы.

Ну, тады “Дзяды” етыя адправілі, а ў панядзелак пачыналася Троіца. Эта ў нядзелю – Дух святы, а ў панядзелак – Троіца. Хадзілі на Троіцу ў другую дзярэўню, там ужэ буў магазін, прадаваліся ўсякія печаныя здобныя булкі, купіш тамака сабе. А старшыя ўжэ хадзілі дзеўкі, парні, там ужэ бралі ліманад і йшлі на гульні. Гульні булі, гармошкі булі, балалайкі, танцавалі, спявалі:

Ветрык вее, сонца грэе,

Вой-ой, сонца грэе.

Мой каханы касіць не ўмее,

Вой-ой, касіць не ўмее.

Взяў коску, пайшоў касіць,

Вой-ой, пайшоў касіць.

А я пайшла любу абед варыць,

Вой-ой, абед варыць.

Абед я вару, думкі думаю,

Вой-ой, думкі думаю.

Кабы хоць абед зварыўся,

Вой-ой, хоць зварыўся.

Кабы хаця мой любы не ўтаміўся,

Вой-ой, хаця не ўтаміўся.

А я ж, як згатую, занясу есці,

Вой-ой, занясу есці.

Мой мілы скасіў – няма дзе сесці,

Вой-ой, няма дзе сесці.

І вот маладыя ўжэ цэлы дзень так гуляюць.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,
студэнткай Баўтручок Л.

Троіца – очэнь вялікі празнік. Ідуць у цэркаў, гуляюць, атдыхаюць. Перад Троіцай ламаюць ліпу, затыкаюць у квортку, у хаці тожа, на Бога кладуць голечку. Хадзілі на раку, плюшнік рвалі, а тады клалі яго пад ногі ў хату. Трэба было абязацельна ета зрабіць, штоб жылося добра ў хаце, штоб хазяйства вялося, штоб у двор толькі добрыя людзі хадзілі. Еты празнік гулялі адзін дзень.

Запісана ў в. Малейкі Брагінскага р-на

ад Краўчанкі Ганны Паўлаўны, 1935 г.н.,
студэнткай Максімчык А.
У Троіцу былі Сёмушныя дзяды.На такія дзяды варылі боршч і кашу з пшана, запальвалі свечку і маліліся Богу. А на Сёмушныя скаромныя дзелалі сем страў.

У суботу паабедалі і ламалі, ставілі май (бярозу ці ліпу), у хаце развешвалі па сценах, на двары. Гулялі і спявалі.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

Убіралі дома. Рвалі кветкі. Украшалі і дом, і забор, і вуліцу.

Запісана ў в. Зарэчча Брагінскага р-на

ад Іотчанка Марыі Канстанцінаўны, 1935 г.н.,

Протчанка Марыі Васільеўны, 1928 г.н.,

студэнткамі Кушняровай К., Тараненкай А.,

Арловай А., Сакаловай Ю. (2003 г.)
Украшалі зеленню дом, ліпаю. Гэта называлася Троіца. Паўкрашалі заборы, прыбралі ў хаце. Цэрква была ў суседняй дзярэўні. Разве мы зойдзем?

Запісана ў в. Зарэчча Брагінскага р-на

ад Сонавай Юлья Ульянаўна, 1934 г.н.

(ураджэнка в. Сцежарнае Брагінскага р-на),

Карпенкі Ніны Адамаўны, 1925 г.н.,

студэнткамі Кушняровай К., Тараненкай А.,

Арловай А., Сакаловай Ю. (2003 г.)
На Троіцу зеленью хату ўкрашалі, май стаўлялі ля кожнага вакна. Мы пойдам і нарвем травы такой, да ельнік называўся. Да наносім, дык і ў хаце пахне і кожную маіну трэба абсыпаць. 

На Троіцу абязацельна вырубалі дзеревца і ўкапывалі возле варот і пад окнамі бярозку. Рвалі аір (пучча ў нас называюць) і разбрасывалі па хаце дзе-та пазаранкам за іконай.

В этат дзень вілі вяночкі, а потым у іх хадзілі на кладбішча. Прыдучы, вяночкі лажылі на градкі з капустаю, шоб не было вусеняў, і вадзілі русалкі. Ёй быў хто пажадае. Яшчэ вадзілі Купалу па раллі. 
Русалку вялі ў жыта ўжо перадзетую да й кідалі там, таму што русалка, дык і ніхай там сядзіць. А яна за намі бегла, а мы ўцякалі. Спявалі песні:

Павяду русалку ў цёмны лес,

А сама вярнуся ўжо дадому.

Павяду русалку да вялікага бору,

Сама вярнуся дадому.

Старыя людзі казалі: “Ты ідзеш па жыту і глядзі, штоб русалка цібе не зашчыкатала. Калі ідзеш, дык бяры гвоздзі з сабою. І патом круг нарысавала і стой, і няхай хоць 20 русалак, дык ні страшна”.

Запісана ў г.п. Камарын Брагінскага р-на

ад Шаўчэнка Алы Мікалаеўны, 1929 г.н.

(ураджэнка в. Сцежарнае Брагінскага р-на),

Сітовай Вольгі Сямёнаўны, 1938 г.н.

(ураджэнка в. Новая Ёлча Брагінскага р-на),

студэнткамі Кушняровай К., Тараненкай А.,

Арловай А., Сакаловай Ю. (2003 г.)

На Троіцу павячэраем і русалкі ў жыта ідуць. Русалкі былі маладыя дзеўкі – 30-40 гадоў. Косы распускаюць і вось людзі вельмі пужаліся іх.

Запісана ў в. Карлаўка Брагінскага р-на

ад Макарак Ніны Рыгораўны, 1930 г.н.

(перасяленка з в. Пасудава Брагінскага р-на),

студэнткамі Кушняровай К., Тараненкай А.,

Арловай А., Сакаловай Ю. (2003 г.)
Троіца дай усё. Украшалі і ліпаю хаты, і чым папала. Затыкалі ў хлеў крапіву ад ведзьмаў і плюшнік кідалі па хаце, і бярозку затыкалі. Больш нічога ня дзелалі. Калісь у Хойніцкім раёне дык атмячалі русалку. Бегалі па жыту пасля Троіцы ды й спявалі:

Павяду русалку да бору,

А сама вазьму ўцяку дадому.

Правяду русалку ў цёмны лес,

А сама вярнуся к татку.

О так адзенуць, убяруць яе ўжэ ў вянок, да па жыту павядуць, да каб за русалкаю ішла маладзёж. Ня бралі парня ўжо тады. Спявалі песню. Тады вернемся ды ўжэ атмячаем, што ўжэ русалку правялі. Да ўжэ садзімся за стол, да ўжэ атмячаем. Ну, тады ўжэ як пабегаем па жыту, ды тады паздымаем ды кінам тыя вянкі ўжэ ў жыта, там аставім. Ужэ штоб русалка не прыйшла назад, штоб русалка не вярнулася і не пашкодзіла ўраджай. Тады яна ішла за намі.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.,
студэнткамі Кушняровай К., Тараненкай А.,

Арловай А., Сакаловай Ю. (2003 г.)
РУСАЛЛЕ

Як пачынала жыта ўжэ паспяваць, дык тады дзеўку ў жыта праводзяць. А чэраз нейкі час гэтую дзеўку русалкаю называлі. Часцей за ўсё дзевак праводзілі перад Іванам Купалам, ці на яго. Нядзелю, у якую дзевак праводзілі, называлі Русальнаю. Гэта нядзеля перад Пятром.

Запісана ў в. Аляксееўка Брагінскага р-на

ад Макеянка Ганны Пятроўны, 1927 г.н.,
студэнтам Рудабелец В. (2004 г.)

Наступная нядзеля пасля Сёмухі звалася Русальнай. Русалкі – рана ўмёршыя жанчыны. Яны жылі ў вадзе, а інагда выбіраліся пагуляць у жыта.

Дзевачкі выбіралі са свайго гурта прыгожую, хуткую дзяўчыну з распушчанымі валасамі, прыбіралі яе кветкамі, на галаву надзявалі вянок. Потым выводзілі русалку і барабанілі ў розныя рэчы, спявалі, талкалі русалку ў жыта, стараліся зняць з русалкі вянок. А самі казалі: “Ідзі, русалка, каб па нашым жыці не хадзіла і жыта не паліла”. 

Дзеўкі ўцякалі ад русалкі, а яна гналася за маладымі, каб злавіць каго-небудзь і забраць з сабой.

Запісана ў в.Буркі Брагінскага р-на

ад Раманюк Марыі Адамаўны, 1930 г.н.,
студэнткай Кашэвіч Л. 

Була Русальна нядзеля. Ну, ужо жыто було хароша, хаваліся ўжо мы ў жыта, ужо цвіла валошка, такая галубенькімі. Вот пойдзем мальчыкі, дзевачкі, ну, падросткі такія ладныя булі, гадоў па 12-13. І пойдзем нарвём етых валошак, якіх цвятоў, мятлічка була, і такія вянкі паплятом. Катору дзевачку-русалку ўбяром, пачапляем вянкі тыя й на голаў, на шэю, і падпярадам, і спаднічку сплятом. І ўжо вядом ету русалку ў поле. Вядом, спаём:

Русалка, ты русалка,

Вядом цябе ў поле, у жыта

Пагуляці, паспяваці,

Валошкі пазбіраці.

І вот завядом ужо ету русалку туды. І тады яна ўжо нас хватае, кашлатвае, машлатвае, а мы ўцякаем, яна даганяе: “А я вам дам русальнага малака, напаю вас”. І ўжо паўгульваемся, напабегаем, ідом к каму-небудзь у хату, каторая маці прыгатуе: коржыкаў напячэ, картошкі якое наварыць, ну, чаго там варанага. Ну, пасядзем мы за стол, гуляем. Ну, так і праводзілі ету расульну нядзелю.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,
студэнткай Баўтручок Л.

Я ведаю, што яе праводзілі пасля Троіцы. Выбіралі дзеўку, на галаве ў яе быў вянок, яна шла басіком. Усе ішлі ў жыта і качаліся, рвалі ў жыці васількі. Пелі песню, я помню толькі трохі:

Завяду русалачку за гору,

А сама вярнуся татку ў камору.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

Праводзіны русалкі

У нашай мясцовасці ўсе разам вырашалі, калі ж будзе дзень русалкі. Як жа даждалі этага дня, дык пачыналі выбіраць русалку. Ролю русалкі выконваў мужчына. Яму надзявалі жаночае ўбранне. На галаву плялі вянок. Русалка была сутуленая. Ее ўсе баяліся. Русалкай нават пужалі малых дзяцей, каб яны не хадзілі там, дзе не патрэбна. Дзеці баяліся ды ціха сядзелі, не рабілі шкоды.

Русалку праводзіь з дамоўкі да кінем у жыта, а самі ўцякаем, а яна гоніцца за намі. Праводзіла русалку ўся маладзёж, тады ж было багата маладзёжы, хібы ж як цяпер.

Усе баяліся русалку, думалі, што будзе яна шкодзіць. Русалка была плахой.

Калі праводзілі русалку ў жыта, дык дзяўчыны прыгаворвалі:

Правяду русалачку за гору,

А сама пайду ў камору.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
На русалку прыяжджалі ўнукі. Яны хадзілі, я ж не распытвала. І па жыту мы бегалі, і вяночкі плялі. У жыта вадзілі русалку. Пабегалі, пагулялі. Панараджаліся ў русалкі ўсе, а як бягуць, хлопцы за намі ўслед, дак мы ўцякаем хто куды. Было такое. У кампаніі далжна была быць адна русалка. Выбяралі маладую. Павадзілі па жыту трохі і дадому, таму што хлопцы беглі ўслед. А русалка раздзелася ды пайшла дадому. Па-любому пайшла дадому. 

Папаратнікі рвалі на русалку па-любому. А тады і гадалі, і варажылі. А то ўсё бражня.

Гадалі на русалку. А чыя та судзьба, каго стрэне. Стрэла судзьба каго дзе, чыя судзьба, ніхто гэтага не абыйдзе. 

Варажылі і гадалі, а хлопцы зацягвалі на хаты. Ага, я пагадала як са мной хлопец улёг, дык я ў хату ўцякаць, а як пайшоў, во тады будзе русалка. Цераз 9 месяцаў будзе Наталка. 

Русальных песень не знаем. Мы ўжо пазабывалі. 

Запісана ў в. Зарэчча Брагінскага р-на

ад Сонавай Юліі Ульянаўны, 1934 г.н.

(ураджэнка в. Сцежарнае Брагінскага р-на),

Карпенка Ніны Адамаўны, 1925 г.н.,

студэнткамі Кушняровай К., Тараненка А.,

Арловай А., Сакаловай Ю. (2003 г.)
Калі “русалак”  на могілкі вялі, вось так у шырэнгу за рукі браліся і пелі песні.

А на могілках жанчыны раздзяваліся, былі ў адных белых сарочках, косы параспускалі, як русалкі. Трэба было 3 разы вакол могілак абысці і ў каждай вянок, а вянком аб хрэст 3 разы стукнуць. А потым несці дадому на гарод, на капусту надзець, каб быў ураджай.

Запісана ў в. Карлаўка Брагінскага р-на

ад Макарак Ніны Рыгораўны, 1930 г.н.

(перасяленка з в. Пасудава Брагінскага р-на),

студэнткамі Кушняровай К., Тараненка А.,

Арловай А., Сакаловай Ю. (2003 г.)
ЦАЛІГРАД

Ета ў нас шчытаўся вялікі празнік. На агарод нават нагой не ступалі. Калі ў еты празнік будзеш што-небудзь рабіць на агародзе, то абязацельна ўсё перамалоціць градам.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А.
Целиград

Целиград отмечается 24 мая каждый год в д. Чемерисы

Целиград – это весновой праздник. Празднуется этот праздник в мае, когда уже всё расцвело, когда на полях появляются первые всходы. И так, как в нашей деревне жил свой священник, то богослужение начиналось с самого утра. Потом батюшка вместе с певшими проходили по улице с иконой и благославляли  жителей и пищу. Столы со всякой едой выставляли на улицу возле  каждого двора. Молились и желали, чтоб Бог дал людям здоровья и большие урожаи. После похода по улицам священник, певшие и ещё женщины шли на поле и там тоже молились, чтоб Бог сохранил ихние урожаи. 

Праздник Целиград празднуется в защиту полей от града. В своих молитвах просят Бога, чтоб Бог смилостивился и не послал большой град на землю. В этот праздник запрещалось работать в огороде с копсечкой, лопатой и ещё другими инструментами. Эта тоже защита от града. В этот  праздник в Чемерисы съезжались все родственники праздновать пристольный праздник. К этому празднику хозяева уже готовились. Пекли хлеб, крутили курей и ставили на всё, что было в доме. А так как запасы все за зиму съедались, то и столы были небогатыми. Кури за зиму худали, но их всё равно ели с охотой. Гости садились за столы. Выпивали по чарке. Желали друг другу здоровья, чтоб плодила скотина и родили хлеба. Делились своими радостями и горестями.
Затем выходили на улицу. Люди постарше сидели на лавочке. Молодёжь в этот день тоже пели, танцевали, дурачились. Деревня Чемерисы очень большая, поэтому и гармонистов было много. Поэтому на каждой улице играла гармошка и танцевали.

И как говорят старушки, в этот  день “Цвели улицы от людей”.

Запісана ў в. Чамярысы Брагінскага р-на

ад Сніцарэнка Ганны Ільінічны, 1919 г.н.,

студэнткай Галко В. (2001 г.)

(Архіўны матэрыял Чамярыскай вясковай бібліятэкі)

ЛЕТНІЯ СВЯТЫ, ЗВЫЧАІ, ПЕСНІ

Ушэсце

Ушэсце – ета летні празнік. Усё ўрэмя ён пападае ў чацвер, ета ад Паскі 6 нядзель праходзіць. На еты празнік мы ўсё ўрэмя хадзілі ў госці. Многа ўсяго варылі, елі скаромнае. Празнік еты 2 дні цягнецца.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А.

ВОЗНЕСЕНИЕ
Престольный праздник Вознесение празднуется в деревне Котловица на шестой неделе в четверг после Пасхи.

В былые времена на этот праздник жители д. Котловица приглашали своих родных и знакомых в гости. На этот праздник накрывали праздничный стол. На столе стояли лучшие закуски, заготовленные хозяевами.

В деревне раньше и теперь находится икона «Ушэсце». Всегда утром на этот праздник приезжал батюшка. Четыре вдовы с батюшком брали икону «Ушэсце» и ходили по домам с иконой и освещали каждый дом святой водой. 

При этом батюшка читал молитву «Отче наш». Малых деток подводили до иконы. Дети крестились, целовали икону и подлазили под иконой. Делалось это три раза. Когда в деревне долго не было дождя, эту икону носили по деревне и тогда шёл дождь.

В Библии говорится, что на шестой неделе Иисус Христос вознёсся на небеса.

Поэтому праздник называется Вознесение.

Записано в д. Котловица Брагинского р-на
от Рак Лидии Яковлевны
(заведующей Котловицким с/к),
Даниленко Е.

КУПАЛЛЕ

У ноч з 23 на 24 чэрвеня мы адзначалі свята Іван Купала або проста мы шчэ называлі Купалле. Свята эта адзначалась ў час летняга сонцастаяння.

Перад Купаллем хлопцы і дзяўчаты выбіралі лідэра са свайго акружэння. Эты лідэр камандаваў падгатоўкай і правядзеннем свята. Па вёсцы моладзь збірала атопкі, зношаныя рэчы, смецце для распальвання купальскага кастра. Дзяўчаты з вянкамі на галаве ішлі па вёсцы і звалі ўсіх на Купалле.

Да моладзі далучаліся і старыя, бо спаці ў купальскую ноч – грэх. Касцёр распальвалі на ўзвышаных месцах ілі на скрыжаванні дарог. Каля купальскага кастра хлопцы і дзяўчаты гулялі ўсю ноч, вадзілі карагоды, спявалі, танцавалі, прыгалі цераз касцёр. Прыгалі ж парамі. Калі іх рукі не разыдуцца – вяселле адбудзецца ў гэтым годзе. Калі разыдуцца – разам ім не бываць ніколі.

Пад раніцу ўсе ішлі сустракаць узыход сонца. Дзяўчаты пускалі на ваду вянкі. Калі вянок паплыве – хутка замуж выйдзе, а калі ж патоне вянок – дык сядзець ей цэлы год дома.

Гаспадыні вешалі па хлявах крапіву, каб ведзьма не магла зайсці ў хлеў і забраць у кароў малако.

Кончылася ноч, гулянне. Дзяўчаты вяртаюцца дамой. Яны абыходзяць сваі палі, па вуглах утыкваюць па адной галінцы, каб загарадзіць ведзьме доступ.

Днём на Купалле збіраюць травы. Затым іх асвячаюць і захоўваюць да следуюшчага году. Травы этыя нада былі для лячэння ўсякіх балезней. На травах і варожылі. Утыквалі ў сцяну багатку і загадвалі жаданне. Калі кветка зацвіла – жаданне споўніцца, калі ж багатка засыхала – гэта казала аб няшчасці:

Ой, там дзеўка-сірацінка

Пшанічаньку палола.

І яна поле, поле поле е ўпалое,

Яна ж майму каню вараному

На грыву брасае.

– Пакінь, дзеўка-сірацінка, пшаніцу палоці,

Дай паедзем, дзеўка-сірацінка,
Дай да майго мужняга двара.

І сказаў ён:

– Дзеўка-сірацінка;

Пара пасцель белую слаці.

Не сцялі шырока,

Сцяліся вузенька,

Не лажысь далёка,

Лажыся блізенька,

Да не будзь чужою,

Будзь маей жаною.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
Калі Купала, бягом ды купаемся. Паскідаем сарочкі, а хлопцы сядзяць у жыце ды пазабіраюць сарочкі, і мы ўжо голыя стаім. Мы ж тады сцясняліся. Стаім голыя – заплачам, а хлопцы аднаго ўжо адправяць, да той прынясе нам нашы сарочкі.

Пераскаквалі цераз агонь. 

Запісана ў в. Зарэчча Брагінскага р-на

ад Сонавай Юліі Ульянаўны, 1934 г.н.

(ураджэнка в. Сцежарнае Брагінскага р-на),

Карпенкі Ніны Адамаўны, 1925 г.н.,

студэнткамі Кушняровай К., Тараненка А.,

Арловай А., Сакаловай Ю. (2003 г.)
Па народнаму абычаю ў нас етый празнік называлі Іван Купала. Дзяўчата днём сабіралі палявыя цвяты, плялі вянкі, вязалі ў пучкі. Рабята загатаўлювалі жэрдзі. На канец жэрдзі навязувалі трапку, змочаную ў смолу. Послі захада сонца ўсе гуртам ішлі на выган за сяло. Ішлі з запалянымі квачамі. На выгані распалювалі касцёр і перапрыгувалі чараз яго каждый па тры разы. Чараз касцёр перакідалі цвяты. Етыя цвяты шчыталіся лячэбнымі. Імі заварувалі чай. Плялі вянкі і послі захада сонца, насілі на кладбішча і ўсім сваім сроднікам вешалі на красты. А вярталіся дадому і спявалі: “Правядзем русалачку да броду, а самі вяртаемся дадому”. Спявалі шутачную песню на Івана Купала:

На Купала Івана

Сучка ў боршч упала.

Ішлі дзеўкі ратаваць,

З баршчу сучку выцягаць.

Было народнае павер’е: шобы скаціна не баялася ўрокаў, то ў варота затыкалі крапіву. Казалі, што лятаюць ведзьмы.

Шукалі кветку-папараць. Хто яе знаходзіў, той шчасце знаходзіў. Дзяўчаты пераадзяваліся ў русалак, распускалі косы, надзявалі белую адзёжу і пускалі вянкі на воду.

Варажылі: чый вянок утоне, той замуж не выйдзя ў наступны год. А чый паплыве, то выйдзя замуж. Глядзелі, у які бок паплыў, там і мужа сабе дзяўчына знойдзя. На вянок шчэ ставілі запаленую свечку.

Запісана ў в. Малажын Брагінскага р-на

ад Калясан Лідзіі Нікіфараўны, 1940 г.н.,

студэнткай Харко В. (2007 г.)
Сягоння, дзевачкі, Купала.

Пойдзем, дзевачкі, у зялёны гай

І наўем, дзевачкі, вяночкі

Святому Яну Купайлу.

Будзем у лесе мы спяваці,

Будзем у лесе мы скакаці,

Каб зямля стагнала

Ад дзявоцкага гуляння.

*

Я зёлкі ў полі збіраю,

Івана Купалу пераймаю.

І ўсё гляджу ў цёмны лес.

А ў цёмным лесе агонь гарыць,

Каля агня Купалка сядзіць. 

Купалка сядзіць і ў голас плачыць.

– Чаго, Купалка, плачаш?

Ці табе тут сонейка мала?

– Ох, ні мала мне яснага сонейка,

Тут досыце мне ўсяго, усяго.

І плачу я таго, таго,

Што мяне людзі не так пераймаюць.

Толькі то і робяць,

Што агні раскладаюць.

Запісана ў г.п. Брагін

ад Парэмскай Галіны Мікалаеўны,
студэнткай Лішанковай В.

Рыхтавалі кола, прыбіралі яго кветкамі і лентачкамі. Выбіралі самую прыгожую дзяўчыну Купалінку. Прыбіраюць яе, а на галаву адзяваюць вянок з кветак.

Дзяўчаты збіралі кветкі і вадзілі хараводы. Хлопцы рыхтавалі вогнішча. Святкавалі ля вады. Скакалі праз вогнішча ў пары: хлопец і дзяўчына – ачышчаліся. Потым вянкі ўскладалі на воду і глядзелі, куды ён паплыве, там судзьба.

Запісана ў в.Буркі Брагінскага р-на

ад Раманюк Марыі Адамаўны, 1930 г.н.,
студэнткай Кашэвіч Л. 

На Купалле былі русалкі. Выбіралі маладую дзяўчыну. Кідалі вянкі, абходзілі пакосы свае. Маладыя клалі і плялі вянкі, і кідалі вянкі. Гэта было для ўраджаю. На варотах вешалі крапіву для таго, каб ведзьмы не лазілі па двару. Уночы дзеўкі варажылі. Тады яшчэ шукалі кветку-папаратнік. Хто найдзе гэтую кветку, той будзе шчаслівы. 

Яшчэ гаварылі, што якісь хлопец малады найшоў цвяток, то другі атабраў, дык той малады памёр.

Ля агня дзеўкі песні пелі, цераз агонь прыгалі з хлопцамі. Гулялі доўга, да ўтра.

Запісана ў в. Вуглы Брагінскага р-на

ад Найдзенка Клары Пятроўны, 1926 г.н.,
студэнтам Васілеўскім У. 

А ў полі жыта каласіцца,

А ў лузе дзеванька кветкі рве.

Кветкі рве, вянкі ўе.

І пад’ехалі да яе

Казакі маладыя,

Маладыя, удалыя.

– Маладая дзеванька,

Паедзем з намі,

З намі, казакамі.

Села дзеванька і паехалі,

Вакол сяла аб’ехалі.

Сталі яны завярнаць,

Сталі яны завярнацца.

Стала дезванька пытацца:

– Дзе мы будзем начаваць?

– Унь у полі стаіць стог сена,

Там наша пасцель бела.

Там мы будзем начаваць.

Запісана ў в. Зарэчча Брагінскага р-на

ад Фраловай Кацярыны Дзмітрыеўны, 1913 г.н.,
студэнткай Лук’янавай Л.

У ноч на Івана Купалу (з 6-га на 7-ае ліпеня) маладыя збіраліся дзе-нібудзь на беразе ракі і запальвалі касцёр. Пары, якія страчаліся між сабой, прыгалі цераз яго. Агонь як бы адганяў злых духаў ад іх. Дзеўкі плялі вянкі і кідалі іх у воду. Тады глядзелі: куды паплыве вянок, туды і замуж іці. Хлопцы, хто быў смялейшы, хадзілі ў лес шукаць папараць-кветку. Казалі, хто яе знойдзе – на тым месці будзе зарыты клад. Усю ноч гулялі ля кастра, пелі песні, танцавалі.

Жанчыны 6-га пасля абеду хадзілі збіралі зёлкі, якія назаўтра свяцілі ў царкве. Зёлкі, сабраныя на Купалу, маюць цалебную сілу.

Івана Купалу ў нас яшчэ называюць Іван Вядзёмскі, бо ў ету ноч вылазяць усе ведзьмы. Каб ведзьмы не пакралі ў кароў малако, хлявы абтыкалі крапіваю. Крапіву ж вешалі і на заборы: каб ведзьмы, як будуць лезці, лыткі паабпякалі.

Запісана ў в. Касачоў Брагінскага р-на

ад Прышчэп Юліі Аляксееўны, 1932 г.н.,
студэнткай Лук’янавай Л.

Купалле
Ета быў празнік. “Іванам” зваўся.
Купаўся Іван,

Ды ў рэчку ўпаў.

На Купалу касцёр палілі і ў парах, ды і ўсім гуртам, колькі нас было, чараз касцёр пераскоквалі.

Дзеўкі варажылі, а хлопцы не хацелі гэтага, дык гналіся за імі.

Хлопцы на Івана пойдуць вырвуць лавачкі, шкоду наробяць, а людзі ўстануць і ругаюцца.

Калі варажылі, дык падарожнічак аб пол валілі і нельзя было разгаварываць. А хлопцы ж вартавалі ў адным баку, а мы другім бокам цеклі, і як пачнем рагатаць, дык куды ўжэ і варажэнне тое.

Ад ведзьмаў затыкалі крапіву ў акно, а там тая крапіва памагала, як кашаль хваробе.

Еслі пажаніліся год ілі паўгода маладажоны, значыт, эта незамужняя маладзёж, не жынатая, дзе-та садралі са страхі салому, ілі знают, што хто-та с кем-та дружыць, дык нада ім сцежачку пралажыць. У аднаго раскрыты ўгал сарая, а мы сцелім. А патом навырываем у саседзей капусты, буракоў, здзелаем градку на дароге, на праезжай часці.

Запісана ў г.п. Камарын Брагінскага р-на

ад Анціпавай Яўгеніі Васільеўны 1918 г.н.
(ураджэнка в. Новая Ёлча Брагінскага р-на),

Сітовай Вольгі Сямёнаўны 1935 г.н.

(ураджэнка в. Новая Ёлча Брагінскага р-на),

Мартыненка Кацярыны Данілаўны 1929 г.н.

(ураджэнка з в. Новая Ёлча Брагінскага р-на),
Новак В.С., Вяргеенка С.А.,

студэнткамі Арловай А., Сакаловай Ю.

Купалле ў нас асоба не святкавалі, не палілі кастроў. Як была малая, дык мне аб гэтым ні мама, ні баба не гаварылі. Казалі толькі, што на Купалле ходзіць ведзьма і ў кароў забірае малако. Тады ўсе рвалі жыжку (крапіва малая) і вешалі ў сараі над дзвярыма і ў сенцах, і ў хаце таксама. 

Варажылі. Пасля заходу сонца ішлі на перакростак рваць падарожнік. Рвалі не голай рукой, а хвартухом ці платком. 3 разы захваціць трэба. Казалі: “Падарожнік мой, гожы ты, расцеш пры дарозе, бачыш і старога і малога, укажы майго мілога”. Потым трэба ісці да дома і не аглядвацца. Палажыць падарожнік, завязаны ў хустку, пад падушку і легці спаць. Тады глядзець, што прысніцца.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

Бегалі ж яшчэ о там, дзе мельніцы былі, дык касцёр гарэў. Дык я шчэ прыгала, ды плацце спаліла. Ета ж былі такімі пацанамі гадоў па 15  да па 16. Па адзіночкі прыгалі. Тое, што нада было весяліцца ды хадзіць, у нас прайшло ў вайну. Я толькі помню, як прыгала чэраз агонь за свінаркай. А цяпер жа маладзёжы асобай няма. Сёння шостае, заўтра – сёмага: крапіву-жыжку рвуць і ў кажды, дзе замок (у сараі, у двору, у хату, і ўсюды-усюды), штоб ведзьма не прашла. Ну, уродзе бы ж не праходзіла. А можа ўжэ і завяліся. 

У Петрыцкам я работала, так там ужэ адна такая, што сільна яе шчыталі вядзьмаркай, тая, значыць, яна сама не петрыцкая, а замуж пайшла. А я ўжэ работала, там начынала работаць. Значыць, мы з падругаю (падруга ў мяне была), мы пайшлі. Ну, што ж зробіць табе вядзьмаркі? Мы табе сейчас і зробілі: пайшлі, а калісь жа не было падмурка, а прызба, і насыпана, і дождж прайшоў – мокрае. Дык мы рукамі пахадзілі, пахадзілі па той прызбе. Эта ўжэ штось хадзіла: хадзіла лапа. Дык яна назаўтра ўжэ ўстала, ды мо да вечара плакала, што як ето празявала ведзьму.

Запісана ў в. Сялец Брагінскага р-на

ад Цярэшчанка Ганны Васільеўны 1929 г.н.,
Краўчанка Кацярыны Сямёнаўны 1926 г.н.,
Новак В.С., Вяргеенка С.А.,

студэнткамі Арловай А., Сакаловай Ю.

Кладзіце агні вялікія,

Божа наш!

Паліце ведзьму лятучую,

Божа наш!

Каб яна па полі не лятала,

Божа наш!

Каб яна заломаў не ламала,

Божа наш!

Каб яна па хлявах не хадзіла,

Божа наш!

Каб яна каровак не даіла,

Божа наш!

Варажба на вянках

У ноч з шостага на сёмае ліпеня паўсюдна на Беларусі святкуюць Купалле. Гэтае свята па сваёй значнасці адпавядае зімовым Калядам.

Адным з класічных момантаў Купалля была і застаецца варажба на вянках. Пад час варажбы дзяўчаты і хлопцы загадвалі, што чакае іх у будучыні.

Вось як адбывалася варажба ў вёсцы Сялец, што на Брагіншчыне.

Напярэдадні Купалы дзяўчаты збіралі ў лясах або на лугах кветкі і вілі вянкі. Увечары яны ішлі да ракі і, спяваючы песні, пускалі вяночкі па вадзе. Пры гэтым загадваліся самыя розныя пытанні або пажаданні: “У якую старану я, малада, замуж пайду”, “Ці прыйдзе дружок ка мне на лужок?” (звычайна такое пытанне задавалі, калі хлопцы былі ў паходзе), “Ці за любага замуж пайду, ці з нялюбым пад вянец пайду” і інш.

Задаваючы пытанне: “У якую старану я, малада, замуж пайду”, глядзелі, у якую старану паплыве пушчаны вянок – туды і замуж ісці. Калі ж вянок станавіўся на сярэдзіне ракі, то гэта азначае, што ў гэтым годзе дзяўчына замуж не пойдзе.

Пытаючы пра любага, што быў у паходзе (ці прыдзе дружок ка мне на лужок), глядзелі, паплыве вянок па верху ці патоне.

Калі па верху паплыве, то любы вернецца з паходу, калі ж вянок патоне, то любы загіне.

Калі дзяўчына хацела зазнаці, з кім ёй пад вянец ісці (ці за любага замуж пайду, ці з нялюбым пад вянец пайду), то глядзела, паплыве вянок да другога берага ці вернецца назад. Калі вянок паплыве да другога берага – то за любага дзяўчыне ісці, калі ж вернецца назад, то за нялюбым быць.

Калі ішлі да ракі варажыць на вянках

Ой, вы, дружанькі, вы, падружанькі,

Ой, вы любыя мае.

А як будзеце вы кветкі рваці,

Сарвіце і мне,

Сарвіце і мне.

А як будзеце вы вяночкі плесці,

Спляціце і мне,

Спляціце і мне.

А як будзіце іх у рэчку пускаці,

Пусціце і мой,

Пусціце і мой.

А ўсе вянкі па версе плывуць,

А мой патануў,

Ой, а мой патануў.

А ўсіх дружкі з паходу ідуць,

А мой загінуў,

Ой, а мой загінуў.

Запісана ў в. Сялец Брагінскага р-на

ад Бандарчук Алены Ерамееўны, 1917 г.н.,
студэнткай Коцур Н.

Дык калі ўжо змяркалася, па ўсёй вёсцы запальвалі кастры. Усе хлопцы і дзеўкі прыгалі праз іх, каб засцерагчыся ад заразы і балезні. Збіралі разныя травы, бо яны як бы лепш лечуць, імі акурвалі хворых, брасалі ў печ, калі была граза, каб маланка не ўдарыла ў дом, і ўжо для прысушкі ці адсушкі (ды то ўжо болей дзеўкі маладыя).

Збіралі крапіву, шыповнік і другія калючыя расценія, палілі, каб ізбавіцца ад бяды.

Дзеўкі збіралі 12 траў і клалі пад падушку, і казалі: “Сужаны-ражаны, прыходзь да мяне ў сад гуляць”. Яшчэ трэба было набраць в 12 часоў, не глядзя, цвятоў і пакласці іх пад падушку, а ўтрам сматрэць ці будзе ў іх 12 розных, калі будзе, у гэты год замуж ісці.

І, канешне, шукалі папаратніковую кветку, якая цвяце толькі ў гэту ноч. Тады, калі б хто нашол, клад бы адшукаў.

Скатвалі з гары гарашчае калясо, гэта значыць, сонца, якое ўжо на зіму пайшло. Ноччу гэтай нельга было спаць, бо шмат нячысцікаў у яе гуляе.

Запісана ад Злыдзенка Любові Мікітаўны, 1927 г.н.

(перасяленка з в. Шкураты Брагінскага р-на),
студэнткай Ліпавай К. 

Купальскія песні

Ой, рана на Івана, на Івана Купала,

А ў розе-розе, на белай бярозе,

Ой, рана-раненька русалкі сядзелі,

Русалкі сядзелі, да ў лета пыталі:

Ой, было ж ты, лецечка,

Ой, ці не бывала?

Бо я, маладая, у каморы спала,

Ой, рана-раненька ў каморы спала,

Ой, да прыйшло лецечка, як і не бывала,

Ой, рана-раненька, як і не бывала.

Русалачкі-русалачкі, наце вам вяночкі,

Ой, рана-раненька, наце вам вяночкі,

Не будзеце браці – не будам даваці,

Не будам даваці, да па Дняпру пускаці,

Ой, рана на Івана, да па Дняпру вянкі плылі.

Кацілася памяло чэраз нашае село –

Стаўпом дым, стаўпом дым,

Села адпачываць на Іванавай хаці –

Стаўпом дым, стаўпом дым,

А Іванава хата загарэлася – 

Дай гарыць, дай гарыць,

Ай Іванава галава засмалілася – 

Дай курыць, дай курыць,

А Маруся з радасцямі носіць воду прыгаршнямі –

Дай тушыць, дай тушыць,

Кацілася памяло чэраз нашае село –

Стаўпом дым, стаўпом дым,

Села адпачываць на Іванавай хаці –

Стаўпом дым, стаўпом дым.

Ой, рана на Івана, на Івана Купала,

Купаўся Іван, давядзецца й нам,

Купаўся …, давядзецца й ўсім,

Купаўся Пятро, дай упаў у шатро,

А послезаўтра Петра да Паўла,

Купаўся Дзям’ян – дай упаў у бур’ян.

Запісана ў в. Бярозкі Брагінскага р-на

ад Чумак Еўдакіі Іванаўны, 1936 г.н.,

студэнткай Чумак І. (2007 г.)

Пятроўка

У нас казалі: “Пятроўка – галадоўка”. Работы ў гэты час было многа,  а есці нельга, а хочыцца.
Казалі: “Па малаку нагу не павалаку” і “Каса любіць, каб кішка стаяла крута (быў поўны жывот)”. Пелі песні, танцавалі.
Запісана ў г. Гомель

ад Злыдзенка Любові Мікітаўны, 1928 г.н.
(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

ЖНІВО
ЗАЖЫНКІ

Ну вот, шчэ, як зажыналі хлеб, ідуць маладыя жэншчынкі зажынаць первую жменьку. Первы снапок звяжа, такі акуратненькі, нясуць яго ў кантору. Паставяць, ён ужэ й стаіць. Калі ўжэ скончыцца тая жніва, паследні снапок той звяжуць – бальшы такі, етага ў кантору нясуць. І ета ўжо калі хто ні прыедзе з начальства, ці што другое, усе знаюць, што ета первы снапок, а ета – паследні. І вот, калі ўжо сабралі еты хлеб увесь, памалацілі, смяемся, рагочым хлопцы, дзеўкі маладыя. Хлеб убяром, памалоцім. І вот ужэ прадсядацель даваў на дажынкі, штоб атмецілі, пагулялі. Заб’юць кабана, зарэжуць цялёнка, мукі дадуць. Вот ета ўсё возьмем, і дзе хата ў каго бальшая, гатуемся там, ставім сталы на две хаты, сталоў дзесяць. Там і гуляем два дня: першы дзень увечары, а другі дзень таксама ўвечары. Што пааставалася, што панагатуем, але гуляем. Што булі за гулянкі! І гарманісты, і барабаншчыкі, і ў ложкі, і ў талеркі, і ў прысядкі, вось то була гулянка! Шчэ й песні пелі:

О, зялёна жыта, зялёна,

Добрыя госцейкі ў мяне дома.

Зялёна жыта ды й асака,

Прыехалі госцейкі здалека.

О, зялёна жыта, зелена,

Добрыя госцейкі ў мяне дома.

Зялёнае жыта ці авёс,

Харошых гасцей Бог прынёс.

О, зялёна жыта, зелена,

Добрыя госцейкі ў мяне дома.

Зялёнае жыта за селом,

Харошыя жнейкі ў мяне за сталом.

Во ў нас сёння бойня була,

Мы ўсё поле заграблі.

Мы ўсё поле заграблі,

Жытцо ўсё дамоў звязлі.

Падмялі мяцёлкамі,

Пазвязлі шасцёркамі.

Песні, як запелі,

Дык і есці захацелі.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,
студэнткай Баўтручок Л.

Пайшла, зажала першы сноп. Прынесла, паставіла на кут, потым абабіла, паехала да бацюшкі ў цэркаў, пасвяціла. Ды ўжо тое засявалі.

Ой, жала я да жыцячка, утамілася, утамілася.

Дажала да межанькі, павалілася, павалілася…

Не журыся, дубраванька, я пад цябе йду, я пад цябе йду…

Загубіла саколіка да ўжэ не найду, да ўжэ не найду…

Ой, найшла я саколіка, дай не таго, дай не таго…

Баляць мае рукі, ногі баляць, баліць маё сэрца, баліць маё сэрца…

Німа майго міленькага, дык Бог прынясець, дык Бог прынясець…

Ужо мы знаем, што сягоння дажынкі будуць. Астаўляем тры каласкі, барада называлася. Там натыкаем разных цвятоў, песні пяем. Бараду пакідалі, так яна і была на поле.

Запісана ў в. Карлаўка Брагінскага р-на

ад Петрасевіч Ефрасінні Фролаўны, 1911 г.н.,
студэнткай Бычковай Я. 

Када зажынаюць жыта, то пякуць хлеб. З первай кулідкі адразаюць акрайчык хлеба, затыкаюць туды соль.

Прыходзіць адна старая жанчына зажынаць, маладым нельга было зажынаць. Да зажынак, штоб ніхто дажа не вырваў ні аднаго каліва. Зажне, на крэст паложыць два пучкі жыта. Зажне і прад’явіць, што жыта зажата, і ўсе ідуць жаць. Ад кулідкі баба прыносіць на поле і ложыць яго на гэты крэст з жыта. Гэта было як закон. Гэта ляжыць датуль, пакуль птахі не з’ядзяць. Затым зжыналі, вязалі ў снапы, ставілі ў бабкі, ждалі, калі высахне і везлі ў гумно.

Песен у нас не пелі, бо хацелі быстрэй зжаць і ісці дадому, рабіць сваю работу.

Запісана ў в. Лубенікі Брагінскага р-на

ад Касцючэнка Вольгі Васільеўны, 1930 г.н.,
Хвост Сафіі Карнееўны, 1928 г.н.,
Захожай Ганны Паўлаўны, 1928 г.н.,
Касцючэнка Таццяны Сямёнаўны, 1938 г.н.,
студэнткай Захожай Н. 

Калі дажыналі паследнюю паласу, у канцы рабілі вузел з 3-5 каласоў, каб быў хлеб. Казалі, што калі яшчэ не жаў, то трэба паглядзець, ці няма завіткоў. Іх завязвалі калдуны, і той, хто не ўбачыць і сажне, то будзе плоха. Калі бачылі, то чалавек маліўся, качаўся па жыце, а потым жаў.

Калі жалі жыта, пелі песні. Песні любыя.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

Жніво
Спачатку былі зажынкі. Перад зажынкамі мыўся пол, бялілася печ, засцілаўся чысты абрус, усе апраналіся ў вышыванае красівае адзенне. Зажынкі пачыналіся пад вечар. Старэйшая жняя зажатай жменяй падпярэзвалася. Першы сноп называлі гаспадаром. Яго маглі ставіць на покуці. Зажынкавыя песні пелі, калі вярталіся з поля:

Ой, пара нам дамой, пара,

Сцюдзёная раса пала.

Сцюдзёная раса пала,

Цёмная ночка настала.

А ў нас няма параднічка,

Ні пана, ні ўраднічка.

Некаму рады радзіці,

Нас дамоў адпусціці.

Дадзім пану паўбарана,

Можа пусце дамоў рана.

Бадай яго з нашым панам,

З’еў нашага паўбарана,

Бадай пана разарвала, 

Не пусціў нас дамоў рана.

Вяліць прыйсці цямнеючы,

А пушчае змяркаючы.

Хадзілі жаць кожны дзень. Маладыя дзяўчата спявалі:
Пара, маці, жыта жаці,

Салома павяла.

Шкода, шкода было вечарочка,

Што я не гуляла.

Апошнія каласы называліся “акалот”. Гэтыя каласы свяцілі. У хаце яны былі да наступнага года.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
Жніўныя песні

Ой, калі б жа Бог даў

Да нядзелькі дажыць,

То пайшла б я к роду гуляць.

Ох, род багаты будзе частаваць,

Будзе частаваць.

Вып’ю чарку, вып’ю другу,

А на трэцяй – прасіціся буду.

Ой, род мой любы, род мой дужы,

Бо ў мяне тры бяды ў хаце:

Перва бяда – дзіціна малая,

Друга бяда – свякруха ліхая,

Трэця бяда – мілы нараўліў,

Не пускае мяне за вароты,

Выйці з родам гаварыці.

Поле маё ж шырокая,

Гора маё вялікая,

З гора ножачкі не носяць,

Рукі дзелячка не робяць,

Сон галовачку хіляе,

З гора ножачкі не носяць.

Мілы мілу пакідае,

З дробнымі дзеткамі.

Ох, дробны дзетачкі,

Як вы мяне ссушылі,

Красату маю згубілі.

Красата мая, пракрасная,

Доля мая, разняшчасная.

Зарок, зарок мой бацюшка

Век у дзевачках сядзець,

А век у дзевачках сядзець,

Худа славачку цярпець.

Дак састрой, мой бацюшка,

Чаратовый чаўнок,

Чаратовый чаўнок

І тонка ліпава вясло.

Ох, я паеду на мора гуляць,

На мора гуляць,

Буду плаваць, паныраць,

Долечку гукаці.

– Мы ж баімся, донька,

Штоб ты не ўтанула,

Бо ўжэ ж тваю горку долю

Шчука праглынула.

– Дай пусці мяне, мамка,

У лес па арэшкі.

– Я ж баюсь, мая донька,

Шоб ты не зблудзіла.

Зарок, зарок мой бацюшка

Век у дзевачках сядзець,

А век у дзевачках сядзець,

Худа славачку цярпець.

Запісана ў в. Бераснёўка Брагінскага р-на

ад Гулявай Гарпіны Пятроўны, 1920 г.н.,

студэнткай Харко В. (2007 г.)

Касарская песня

Пры дарозе ляжыць

Зялёны луг.

На тым лузе стаіць

Зялёны дуб.

На лузе касар сена

Косіць, пнецца,

А пад дубам сядзіць чумак,

Ды з касарыка смяецца.

– Ой, не смейся, чумача,

Бо хутка будзе зіма,

Будзе рэўці скаціна,

А ў цябе сена няма.

– Як прыйдзе зіма,

Да цябе я прыйду,

У цябе сена куплю.

Як восень позная стала,

Касар у ботах новых скача.

І ідзе да яго чумак,

Ды горка плача.

– Ой, касар, касарыку,

Прадай ты мне сена.

Не прадасі сена,

Прадай хоць саломы.

Раве ровам скаціна,

Хоць сыходзь з дому.

Запісана ў в. Зарэчча Брагінскага р-на

ад Фраловай Кацярыны Дзмітрыеўны, 1913 г.н.,
студэнткай Лук’янавай Л.

“Прыйшоў Пятро – лажы касу на плячо”, – казалі калісьці людзі, бо толькі на Пятро трава набірае сок. Да Іллі трэба було накасіць сена на зіму, бо як прыдзе Ілля, дык наробіць гнілля.

Ета гарачая пара: і касіць, і жаць. Як выходзілі жаць, то чыталі малітву. Якую – ужэ не помню. А казалі шчэ так: “Благаславі нас, Божа, і памажы савяршыць начынаемае дзела ў славу тваю”. Первае жыта зжыналі ў пучок адзельна і перавязвалі яго краснай лентаю. Пасля ўжэ дажынак ета жыта свяцілі, а вясной первае яго кідалі ў зямлю. У пору жніва можна було нашкодзіць каму-нібудзь. У жыце рабілі заломы, і пры етым штось гаварылі. Ад залому зерне маглі пашкодзіць мышы, крысы.

У канцы жніва гулялі дажынкі. На дажынкі пяклі хлеб з новага зярна. Калі быў добры ўражай – і дажынкі гулялі вясёлыя.

Запісана ў в. Касачоў Брагінскага р-на

ад Прышчэп Юліі Аляксееўны, 1932 г.н.,
студэнткай Лук’янавай Л.

Жніўныя песні

Пара, маці, жыта жаці,

Ужо салома павяла,

Да салома павяла.

Шкода была вечарочка,

Што я не гуляла.

Шкода была таго парня,

Што я любіла ды й пацярала,

Што любіла, пацярала.

Пацярала дзеўка парня,

Што ні була дома.

Баліць мая галовачка,

Я й сама не здарова.

Да як выйду на масточак,

Да й пушчу галасочак,

Галасочак на лясочак, на сіняя мора.

*

Пара дамоў, пара,

Халодная раса пала.

Халодная раса пала,

Цёмна ночка стала.

Дзе мы будзем начаваці?

Што мы будзем вячэраці?

Начаваці пад капою,

Вячэраці хлеб з вадою.

Пара дамоў, пара,

Халодная раса пала.

Запісана ў в. Сялец Брагінскага р-на

ад Коцур Кацярыны Адамаўны, 1910 г.н.,
студэнткай Коцур Н.

Жніўныя песні

Там у полі пад гарою

Пажалі жыта з лабадою,

Там дзяўчына млада жала

У правай руцэ серп дзяржала,

А леваю жменькі клала,

Абернулась, пазбірала,
Абернулась, падбірала

Да ў снапочкі павязала,

У снапочкі павязала

Да ў копачкі паскладала,

У копачкі паскладала

Да й галосна заспявала:

У нашам полі зажыначкі,

А ў доме радзіначкі.

Уставай, жонка, із краваці,

Да й ідзі ў поле жыта жаці:

Не пайду я жыта жаці,
Лепш дзіціну калыхаці,
Нехай маё жыта спее,

А ячменне палавее,

Нехай людзі сваё ўберуць,
Сваё ўберуць, маё кінуць,

До сёле людзі сваё ўбралі,
На маё не паглядалі.

Маё жыта гусі збілі,
Гусі збілі, свінні зрылі.
У нашым полі дажыначкі.

Вы, жнеяркі, спраўныя

Кіньце збожа трошкі

На нашы вяночкі.

Жыва, жэнчанкі, жыва

Дажынайце ніву,

Будзем плесці вяночкі

З залатой пшанічкі.

Перапёлка бела,

Там дзе ты сядзела,

Ужэ няма пшаніцы,

Бо канец касавіцы.

Зажыначкі, зажыначкі –

Свята ўраджаю.

Вып’ем за ўсё, што прыгожае,
І за тое, што сонца ззяе,
І за шчаслівае сучаснае.

Перапёлка бела, там дзе ты сядзела.

Ўжэ няма пшаніцы, толькі стаяць капіцы.

Сядзіць воран на капе,

Ды любуецца барадзе,

Дзіву на мне, дзіву на мне,

Да дзіўна той барадзе.

У нашам полі дажыначкі,

Сабралісь усе жняярачкі,

Жняярачкі – слаўныя,

Жняярачкі – спраўныя.

Запісана ў в. Бярозкі Брагінскага р-на

ад Чумак Еўдакіі Іванаўны, 1936 г.н.,

студэнткай Чумак І. (2007 г.)
Дажынкі

То, што ні дажалі, дажыналі і ў кучачкі складалі, нітачку завяжам красненькую, акрайчык хлеба паложам і ўся работа. А тады ідзелаем вянок, ды красівае жыта панеслі ў кантору, старшыне павесілі.

Тады ж яшчэ рабілі, а як ужэ хазяін, дык мы гэтага не рабілі.

Запісана ў г.п. Камарын Брагінскага р-на

ад Анціпавай Яўгеніі Васільеўны 1918 г.н.
(ураджэнка в. Новая Ёлча Брагінскага р-на),

Сітовай Вольгі Сямёнаўны 1935 г.н.

(ураджэнка в. Новая Ёлча Брагінскага р-на),

Мартыненка Кацярыны Данілаўны 1929 г.н.
(ураджэнка в. Новая Ёлча Брагінскага р-на),
Новак В.С., Вяргеенка С.А.,

студэнткамі Арловай А., Сакаловай Ю.

Спас

Макавей (мядовы спас)

Макавей – прыстольны празнік у дзярэўні Хракавічы. Празнуяцца ён 14 аўгуста. На Макавея на ярмарку збіраліся людзі з усіх дзяравень. Там быў вялікі базар. Чамярысцы тожа гатовіліся да етага празніка. Масцяры па дзераву рабілі на продаж цэбры, дзежкі, а яшчэ бочкі рабілі, карзіны, граблі, карыты. На еты базар хадзілі і старыя, і маладыя. Як у Хракавічы ўходзіш, дак тут сразу віселі качэлі вялікія. Тут збіралася маладзёж. На базар яшчэ везлі мёд, слівы, яблакі, грушы, булкі, калачы, курэй, гусей, багата чаго везлі.

Абязацельна куплялі гаршкі з мёдам і булкі. І прама, не выходзячы з дзярэўні, мачалі етыя булкі ў мёд і елі. Казалі, хто ня купіў на базары мёду, той не бачыў базару.

Тады ўсе родзічы заязджалі да радні сваёй і там гасцявалі.

Запісана ў в. Чамярысы Брагінскага р-на

ад Краўчанка Марыі Яўхімаўны, 1929 г.н.,
студэнткай Краўчанка Н.

Яблакі свяцілі і на Макавей. І мак свяцілі. Ну, свецяць мак, а тады ўжэ хаваюць той святы мак. Ну, дзе-нібудзь дома, у хаце. Калісь во дзелалі, што кажа, а там можа дзе хто слухае, дык трэба святога маку сыпануць па двару ды кругом хаты, у хаце.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.,
студэнткамі Кушняровай К., Тараненка А.,

Арловай А., Сакаловай Ю. (2003 г.)
ЯБЛАЧНЫ СПАС

У еты празнік хадзілі ў царкву і свяцілі яблыкі. У каго памірала дзіця, таму нільзя было есці яблыкі да Спаса, толькі ўжэ калі пасвецяць, елі ў першы раз. Тады ўжэ можна было есці колькі хочаш. А так, у еты празнік у нас не рабілі нічога, гулялі.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А.

У нас 19 аўгуста яблачны Спас. Шлі ў цэркву. Гэта ж свецяць яблакі на Спас. Яблакі свяцілі і мак.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.,
студэнткамі Кушняровай К., Тараненка А.,

Арловай А., Сакаловай Ю. (2003 г.)

ВОСЕНЬСКІЯ СВЯТЫ І ЗВЫЧАІ
Чуда (16 верасня)
Ета асенні празнік. Калісь лавачак і платоў не ламалі, як счас. Ездзілі ў госці адзін к аднаму. Нічога нельзя было рабіць, бо магло тады табе ўчудзіць.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А.
Уздвіжанне (27 верасня)
Эта сільна празнік бальшой, посны празнік, на яго скароннага няльзя есці. Людзі гатуюцца, дзелаюць скароннае ці поснае тока. Там рыбкі пажараць ці чаго такога. Ну, у госці хадзілі, водку пілі. На еты празнік не разрэшэно було хадзіць у лес, патаму што сабіраліся ўсе гадзюкі ў кучу. Яны ўсё ідуць некуды, ідуць, ідуць, ідуць… І вот сільно страшна. Гаварылі, што той, хто хадзіў, дак сільна настрахаваўся і ўйшоў. Сільна на Уздвіжанне хто жалае, можна паглядзець, як узыходзіць сонейка, як яно двіжацца, вот як толькі яно ўзыходзіць, якога яно цвета. Красіва, любуешся.

Калісь ужэ ў бочку клалі грыбы, агурцы, капустку засальвалі, і, як яны мяккія, няўкусныя, то ішла хазяйка, калі сонца грала, у склеп: памяшае агурцы, бочку перасуне, дык яны й перамяняліся, булі харошыя.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,
студэнткай Баўтручок Л.

На еты празнік сонца сходзіць, дзвіжацца. А то, дык сам дзвіжашся. Я скрозь іду на ганкі і гляджу на сонца, тады 3 разы прысяду і кажу: “Божа, дай яшчэ пражыць год!” 

У еты дзень мяшалі агурцы ў бочках, каб добра стаялі і былі смачныя.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А. 

Здзвіжанне
Як дачакалі 27 верасня – дык гэта Здзвіжанне. Гэта свята закрывае землю на зіму. У гэты дзень не хадзілі ў лес, бо там збіраліся ў клубкі гадзюкі і вужы. Збіраліся разам, каб схавацца ў норы на зіму. У цара гадзюк на галаве ёсць залатая карона. Трэба ў ранні на Здзвіжанне ўвартаваць, калі будзе грэцца на сонцы клубок гадзюк з царом парярэдзіне і стукнуць па ім палкаю. Трэба схапіць гэту карону дый уцякаць. Этая карона здымала ўсе замкі і запоры.

Увесь тыдзень не сеялі, каб не было пустога калосся.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
ПакровЫ

Булі 14 акцябра. Празнік вялік тожа. Гатаваліся. Прыгатуесся і жджэш з другіх дзеравень гасцей: там брат, там сястра, а там знакомы. І вот, прыходзілі, прымалі, гасцявалі. Гэта буў прэстольны празнік. 

На Пакровы збіралі ў лесе дровы на зіму, рабілі рамонт у хаце, на падворку. Шчэ мы хадзілі ў цэркаў, насілі цвяточкі, стравы для стала.

Маладыя ж хлопцы і дзеўкі хадзілі ў хаты на гульні, спявалі, весяліліся, гулялі. Хлопцы выбіралі будучых жонак сабе. Ну вот, шчэ й спявалі:

Святы Пакроў пытаўся

Да ў ва Уздвіжання:

Ці ўзыйшло ў полі жыто?

Я буду глядзець-паглядаць,

Ці ўруніло ў полі жыто?

Землю лісцем засыпаць,

Снегом белым пакрываць,

А ваду й лёдам,

Пчалу мёдам надзяляць.

Старым бабкам па кіёчку,

Жанчынкам па сыночку,

А дзевачкам па вяночку.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,
студэнткай Баўтручок Л.

14 кастрычніка – Пакрова. Тожа празнік харошы. У еты дзень ці снегам, ці лісцем землю прысыпле. Гулялі, хадзілі адзін к аднаму ў госці.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А.
Ікону  насілі. Бальшая ікона. Сама насіла ікону з дзяўчатамі вакол сяла. Малітвы не помню. Мужчыны не насілі, адні дзевушкі. Вакол сяла адзін раз насілі. Я не знаю, што гэта значыла.

Запісана ў в. Зарэчча Брагінскага р-на

ад Іотчанка Марыі Канстанцінаўны, 1935 г.н.,

Протчанка Марыі Васільеўны, 1928 г.н.,

студэнткамі Кушняровай К., Тараненкай А.,

Арловай А., Сакаловай Ю. (2003 г.)
НАВАСЕЛЛЕ

Калі строілася новая хата, лажылі грошы пад палок – фундамент ужэ. А калі пастрояць, дык ці пеўня, ці ката туды ўжэ. Па чатыры вуглы грошы. Патаму што разбіралі хату старую, дык па чатыры вуглы хлопец грошы старыя найшоў. Гэта было пад каждым вуглом. Як уселяцца, упускаюць петуха, ката, хто-нібудзь адно. Як перабіраліся ў хату, ото ўжэ забіралі дамавіка. Усяляліся ў новую хату, а дзе жылі, дык там жа дамавік аставаўся. Прыходзяць і гавараць: “Дамавік, дамавік, садзісь у сані, паехалі з намі”. Ехаў ён і перабіраўся ўжэ туда. Мо дзе на чардаку жыў? Ето такое павер’е: дамавічок быў. Як ужэ хазяева абрашчаліся к яму, так ён і з імі будзе. Дзесятага феўраля канфеты лажылі на акно, яблакі лажылі і не астаўлялі на стале нажа, а ета ўжэ яму лажылі на стале дзе іконы. Нажэй не астаўляюць.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.,
студэнткамі Кушняровай К., Тараненка А.,
Арловай А., Сакаловай Ю. (2003 г.)
СЯМЕЙНАЯ   АБРАДНАСЦЬ

ВЯСЕЛЛЕ

Сватанне
Браў малады хросну, хроснага, дзядзьку якога свайго роднага. Ну, й вот, прыхадзілі ўжэ к маладой. Но раньшэ не гулялі, не бачылі той нявесты жаніх сваёй, а ўжэ аццы дагавараліся, потым ужэ ішлі ў сваты. Вот, ужо возьмуць чацвярціны такія, сем бутылак самагону, віна, свайго хлебу, каравай бальшой. Ну, абвяжуць таку настойку красну, як віно, лентаю і ўжэ тое ў каробку, і потым ужэ ішлі ў сваты. Прыходзяць абавязкова вечарам, каб ніхто не ўгледзіў, і кажуць:

– Можна к вам?

– Можна, можна! Добры вечар.

– Вот гаварылі, што ў вас прадаецца цялушка маладзенькая.

– Да-да, прадаецца, прадаецца.

– А мы пакупацелі, хочам купіць цялушку сабе. Давайце дагаварацца.

– Харашо, харашо.

А нявеста дзе-та ў спальні сядзіць, яе не відна, але ж ета й малады прыйшоў, узялі ж маладога.

– Ну, прахоцьця, прахоцьця. Стаўце падаркі на стол ды й садзіцеся.

Паселі.

– Ну, так давайце дагаварацца будзем, як купляць. Дзе тая маладая ваша цялушка? Давайце пасмотрым, якая яна, ці панаравіцца яна нам.

Ну, бацька ўжэ ідзёт у спальню, бярэт дачку за руку, прыводзіць. Яна маладая, харошая, красівая, скромненькая дзевачка. Пасматрэлі, малады пасматрэў на яе, засмяяліся, друг на друга пасматрэлі. Ну, харошыя, красівыя, панаравіліся друг другу.

– Ну, што, упадабалі нашу цялушку?

– Да, упадабалі, упадабалі, хароша.

– Ну, дак вот, давайце, еслі ўжэ панаравілась яна, давайця будзем запіваць.

Ну, яны ўжэ гарэлкі свае дабаўляюць, стол накрываюць і запіваюць. Вот запілі, далей ужэ дагавараюцца, калі свадзьба. І зноў гуляюць, бабы над сватам смяюцца:

А ў нашага свата

Галава кашлата,

Ні дроў, ні палена,

Гразі па калена.

Сват абідзіцца, кажа:
– Хадзіце, паглядзіце, колькі ў мяне дроў, хадзіце, паглядзіце, як у мяне на дварэ. Ну, ета ж шуткі булі. А бабы далей пяюць:

Краем, борам рабіна цвіла,

Краем, борам рабіна цвіла.

Во, ехаў там дружыначка, пеючы,

Пачуў ён сіву зязюлечку, куечы.

То не зязюлечка сіва кувала, 

Ганачка харошы песні спявала
Пад акенцам, на лаўцы седзячы,

Свайму мілу ды кашулю шыючы:

– Ой, дай, Божа, кашулю пашыці,

Майму міламу здаровеньку насіці.

Вянкі
Як маладую прыбіралі, вяночкі дзелалі: дзевачкі сабіраліся багата, спявалі ўсякі разны песні, косу запляталі. Вяночкі дзелалі самі з красівых такіх бумажак. Такі вяночак сплятуць яго аб галаве, а ззадзі нада штоб многа-многа було лентаў. Тады ленты булі простыя, дык у людзей жа не булі, каб у аднаго чалавека ўзяць і купіць, няма було дзе. Ну, мы так у людзей, пойдзем па дзерэвне, маладая з дружкамі, і тых лентаў насабіраем. Потым на той вяночак іззадзі вешалі тыя лентачкі. Табы була такая вот цюль, хората называлася, тады ўжо на той вяночак, на ленты тую хорату вешалі.

На другі дзень дзевачкі з маладой ішлі запрашаць на вяселле. Ну, прыходзяць, ужо завуць:

– От, просім вас на свацьбу, каб прыходзілі.

– Спасіба, спасіба! Прыдэм на свацьбу. 

Так і хадзілі цэлы дзень, запрашалі і саседзяў, і знакомых, усіх гасцёўнікаў. Усіх, каго нада пазваць – звалі.

Каравай
Каравай пяклі: бралі тры жэнчыны, якія каравай пяклі. Эта нада, штоб булі яны не развядзёныя, штоб не ўдовы, штоб жылі харашо, гэта, каб маладыя харашо жылі. Рашчыняюць каравай – спяюць, замесяць – спяюць. А тагда саджаюць у печ. Така лапата була, на лапату яго кладуць, украшаюць: бублікі разныя дзелаюць і абараначкі ўсе, так, штоб ён ужэ буў красівы й нарадны. Ну, вот кладуць яго на лапату й спяюць:

Каравай, караваю,

Для цябе добра йграю.

І з скрыпкаю, і з музыкаю,

Штоб табе ўвадзіці,

Увесь род абдзяліці.
Бяруцца за ету лапату ўтраіх і нясуць яго ў печку саджаюць. Ён там пячэцца, тады вынуць яго, з дзяжы бяруць вейка тое, што дзяжа накрываецца, кладуць палаценца і на яго кладуць той каравай.

Пасад
І вот, шчэ було, як маладую вялі вакол стала, потым там жа нада завіваць, дак ідуць і дружкі з ёю, за рукі пабяруцца й вядуць яе на пасад. І вот, пасядуць етыя дружкі вакол, а буў ад маладога такі, палаценцам перавязаны, браў кнут. І вот етыя дзевачкі ўжэ пасядзелі за сталом, а гэты дружок уганяе гэтых дзевачак з-за стала, сячэ іх пугаю. І іх крэпка паб’е, але ж такая вот мода була.

А маць хросна ўжэ стаіць за спіною, расплятае касу, чэша варалцом (грабяшком) валасы і гаворыць:

– Дайце ж памачыць касу. Ацец, маці, благаславіце касу расплятаці.

І так тры разы. І вот ету касу расплятаюць, маладая плача, а касу расплятаюць і спяваюць:

Бегала сарока па страсе,

Плакала дзяўчына па касе:

– Косачка мая русая,

Не дзень я цябе часала,

Не адно ранейка гладзіла,

За адзін вечарок згубіла,

За аднаго хлопца прадала.

Выпляту я ўплёт з русых кос,

Павешу я ўплёт на прыклёт,

Куды мая мамачка ў клець ходзя.

У клець ідучы забача,

А з клеці ідучы – заплача:

– Ета маёй дачушкі ўплёты,

Усе дзявоцкія работы,

Як яна ў дзевачках насіла,

Усё маё падвор’е красіла.

А цяпер не будзе насіць

І майго падвор’я красіць.

Папяюць, потым лёну жменю ў валасы кладуць, і яе ўжо косы ў кружок абвернуць, шпулечкамі папрытыкаюць, платочак сіццавы заўвяжуць кругом шыі. Ну, й вот заплятуць, заўвюць, паспяваюць. На другі дзень малады з дружынай едзе глядзець ці багата нявеста. Ну, так хросна матка ці там сёстры, братовыя звязваюць яе прыданае, адно прыданае: падушкі, пасцельнае адзіяла, усё тое, пярыну якую калючую. А тады ў другі клункі нада, штоб у маладой було не менш, як 15 рушнікоў. Ікон було багата, абразоў на сценах. І ета яна вешае, вешае… І набожнікі такія дліныя булі, а трэба ж накручнікі павесіць два метра, булі тканыя, ушываныя ў крэсцікі. Трэба, штоб було штук 15 скацерак тканых. Скацеркі самадзельныя, красівыя такія, бялілі калісь маточкі, то такія ткалі крастом. Вот, дзе красівыя булі! І вот, ужо етыя скацеркі вешалі на вешалку, такая була вешалка на ўсю хату. А ета ўжо й бягуць старыя, й маладыя, шчытаюць, колькі скацерак яна наткала, сколькі рушнікоў шчытаюць. І гэта було о-о, як інцярэсна. Вот маладая ўжо сядзіць, смяецца за сталом, пра яе кажуць: “О, глядзі, якая рукадзельніца! Ты глянь, колькі яна наткала, наўшывала!”

А вот, ужо едуць вянчацца. О, вянчацца ездзілі на вазу. Було ў нас тры пары коней: першая, дзе маладыя сядзелі, – тройка, а тады – па пары. Зімою дак вазок такі буў на санях. Ну, на санях ці вазу – як прыбяруць са званочкамі, дык ой-ой: “Маладыя едуць! Маладыя едуць!” Дзеткі ўбягаюць, маладыя й старыя, у-у-у людзей жа многа. Ідуць туда, к вясельнаму двару, страчаюць, смяюцца.

Ну, свадзьба ж була такая тады, гулялі, рэзалі ж і бараны, і свінняў забівалі, і цялёнка рэзалі, всё тады було. Ну, павянчаюцца ўжэ ў цэркві, прыязжаюць к маладому, паабедаюць, на другі дзень едуць к маладой, каравай дзеляць, падаркі дараць, гарэлку п’юць.

Ну, каравай дзелюць на ўвесь род хросны бацька й матка, завязвалі ім палаценцы, яны ўжэ стаяць, дзержаць тарэлачку. Наліваюць у чарку гарэлку, адломліваюць кусок каравая, вызываюць: “Вызываем на хлеб, на соль, на каравай!” Ну, каго вызавуць, прыходзяць, даруць, на тарэлачку кладуць хто грошы, хто падарка: “Ну, даруем, Ганачка й Васілёк, вам шчасця, долі, хлеба ўволю, зялёнага дуба, штоб жылі люба”. Выпіваюць з той чарачкі. А тады ўжо ўзываюць родных, тых астальных, хто там буў.

Цыганы
Ну, вот прабудзе ета першы дзень, другі дзень, а на трэці хадзілі ў “цыганы”. Жэншчыны паадзяюцца ў мужское, а мужчыны ў жэнскае, паўмазваюцца, паўкрасваюцца. А возьмуць, тая адзене белы халат такі, гаворыць: “Я медсястра!” Набярэ ў тую сумку там чаго, гаворыць: “Я буду ўколы, таблеткі там даваць. Хто забалее на свацьбе, там нап’ецца”. І вот, ідуць па дзярэвне. Ідуць, дзе бяжыць курыца, яны тую курыцу “хлоп!”, да ўб’юць яе, да ў торбу. Дажа було, што зайшлі, малое парася злавалі, у мяшок. Прыташчылі етае: й кур, й парася і к маладому ці к маладой. І гэтае зноў пагатавалі. На трэці дзень зноў гулялі, спявалі. Шчэ старыя заводзілі за стол, ды й казалі: “Мы маладыя!” Завівалі старую бабу, таму кветку прычапілі, ета, кажа малады. 

Ну, вот такія шуткі булі, весяліліся, гулялі.

Запісана ў в. Дуброўнае Брагінскага р-на
студэнткамі Баўтручок Л., Судаленка Н.

Звычайна вяселле гулялі ў суботу, у любы час, акрамя паста. Сватанне. Ад маладога: бацька з маці, хросныя, хто-небудзь з родзічаў. Усяго ад 6 да 15 чалавек. 

Пасля сватання малады шукае нявесту. А згодай на шлюб быў разрэзаны хлеб, якім нявеста сустракала сватоў. Хлеб трэба з’есці ўвесь. Ідзе застолле з песнямі. Бацькі дамаўляюцца аб вяселлі.

У пятніцу робяць вёльцы з грушы. Робяць звычайна жанчыны, якія добра жывуць у шлюбе, багатыя.

У суботу маладую апранаюць не ў сваёй хаце, а ў сяброўкі. Чакаюць. Потым прыязджае жаніх з маладымі хлопцамі. Заходзяць у хату, выкупаюць нявесту: “Шаг-другі і ласкавыя словы аб нявесце”; кладзе самае дарагое для нявесты – гэта ён сам.

Потым абвязваюць сватоў. Забіраюць нявесту, і ў загс. Адтуль едуць да нявесты. Іх сустракаюць з іконамі, хлебам-соллю, благаслаўляюць. Жаніх і нявеста выпіваюць трохі шампанскага, астатняе кідаюць праз правае плячо так, каб бакалы разбіліся.

Хросны вядзе за стол маладых за насавы платок. Каля маладога хросныя і сведкі. Потым ідзе прыгашчэнне, маладых віншуюць бацькі.

Наступным этапам у вяселлі з’яўляецца каравай. Сваты заклікаюць хроснага для дзяльбы каравая. Хросны просіць благаслаўлення ў бацькі маладой унесці каравай. Пад музыку ўносяць з песнямі каравай, пляшуць. Хросны дзеліць каравай, сярэдзіну аддае маладым. Яны ложаць каравай на адчыненае акно, дзе стаіць румка. Маладыя дзяўчаты і хлопцы павінны выкрасці гэты каравай і каціць; пустую румку разбіць да першага перакрыжавання дарог.

Потым маладая разам з маці абдорваюць падарункамі родзічаў маладога. Калі падарункі раздораны, прыбіваюць вёльцы маладога. Пасля гэтага малады забірае нявесту і вязе на ноч да сябе. Прыязджаюць госці маладой і гуляюць у маладога з вёльцамі маладой.

Бягуць дзве жанчыны: адна ад маладога, другая ад маладой. Просяць благаслаўлення зняць фату (3 разы). Знімаюць фату і апранаюць яе дружкі, пастукалі веком па галаве, прычасалі маладую, адзелі хустку і спяваюць:

Што хацелі, то забралі,

З цеста паляніцу, з дзеўкі маладзіцу.

Дай мне, матка, масла,

Бо я карову пасла,

С утра до ночі

Украсіці косы.

Гэта спяваюць, калі завіваюць. Мы ўсталі, дайце погрець рукі.

Усе даюць выпіць румку. Яны выпіваюць. Потым уцякаюць. Хто хутчэй прыбяжыць, того будзе верх (жаніха ці нявесты). Ідзе гулянне. Зяць абувае цёшчу. Пераапранае ў што зра (для шуткі). Потым адзявае зяць у добры абутак, вымыўшы перад тым ногі. Госці спяваюць:

Эта тыя чобаты,

....

А за тыя чобаты

Дачку ўзяць.

Чобаты, чобаты вы мае,

Нарабілі клопату вы міне.

Палажу я чобаты на кручку,

Ліха вашай мацеры за дачку.
Прыбіваюць вёльца. Сваты разбіваюць румкі і разходзяцца.

Трэці дзень – “куры”. “Куры” таму, што звычайна падстаўныя маладыя пераапранаюцца, бяруць з сабой цыган і ходзяць па дварах – крадуць курэй. Увечары з гэтых курэй вараць суп. Пасля гэтага адбываецца тэатралізаванае прадстаўленне, на якім паказваюць шлюбную ноч маладых.

Запісана ў г.п. Камарын Брагінскага р-на

ад Глуўко Тамары Міхайлаўны, 1947 г.н.,
студэнткай Квятной М.
У сваты ідуць трое мужчын: бацька, дзядзька жаніха і хросны бацька. Часам бяруць і самога жаніха.

Бацька, адрэзаўшы вялікі акраец хлеба і загарнуўшы яго ў палатно, ідзе разам са сваімі ў тую хату, дзе сыну прыглянулася нявеста. Увайшоўшы ў хату, вітаюцца з гаспадарамі:

“Добры вечар!” Гаспадар адказвае: “Добры вечар, прахождзьце добрыя людзі!” Тады сваты кладуць хлеб на стол і пачынаюць размову:

Наш бык

Да вашай цялушкі прывык,

Каб даў Бог даждаці

Вашую цялушку да нашага быка загнаці.

Бацька нявесты гаворыць: “Не знаю, людзі добрыя, трэба распытацца”. Потым, распытаўшыся, даюць сваю згоду. Бацька жаніха прыносіць паўвядра гарэлкі, а бацькі нявесты пасылаюць жаніха і нявесту запрашаць на заручыны хросных бацькоў нявесты. Таварышак і родзічаў нявесты заклікае адна з таварышак нявесты.

Высватаўшы нявесту, бацька жаніха ідзе да свяшчэнніка прасіць абвянчаць маладых. Свяшчэннік прызначае дзень вяселля. Сват за гэта дае яму 3 рублі.

У нядзелю, раніцай прыходзіць дружок і шаферы да жаніха, запрагаюць каней. Упрыгожваюць дугі кветкамі і едуць да нявесты. Абое маладыя перад выездам пад вянец атрымліваюць благаславенне сваіх бацькоў. Разам з маладым едзе ў царкву яго бацька, а маці маладога, як і бацькі маладой, застаецца дома. Старшая дружка здымае шапку з жаніха і гаворыць: “Ці ёсць тут ацец і маці? Благаславіце маладому кветку прышыці!” Пачуўшы ў адказ “Божа благаславі”, старшая дружка прышывае да шапкі кветку і патрабуе з дружка грошы як бы за працу. Дружок дае ёй некалькі капеек і яна надзявае шапку маладому на галаву. Пасля гэтага маладыя кланяюцца бацьку і матцы і едуць да вянца. 

Пасля вянчання маладыя едуць у дом маладога. Бацька і маці маладога з абразом у руках, з хлебам-соллю на талерцы выходзяць на двор прасіць маладых у хату і прыняць іх хлеб-соль. 

Маладыя хрысцяцца, цалуюць абраз. Потым маладыя ўваходзяць у хату і садзяцца за стол. Пасля таго, як  вып’юць па чарцы, дружкі бяруць з сабой нявесту і ідуць з хаты на сваю кватэру. У хаце нявесты чакаюць жаніха. У двары нявесты моладзь зачыняе вароты. Дружына жаніха падыходзіць да варот з музыкай і песнямі, і стукаюць у вароты. Моладзь нявесты просіць выкуп. Дружына згаджаецца і дае выкуп: бутэльку гарэлкі, пірог хлеба і грошай.

Выходзіць цесць з бутэлькай гарэлкі, у цешчы таксама бутэлька гарэлкі і налітая чарка, у якую насыпаны ячмень: каб быў багаты зяць. Цешча дае напоўненую чарку зяцю. Зяць бярэ і вылівае праз галаву. Тады цешча налівае другую і падае зяцю; зяць гэтай не бярэ і просіць цешчу, каб яна сама выпіла. Цешча выпівае гэтую чарку і потым падае зяцю і ўсёй яго дружыне. Затым брат нявесты бярэ яе за руку і гаворыць: “Ці ёсць тут ацец і маці? Благаславіце маладую на пасад завесць.” Тады нявеста садзіцца за стол і чакае жаніха. Яе дружына з палкамі ў руках становіцца на лавы і ўслоны і не дапускае дружыны жаніха. Просяць прапусціць іх, даюць сватам нявесты па чарцы гарэлкі. Тыя згаджаюцца. Жаніх сам ідзе на пасад. Потым дзьве маладзіцы становяцца на ўслон: адна трымае ў руцэ грабянец, другая чапец, намітку і вялікі кавалак белага палатна. Каля іх ставяць хлопчыка-брата нявесты, які гаворыць: “Ацец і маці! Благаславіце маладой касу расплесці!” Яму адказваюць: “Бог благаславіць.” Хлопчык расплятае касу, бярэ сабе шнурок у паўтара аршына, а дружок дае яму некалькі капеек. Потым маладыя жанчыны пачынаюць завіваць маладой валасы па-жаночаму:надзяваюць на галаву чапец і накрываюць наміткай. Маладая ўсё гэта скідвае з галавы некалькі разоў, пакуль ёй не прыгрозіць бацька. 

Завіўшы маладую, маладзіцы спяваюць: 

Што мы схацелі, тое і зрабілі:
З цеста паляніцу, з дзеўкі маладзіцу.

Пасадзілі пад паліцаю

Да зрабілі маладзіцаю.
Хваліўся наш сват, што багат,

Што ў яго грошай повен мех,

А ён паклаў дзенежку, як на смех.

Пасля завівання маладой дружок прыносіць каравай. Стоячы з караваем ён пытаецца: “Ацец і маці! Благаславіце каравай падзяліць”. Тады дружок рэжа каравай на малыя кавалкі і, заслаўшы талерку палатном, налівае чарку гарэлкі, ставіць на тарэлку і кладзе побач кавалак каравая.

Спачатку ён кліча бацьку нявесты: “Ёсць у маладой бацька родны! Штоб ты ласкаў быў, да сюда прыбыў, да нашым маладым што-небудзь падараваў!” Бацька падыходзіць з хусткаю ў руках і гаворыць: “Дарую я сваім маладым, не сваім, да божым-цялушку, айцу і чырвонага золата”.
Пасля дзялёжкі караваю дзяўчаты развітваюцца з маладой. Дружкі запрагаюць коней, кладуць на воз багацце нявесты:падушкі, пярыну, потым уваходзяць у хату, запальваюць свечку перад абразамі і чытаюць малітву.

Пасля малітвы дружок бярэ за руку жаніха, а жаніх бярэ за руку нявесту. Дружок пытае: “Ацец і маці! Благаславіце маладых у пуць-дарогу паехаць!”

Тады жаніх з нявестаю кланяюцца бацькам і просяць благаславення. Потым садзяцца маладыя на воз. Ім даюць абраз і хлеб-соль на талерцы і садзяць з імі дзьве маладых жанчыны для суправаджэння нявесты. Дружкі ж варочаюцца ў хату, там іх перавязваюць праз плячо ручнікамі. Пасля гэтага дружкі з маладым едуць у яго хату, а жанчыны спяваюць:

Разбегайцеся, ворагі,
Не пераходзьце дарогі.
Няхай пярэйдзе радзіна,
Штоб шчаслівая гадзіна.

Двор жаніха вясельнікі мінаюць. Тады сваякі жаніха выбягаюць з хаты, расчыняюць вароты, а бацька і маці жаніха выходзяць з абразамі і хлебам-соллю. У гэты ж момант маладыя прыязджаюць да двара. Бацькі просяць маладых у хату. Маладыя, пакланіўшыся бацькам, уваходзяць у хату і садзяцца за стол. На стол ставяць закуску, гарэлку і віно. Жанчыны развешваюць набожнікі, ручнікі, посцілкі і г.д.

Гэтыя ж жанчыны сцелюць пасцель маладым.

У панядзелак раніцаю бацькі нявесты склікаюць радню, маладых хлопцаў. У гэты момант зяць прыязджае за цешчай. Маладыя хлопцы вязуць скрыню з багаццем маладой.

Астатняя радня маладой бяруць пірагі, па бутэльцы гарэлкі і едуць да маладой. Дарогаю спяваюцца песні. Пад’язджаючы к хаце жаніха, спяваюць:

Ой, сваце, наш сваце,

Пусці нас у хату,

Бо мы з дарожкі,
Памарозілі ножкі.

Ехалі мы да дарогамі,

Ехалі мы да шырокімі,

Да заехалі к свату

У багатую хату.

Бацькі жаніха выходзяць на двор і запрашаюць усіх гасцей у хату. Госці садзяцца за стол, і сват іх частуе.

Заканчваецца вяселле на трэці дзень. Тут мае месца народнае гулянне “Куры”.

Вяселлі большай часткай гуляюцца ў калядны мясаед.

Запісана ў в. Катловіца Брагінскага р-на,

ад Рак Любові Сяргееўны
(загадчыца Катловіцкага ск),
Даніленка Я. (2002 г.)

Сваты

Некалі вяселле гулялі не так, як цяпер. Калісь бацькі выбяруць жаніха, і хочаш ці не, але замуж за яго патрэбна ісці. У нас дзеўкі ніколі не шлі проціў волі бацькоў. Бацькі выбіралі жаніхоў багатых.

Прыду позна, прыду рана,

Пачынае маць браніць.

Не ругай мяне, радная,

Што я позна пріхаджу.

А ў нядзелю рана-рана

Маць падаркі раздае.

За памешчыка старога

Дачку замуж аддае.

У памешчыка сядога

Многа грошай, серабра,

А ў парнішкі маладога –
Толькі сэрца да душа.

Я памешчыка сядога

Ненавіжу, не люблю,

А парнішку маладога

Пазабыць я не магу.

Бацькі заранне дагаворваюцца, калі малады прыдзе ў сваты. Малады бярэ з сабой сваіх бацькоў і хросных. Яны прыходзяць у двор і робяць від, што прышлі не ў сваты, а кажуць, што заблудзіліся і просяць пераначаваць. Бацькі маладой пускаюць іх у хату. Тыя нясуць з сабой пірог хлеба, і маладая павінна разрэзаць гэты хлеб.

Затым садзілісь усе за стол і пілі па чарцы. Тады ж намячалі дзень вяселля. Маладая пела песні:

За казака, за казачка

Замуж не пайду,

Чарнабрыўцаў насажу.

Насеяла чарнабрыўцаў

Цэлую гару.

Расціце, чарнабрыўцы,

Да і не буяйце.

Да не ідзіце дзеўкі замуж – пагуляйце.

Усе мае чарнабрыўцы пазрывайце,

Кожная сабе па вяночку пазвівайце,

Тады мяне, маладую,

Успамінайце.

Вяселле

Вяселле намячаюць на суботу. Нельга намячаць на пост. Прыязджае малады. У нас заўсёды некага пераадзяюць у нявесту і выводзяць к маладому. Затым вядуць маладую і яна спявае:

У нашага свата 

З лазы вярбы хата,

А ні клеці, ні павеці,

Недзе скрыні дзеці.

Маладых садзяць на кут, падкладваючы на лаву кажух. Увесь дзень гуляюць, спяваюць песні. Увечары жаніх павінен забраць нявесту. Ёй знімаюць вянкі і завязваюць платок, а яна спявае:

Завівала мяне дзядна

Чорна, як гадзіна.

Косы расплятала,

Чэпчык адзявала.

У вечары нявесту вязуць к маладому. Назаўтра вяселле працягваецца ўжо ў маладога. На другі дзень дзеляць каравай. Маладым дораць падаркі. І, як заўсёды, са словамі:

Дарую квакуху, каб пацалавала маладая свякруху.

Дарую каробку жаб, штоб малады не любіў чужых баб.

Дарую зялёнага дубу, штоб жылі люба.

Дарую карабля, штоб дзень каталісь, а ноч улюблялісь.

Дарую грошы, штоб былі заўсягда харошы. Дарую бумажныя, штоб былі заўсягда паважныя.

І гуляюць да вечара. На трэці, апошні дзень, зноў усе збіраюцца і гуляюць.

Так як нявеста ішла замуж не па сваёй волі, то не ў кожнай сям’і складвалася ўсё добра, а ў некаторых і наадварот.

У мужыка пытаюць: “Чаго водку не п’еш, чаго жонку не б’еш?” А ён атвеціў: “Як жа я буду жонку біці, калі яна ўсё ўмее рабіці: і чытаць, і пісаць, і па садзіку гуляць.”

Пра тое, як цяжка жылося маладой у чужой старонцы і з нелюбым мужам, складзена многа песен.

На каліне чорны воран крача,

А на чужбіне сіраціна плача.

Не даўно я сірацінай стала,

За тры года ўсё гора ўзнала.

Разраілі мне добрыя людзі,

Выйдзі замуж, добра табе будзе.

Я людзіную волечку чыніла,

Замуж вышла – галоўку ўтапіла.

Замуж вышла за горку п’яніцу,

Да ўтапіла галоўку ў крыніцу.

Я п’яніцу баюся не ўгадзіці,

Ляжа спаці – баюся будзіці.

Уставай, мілы, годзе табе спаці,

Ужо твой бацька паехаў араці.

Ужо твой бацька паехаў араці,

А брацішка валы паганяці.

Стаў мілы з пасцелі ўставаці,

Стала мілая ў вакенца ўцякаці.

Ты мае норавы не знаеш,

Дзверы маеш, а ў вакно ўцякаеш.

Знаю мілы твае нарованькі,

Да беражу свае галованькі.

Роза

Напрасна я розу садзіла,
Напрасна яе зберагла.

А роза мая прызавяла,

Любоў наша прашла.

У саду дзве скамейкі стаяла.

Сядзелі мы з мілым удваём,

А лісце без ветру шумела,

Разлуку нам пеў салавей.

Не пей жа, саловушка, так рана,

Не пей жа так рана на зарэ,

Не надавай ты сэрцу печалі,

Бо я на чужой старане.

Чужая старонка невесела,
І некаму гора расказаць.

Капайце, капайце магілу,

Заройце мяне маладую.

А еслі мой мілый вернецца,

Спросіт, гдзе мілая мая.

А вы ему, дзевачкі, скажыце,

Дваццата магілка мая.
Прыклад песні, як маладая пасля вяселля збіраецца да бацькоў:

Не пайду я, маці, за твой стол.

Ой, спасіба табе, мамка, за хлеб, соль.

Не пайду я, маці, за твой стол,

Прыду к табе на часок,

Вазьму хлеба свой кусок.

Запісана ў в. Лубенікі Брагінскага р-на

ад Касцючэнка Вольгі Васільеўны, 1930 г.н.,
Хвост Сафіі Карнееўны, 1928 г.н.,
Захожай Ганны Паўлаўны, 1928 г.н.,
Касцючэнка Таццяны Сямёнаўны, 1938 г.н.,
студэнткай Захожай Н.
Сваты
Ходзяць у сваты ў суботу. Матка маладога сазывала замужніх жэншчын, яны пяклі пірог. Мужчыны-сваты бралі з сабой пірог і гарэлку, і ўсе ішлі да нявесты. Пыталіся:

· А праўда, што ў вас есць цёлачка?

Атвячаў бацька маладой:

· Не толькі цёлка, і ў кароўка, выбірайце!

· Нам тую, што вы цёлачкай назвалі.

Еслі нявесты саглашалася, то пераразала пірог, і ўсе садзіліся за стол, давалі падарункі.

Вяселле ў маладой

Княжыя з маладым ехалі на конях да маладой. На дугу завязвалі лентачкі, вешалі калакольчыкі. Матка і бацька встрэчалі хеўру маладога з хлебам і соллю.

Маладую хавалі, а будушчы муж іскаў яе, потым іх саджалі за стол, княжыя выкуплялі ў дружак платочкі, каторыя былі вышыванымі. Гулялі некаторы час і ехалі ў цэркаўку.

Вянчанне
Калі вянчаліся, то сестрыца маладога дзяржала ў руках па свечачцы. А первые дружка і княжы дзяржалі вянец над маладымі. Глядзеді за свечкамі, якія запальваў поп, калі гарэлі ярка, то жыццё ў маладых будзе харошым, ладным. Абходзілі разам з папом тры разы вакруг стала і ехалі ад вянца да маладой.

Обычно тры замужнія жэншчыны ўвечары завівалі маладую:

– Благаславі, маць і ацец, вашай дочцы косу расплесць.

Матка і бацька атвячалі:

– Бог благаславіць.

Жэншчыны выпівалі гарэлку, закусвалі, пелі песні, жэлалі ўсяго добрага маладым.

У втары дзень свадзьба ехала да маладога. Зяць палучаў іконку ад цёшчы і разам з жэной должэн быў яе пацалаваць. Сваты выкуплялі пасцельнае бяллё маладой і кучаю ішлі ўжэ ў хату жаніха.

Вяселле ў маладога

Маладая вешала ў хаці свякрухі ручнікі, набожнікі. Садзіліся за стол і много ўсякіх песень пелі, жадалі ўсяго:

– Даю вянок цыбулі, каб маладая не давала маладому дулі.
А то было такое, што перадзяваліся ў “маладую” і “маладога”, якія весялілі ўвесь народ. А потым ужэ і каравай начыналі дзяліць. Хто пробаваў яго – той і падарачак даваў.

Запісана ў в. Малажын Брагінскага р-на

ад Калясан Клаўдзіі Сямёнаўны, 1932 г.н.,
студэнткай Калясан Л. (2004 г.)

Па стараму абычаю старыя назначалі свадзьбу ў аснаўном па осені, кагда ўберуць ураджай, кагда былі более багаты, свабоднейшыя.

Еслі маладая не сагласна, то выкідаюць гарбузу за вароты і малады цянет, штобы была дарога.

Свадзьбу ў аснаўном гулялі ў мясаед, у пост не гулялі. Калі маладая саглашалася, то сваты заходзят у хату і шуцят, што ў вас прадаецца цёлка і гавораць за яе цэну: “Добры вечар вам! Ці рады вы нам? Калі рады, прывітайце, а не рады – нас адсылайце”.

Радзіцелі маладой прывітаюць і прыглашаюць за стол. Дружок праходзіць і ложыць на стол каравай, абгорнуты палаценцам. Ставіць на стол бутылку водкі, украшаную цвятамі і краснай лентай. Маладую прыглашаюць, каб разрэзала каравай і запаліла свечку – эта знак её сагласія. Радзіцелі і прыглашоныя моляцца Богу і просяць маладым шчасця. Сваты маладога кажуць: “Наш малады не ўмея пасталы плесці, а ваша маладая не ўмея хату месці, так нада іх у кучу звесці”. 

Сватоў перавязуюць льнянымі палаценцамі. Пачаставаліся – і назначаюць дзень свадзьбы.

У дзень свадзьбы малады са сваімі дружкамі едзе за маладой і едуць к венцу ў цэркву. Па началу ў доме маладой садзяцца за стол дружкі, ўвешваюць дружкам кветкі і дораць насавыя платочкі. Таргуюцца за цэну і шуцяць.

У цэркві па рэлігіі маладых прыглашаюць к сталу, дружка сцелет падножнік і маладых ставяць на яго, і праходзіць працэс вянчанія, і маладыя абменьваюцца кольцамі.

Вяртаюцца з цэркві ў дом маладога. Тут іх пачастуюць і после маладая са сваімі дружкамі ідзе да сваёй хаты к сваім радзіцелям, а малады са сваімі дружкамі едзе за маладою. Ідзе працэс свадзьбы. Маладым сцелюць кажух на кут, штобы жылі шчасліва і багата. Патом пасылаюць на кут маладых жэншчын завіваць маладую. Жэншчын-закасянак выбіраюць парных, каторые жывуць багата і харашо са сваімі муж’ямі. Жэншчыны беруць две тарэлкі, две ложкі, две вілкі, сыплюць на тарэлку жыта, ложаць жменю лёну і гребёнку дзеревяную. С сабой беруць невзрослага мальчыка, ён должэн расплесці маладой косу. У хаці жэншчыны пяюць маладой песні “Бережысь, Анечка, бережысь”. Калі дзеўка была сіратою, то пелі песню:

Чаго ў цябе, Анечка,

Бацькоў няма?

Ні роднага, да нігоднага.

Маладая на свадзьбе не пела. Закасянкі запалююць свечкі і просяць благаславення: “Благаславі, Божэ, ацец і маці свайму дзіцяці косу ламаці”. Яны атвечаюць тры разы: “Бог благаславіць”. Мальчык расплетае маладой косу і ленты кідае на ўчаснікаў свадзьбы: хто з маладых первый паймая, той скарэй замуж пойдзе. Мальчыку за эту работу дружок плаціць дзеньгі. Дружку паюць шутачную песню: 

У нашага дружка

Красівыя ручкі.

Стыдна паказаць,

Дружак частаваць.

Закасянкі завязуюць маладой платок. Маладая плача, а ёй пяюць песню:

Не плач, нябожа,

Што ідзёш за яго,

Няхай плача ён,

Што бярэ бяду ў двор.

Закасянкі пяюць песню:

Усё, што мы хацелі,

Тое мы зрабілі:

З цеста – паляніцу,

З дзеўкі – маладзіцу.

Закасянка бярэ з тарэлкі жыта, сыпле на людзей і пяе: 

Радзі, Божэ, жыта

На многае лета,

Штоб Анечка мала,

Да стоячы жала.

Етыя жэншчыны садзяцца за стол радам з маладымі і паюць маладой песню:

Сядам, мамка, павячэраем,

А, павячэраўшы, падзелімся.

Табе, мамка, ніты і бердзечка,

А мне, мамка, палаценечка.

Табе, мамка, сіта і каробка,

А мне, мамка, кубел і кароўка.

Маладой мама прыносіць на стол прыданае: два пірагі, абмотаныя скацеркаю. Патом старшый сват берот маладога за руку, а маладой – маладую, абязацельна штоб рукі былі абгорнуты палаценцам, не голымі рукамі, і праважаюць у пуць к маладому дамой. А мацері маладой паюць песню:

Запалі, мамка, свечку,

Да паглядзі па-за печчу,

Ці вялікая шчэрбіна,

Што няма сем’яніна.

Па прыезду к маладому прадалжаюць свадзьбу. Пасцель маладой мама звязуя ў два вузлы і дружкі вязуць разам з маладымі к маладому. Маладым у доме спаць не паложана. У любую пору года спалі ў клеці. Выбіраюць жэншчыну парную, што харашо жыве. Яна сцеля ім пасцель.

Назаўтра свадзьба прадаўжаецца. Дзеляць каравай, жэлают шчасця, здароўя, долю, хлеба ў волю, долгій век жыць і не тужыць, дзела рабіць, а гарэлкі не піць.

На этам – канец, всему канец. Ідуць шуткі, прыбаўткі.

Запісана ў в. Малажын Брагінскага р-на

ад Палявой Марыі Арцёмаўны, 1934 г.н.,

студэнткай Харко В. (2007 г.)
Жаніх з нявестай гуляюць, а патом дагаваруюцца і назначаюць дзень сватання. У сваты ішлі трое: бацька хросны, бацька родны жаніха і дзядзька. Баб у сваты вапшчэ не бралі. З сабой яны нясуць хлеб з палаценцам. Хадзілі скрозь у суботу. Перад тым, як ісці ў сваты, ішлі да суседзяў і перапытвалі, якая нявеста, што ўмее рабіць. І пасля етага ідуць у сваты. Прыходзілі, садзіліся за стол і запівалі маладую. Счыталася, што ета первая чарка свадзьбы. На сватах назначаўся дзень свадзьбы.

У нас каравай пеклі ў печы. Яго пекла замужняя жанчына, штоб толькі не ўдава. Яна ўчыняла, мясіла цеста адна ў доме нявесты. Калі мясіла, пела песні, штоб харашэ жылі жаніх і нявеста. Не даўжна была яна даваць другім пробаваць цеста, казала: “На чужы каравай рот не разяўляй”. Яго пеклі за дзень да вяселля.

Маладую прыбіралі шахвіркі. Адзявалі ні хвату, а вянок з лентамі і марлечку цаплялі ззаду. 

Малады з раднёй едуць па нявесту, забіраюць яе і едуць пісацца. У еты ж дзень і вянчаліся ў цэркві. Пасля гэтага ехалі к маладому на абед, а тады ўжэ маладая едзе дадому з усімі гасцямі без маладога. Каравай дзялілі ў маладой, малады таксама прысутнічаў, пры етым дарылі падаркі.

Калі дарылі падаркі, шмат чаго жадалі. Казалі так:

Жадаю шчасця, долю і хлеба ўволю.

Дару вам зялёную рошчу, каб зяць пацалаваў цёшчу.

Дару куру-квактуху, штоб маладая пацалавала свякруху.

Дару вам жменю проса, каб не хадзіла маладая боса.

Дару вам палаценца, каб жаніх пацалаваў у маладой каленца.

Патом к маладой і маладому падсядала моладзь. За сталом спявалі разныя песні. Ну, вось такую помню:

– Чаму ж не прыйшоў,

Як месяц узышоў?

Я цябе ждала.

Ці каня не маў, 

Ці сцежкі не знаў,

Ці маці не пускала?

– Я ж коніка маў

І сцежачку знаў,

Яшчэ і маці пускала.

Младша сястра, штоб не вазрасла,

Сядзельца схавала.

Большая сястра сядзельца знайшла:

· Едзь жа, братка мой, да дзевачкі той,

Каторая ждала….

Такую яшчэ помню застольную песню:

Цячэ рэчка, цячэ быстрая – скочу, пераскочу.

Ой, аддай мяне, мая маманька, за каго я хочу.

Як аддавала, прыказувала:

“Госцем не бываці,

і жыві гадок, і жыві другі, не ідзі да маці”.

І жыла гадок, і жыла другі,

Трэці не сцярпела,

Абярнулася шэраю зязюлькаю,

К маці паляцела.

Пазней начынаецца завіванне маладой. Заходзяць тры бабы і кажуць: “Благаславі маладую зняць вянок! Первы раз зняць вянок, другі раз зняць вянок, трэці раз зняць вянок”. А тады ўжэ знімаюць вянок з галавы і ложаць на тарэлку. Касу расплятаюць, расчэсваюць грабянцом косы, закручваюць іх, а патом адзяваюць ёй на галаву хустку. Ета значыць, што яна ўжэ не дзеўка, а баба. І тады вязуць яе да жаніха жыць.

Ага, во яшчэ што! Калі начыналі дзяліць каравай, казалі: “Ацец і маць, благаславі каравай дзяліць!” Так казалі тры разы.

Свадзьбу гулялі яшчэ і назаўтра, і на паслязаўтра.

Запісана ў в. Малейкі Брагінскага р-на

ад Краўчанка Ганны Паўлаўны, 1935 г.н.,
студэнткай Максімчык А. 

Вясельныя песні
Колькі ў лесе пянёчкаў,

Столькі каб было і сыночкаў.

Дару 5 цвяточкаў, каб было 5 сыночкаў,

Дару 3 вяночкі, каб было 3 дочкі.

Дару кучу медзі,

Каб былі здаровы, як мядзведзі.

Дару цяліцу, што лазіць на паліцу

(гэта значыць, ката).

Дару табе пеўня, табе мяса,

А мне пер’я.

Дару беленькі платок,

Каб усё жыцця была, як цвяток.

Дару каробачку жаб,

Каб не бегаў да чужых баб.

А табе нявеста, дару каробку павукоў,

Каб не бегала да чужых мужыкоў.

Дару табе пачку шпонак,

Каб мужык не хадзіў да чужых жонак.

Дару вам кашэль гліны,

Штоб к году былі радзіны.

*

Калі вядуць нявесту ў хату за стол, і заходзяць дружкі,

То начынаюць так:

Благаславіце, я вжэ іду,

Сцяліце кажух – я сяду

У шчаслівым месце на куце.

Будзе меня мой татачка дарыці,
Ой, якою да дарою доляю,

Вялікім шчасцем талонам.

*

Калі нявеста прыязджае на двор жаніха:

– Гэй, …, куды ідзеш?

– На парог ступаю

І слова права маю.

Мая рэч, мая печ,

Мая лава, мая слава,

Маё вакно і мне відно.

***

Сені мае новенькія на памосце,

Прыехалі да нас, мамачка, усе чужыя людзі.

Прыехалі, паехалі, хочуць мяне ўзяць,

Хочуць маю галовачку навек завязаць.

Схавай мяне, мая мамка, в камаду,

Каб не ўзялі з сабою.

То ж не тыя, донька, госці прыехалі,

Каб без цябе, маладая, паехалі.

Няўжо табе да, Ганначка, не жаль будзе,

Як дзевачкі вуліцаю ісці будуць.

Будуць да цябе пад акенца падбягаці,

Будуць цябе, маладую, гуляць зваці.

Хадзем, хадзем, Ганначка, гуляць з намі,

Да сав’ем табе вяночак з перламі.

Ой, не хочу ні вяночка, ні перла,

Палюбіла я Іванку, як арла.

***

Стукнула, грукнула на дварэ,

– Паглядзі-ка, мамачка,

Ці не па міне.

– Па цібе, донька, па цібе.

– Гатуй, мамачка, кублік мне.

– Едзь, мая донечка, без кубліка.

Чаму ж ты кудзелечку не скубла?

– Я скубла, скубла, шамацела,

За такога п’яніцу не хацела.

Едзьце, сваточкі, дадому,

Паелі коні салому.

Запісана ў в. Марозавічы Буда-Кашалёўскага р-на

ад Казловай Праскоўі Рыгораўны, 1925 г.н.

(перасяленка з в. Новы Сцепаноў Брагінскага р-на),
студэнткай Кастрыца А. 

Свадзьбу гулялі і зімой, і летам. Толькі ў пост не гулялі (Спасаўскі, Пятроўскі, на Піліпаўку). Але некаторыя гулялі свадзьбу і ў пост, толькі тады нельга было вянчацца ў царкве. 

Дык калі я выходзіла, была дзядовая нядзеля, я не вянчалася, але царква ўжо ў Брагіне была і ў ёй вянчаліся. 

Свадзьбу гулялі тры дні. Мая свадзьба была зімой. Малады, бацькі і сваты прыехалі і гаварат:

– Ехалі мы на кірмаш купіць цёлачку ды заблудзіліся. Начаваць няма дзе, пусціце начаваць.

Калі іх пусцілі, яны кажуць:

– Ой, ды ў вас такая дзеўка харошая, а ў нас ёсць малады прыгожы тожа.

Тады ставілі сваты на стол хлеб і гарэлку. Хлеб разразалі, пілі, елі і прызначалі дзень свадзьбы.

Перад свадзьбай у суботу былі заручаны. Прыходзілі да маладой папа і матка, 4 хлапцы і сястра ці дзеўчына (свяцілка). Шаферкі сядалі за стол, елі, пілі, маладому потым падводзяць дзеўку. Ён кажа, што гэта не наша, потым другі раз – і гэта не наша, а на трэцці раз падводзяць маладую. Той кажа, што во гэта ўжо наша і яны ўжо садзяцца разам. За сталом было шафераў столькі колькі і шаферак. Яны неслі ім зярняткі ў талерачках, пакрытых платочкамі, а тыя выкуплялі. Калі ўжо выкупілі, то шаферкі цаплялі ім на піджакі цвяточкі.

Потым ехалі ў царкву вянчаліся, пасля да маладога на абед. Маладая адна едзе к сабе дадому. Малады з шаферамі прыязджаюць да яе і садзяцца за сталы. Паміж маладой і маладым сядзіць яе хросны бацька і гаворыць, каб той купіў маладую. Шафер дае грошы, тады яны ўжо садзяцца разам.

Шаферы выганяюць шаферак з-за стала, каб тыя хутчэй ішлі замуж, выганяюць іх рамнём. Маладую выводзілі на серадзіну хаты і замужнія дзеўкі са стараны маладой (матка, хросная…) расчэсвалі яе і спявалі: “Што мы захочым, тоя і зробім: з цеста паляніцу, а з дзеўкі маладзіцу”. Знімалі фату, расчэсвалі і гаварылі: “Каб лён радзіўся”. У валасы закручвалі лён і адзявалі чапец. Мне платок адзелі. 

Маладыя потым садзяцца на воз і едуць дамой да маладога вешаць ручнікі і ікону, якой благаславіў бацька. Сустракаюць іх бацькі маладога, яны бяруць крышку ад дзяжы і ставяць на яе маладых, каб тыя былі багатыя. Вешаюць ікону і ўпрыгожваюць рушнікамі. Затым маладой едзе па цешчу з цесцем, прывозіць ім хлеб, бутылку і падарунак цешчы, а разам з імі прыязджаюць і астатнія.

Брат маладой вязе з сабой скрыню з прыданным маладой, а жаніх павінен яго выкупіць.

Пад канец вяселля варылася каша ў гаршчку, кашу ставілі на стол, брат маладой выкупляе гаршчок і разбівае яго, дзеліць кашу между гасцямі, а чарапкі нежанатыя клалі сабе на галаву, каб хутчэй выці замуж ці жаніцца.

Таксама пеклі каравай. Адну часць дзялілі дома ў маладой, другую перад гаршчком з кашай.

Памятаю, што на трэці дзень ходзяць пераапранутыя і крадуць курэй, нясуць на двор, дзе свадзьба, а там іх ужо жараць. Ніхто нічога не гаварыў, бо так было заведзена.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

Вясельныя песні
– Дзяўчыначка мая заручоная,

Чаго ж ты такая засмучоная?

– Ой, як мне жыці, вясёлай быці:

Каго любіла – трэба забыці,

Каго не любіла – каб палюбіла,

Каго не знала – каб пакахала.

Каго любіла – не пазабыла,

Каго не знала – да шлюбу стала.

Пайду я ў лясы, лясы зялёныя,

Дзе я хадзіла, дзе гаварыла:

“ Асудзі, Божа, каго любіла”.

Каго любіла – то пазабыла,

Каго не знала – то пакахала.

Запісана ў в. Сялец Брагінскага р-на

ад Коцур Кацярыны Адамаўны, 1910 г.н.,
студэнткай Коцур Н.

Сватанне
Прыйдзе бацька хросны, прыйдзе там жа брат жаніха ці сястры мужык прыйдзе. Як заходзяць у хату – зразу: “Мы прыйшлі к вам купляць цёлку”. З пірагом прыходзілі. І гарэлка была. Стол ставіла нявеста. Ну, еслі не сагласна, дык не сагласна – стала не было. Ну, канешна, калі маладыя ўжо сагласяцца, тады і бацькі ўжэ… І заручыны былі.

Заручыны
Гэта “первая чарка” называлася. Гатовяліся на сталы, да ўсе, да выпівалі. Разам былі і сваты, і тыя, хто заручаў. Як у каго. А ў каго аддзельна: прыйдуць у сваты, а тады дзелаюць заручыны.

Дзелалі заручыны ў нявесты. Жаніх прыходзіў, а ў нявесты дзелалі. Запрашалі радню блізкую, песні пелі:

Заручаеш мяне, да мой татка, заручаеш.

Чаму ж ты ў саседачак не пытаеш?

Ой, ці ціха свякруха ў етым доме?

Можа яна гордая мною, маладой?

Сабраўся ў збор поўны двор,

Насаджала дружачак поўны стол.

Схавалі мяне, татка мой, у камору,

Што б ня ўзялі тыя госці й з сабою.

А ён кажа:

Ой! Не тыя, маё дзіця, наехалі,

Хто без цябе, маладой, паехалі.

Пярэзвы
Гэта пасля вяселля. А перад – жаніх едзе к нявесце. Едзе маладзёж. Гэта ж цяпер свідзецель, а калісь жа былі дружкі да дружкі. Як едзе, дык тады ўжэ паедуць у запісь, ды й запішуць.

Выкуп
Быў выкуп. Купляюць, грошыкі даюць. І ў вокны лазілі, кралі так нявесту. Як укралі тую нявесту, дык малады было рассердзіўся.
Вянчанне
Вянчаліся з іконаю. З дома суправаджаюць да й усё. Бацька гаварыў і спявалі ж песню, штоб шчаслівай дарога была. Ікону цалавалі, з іконай і праваджалі, і сустракалі. Песні пелі.

Пад’язджаюць пад сяло,

Зайграй, дудачка, весяло.

Ой! Падкіньце мяне вісако,

Штоб я пабачыў даляко.

І з кім мая нявеста гуляе,

Русаю касою махае.

І о таке караценькія. Гэта як жаніх едзе па маладую. А як ужэ бацька адпраўляе з дому, яна кажа:

Ой, чаго ж ты гоніш мяне, татка,

З дому ў ноч?

Дай жа ты, мой татка, мне праваднічка.

Хоць малога, хоць малога салавейку садовага.

Салавейка рана будзе ўлятаці,

Будзе мяне, маладзеньку, пабуджаці,

Бо свекарку чужы татко не пабудзіць,

Выйдзе за вароты, да й асудзіць.

Санлівае, драмлівае чужое дзіця,

Санлівая, драмлівая нявестка мая.

Ето ў Хойніцкім раёне. А ў Брагінскім, як забіралі нявесту, дак тожа ж бацька праваджаў. Дак пелі такія песні:

Татка мой, да саколіку!

Татка мой, да саколіку!

Перайдзі жа мне дарожаньку

З Юр’ем, з Міколаю, з Юр’ем, з Міколаю.

Шчасця не здолей.

У царкву ехалі каму захочацца. Пасядуць. І радзіцелі ехалі. Мо матцы не палучыцца, дык бацька едзе.

У жаніха ці ў нявесты ўстрачалі. Паднос такі вялікі быў… У варотах выйдуць і з бутылкаю, і з закускаю і ўстрачаюць. А тады было ўжэ такое, што чарачкі, з каторых яны п’юць, штоб абязацельна разбівалі.

Завязваюць ужо платочак ці брат, ці хросны бацька, ці хто ета? Рука ў руку абводзяць круга стала. І ўжо саджаюць маладых на кажух. А тады ўжэ брат прадае сястру. Садзяць тую сястру за стол і брат ужэ таргуе, ён прадае яе. І ўжэ прадасць, дык тады спяваюць:

Татарын, братка, татарын,
Ды й прадаў сястрыцу задарам!

Бела вішанька – за пятак,

Руся косанька пайшла так.

Грошы давалі. Грошы, каторыя назбіраюць, нявесце за пазуху лажылі. А як сірата ідзе замуж, дык спяваюць:

Станавіся, радзіначка, уся ў рад,
Ідзе наша дзевачка на парад. 

А яна кажа:

Усю радіначку абышла –

Нідзе свае мамачкі не знайшла.

Галоўка мая ў вяночку,

Німа мае мамачкі ў радочку.

Галоўка мая ў бярвенку,

Німа мае мамачкі на гарэлку.

Галоўка мая прыбрана, 

Дзесь мая мамачка схавана.

У нас, як ад’язджае маладая, дык пяюць, што там:

Ці Кацечка (ці хто яна) на адходзе

Пасадзіла арэх у гародзе.

Расце арэх да й хіляецца,

Расце дай жа і хіляецца,

А мой татка ўцяшаецца.

– Не ўцяшайся, татка, мною,

Не ўцяшайся, татка, мной,

Бо ня жыць мне з табой.

Ето, як ад’язджае маладая ад маткі.

Каравай
Пеклі каравай толькі каторыя ўпары. Пеклі, спявалі, а каравайніцы былі ля печак:

А каравай, караваю!

Я ля цябе добра йграю.

І з скрыпкамі, і з дудкамі.

І з скрыпкамі, і з дудкамі.

Да што б цябе не спалілі,

Да ўвесь род абдзяліць.

Яшчэ:

А ў нашай печы – шырокія плечы.

Учатырох можна легці – каравай сцярэці.

Штось такое было: баяліся, штоб каравай не трэснуў, штоб быў гладзенькі. Гэтага баяліся. Еслі каравай няўдачны, то будзе жыць няўдачна. Так ужо бераглі яго. 

Дзялілі калісь каравай на втары дзень. Бярэ бацька хросны са стараны жаніха і нявесты. А да гэтага ж два караваі было: у нявесты – свой, а ў маладога – свой. У нявесты дзеляць нявесціна радня: там хросны ці брат, дзядзькі мо якія. А тады парэжуць ужэ на тарэлкі і нясуць. Рушнік засцілалі – на голым жа ня рэзалі. Чалавек браў каравай і прыказвалі ўсё, ужэ жалалі.

Пажаданні
Усякія:

Дарую каробку жаб, штоб не любіў чужых баб.

Дарую каробачку гліны, штоб пазвалі на хрысціны.

Дарую ніткі, штоб не глядзеў на чужыя лыткі. 

Дарую куру-квактуху, штоб цалавала свякруху.

Дарылі грошы. “Гусь – на ўсю Беларусь”, – гаварылі. Усякіх было. І грошы дзялілі. Бралі каравай у платочак. Кажды ў платочак браў.

Правяралі нявесту тады, як жаніх прывядзе ва двор, ды яна злазіць з машыны ці каня – ставяць дзежу, і яна станавілася на дзежу еслі чэсная, а нячэсная – яна не стане. На другі дзень раздзеляюць каравай ды тады ўжэ гуляюць увечары. А трэці дзень – збіраюць куры. Да, едуць і збіраюць куры. Прыяджаюць, катрачаць етыя куры, пякуць, і ўвечары – гульня. У жаніха хто надзенецца, хто зможа. Хто гуляе ў свадзьбе, давалі курэй па сагласію. Так не ездзілі, хто не гуляе, от гуляе – то яна сама ўжэ і аддае куры, а тады ўжэ от як аддае паследняе дзіця, дык тады адзяюць матку і бацьку. Ужэ вянок матцы і ето – яна ўжэ маладыя. Ето як паследняе дзіця аддаюць. Бацька адзяваецца жаніхом, а матка – нявестай, і саджаюць за стол, як маладых. Так такія прыйдуць ужэ на трэці дзень!

Там такія песні пяюць, што няльзя іх, ну іх. Ето Сямёнаўна, ета – дзействіцельна можа! Я тут за маладую сядзела. Пасадзілі мяне з яе мужыковым дзядзькам. У яго жонкі не было, а ў мяне – мужыка. Маладая я, а ён – малады. Ну, ужэ застаўлялі цалавацца і каравай дзяліці. Ды што там, я баялася, што сын мой быў, можа не захоча, будзе сцясняцца. Да й гаварыла: “Пеця, мяне за маладую саджаюць. Да не хачу я.” А ён: “Мама, як давяраюць такое, дык ідзіце ўжэ”. Я ўжэ песні пазабывалася. Цалавалася ж толькі на куцце. 

У трэці дзень ужэ дурэлі. Днём перадзяваліся ў цыганей, а ўвечары сабяруцца ўжэ да пашуцяць.

Да нядзелі маладая не ішла і к бацьку, была ўсё ўрэмя ў маладога, а тады ўжэ бацька перазывае і к сябе.

Пярэзвы
Хадзілі ў пярэзвы. Перазывае і маладога, і маладую, і гасцей, і ўсё – адзін раз. На пярэзвах быў стол.

Запісана ў в. Сялец Брагінскага р-на

ад Цярэшчанка Ганны Васільеўны 1929 г.н.

Краўчанка Кацярыны Сямёнаўны 1926 г.н.,
Новак В.С., Вяргеенка С.А.,

студэнткамі Арловай А., Сакаловай Ю.

Калi ў нас прыходзiлi ў сваты, казалi так: “Мы iшлi па дзярэўнi i чулi, што ў вас прыгожая цёлачка прадаецца”. А бацькi дзеўкi казалi: “Не цёлка, а дзеўка!”. Тыя жэ пыталi, цi сагласна яна iцi замуж. Дзеўка доўга адпiралася, а тады саглашалася. У сваты iшлi хросныя, радзiцелi жанiха i жанiх. Падаркi неслi як жэншчыне, дык саматканы адрэз давалi, а мужыку – сарочку. Калi iшлi ў сваты, то пелi так:

Свашка свашку ждала,

Тры днi ў ступу клала,

Вынесла, замарозiла,

Еж, свашка, ета марозiва.

У сваты малады браў пiрог. Калi дзеўка была сагласна iцi за яго, то яна брала пiрог, калi не, то аддавала назад. Яшчэ маладая сыпала на тарэлку семачкi. Пiрог рэзалi напапалам, назначаюць дзень свадзьбы. Тады ўсе гуляюць. Перад свадзьбай у маладой быў прашчальны вечар. Падружкi маладой ламаюць галлю вiшнi i рабiлi вельцу, украшалi етую галлю рознымi бумажкамi, лентамi, i яна такая красiвенная была. У нас ета галля называлася «вельцаю». Дзеўкi пякуць булку i ўсаджваюць у яе вельца i тады iдуць да маладой гуляць. Выпiвалi па чарцы, пелi песнi, танцавалi, назаўтра ўжэ гулялi свадзьбу. Етае вельца стаяла на свадзьбi ўсе днi, як яна i гулялася. У жанiха з хлопцамi было такое ж гулянне, як i ў нявесты. Каравай пякуць родныя ў суботу. У яго тожа утыкалi вельца, шышачкi рабiлi розныя. Каравай быў у жанiха аддзельны, а ў нявесты аддзельны. Нявесту прыбiралi дружкi. Адзявалi ёй на голаву вянок, плацце, запляталi адну коску i ленту ў яе. Прыказкi прыказвалi. Яшчэ падружкi цаплялi маладому кветку. Калi ехалi вянчацца, запрагалi коней, дугу ўкрашалi рознымi цвятамi, калакольчык вешалi. Воз засцiлалi пасцiлкаю. Тады малады з маладою садзяцца на воз i едуць у цэркву разам. У цэрквi пад ногi маладых засцiлалi палаценца, а над iх галовамi дзяржалi вянцы. Тады бацюшка кругом абводзiць маладых i маладая етым часам цягне нагой палаценца, каб выцягцi сваiх падружак следам замуж. Патом абменьваюцца кольцамi i бацюшка адзяе iх маладым. Пасля ўсяе цэрымонii выходзiлi з цэрквы i на маладых сыпалi канфеты, каб iм салодка жылося. А тады, па закону, ехалi к маладому. Маладых сустракаюць бацька з маткай маладога на вулiцы з хлебам-соллю. Тады ўсе iшлi ў хату, садзiлiся з сталы. Маладых саджалi на кажух для таго, каб не сядзелi на пустом i каб iм не было пуста. Каля маладых сядзiць свяцiлка. Жанiха сястра называлася свяцiлкай. Яна сядзела за сталом i дзяржала дзве свечкi: адна свечка была маладой, другая – маладога. 

Па етым, як гарэлi свечкi, судзiлi лёс. Калi ў маладога пагана гарэла цi тухла, то казалi, што не вельмi добры будзе, а калi гарэла цi быстра, цi пагана ў маладой, то судзiлi, якая будзе жонка. Пагуляюць у маладога, а тады едуць да маладой. У суботу проста гулялi. Каравай дзялiлi назаўтра, у нядзелю. Каравай дзялiў хросны бацька i тыя, хто прыходзiў у сваты. Маладым давалi падаркi. Калi сядзелi за сталом, то пелi такiя песнi:

Як пасеялi чарнабрыўцы,

А хто ж тыя чарнабрыўцы палiваць будзе?

Расцiце, чарнабрыўцы, ды не буяйце,

А не iдзiце дзеўкi замуж, а гуляйце.

Жанчыны так яшчэ пелi:

Ужо ў нашай свяцiльнiцы

Завялiся чэрвi ў патылiцы,

А наш малады лупаты

Пабег кругом хаты,

Да за вялiкаю ламакаю,

Да за чорнаю сабакаю.

А тады малады кажа так:

Давай, мамка, павячэраем,

Павячэраўшы, падзельма.

Табе, мамка, пасталы, аборы,

А мне, мамка, усе твае прыборы.

Табе, мамка, тыбердзечкi,

А мне, мамка, усе твае палаценечкi.

А перад етай песняй знiмалi вянок з галавы маладой. Знiмалi жэншчыны, iх называюць “закасяне”. Знiмаюць i вешаюць на сцену. Тады свякруха адзяе платок i пяе:

Знялi вянок з дзявiцы,

А адзелi платок,

i з дзявiцы зрабiлi маладзiцу.

Тады вылазяць з-за стала i iдуць да воза. Маладая плача, прашчаецца з домам.

Трэцi дзень ловяць куры. Гуляюць у асноўным ужэ родзiчы i суседзi. Прывозяць маладую ад жанiха, адзяваюць яе ў цыганскае, даюць дзiця паддзельнае. I тады начынаюць шуцiць. Кажуць, што не iхняя нявеста, што ўжо з дзiцям, што яна няўмека. А нявеста дзелая вiд, што плача. Гаворыць, што яны ашыбаюцца, што дзiця ета не яе. Ну, а тыя на яе ўсяк. Так i гуляюць увесь дзень i вечар. Чэраз нядзелю едуць к бацьку i маццы ў госцi, ета “пярэзвы”. I тожа збiраюцца родзiчы i гуляюць.

Запiсана ў г. Хойнiкi Гомельскай вобл.

ад Гуз Наталлi Нiкiфараўны, 1929 г.н.

(перасяленка з в. Хракавiчы Брагiнскага р-на),
студэнткамi Максiмчык А., Дыба Г, Сухой Ю. (2003 г.)
Перад тым, як іці ў сваты, хлопцавыя бацькі хадзілі загадаваць, шоб дзеўчыная сям’я гатовілася.

У сваты прыходзілі бацькі жаніха, дзядзькі, дружкі, хросны бацька, сам жаніх. Галоўным сватом быў хросны бацька. Бралі з сабой хлеб, соль, гарэлку і ішлі.

Як прыйдуць да дзеўкі, дак у хату не заходзяць, а стануць на парозі дай пытаюцца: “Ці не загубіўся наш бычок? Мо ён к вам прыйшоў? Мы прыйшлі яго шукаць”. А тыя кажуць: “Ну, заходзьця, пашукаям, мо і праўда дзе тутака”. І прыглашалі сватоў за стол. Тады ўжэ палаценцамі вушыванымі пераўвязувалі сватоў. Дагаваруваліся пра свадзьбу хлопцаў бацька і дзеўкін.

Тады садзіліся і пілі разам усе, песні пелі. Як сватаюць, песні любыя пяюць, толькі калі завіваюць, дак свадзябныя.

Пасля сватання дзеўка сабірала дружак, а хлопец дружкоў, і гулялі разам перад свадзьбай. Маладую завівалі ў еты вечар. Дзеўкі завіваюць косу маладой і песні пяюць, а дружок маладога тады плоціць ім за ета.

Первы дзень свадзьбу ў маладой гулялі.

Нявеста сабе тры княжы вубірала, а хлопец трох дружкоў.

Як жаніх са сваімі гасцямі едзя да нявесты, дак хто-нібудзь стаіць ля варот да ждзе іх, каб патом нявесту прадупрадзіць, а тая ўжэ бяжыць хавацца. Жаніх прыязджае і шукая яе. Як найдзя, дак тады маладая яму кветку і платок прышывала, а княжы дружкам прышывалі.

Тады садзяцца за стол усе, снедаюць. Паснедаюць і едуць вянчацца. У цэркву раздзельна едуць, а з цэрквы тады ўжэ ўмесці. Ездзілі на конях. Зачэплівалі да дугі званочкі, шоб чутна було, шо свадзьба едзя. Маладых ззадзі саджалі. Песянь па дарозі не пелі. Як ехалі, дак ім дарогу перагарожувалі вяроўкамі. Дружкі вуходзілі да расплачуваліся з імі. Як дзеці перагародзяць, дак давалі канфеты, а як узрослыя, дак гарэлкай расплачуваліся.

У нявесты іх устрачалі яе бацька з маткай і родныя. Як прывязуць маладых, дак яны вуносяць на двор стулля да частуюць іх хлебам і соллю.

Тады за стол усіх прыглашалі. За стол усе разам садзіліся. Маладую ля маладога саджалі. Песні ўсякія за абедам пелі.

Тады падаркі маладым дарылі. Матка нявесты жаніху давала падарак да й казала: “Дару табе сарочку, каб любіў ты маю дочку”. Бацька маладога кажа маладому: “Дару табе палена, ідзі, цалуй цёшчу ў калена”. Матка дочцы казала: “Дару табе квактуху, ідзі, пацалуй свякруху”.

Калі забірая жаніх нявесту дадому, дак ёй косу расплятаюць. Бацька хросны жаніха ўстае да й кажа: “Благаславі, атец і маць, косу расплятаць”. А тыя тры разы кажуць: “Бог благаславіць”.

Косу брат доўжан расплятаць, а як няма, дак так якога-ліба хлопчыка просяць. Ён расплятая, а дзеўкі песні пяюць:

Брат сястрыцу расплятаў,

Ды дзе тыя ўплёты падзяваў?

Ды меншай сястрыцы падараваў.

Да на ж табе, сястрыца, сястрын знак,

Да судзі ж, Божа, сястрыца, табе так.

Тады маладой хустку на галаву завязуюць. Малады плаціць брату маладой і дзеўкам, якія песні пелі. Маладая з маладым едуць да маладога на каравай. 

Каравай пеклі бацькі маладога. Каравай разразалі і давалі тым, хто дорыць падаркі і пажаланні гаворыць. Налівалі чарку гарэлкі, адразалі каравай і давалі.

На трэці дзень хто-нібудзь з хлопцаў перадзяваўся нявестай. Яго сажалі ў каляску і вазілі па хатах. Курэй сабіралі. Насабіраюць і вязуць да маладой дадому. Там іх ужэ гатовяць. І к абеду ўсе на куры з’язджаюцца.

Як дождж на свадзьбу ішоў, дак кажуць, шо маладыя багатыя будуць.

Запісана ў в. Чамярысы Брагінскага р-на

ад Сніцарэнка Марыі Андрэеўны, 1929 г.н.,
студэнткай Краўчанка Н. 

У Чамярысах у пост свадзеб не гулялі. Гулялі свадзьбы пасля Пакровы і да Міхайлы. Да піліпаўскага паста. Пакроў – гэта вялікі празднік і яго правяць 14 кастрычніка. Да Пакровы стараліся парабіць усю работу. Бо казалі: “Прыйдзе Пакрова дык пакрые землю лісцем ці снегам”. Пасля Пакровы зямля спіць і нельга нічога рабіць аж да самага Благавешчання. Ні араць, ні сеяць, ні закапываць сталбоў.

І вось калі ўсе земляныя работы былі пароблены, начыналі гуляць вяселлі. Калі ужэ маладыя, або бацькі іхнія дагаворваліся пажаніць дзяцей. К маладой прыходзілі сваты. У сваты хадзілі адны мужчыны. Бралі буталь гарэлкі, перавязвалі краснай лентай. Яшчэ бралі каравай хлеба, завернуты ў палаценца. Калі бацькі маладой былі згодныя, то забіралі хлеб і прыглашалі да стала. 

Калі прыходзіць сват у хату, то пытае: “А ці ёсць у вас цялічка?Нам казалі, што ёсць, і вельмі красівая. А ў нас ёсць бычок. Паглядзіце, які статны і прыгожы”.

Бацькі адказвалі: “Ёсць. Мы прадаем цялічку”. Або: “Ці ёсць у вас галубка і ці прадаяце вы яе”. “Ёсць, ёсць прададзім,  калі купіце”. Сватоў прыглашалі да стала, выпівалі па чарцы і дагаворваліся, назначалі дзень свадзьбы.

Дзяўчаты, калі аддавалі падругу замуж, то таксама гатовяцца к свадзьбе. Вышываюць насавыя платочкі, дзелаюць кветкі. 

Свадзьбу гулялі ў суботу. С самога ранку да нявесты прыходзілі падружкі, а да жаніха дружкі. Падружкі надзявалі нявесту. А калі жаніх прыязджаў да нявесты, то падружкі дружкам прыцэпвалі к грудзям кветачкі. Жаніху і нявесце – белыя, а другім сінія, дзяўчатам – розавыя, а таксама хлопцам дарылі вышываныя насавікі.

Таксама на свадзьбу прыглашалі свяцілку, якая за сталом дзяржала свечку. Свяцілка – гэта абавязкова маладая, незамужняя дзяўчына.

У царкве пад ногі маладым засцілалі ручнік. Ручнік засцілалі дзве неаўдавеўшыя і неразведзёныя жанчыны. З царквы абавязкова заязджалі на двор жаніха. У двары стаяў стол, на якім ляжаў хлеб – соль. Стол засцілаўся скацеркамі. На стале таксама стаялі чаркі і графін з гарэлкаю. Маладых сустракалі з іконай божай Мацеры.

Давалі ўкусіць маладым хлеб – соль. Хто з маладых укусіць большы ломаць хлеба, той будзе галоўный у сям’і. Потым выпівалі із чарак гарэлку і пустыя чаркі кідалі цераз левае плячо назад, каб чаркі разбіліся на шчасце. Маладых праводзілі ў хату і садзілі на кут пад абразы. На лаўку клалі кажух. На кажух садзілася нявеста, каб вяліся дзеці. Каля маладых садзіліся дружкі, потым хросныя і хросны. Потым ўжэ ўсе госці. Бацька маладой з хлебам і соллю запрашаў усіх гасцей дя сябе, дзе і гулялі да самага вечара. Вечарам завівалі маладую. Завівалі таксама тры жанчыны, якія былі шчаслівыя ў замужжы. Ні ўдовы, ні развадныя. А яшчэ з сабой бралі хлопчыка. Жанчыны і хлопчык станавіліся на лаўку ззаду маладых. Хлопчык мог быць братам маладой, або хто – нібудзь яшчэ.

Брата маладой або каго – нібудзь другога прасілі  расплятаць касу.Таксама бралі тарэлку з жытам і платком. Каля стала стаяць маці і бацька. Старшая жанчыны пытае і таксама спяваюць:

Беражыся, Марынка, беражыся,
Бо твая матка з векам ідзе,
Маладое завіванне да на веку нясе.
Благаславі, ацец і маць,
Венок скідаць

Маць: Бог благаславіць

( 3 разы )

Благаславі, ацец і маць,
Касу раслятаць.
Маць: Бог благаславіць

( 3 разы )

Жанчыны знімаюць фату. Хлопчык чэша касу. За гэта яму глаўны дружок, або жаніх плоціць грошы. Жанчыны пяюць. Іх угашчаюць гарэлкаю.

Брат сястрыцу расплятаў,
Да дзе тыя ўплёты падзяваў.
Брат пабраў, да меншай сястрыцы дараваў.

На ж табе, сястрыца,
Сястрын знак.
Судзі божа, сястрыца, табе так.
Благаславі, оцец і маць,
Платок адзеваць.
Маць – Бог благаславіць (3 р.)

Завязуюць маладой платок.

Пастукаць голаву аб голаву.

Жанчыны спяваюць:

Што хацелі, то і зрабілі.

З хлеба паляніцу,
З дзеўкі маладзіцу.

Пасыпаюць усіх гасцей жытам, прыгаворваючы: “Радзі жыта, да на новае лета”.
Жанчыны спяваюць шутачныя песні:
Як часала Манічка белы лён,
Да праганяла дружачак ад сябе вон.
Ідзіце, дружачкі, дадому

Да мяшайце свінням палову.

Ответ: “А вы, сватачкі, за намі, да ешце палову са свіннямі.”

Калі нявеста сірата: 

Як хадзіла Манечка вакруг саду,
Да будзіла свайго татку (мамку)

На параду.

Встань, татка, са свайго саду,
Да ка мне на параду.

Сядзь, мамка, павячэраем,
А, павячэраўшы, падзелімся.

Табе, мамка, ніткі, бердзечкі

А мне, мамка, палаценечкі.
Табе, мамка, хлеб да галушкі,
А мне, мамка, пуховыя падушкі.

Спяваюць, калі выходзіш замуж за другога.

С кім стаяла на марозе,
Дык той стаіць у парозе.
С кім гаварыла тайныя рэчы,
Дак той стаіць каля печы.

Пасля завівання галоўны сват звязваў маладым рукі палаценцам, браў іконку і выводзіў маладых з-за стала. Малады забіраў ужо сваю маладую жонку дадому. Разам з маладою жонкаю ехалі закасянкі. Развешвалі уціраннікі вышываныя на партрэты, на сцены. Засцілалі стол скацеркаю. Вешалі палаценца на ікону, занавескі на вокны. Калі прыехала маладая, то людзі з усяе вуліцы прыходзілі паглядзець, ці багатая нявеста, ці бедная. І ці ўмее яна ткаць і вышываць.

 На другі дзень дзялілі каравай. Каравай таксама пекла жанчына, якая добра пражыла з мужам. Таксама не разводная і не ўдава. На каравай цаплялі выпечаныя з мукі шышкі. Потым ужэ, калі гэты каравай раздзяляюць, шышкі прыносілі дадому і давалі незамужнім дзяўчатам, каб тыя скарэй выйшлі замуж. Калі каравай уносілі ў хату, то пыталіся у бацькоў: “Ацец і маць, разрашыце, благаславіце каравай разразаць”. Маць: “Бог благаславіць” (3 разы).
Каравай дзялілі глаўныя сваты, выбраныя бацькамі і перавязаныя палаценцамі. Гэта былі мужчыны. Сваты аб’яўлялі гасцей, давалі ім чарку гарэлкі і кусочак караваю. Каравай бярэцца не голаю рукою, а абавязкова насавічком.

Госці дарылі маладым і жадалі рознага:
Дару табе медзь, штоб былі здаровыя як мядзьведзі.

Дару гуску і утку, каб пацалаваліся сію мінутку.

Дару куру-квактуху, каб маладая пацалавала свякруху.

Дару грэчку, каб вялісь авечкі.

Дару дзеравяную кадку, каб жылося гладка.

Дарую палаценца без каронак, каб малады не бегаў да чужых жонак.

Дарую платочак, штоб была ўсягда як цвяточак.

Дарую сарочку, каб любпіў маю дочку.

Дарую табе грошы. Іх я сама зарабляла, хачу каб маладая маладога пацалавала.

Дарую картопляў падполле і дзяцей застолле.

Назаўтра пераадзяваліся несколькі гасцей цыганямі і з музыкаю і песнямі, пляскамі сабіралі па дзяроўні курэй або хто, што дасць. Гэтых курэй скублі, варылі, зноў сабіраліся і елі.

Запісана ў в. Чамярысы Брагінскага р-на

ад Сніцарэнка Марыі Андрэеўны, 1928 г.н.,

студэнткай Галко В. (2001 г.)

(Архіўны матэрыял Чамярыскай вясковай бібліятэкі)

Сабіраюцца маці і бацька і ідуць у сваты за сына. Прыходзяць і начынают шуціць з бацькамі дзяўчыны. Гавораць так: “Мы слыхалі, што вы целічку прадаёце”. Бацькі дзеўкі отвечают: “Есць у нас целічка ды не знаем, ці купцы нам падойдуць”. “Дык пакажыце нам сваю красавіцу, ці панравіцца яна нашаму жэніху”. Паказываюць нявесту і спрашывают, ці панравіліся яны адзін аднаму. Калі панравіліся, то радзіцелі жаніха запрашаюць нявесту разрэзаць іх хлеб, які яны прынеслі. Потым бацькі нявесты сабіраюць на стол. Ставяць чаркі, закуску і нявеста налівае ўсім па чаркі. Первыя чаркі бяруць жэніх з нявестай, стукаюцца, а за імі ўсе астатнія – значыць, сагласныя на вяселле. Садзяцца за стол і дагаварваюцца ў які дзень змовіны.

На змовіны прасцей. Уся радня з боку жэніха і нявесты збіраюцца разам і гуляюць. Потым дагаварваюцца, калі будзе вяселле.

На вяселле запрагаюць тройку коней, вешаюць харошы званочак, штоб красіво звінел. Сват садзіцца, ізвозчыкам садзіцца жаніх са сваімі дружкамі, маладымі хлопцамі. Едуць за маладой к вянцу ў цэрков.

Маладая бярэ сабе чатыры дзяўчыны. З цэркві едуць к маладому на абед. Там маладыя гуляюць. Маладую з жаніхом атвозяць дамой. Разам з імі ўся радня жаніхова едуць да нявесты. Потым забіраюць маладую, садзяць на воз і вязуць к маладому жэніху. Следам за імі едуць людзі і разам з сабой вязуць прыданае дзяўчыны: рушнікі, скацерці, падушкі – усё, што трэба для нявесты. Гуляюць у маладога. З маладой знімаюць вянчальнае, расчосваюць яе. Уплятаюць у косы нямножко льна і завязывают ей хустку – дзелаюць яе жанчынай. Потым доўга гуляюць, спяваюць песні, хто якія знае.

Пайшла дзевачка па ваду,

Зачула госцікаў у бару.

А ў густым бару конь зарзаў,

Музыкі заігралі,

Маладыя сватачкі заспявалі:

– Гатоўсь, мамка, гатоўсь,

Ужо нашы госцікі недалёка.

А ў шчырым бару конь зарзаў,

Скрыпкі заігралі, музыкі заспявалі.

– Гатоўсь, мамка, гатоўсь,

Гатоў рыбачку шатрамі,
Едзе дзяцінка з сястрамі.

Яны тую рыбачку паядуць,

З сабой дзевачку павязуць.

Потым маладым сцеляць пасцель у атдзельнай комнаце ці кладовкі. 

Назаўтра сват, які сватаў маладую, ідзе іх будзіць. І правярае пасцель: ці маладая была дзеўкай. 

Калі прыязжалі за дзеўкай, радня, друзья дараць многа падаркаў – хто што мае.

На трэці дзень сабіраюцца ў дзеўкі сваі людзі, а ў хлопца сваі. Маладыя едуць да бацькоў нявесты і дзеляць там каравай, потым каравай дзялілі ў жэніха. Хто грошы кладзе, хто што мае, хто чым багаты. Прыказывалі пры гэтым:

Дару вам грошы, штоб маладыя былі харошы.

Дару каробачку жаб, каб жаніх не любіў чужых баб.

Дару вуткі, штоб маладая пацалавала свякруху ў губкі.

Дару шчасця і сарочку, штоб маладыя радзілі сына і дочку.

Дару шчотку, штоб малады пацалаваў цёшчу ў шчочку.

Дару карабля, штоб маладыя днём каталіся, а ноччу цалаваліся.

Запісана ў в. Шкураты Брагінскага р-на

ад Крывянчук Лідзіі Емяльянаўны, 1943 г.н.,
студэнткамі Чуйко Ж., Кавалец Г.

Да мяне прыехалі сватацца зімой. Маладой, бацька і сваты пастукалі ў дзверы, мае бацькі адчынілі. Дык тыя кажуць: “Ехалі на кірмаш купіць цёлачку, ды заблудзіліся. Начаваць німа дзе, пусціце пераначаваць”. Мы іх пусцілі. Яны зараз жа кажуць: “Ой! Ды ў вас такая дзеўка харошая, а ў нас ёсць малады прыгожы. Мо давайце іх пажэнім?”

Бацькі запрасілі іх за стол. Сваты паставілі гарэлку і хлеб, я гэты хлеб парэзала – сімвал згоды. Тут ужо елі, пілі і назначалі дзень свадзьбы. Перад свадзьбай у суботу былі заручыны. Прыязжалі да маладой у хату жаніх разам з бацькамі, 4 хлопцы-шаферы і сястра маладога – “свяцілка”. У маладой таксама было 4 шаферкі. Дык вось, шаферкі падводзяць маладому дзеўку (не нявесту). Жаніх з шаферамі кажуць: “Гэта не наша”. Тады дзеўкі яшчэ раз падводзяць дзеўчыну, пераапранутую русалкай. Жаніх таксама кажа, што гэта не яго нявеста. Потым ужо вядуць маладую – шаферы кажуць, што вось гэта ўжо яна. Маладыя садзіліся разам. Шаферкі станавілі чатыры талеркі (колькі хлопцаў), насыпалі ў іх зярняткі, накрывалі платочкамі. Шаферы павінны былі іх выкупіць. Калі ўжо выкупалі, то дзеўкі накалвалі цвяточкі ім на пінжакі, а галоўная шаферка наколвала жаніху і галоўнаму шаферу.

Ехалі ў царкву, вянчаліся. Пасля ехалі к маладому на абед. Бацькі выносілі хлеб, соль, гарэлку. Маладыя выпівалі гарэлку і кідалі чаркі. Маладая едзе адна к сабе дамоў. Малады з шаферамі прыязжаюць да яе, садзяцца за стол. Але паміж маладой і маладым садзіцца хросны бацька маладой, гаворыць жаніху, каб ён купіў маладую. Шафер дае грошы, тады яны садзяцца радам. Усе выпіваюць. Шаферы выганяюць шаферак з-за стала, нават рамнямі, каб хутчэй ішлі замуж. Маладую выводзяць на сярэдзіну хаты, замужнія дзеўкі з яе стараны здымаюць фату, расчэсваюць валасы, расплятаюць касу, просяць грошы ў жаніха, каб заплясці. Запляталі вакруг галавы касу і надзявалі платок, прыпявалі:

Што мы хацелі, то зрабілі:

З цеста – паляніцу,

А з дзеўкі – маладзіцу.

Маладых садзяць радам. Бацька прыносіць ікону і благаслаўляе, звязваюць ручніком рукі.

Садзяцца на воз і едуць у дом да маладога. У гэты час у доме маладой дзеляць 1-ю частку каравая.

Маладых у маладога сустракаюць бацькі. Яны кладуць крышку ад дзяжы, маладыя становяцца на яе – будуць багатымі. У доме маладога вешаюць ікону, якой іх благаслаўлялі, і ўпрыгожваюць ручнікамі.

Малады едзе па цешчу з цесцем і за ўсімі астатнімі. Яны вязуць “скрыню” – прыданае маладой. Брат маладой таргуецца, каб маладой выкупіў скрыню. Малады выкупае. Усе садзяцца за стол. Празнуюць. 

Пад кашу варылася каша ў гаршчку. Кашу ставілі на стол. Брат маладой выкупляў яе і разбяваў гаршчок. Дзялілі кашу паміж гасцямі, а чарапкі клалі сабе на галаву нежанатыя хлопцы і дзеўкі. Яшчэ перад гаршчком рэзалі другую часць каравая.

Запісана ад Злыдзенка Любові Мікітаўны, 1927 г.н.

(ураджэнка в. Шкураты Брагінскага р-на),
студэнткай Ліпавай К. 

Вясельныя песні
Даліна шырокая

Даліна шырокая, туман расцілаецца,
Гэй, гэй, туман расцілаецца.

Туман расцілаецца, дзеўка выхваляецца,
Гэй, гэй, дзеўка выхваляецца.

Дзеўка выхваляецца, замуж сабіраецца,
Гэй, гэй, замуж сабіраецца.

– Ой, аддай мяне, маці, недалёка-блізанька,
Гэй, гэй, недалёка-блізанька.

Недалёка-блізанька, каб нам было відненька,
Гэй, гэй, каб нам было відненька.

Звіняць званчыкі

Звіняць, звіняць званчыкі блізенька,

Сядай, сядай, дзеванька, нізенька.

А хто ж табе косаньку расчэша?

А хто ж табе сэрцанька пацеша?

Ой, да асыпаецца вішнёвы сад,

Час табе, Ганусенька, на пасад.

Ой, расчэшуць косаньку дзеванькі,

Ой, пацеша сэрцанька міленькі.

Матуля галованьку прыбярэ,

Бо ўжэ стаяць конікі на дварэ.

*

Ой, у полі тры крынічанькі.

Любіў хлопец тры дзяўчынанькі:

Чарнявую, бялявую,

Трэцю русу, кучаравую.

– Чарнявую ад душы люблю,

З бяляваю павянчаюся,

А з русаю, кучараваю 

Прыйдзе вечар – развітаюся.

– Ці я ж табе не прыказвала, 

Як стаялі над крыніцаю:

Не едзь, мілы, у далёкі край,

Бо застанеш маладзіцаю.

*

Любіў я цябе дзявіцаю,

Любіць буду маладзіцаю.

Датуль цябе любіць буду,

Пакуль вазьму ўдавіцаю.

Не ўсе ж тыя ды сады цвітуць,

Не ўсе разам асыпаюцца,

Не ўсе ж тыя да шлюбу йдуць,

Што любяцца ды кахаюцца.

Палавіна тых садоў цвіце,

Палавіна асыпаецца,

Палавіна да шлюбу йдзе,

Што да шлюбу і не знаецца.

*

Туман ярам

Туман ярам, ярам-даліною,

Туман ярам, ярам-даліною.

За туманам нічога не відна,

Толькі відна дуба зелянога.

Пад тым дубам крыніца стаяла,

Там дзяўчына воду набірала.

Ды ўтапіла залато вядзерца,

Засмуціла казакова сэрца.

А хто ж тое вядзерца дастане,

Той са мною на ручніку стане.

Хлопец тое вядзерца дастане,

Ён з табою на ручніку стане.

Запісана ў Рагачоўскім р-не

ад Голік Ніны Мікалаеўны, 1937 г.н.

(перасяленка з Брагінскага р-на),
студэнткай Пятровай С. 

Спачатку ішлі ў сваты. Бралі пірага, хлеба, водку і называлася “пілі змовіны” альбо заручыны. Бацька хросны, радзіцелі маладога ішлі ў сваты – гэта былі сваты. Яны заходзілі ў хату да маладой і дагаварваліся:

– Ці не прададзіце нам якую цёлачку?

Там адказвалі:

– Так, прададзім.

Садзілісь за стол і пілі водку, дагаварваліся, назначалі дзень свадзьбы.

Як наступіў жа еты дзень, дык малады едзе да нявесты. Дома жаніха бласлаўлялі іконамі, хлебам-соллю. Забірае нявесту ды і едуць к вянцу. Вянец над галавой маладых дзяржалі дружкі.

Як ужо павянчаліся, дык сустракаюць маладых у маладога. Бацькі на тарэлачку бяруць хлеба, солі, водку. Яны ж выходзяць на вуліцу, ды й наліваюць усім па чаркі. А маладым кажуць:

– Паздраўляем вас з законным бракам!

Завуць усіх у хату. Маладых садзяць за стол. Маладога вёў да стала шахвір, а маладую шахвірка. Вялі так: платкамі браліся за рукі і вялі іх за стол. Шахвіры прасілі:

– Ацец, маць, блаславіце маладых за стол завесці.

Пастароннія атвячалі:

– Бог блаславіць.

І ўсе садзіліся за стол.

На свадзьбу пяклі каравай. Яго пяклі каравайніцы. Каравай украшалі шышкамі з цеста. Патом іх зрывалі і давалі дзецям.

Кагда дзеляць каравай, дык спярва вызываюць айца і маці, і просяць хлеб-соль прыняць і што-небудзь падараваць. Дзеляць жа каравай хросныя. Потом вызываюць сясцёр, цётак, бабушак, астальных. Маладым дарылі міскі, тарэлкі, пятуха, свінню, грошы. Жалаюць ім любві, благапалучча, добрага здароўя, шчасця. Спявалі і песні:

Сваха свашачцы пакарылася,

Нізка ў ножкі пакланілася,

Што б ў майго дзіцяці не глумілася.

А на небе месячык узышоў.

Ды ў дзяжы каравай падышоў,

Да гары вечачка падымае,

І к сабе каравайніц склікае:

– Ка мне, малодкі-маладыя!

Ды памыйце ручкі залатыя,

Памясіце каравай харашэнька,

Каб ён прыгож і красен быў,

Каб наш жаніх шчасцен быў...
Калі ж пяклі каравай у жаніха, дык жа спявалі ету песню. Усе танцуюць і спяваюць шчэ такую песню:

Ох, сваце, мой сваце, пусці нас у хату,
Мы шкоды не зробім,

Мы лаўку не зломім.

Выпьем ды па румачцы, возьмем ды галубачку.

На другі дзень гуляюць у хаце маладой. Там таксама дзеляць каравай. Спяваюць песні, танцуюць. Пасля гулянкі малады забірае к сабе жыць маладую. Маладая прашчаецца з радзіцелямі. Яны ж плачуць. Маладая выходзіць з хаты, ды й кажа:

Спасіба табе, матка, за хлеб-соль,

Ні пайду больш за твой стол,

Буду іці на часок,
Прынясу хлеба свой кусок.

Маладая магла шчэ спяваць песню, як выходзіла з хаты:

Ніўжэ табе, татка, ні жаль будзе,

Што мяне маладой тут ні будзе.

Мяне, маладую, у акенца гукаць будуць:

Хадзем і з намі ў садочак,

Сарвом цвяточак,

Сплятом табе вяночак.

Проці ночкі мяне татка аддае,

Дае мне праваднічка-салавейку,

Салавейку гадавога.

Ён будзе шчабятаці,

Мяне, маладую, пабуджаці.

А свякруха чужа матка,

Яна не збудзіць,

Толькі выйдзе на вуліцу

Ды асудзіць.

Такжа маладая астаецца жыць у маладога. А шчэ ж на трэці дзень гуляюць разгрэбіны. На разгрэбінах гуляюць, спяваюць, танцуюць, а патом разграбаюць каждый сваю пасудзіну. Тады ж пасуды ў аднаго было мала, дык зносілі з усей дзярэўні. На свадзьбу запрашалі пачці ўсю дзярэўню.

После свадзьбы хадзілі ў “цыгане”. Людзі, якія былі “цыганямі”, надзявалі маскі, бралі куклы, заходзілі ў хату і казалі:

– Ён жа нада мною, мамка, пасмяяўся і прагнаў мяне. Прымі мяне, мамка, назад.

Матка казала:

– Будзь, донька, будзь!

Зноў садзіліся за стол, пелі розныя прыпеўкі:

Аддай мяне, мамка, у чужую дзярэўню,

Чужую дзярэўню, вясёлую сем’ю.

Вясёла сям’я вячэраць пасела,

Мяне маладую адпраўлялюць па ваду,

Я ж па ваду пайшла,

Зачарпнула поўвядра,

Як дамой прынясла,

То слязамі даліла.

А вясёла сям’я вячэраць пасела,

Навучаюць мужыка:

Чаго жонкі не б’еш,

Нашто волю даеш?

За што ж буду яе біць,

Яна ўмее ўсё рабіць:

І чытаць, і пісаць,

І па садзіку гуляць,

І тапіць, і варыць,

Шчэ са мною гаварыць.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
У сваты ішлі так. Бяруць роднага бацьку ці дзядзьку і ідуць у сваты, і жаніх таксама. Прыходзяць і кажуць: “У нас цёлка заблудзілася, дык можа яна да вас прыбілася?”  І такога вось роду. Бралі буханку хлеба, водку. Ложаць на стол. Тады ўжо гукаюць маладую: “Ідзі ўжо, калі сагласна – разразай хлеб, калі не сагласна – не разразай”. Потым усе садзіліся за стол. 

Заручаны перад свадзьбай.

Вось як я была маладая да замуж ішла, як ужо ў Зарэччы жылі, дзеўкі мне ўжо вянок надзелі, прыбралі мяне і пайшлі ўжо ў клуб. Пагулялі, пагулялі перад свадзьбай. 

Дзявічніка не было. 

Першы дзень свадзьбы. Жаніх едзе да нявесты з музыкай, дружкі з ім, а ў мяне ўжо дзеўкі ўсе былі. Нас забралі ды паехалі ў Сцежані гуляць. Даехалі, а тады снег быў. Застралі ў снезе да потым развярнуліся ды паехалі абратна. Пагулялі. 

У нас выкупу не было. Дзеўкі становяцца вакруг нявесты і маладому кажуць, каб выкуп даваў. То бутылку віна, капейкі.

Абвадзіў бацька нявесту вакол стала. З цэрквы прывезлі, а мне бабкі сказалі: “Сып жыта назад у бутэльку і гавары: мост і столя – мая воля!” Гаварылі, каб я ў хаце хазяйкай была. Як мы праехалі к двару, вынеслі мне табурэтачку і дзежку і сказалі, каб я станавілася правай нагой на дзежку. А тады ўжо ішлі ў хату. Ён першы, а я другая. Селі за стол на кажух, а тады ўжо госці. Старыя пелі і надзявалі ёй платок.

Давай, мама, павячэрайма,

Давай, мама, павячэрайма,

Павячэраўшы, падзелімся.

Табе, мамка, ніце бердзечка (2 р.),

А мне, мамка, палаценечка.

Табе, мамка, пасталы, аборы,

А мне, мамка, ўсе тваі прыборы.

Другі дзень. Мая радня ў маткі гуляюць, а яго радныя тут ужо гуляюць. Каравай дзялілі, я помню, што ў маткі дзялілі без мяне. Мы з маладым за сталом не сядзелі і ўжо нам давалі падаркі з пажаланіямі. Дарылі ўсё: і парсючкоў, і грошы. Калі хлопец быў садоўнікам, дарылі шчэпкі і на паталку пісалі дзярэўі: ці яблыню, ці грушу.

Каравайныя песні:

Ой, казала Марусечка:

Замуж не пайду, замуж не пайду

Васіля чарнабрыўца (2 р.).
Ой, прасціце, чарнабрыўцы, не гуляйце,

Не буяньце, ой, не ідзіце, дзеўкі, замуж,

Пагуляйце. Ой, ідзіце, дзеўкі, замуж, ці гуляйце,

Ой, маі вы чарнабрыўцы!

Запісана ў в. Зарэчча Брагінскага р-на

ад Іотчанка Марыі Канстанцінаўны, 1935 г.н.,

Протчанка Марыі Васільеўны, 1928 г.н.,

студэнткамі Кушняровай К., Тараненкай А.,

Арловай А., Сакаловай Ю. (2003 г.)
Да мяне прыходзілі госці, я гатовілася, на дварэ іграла музыка, 3 дні гулялі людзі. Песні спявалі, хто якія знае. 
На вяселлі рашчосвалі маладога і маладую, мазалі валасы маслам. Ацец, маць чэшуць і просяць, каб благаславілі маладую.

Запісана ў в. Карлаўка Брагінскага р-на

ад Макарак Ніны Рыгораўны, 1930 г.н.

(перасяленка з в. Пасудава Брагінскага р-на),

студэнткамі Кушняровай К., Тараненка А.,

Арловай А., Сакаловай Ю. (2003 г.)
Сваты прыходзяць да маладой і кажуць, што ў вас прадаюць цяліцу. Хочам купіць цялічку. А еслі дзяўчына не сагласна, то яна гаворыць, што не пойдзе за яго і за стол не садзіцца. Калі садзіцца нявеста за стол і калі яна сагласна, то разразае пірог. Пасля сватоў гулялі заручыны, спачатку змовіны. 

На заручынах дамаўляюцца, якім чыслом будзе свадзьба.

На першы дзень прыязджае хросны з дружкамі. Быў выкуп: дзеўкі нявесту хавалі, хлопцы выплочвалі выкуп. Малады забярае нявесту. Гуляюць у нявесты спачатку, а потым збіраюць маладую да маладога. Сустракаюць іх з хлебам, водкай, соллю. Садзяцца за стол, маладой кладуць кажух, каб былі багатыя. 

Пажаданні: 

Дарую каробачку жукоў, каб не любіла чужых мужыкоў,

А табе жаб, каб не любіў баб.

Дарую квактуху, каб маладая пацалавала свякруху. 

Трэці дзень – “куры”. Маладзіцы перадзяюцца і ходзяць па хатах.

Запісана ў в. Карлаўка Брагінскага р-на

ад Себко Ніны Міхайлаўны, 1948 г.н.

(ураджэнка в. Ніжнія Жары Брагінскага р-на),

студэнткамі Кушняровай К., Тараненка А.,

Арловай А., Сакаловай Ю. (2003 г.)
Песня вясельнага характару

Дзяўчаты выконвалі яе перад хатай падружкі, што ішла замуж. Выконваючы яе, яны станавіліся ў карагод вакол сяброўкі-заручонкі. Дзяўчына-нявеста імкнулася вырвацца з кола, таму што дзяўчаты імкнуліся адвесці яе як мага далей ад бацькоўскага дома. Лічылася, што калі дзяўчына не вырвецца з кола, то замужжа будзе нешчаслівым. Нярэдка дзяўчаты, што пелі, самі давалі дзяўчыне магчымасць выйсці з кола, размыкаючы рукі, як бы зычачы ёй шчасця ў новай сям’і.

А ў маво таткі

Сад над ракою,

Ой-да, сад над ракою,

Над далінаю.

Пусці, татачка,

У сад пагуляці,

Ой-да, у сад пагуляці.

Ня буду, татачка,

Вішань я шчыпаці,

Ой-да, вішань шчыпаці.

А сарву я ветачку

Ды й пустацветачку,

Ой-да, пустацветачку.

Панясу я татку

Я яе на парадку,

Ой-да, на парадку.

Парадзь, парадзь, татачка,

Што мне рабіці,

Ой-да, што мне рабіці.

Ці замуж ісці,

Ці дзеўкаю быці,

Ой-да, ці дзеўкаю быці.

Лепей у таткі чорны хлеб есці,

Ой-да чорны хлеб есці,

Чым як з нялюбым

За стол сесці,

Ой-да, за стол сесці.

Лепей у таткі

Горы капаці,

Ой-да, горы капаці,

Чым як з нялюбым

У шлюбе стаці,

Ой-да, у шлюбе стаці.

А ў маво таткі

Сад над ракою,

Ой-да, сад над ракою.

Дай табе Бог, дружка,

Шчасця і долю,

Ой-да, шчасця і долю.

Песню спявалі дружкі нявесты, калі маладую выпраўлялі ў дом мужа. Пасля першага радка, а таксама пасля апошняга бацькі нявесты нізка кланяліся сватам, гаворачы: “Просім, просім для дачкі шчасця й долі”.

Вы, сваточкі-галубочкі, просім вас,

Каб не было нашай дзевачке плоха ў вас.

Каб не была на чарэжніку пасцеля,

Каб не была ў дарожанькі вячэра.

Каб не была ды паветачка хаткаю,

Каб не была ды суседачка маткаю.

Ай, каб была ў краватачкі пасцеля,

Ай, каб была за столікам вячэра.

Ай, каб была ваша комнатка хаткаю,

Ай, каб была свякровачка маткаю.

*

Ой, у полі два дубочка,

А там сядзелі, ой, два галубочка.

Ні сядзелі, ні пілі, ні елі,

Падняліся ўгару, паляцелі.

Ой-да, ой-да, паляцелі.

Яны селі ў лузе пад таполяю,

Гаварылі самі між сабою,

Гаварылі самі між сабою:

– Худа жыці хлопцу халастому,

Ой-да, ой-да, хлопцу халастому.

Ой, у полі два дубочкі,

Гуляла ў сяле нашым свадзьба

Да й да самай ночкі.

Запісана ў в. Сялец Брагінскага р-на

ад Бандарчук Алены Ерамееўны, 1917 г.н.,
студэнткай Коцур Н.

Не плач, не плач,

Мая матуля па мне.

Я ж буду далёка ад цябе,

Я ж буду далёка ад цябе.

Ты ж будзеш у хаце палатно ткаці,

Ты ж будзеш у хаце палатно ткаці,

А я буду ў полі жыта жаці,
А ў буду ў полі жыта жаці,

Цябе ўспамінаці,

Цябе ўспамінаці.

Запісана ў г.п. Брагін

ад Яворскай Галіны Андрэеўны,
студэнткай Лішанковай В.

Ай, не шум шуміць,

А зялёная дуброўка.

Ай, баліць, баліць

У мене галоўка.

Ай, жэніць, жэніць

Мяне татка маладога.

Ай, бярэць, бярэць

Нялюбую мне жонку.

А ў нялюбай жонкі

Печка топіцца не жарка.

А ў нялюбай жонкі

Мне пасцелька не мякка.

А ў нялюбай жонкі

Жыццё маё не сладка.

Запісана ў г.п. Брагін

ад Маргунова Пятра Гаўрылавіча,
студэнткай Лішанковай В.

Перад тым, як ажаніцца, хлопец ішоў у сваты да дзяўчыны, каб спрасіць дазволу бацькоў на жаніцьбу. Галоўным быў сват. Бо ўсё залежала ад яго – аддадуць дзяўчыну, ці не. Калі дзяўчына згодна на шлюб, то яна дарыць бацькам жаніха ручнік і хустку, а жаніху бутэльку з жытам.

Само вяселле пачыналася з пасаду (збораў маладой). Нявесту падводзілі да бочкі, накрытай кажухом і садзілі яе. Нявеста прашчалася з сваімі падругамі. Яны расчэсвалі яе, дапамагалі надзецца. Яны спявалі частушкі:

Каб ты, міленькі, ссінеў,

Як майка сіняя.

Я ішла, а ты сказаў,

Што я не красівая.

Я па берагу іду,

Бераг асыпаецца.

Я бяззубага люблю –

Бяззубы не кусаецца.

Пасля прыязжае жаніх са сваімі дружкамі выкупляць маладую. Смяяліся, весяліліся. Потым маладых благаслаўляюць бацькі. Пакуль маладыя былі ў царкве, пяклі каравай. Каравай пяклі толькі замужнія жанчыны.

Калі маладыя вярталіся з царквы, бацькі іх сустракалі з хлебам-соллю. Садзілі маладых абавязкова на падушку, каб жылі па душы. Вяселлем правіў сват. У самы разгар вяселля сват грукаў чым-небудзь – гэта значыць, пара дарыць маладым падаркі. У хату ўносілі каравай і ставілі на стол.

Каравай дзяліў хросны бацька. Абязацельна мыў рукі, выціраў іх тым ручніком, на якім ляжаў каравай. Потым перавязваўся гэтым ручніком цераз плячо.

Ой, не п’ецца гарэлка,

Ой, не п’ецца віно.

Хто ж палье таго мёду,

Каб пілося яно?

Горка, горка гарэлка

За вясельным сталом,

Падсалодзяць нам чаркі

Маладыя віном.

Падсалодзяць нам шчасцем,

Што два сэрцы зліло,

Каб вясёлым мядовым

Век жыццё іх было.

Запісана ў в. Буркі Брагінскага р-на

ад Раманюк Марыі Адамаўны, 1930 г.н.,
студэнткай Кашэвіч Л.

Вяселле ў вёсцы Буркі

Было гэта па восені. Як ка мне прыязджалі сваты, было мне 17 год. Была я на полі. Прыехала я дадому гразная, у лапцях. Суседка й мне кажа: “Ох, Саня, да цябе ж сваты прыехалі, а ты такая гразная, непрычэсаная!” Я вельмі тады вай як спужалася! Чужыя хлопцы нейкія. Ён з Буркоў, а я сама з Астрагляд. Ой, Божа мой! Я ў рэчку, да памыла ногі, да ўмылася, да й стаю пад гумном. Маладая, ведама. Цётка  ідзе да кажа: “Чаго ты стаіш? Сваты прыйшлі. Хадзі ў хату!”


А я ж босая! Праўда, пайшла. Прыйшла, а яны ўжо сядзяць на лаўках. Малады да мяне кажа: “Чаго ты саромеешся? Не ідзеш у хату?” А я гавару: “А я ж вас  не знаю. Вы чужыя людзі”.

· Бачыш, як атвячае, яшчэ маладая!

Увечары сабраліся. Я села каля прыпечка, сяджу. Хлопец прынёс чарку:

· Будзь здарова!

Маўчу. А ён стаяў, стаяў, пайшоў, паставіў яе на стол, сеў, сядзіць. Зноў налівае гарэлку, палажыў 10 рублёў грошай  на чарку і прыносіць.

· Будзь здарова!

А цётка кажа:

· Да  што ета будзеш маўчаць? Мо ж ета чалавек! Атвячай!

Тады ён зноў:

· Будзі здарова!

Я кажу:

· Ну то няхай!

Я ж не знала, што трэба казаць “На здароўе”. Госці кажуць: “Го-о! Як ета няхай? Кажы на здароўе”. Я кажу: “На здароўе”. Ён ета 10 рублёў аддаў, а чарку я ўзяла ў рукі да панесла к цётцы, цётка была ў мяне  за матку. А далей панесла чарку к дзядзьку да й заплакала. Сабраліся мы, пайшлі ўдвох на першу чарку збіраць радню, ета ўжо заручыны тыя, запоіны. Прыходзім у хату і гаворым: “Просім вас на першую чарку!”

На другі дзень запісвацца ў сельсавет. Я хацела ў тую нядзелю, думала, мо хто харашэйшы прыйдзе. А мой жаніх настоеў: “Нет, запішамся сёння!”

У нядзелю паехалі к вянцу. На адном вазу я з дзеўкамі, на другом ён з хлопцамі. Мне дзеўка дзяржала вянка, а яму хлопец. Да й дзеўкі сказалі: “Цягай жа рушніка! Каб мы замуж ішлі!”

Ад вянца паехалі на заручыны, да мяне, да дзеўкі. Прыехалі ўжо ўвечары і цэлу ноч гулялі да дня, спявалі песні.

Усякіх песень спявалі:

Вой, на моры да на камені 

2 р.

Купалася да два ангелы, 

2 р.

Купаліся і гаварылі: 
Ходзім, браткі, на заручыны,

Там Санька заручаецца, 

2 р.

Ад бацюхны сабіраецца 

3 р.

Да к Івану прылучаецца.


Гэта спяваюць дружкі (дзеўкі). У мяне іх было 10. Яны як закатаюць гэту песню! І жанкі спявалі:

Каб я знала,

Ведаць ведала

Хуткія заручыны, 

2 р.

То б я паслала

Свайго бацюхна

У цёмны луг па каліну. 

2 р.

Бацюхна й пайшоў,

Весь луг абыйшоў,

Калінонькі не знайшоў.

2 р.

Каб я знаць знала,

Ведаць ведала

Хуткія заручыны,

То б я паслала свайго

Іваночка-жаніха

У цёмны луг па каліну. 

2 р.

Іваночка й пайшоў,

Увесь луг абыйшоў,

Каліноньку  знайшоў

На заручыны.


Спявалі і жаласныя. Во ету песню мне спявалі, як я сірата, без мацеры.

Ой, ступіла дзевачка,

Усю сваю радзінаньку абыйшла,

Нідзе свае роднай мамкі не знайшла.

Раступіліся род, радзіна, уся ў рад,

Ідзе наша дзевачка на пасад.


Пасля заручын разышліся дадому. А праз тыдзень свадзьба. Малады прыйшоў у чацвер і дагаварыўся, што ў нядзелю свадзьба.


Вось і ўсё. Усё маё сватанне.

Запісана ў в. Буркі Брагінскага р-на
ад Званок Аляксандры Мікалаеўны, 1927 г.н.,
студэнткай Даніленка Н. (2004 г.)
Бацька з маткай дагаварваліся нашчот свадзьбы. Высватваць ішлі ў хату бацька, матка, кумы, бабка-сваха. Гавораць: “У вас есць цялічка, а ў нас бычок, дак мы хацелі б у вас цялічку купіць”. Неслі брагі, хлеб, соль. Калі маладая сагласна, то далжна перарэзаць хлеб. А дажа калі не хацела, то застаўлялі, таму што гэтага хацелі бацькі. Старыя наліваюць у чарку гарэлку і выпіваюць. Намячаюць, калі гуляць свадзьбу. Могуць пасватаць аднаго, а пасадзіць другога.

Свадзьбу пачыналі з суботы, з вечара. Маладзёж, дзеўкі і хлопцы, збіраліся і пачыналі гулянку. А назаўтра збіраліся старэйшыя. Там садзяцца за сталы. Маладыя едуць у цэркву, а старыя гуляюць дома. Маладую прывязуць к маладому і дзеляць каравай. 

Каравай дзеляць старыя мужчыны, ад маладога і ад маладой асобна. Яны спрашвалі гасцей разрышэння. А тады б’юць кашу. Кашу б’юць для таго, каб малады брат выкупіў нявесту. Госці пачынаюць жалаць усяго.

Запісана ў в. Вуглы Брагінскага р-на

ад Найдзенка Клары Пятроўны, 1926 г.н.,
студэнтам Васілеўскім У.
РАДЗІННА-ХРЭСЬБІННЫ АБРАД

Госці прыносілі хлеб і гарэлку. Кума і куму садзілі за стол першымі. Потым кожны выпіваў па чарцы гарэлкі і жадаў што-небудзь дзіцяці. Пасля пачынаўся абед. Баба (тая, што купала дзіця) гатавала кашу. Кум павінен быў выкупіць кашу. Баба з кумам таргавалася. Пасля выкупа кум разбіваў гаршок. А баба брала тарэлку і карміла ўсіх гасцей кашай, а тыя плацілі грошы. Таксама баба гатавала боршч. Пасля вадзілі “хвост”. Баба, кум і кума ішлі дадому да бабы, а за імі ўсе астатнія і працягвалі гулянне.

У нядзелю раненька

Бяжыць (імя) к сваёй бабусеньке.

Бабусенька дагадалася,

У адзін чобат абувалася.

Бяжыць яна боса, без пояса,

Бяжыць яна скоранька,

Просіць яна шчыранька:

– Дай жа, Божа, маёй унучцы

Лягенько, дабрэсенько, скарэсенько!

Забаранялася прышываць і замываць што-небудзь на сабе, бо будуць цяжкія роды.

Цяжарным нельга пераступаць цераз круг, бо дзіця будзе калесатае.

Запісана ў в. Буркі Брагінскага р-на

ад Раманюк Марыі Адамаўны, 1930 г.н.,
студэнткай Кашэвіч Л. 

Ну, як іх праводзілі? Так як і цяперака. Сабіраліся ўся радня, кумаўё пасядзяць за сталом. Тады адпраўляюцца кум з кумою ў цэркву дзіцятка хрысціць. Там бацюшка малітвы прачытае, святою вадой абмые маленькае, зробіць што нада. А дома ждуць, пакуль тыя прыедуць. Тады садзяцца за стол, ядзяць, вупіваюць. Баба варыць кашу. Калі яна ўжэ гатовая, то кум разбівае гаршчок. Кладуць грошы. Хто болей пакладзе, таго і каша. Тады ўжэ і пяюць, і гуляюць.

Запісана ў в. Вуглы Брагінскага р-на

ад Найдзенка Клары Пятроўны, 1926 г.н.,
студэнтам Васілеўскім У. 

Вот, родзіцца дзіцёначак, і ідуць ужо па хросну бабу. Ну вот, тыя ўжэ жэншчыны: матка хросна, бралі ўжо сабе бабу. Нясуць ужо свякроўка ці мамка, ці мужык хлеба, нада хлеба занясці бабе, і ўжо папрасіць, што вот мы хочам вас узяць за бабу, штоб вы нашага мальчыка ці дзевачкі булі бабаю. І вот яна ўжэ жарыць талерку яешні, боўтае-боўтае, і такую ўжэ разбаўтае, такую тоўсту-тоўсту яічніцу. Бальшую міску гэтай яічніцы прыносіць, напячэ каржоў. І эта потым ідзе яна ўжэ бабіць. Прыходзіць, нагрэюць вады ўжэ там, свякроўка ці мамка начовачкі такія возьме, пасцелем туды палаценца, а зімою – так цвяткі на акенцы стаяць, ды, як дзевачка – кладуць туды цвяточкі. Зрываюць і ў ету ваду кідаюць цвяточкі: любісцік. Прыгаворваюць, штоб була здаровенька, штоб була красівенька, штоб була любая, штоб яе любілі, паважалі. Ну, пакупаюць ету дзевачку, пупок заўвяжуць. Памыюць потым рукі ўсе, памоляцца Богу, дзіцёначка гэтага паложаць, спавінуць яго ў палатняныя полачкі, лентачкай баба заўвяжа, ну, ужо баба пойдзе, бо ўжо пабабіла. А тады ўжо падгатуюцца, хрэсьбіны гуляюць. Хрэсьбіны гуляюць бальшыя, завуць усіх роственікаў, хросных, саседзей. І гэта ўжо баба варыць боршч у бальшым чыгунку, бальшом, на 15 літраў. Яна туды кідае курыцу, грыбы, сноп таго пахучага чобра. І гэты чугун ужо баршча і кашы пшанянай з рысам ці з аднае пшанянае кашы, але бальшую каструлю кашы. І вот ужэ гасцююць, п’юць, ядзяць боршч смачны гэты, а тады гавораць: “Давайце ж сюды бабіну кашу на стол, пабачым, што яна там, як баба хараша, можна ў бабы хадзіць ці не”. Ну, на тую кашу кладуць падаркі, тады на тую кашу й гавораць: “Хто купіць гаршчка, таго і каша”. І вот ужэ мужыкі ўпярэганкі: хто сколькі, хто два рубля, хто пяць, хто і дзясятку. І ўжэ, хто болей кіне, ужэ ніхто пасля яго не кідае, значыцца, таго гаршчок. Кашу тую выкінеш, а макацёр буў, не гаршчок, а макацёр такі гліняны. І таго ўжо макатра ў дзверы ўхадныя. Нада, штоб папаў мужык у дзверы і тады разбіў. Ён стаіць (мужык) за сталом ды як гопне, тыя чарапкі ўсе пасыпаліся дадолу. Бягуць, збіраюць чарапкі. У каго няма дзяцей, тыя жэншчыны кладуць чарапкі на галаву, і праз час жэншчына забярэмяняе і ражае. 

Вось прыкметы такія булі:

Тую ўжо кашу кулілі, нарэзалі на стале, зноў выпіваюць, кашу ядзяць, спяюць. А на другі дзень трэба ж бабу на барану пасадзіць да везці да яе дому. А як-жа: “Ты, баба, баба, глядзі, хвост павязем”. Бяруць барану, перакульваюць тымі зубамі ўніз, а бабу на барану садзяць, падсцілаюць ей, штоб мякка було, і вязуць тую бабу на баране мужыкі, бабы ідуць іззаду, спяюць:

Ой, ты, баба, баба!

Да не жалей ты нам на хвасту,

Да ўгасці ты нас дабрэнна,

Да пабачым, як ты, баба, жывеш,

Якія ў хаце песні пяеш.

Ну, гэта баба ўжэ прыводзіць дадому. Яна ўжэ падгатовілася раней. На стале ставіць не так, як на хрысцінах, але закусіць ё і выпіўка, галоўнае, ё. Выпілі ў тае бабы, пагулялі і зноў жа на хрысціны пайшлі. Там ужэ гульні, ноч гуляюць і спяюць, і танцуюць.

Запісана у в. Дуброўнае Брагінскага р-на
студэнткамі Баўтручок Л., Судаленка Н.

Цяжарная жанчына ўсё ўрэмя даўжна була прыдзержвацца забабонаў. Няльзя було падразаць косы, а то ў дзіцяці косы будуць жыдкія, непрыгожыя. Па вечарам няможна прасці, ткаць, вязаць, а то дзіця будзе абмотана пупавінай. І яшчэ багата чаго.

Калі прыходзіць урэмя ражаць, матка ці свякруха брала дзеўку за руку і вяла кругом стала тры разы, казала: “Памажы, Божа, добра радзіць”.

У той дзень, як дзіця ражаецца, з хаты нікому нічога не даюць. Так жа робяць і як прыплод у скаціны. 

Каб роды былі лягчэйшыя, у хаце развязвалі ўсе вузлы: паясы, ленты, распляталі косы.

Як дзіця радзілася, то яго да сарака дней трэба було пахрысціць. Хрэсьбіны гулялі весела.

Кум з кумою везлі дзіця ў цэркву хрысціць. Перад алтаром дзевачку дзяржаў кум, а хлопчыка кума. Пахрысціўшы, ехалі дадому, дзе наладжвалася застолле. Самымі пачэснымі гасцямі былі кум, кума і баба. За бабу бралі хросную матку дзяўчыны, што радзіла.

На хрэсьбіны баба з сабой прыносіла боршч і кашу. Боршч проста ставілі на стол, а кашу трэба було купіць куму. Тады, як кум купіў кашу, ён яе разбіваў аб рог стала. Чарапкі ад гаршка лажылі кумаўям на галаву, каб яны шчэ раз куміліся.

На кашу ўсе адорвалі дзіця, жалалі ўсяго добрага. Бацькі доўжны булі адарыць кума з кумой і бабку.

Пасля хрэсьбін бралі барану, лажылі на яе кажух і на гэтай баране везлі бабку дадому.

Так у нас гулялі хрэсьбіны.

Запісана ў в. Зарэчча Брагінскага р-на

ад Фраловай Кацярыны Дзмітрыеўны, 1913 г.н.,
студэнткай Лук’янавай Л.

Хрэсьбінныя песні

Кума, мая кумачка,

Дзе жывеш?

Скажы ты мне праўдачку,

Дзе жывеш?

А я б табе праўдачку

Сказала,

Калі б к табе ў госцейкі

Ды прыйшла.

А гарненька рыбанька,

Хароша.

А я гарна кветачка,

Мой кумок.

*

У гародзе бурак родзіцца,

Не родзіць.

А кум да кумы

Штовечара ходзіць.

Ой, кумка мая,

Прынясі мне грэчкі.

Не йдзі, не нясі.

Ой, кумка мая,

Прынясі мне жыта.

Не йдзі, не нясі,

Бо будзеш ты біта.

Запісана ў в. Краснае Брагінскага р-на

ад Мікалаенка Алены Мікалаеўны, 1978 г.н.,
студэнткай Лук’янавай Л.

Нарадзілася дзіця і яго адразу хрысцяць. За хросных бяруць любых людзей. Бралі часцей за ўсё сваіх лучшых друзей. Збіраюцца госці, бяруць дзіця і едуць усе ў цэркву. Бацькі дзіця даўжны стаяць ля цэрквы, а ў цэркву дзіця нясуць хросныя. Там бацюшка яго ахрысціць і ўсе госці едуць да бацькоў дзіця. Але было і так, што пасля цэрквы ехалі ўсе па сваіх дамах, а гулянне бацькі намячалі на другі дзень.

На другі дзень усе збіраліся ў бацькоў дзіцяці. Баба, якая рэзала пуп і мыла дзіця, варыць боршч і кашу. Каша павінна быць добра зваранай, штоб, калі яе біў кум, яна не распалася. Кашу доўжан выкупіць кум. Калі ён яе выкупіў, то падходзіць, бярэ гаршок з кашай і б’е яго. Кашу разразаюць і раздаюць усім. Таксама і астатнія выкупляюць кашу. Яны кладуць грошы на гэту кашу. Тады той, хто сядзіць бліжэй за ўсіх ля кашы, хватае чарапкі і кладзе або б’е аб голавы сваіх суседзяў. Часцей за ўсё гэтыя чарапкі клалі на голавы маладым дзеўкам, каб быстрэй нарадзіла дзіця. Было і так, што гэтымі чарапкамі і голавы білі. Затым пачыналі гуляць і пець песні. 

На хрэсьбіны песні пелі розныя. Хто якую завядзе, тую і пелі.

Васіль і Марына

На паповым гаі

Васіль сена косіць.

Малада Марына

Дзяціну прыносіць.

На, табе, Васілю,

Малую дзяціну,

А не возмеш дзяціну,
На пакосе кіну.

На, табе, Марына,

Баханачку хлеба,

Да скажы, Марына,

На старога дзеда.

На, табе, Марына,

Каня варанога,

Да скажы, Марына,

На каго другога.

На, табе, Марына,

Карову з цяляткам,

Ды ідзі, Марына,

Дадому з дзіцяткам.

Запісана ў в. Лубенікі Брагінскага р-на

ад Касцючэнка Вольгі Васільеўны, 1930 г.н.,
Хвост Сафіі Карнееўны, 1928 г.н.,
Захожай Ганны Паўлаўны, 1928 г.н.,
Касцючэнка Таццяны Сямёнаўны, 1938 г.н.,
студэнткай Захожай Н. 

Радзіны
Цяжарнай нельзя было пераступаць праз вяроўку. Нельзя праходзіць паміж двумя стаўбамі. Нельзя што-небудзь вязаць ці прасці ў празнік ці ў пост. 

Калі ў мяне радзілося дзіця, то ў яго была пупавіна тры разы перакручана праз шэю, дак бабы казалі, што гэта таму, што я прала ў пост.

Хрэсьбіны

Ражалі тады дома. Баба-павітуха атразала пупавіну і купала малога. Тады ўжо на хрэсьбіны звалі кума і куму і бабу, і везлі ў царкву. Там бацюшка даваў імя. Потым баба варыла боршч і кашу.

Так і называлася – “бабіна каша” і “бабін боршч”. Ставілі боршч на стол, разлівалі і елі, а потым ставілі кашу. Баба тую кашу прадавала. Усе таргаваліся, клалі грошы, а хросны павінен быў купіць. Ён ужо клаў больш за ўсіх. Тады той гаршчок білі, а чарапкі клалі адзін аднаму на галаву, каб было шмат дзяцей, каб яшчэ адны хрэсьбіны хутчэй былі.

Хросная была ў мяне бабай-павітухай. Яе дзеці былі для мяне кумаўя. Яе дочка – кума, хрысціла маіх дзяцей. І так далей, па наследству. А хроснага ўжо так выбіралі. 

Кумаўям дарылі падаркі. Дзіцю баба прыносіла пялёнкі, шапачку, плаціца. Кума яшчэ ў царкву ехала са сваім вузлом. Там, калі бацюшка пахрысціў, тады пераапранала ў сваё – што прынесла.

За сталом кума дае мне падарак, грошы на плацце. А я дарыла падаркі бабе і кумаўям.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

Як бярэш куму, кума, бабу, дак прыходзіш да іх у хату з караваям хлеба, завёрнутага ў ручнік, і пытаешся, ці згодныя яны пайці да цябе ў кумаўе. Калі яны згодныя, то прынімаюць хлеб, а калі не, то аддаюць назад. Па-старыннаму і божаму адмаўляцца ад кумаўства няльзя.

У той дзень, у які назначылі хрысціны, кума прыходзіць са сваімі пялёнкамі, распашонкамі, і ў етых куміных распашонках дзіця хрысцяць. З сабой яна яшчэ прыносіць хлеб, соль, завёрнутыя ў ручнік.

Кум з кумой нясуць хрысціць дзіця. Бацьку з маткай у царкву, калі хрысцяць дзіця, ня пускаюць. Як пахрысцілі і вярнуліся дадому, пачынаюць садзіць за стол. На кут, там, дзе вісіць ікона, садзяць бацьку хроснага і хросную маці, а тады каля іх бабу.

Бацька хросны налівая ўсім па чарцы і прыглашая выпіць за здароўя хрэсніка. Баба абязацельна прыходзіць на хрысціны з гаршком кашы. Каша даўжна быць з проса, пшана ці рысу. А яшчэ баба варыць і прыносіць боршч. Калі баба падае свой боршч на стол, то прыгаворуя: “Ежця, госці дарагія, цэлую ноч не спала, па балоту брадзіла, буслоў лавіла, шоб боршч буў вельмі смачны і ўнук буў шчаслівы.”

Як выпілі па чарцы, паелі боршч, тады пяюць песні. Песні пяюць усякія. Танцавалі тожа ўсякія танцы.

Як пасадзілі другі раз за стол, то матка з бацькам адоруюць кумаўе. Падаркі булі ўсякія, у каго што було. Хустка ці кусок палатна, ці яшчэ шо. Калі хто з гасцей еты падарак украдзе, то кумаўе дае адкупны (грошы, гарэлку ці канхветы).

Тады падаюць кашу. Ловяць ката ці пеўня і саджаюць у чыгун, накрываюць ручніком і путаюцца ў бабы ці яе ета каша. Баба кажа, што ета не яе каша. Кату ці пеўню абязацельна даюць з ложкі гарэлку, для таго, шоб хрэснік буў здаровы і шчаслівы. Пасля етага падаюць бабіну кашу. Верх кашы баба ўпрыгожуя цвяткамі, кладзе грошы і ўтыркая карандаш, прыгаворуючы: “Вучыся добра, жыві багата і каб квітнеючае було ў цябе жыццё”.

Госці, якія сядзяць за сталом, купляюць кашу. Хто боляй пакладзе грошай, таму і разрашаюць разбіць гаршок з кашы. Чарапкі ад гаршка надзяюць на галаву незамужняй дзеўцы ці хлопцу нежанатаму, шоб скарэй выйшла замуж ці ажаніўся. Кашай частуюць усіх гасцей. Яшчэ на кашу кладуць падаркі. Верх кашы збіраюць і аддаюць курам, шоб добра яечкі неслі.

Пасля етай гулянкі куму, кума ці бабу саджаюць на каляску, на санкі, як зімой хрысцяць, ці ў карыта і вязуць па вуліцы дадому. І яны дома ўжэ частуюць гасцей.

Няльзя хрысціць дзяцей у Піліпаўку ці ў дні пастоў.

Запісана ў в. Чамярысы Брагінскага р-на

ад Кудранок Анастасіі Рыгораўны, 1927 г.н.,
студэнткай Краўчанка Н. 

Нарадзілася дзіця. Ля яго завіхаецца бабка-павітуха. Дзіцёнка мыюць у настоі розных духмяных траў. У тую ваду кідаюць шчэ сярэбраную манету і жытнёвыя зярняткі, каб жа яно было багатае і шчаслівае. Калі ж купаюць дзяўчынку, дык жа ўліваюць у воду малака, а гэта ж каб яна была прыгожая.

Ваду ж гэту пасля першага купання на ноч у хаце не астаўлялі. Ваду вылівалі ў ціхім месцы, туды, дзе не хадзілі людзі і жывёла. Калі ж купалі дзяўчынку, ваду вылівалі на ганак, каб дзяўчына быстрэй выйшла замуж. Вымытае дзіцятка загортвалі ў чыстую бялізну.

Каб адагнаць ад дзіцяці злыя сілы, у калыску клалі вугольчык, хлеб, соль, жалезны прадмет.

Парадзіха ў гэты час некалькі дзён не магла выконваць хатнюю работу. Ёй памагала бабка-павітуха. Яна гатовіла яду, глядзела за іншымі дзецьмі парадзіхі.

У першыя дні пасля родаў парадзіху праведвалі суседкі, сяброўкі. Яны хацелі памагчы парадзісе і яе сям’е, а тожа дзіцяці. Каб парадзіха не ўтамлялася, к ёй у адведкі прыходзілі па дзве-тры жанчыны. Яны прыносілі гаспадыне бліны, яечню, хрушчыкі, мёд, яблыкі, грушы. Аддавалі ўсё гэта і казалі:

- З’еш, каб заклалася месца ў жываце.

Мужчыну ў адведкі прыходзіць нельзя была.

Як прайшло некалькі дзён жа, пачынаюць гатовіцца да крышчэння дзіцяці. Бацькі навароджанага дзіцяці вырашылі аб тым, каго возьмуць за хросных бацькоў свайму дзіцяці. Хросныя павінны быць маладзейшымі за бацькоў, каб дапамагаць хрэсніку, як у яго не астанецца родных бацькоў.

У дзень крысцін кума прыходзіла ў дом да дзіцяці з хлебам-соллю, ручніком і грашамі. Хлеб жа яна кладзе на стол са словамі:

– Няхай жа добрае вядзецца.

Калі дзіця неслі да царквы, кум з кумою не гаварылі паміж сабой, каб дзіця было спакойнае.

Як жа толькі кумы пайшлі ў цэркву, дык жа старэйшая дачка гаспадароў ходзіць па вёсцы і запрашае на хрэсьбіны. Без запрашэння нікто не ішоў. На хрэсьбіны жанчыны неслі яду і падарункі, а мужчыны ж – толькі грошы.

Усе госці збіраліся ў хату. Пазней туды прыходзілі кумы з дзіцём. Пакрысцілі яго, дык жа і дзіця аддавалі бацькам, ды й жа казалі: “Дай жа, Божа, тваму сыну стаяць так пад вянцом, як пад храстом”.

Вось і пачыналася гулянка. Усе садзіліся за стол. Першую чарку выпіваў дзед дзіцяці, ды й жа казаў:

– Дай жа, Божа, штоб наш унук вялікі рос!

Тады ў чарку гарэлкі кідалі капейкі і выпіваў гарэлку хросны бацька. Астаткі гарэлкі ён жа выліваў уверх ды й жа гаварыў:

– Каб наш хрышчэннік так высока скакаў!

Тады ізноў жа кідалі ў чарку, толькі ж ужэ, сярэбраную грыўку. Выпівала хросная. Другім гасцям капеяк ужэ не лажылі.

Баба-павітуха варыла “бабіну кашу”. Каша была смачненькая, салодзенькая, з маслам. Хросны разбіваў гаршчок з кашай, кашу дзялілі ўсім. Кожны, хто браў кашу, клаў капейку.

На хрысцінах і спявалі багата:

Ой, учора, мае кумочкі,

У нас радзінкі былі,

А сягоння, мае кумочкі,

Мы на хрэсьбінкі прыйшлі.

Не шкадуйце, мае кумочкі,

Па рубельчыку даць.

То мы будзем, мае кумочкі,

Да аўторка гуляць.

Не шкадуйце, мае кумочкі,

Па каровачцы даць,

То мы будзем, мае кумочкі,

Усю нядзельку гуляць.

***

Кум з кумою на куце сядзіць,

Паміж іх да ручаёк бяжыць.

А ў тым ручайку да тры кубачкі,

Да тры кубачкі маляваненькіх.

У адным кубку зеляно віно,

У другім кубку саладок-мядок,

У трэцім кубку горка гарэлка.

Зеляно віно для радзімачкі,

Саладок мядок для кумье з кумам, 

Горка гарэлка для суседачак.

***

Кланялася кума куму

Нізенька ў грудцы:

– Дзякуй табе, мой кумочак;

Што звазіў у людцы.

Кланялася кума куму

Нізенька ў ножкі:

– Дзякуй табе, мой кумочак,

Што прывёз з дарожкі.

Кланялася кума куму

Нізенька ў пяткі:

– Дзякуй табе, мой кумочак,

Што прывёз да хаткі.

Хросным бацькам і бабе-павітусі дарылі падаркі. Маглі даваць жа палатно, рушнікі, хлеб.

Павітуха атвячала за падаркі словамі:

– Дай жа, Божа, каб мой унучок вялікі рос, шчаслівы быў! Каб на яго долю паслаў Бог усяго ўволю!

Госці бралі карыта і везлі бабу-павітуху дамоў.

На трэці дзень пасля етага апяць збіраліся ў хаці бацькоў. Бабка-павітуха гатуе ваду для мыцця дзіцяці, сыпле ў яе авёс. На стол сцелюць кажух. На ім дзержаць дзіця і абліваюць етай вадой. Дык жа асталася вада, дак бабка мыла ліцы ўсім і выцірала іх рушніком. Госці кідалі ізноў грошы ў міску, а іх жа ж бацькі угашчалі.

Вось так і канец хрышчэнню.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
На хрэсьбіны рабілі кашу. Хрэсьбіны праходзілі мо так, як цяпер ідуць: кашу вараць, боршч вараць ды з грыбамі. Ды й цягаюць тыя грыбы за ногі, ды й муцяць, што во жабу цягнуць, ды кашу б’юць. Баба-павятуха кашу варыць да боршч у сябе, і нясе туды ўжэ ўсё гатовае. Кашу  білі. Кум ужэ грошы ложаць і падаркі, і латкі тыя, дзецкае такое. А тады ўжэ кум б’е, выкуплівуе, ён ужэ болей ложыць і купляе кашу. Ето кум маладых ужэ. Разаб’е кашу дай гуляюць тады ўжэ.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.

студэнткамі Кушняровай К., Тараненка А.,

Арловай А., Сакаловай Ю. (2003 г.)
ПАХАВАННЕ
Традыцыйныя народныя абрады фарміраваліся на працягу многіх стагоддзяў. Яны ўвабралі ў сябе адносіны чалавека да навакольнага асяроддзя, адлюстроўвалі светапоглядныя асновы на жыццё кожнага чалавека, сувязь паміж мінулым і будучым.

Характар і змест пахавання раскрываюць народныя погляды на праблему суадноснасці жыцця і смерці.

Галашэнні і характар адносін старых людзей да смерці сведчаць аб тым, што смерць успрымаецца як пераход у іншы свет, свет духоўнай вечнасці і бяссмяротнасці.

***

Паміранне чалавека адбываецца прыблізна вось у такія як бы тэрміны: гэта перад усходам сонца, а дзевятай і дванаццатай гадзіны раніцы, а трэцяй, а шостай, дванаццатай гадзіны вечара. Калі пачынаецца перадсмяротная агонія, самыя блізкія людзі зусім аддаляюцца ад пасцелі, на якой ляжыць паміраючы, заціхаюць плач і размова, нават самага лёгкага руху рабіць нельга, гэта для таго, каб не збіць паміраючага з апошняга шляху.

Перад смерцю чалавеку бывае заўсёды лягчэй. Калі чалавек памірае, то яму хутчэй даюць у рукі грамнічную свечку, для таго, каб анёлы па агню бачылі дзе ён і хутчэй прыходзілі яму на дапамогу.

А калі чалавек памёр, то блізкі сваяк тушыць свечку. Бярэ яе ў нябожчыка з рук і праводзіць ей у паветры крыж-накрыж. Гэтую ж свечку даюць затым нябожчыку ў левую руку і так з ёй і хаваюць.

Мыць і апранаць нябожчыка запрашаюць абмывальшчыц, гэта павінны рабіць старыя бабулькі, прычым яны павінны быць у парным ліку.

Мужчыну нябожчыка абмываюць мужчыны, а жанчыну-жанчыны.

Ваду, якой мылі нябожчыка, лічаць вельмі шкоднай, пагэтаму яе выліваюць у выкапаную яму за парогам, або вуглом. Лічыцца, што выліўшы ваду за парог, выносяць з хаты няшчасці. Апранаюць жа нябожчыка ў тое адзенне, ў якое ён пажадае яшчэ пры жыцці. Сваім апранаць нябожчыка забараняецца. Таксама сваякі нічога не робяць дзеля мерцвяца ні адзення, ні дамавіны і не капаюць ямы, гэта ўсё робяць чужыя людзі. Памыўшы нябожчыка, апрануўшы, яго ложаць на лаўку. На акно ставяць запаленую свечку і ў стакане ваду. Гэтую ваду мяняюць кожны дзень. Вада павінна быць свежай, бо душа нябожчыка да 40 дзён прылятае, каб папіць.

Калі ж у вёсцы нябожчык, то нельга нічога рабіць:сеяць, араць, капаць і г.д.

Дамавіну для нябожчыка таксама робяць чужыя людзі. Робяць дамавіну каля дома памёршага. Пасля таго, як зробяць дамавіну, застаюцца абрэзкі, стружкі, то іх абавязкова трэба спаліць. Гэта робяць дзе-небудзь у полі, але толькі не ў дома, дзе жыў нябожчык.

Дамавіну абіваюць тканінай. Тканіну для аббівання дамавіны не рэжуць ножніцамі або ножам, а трэба рваць рукамі. Пры аббіванні дамавіны патрэбна не пакідаць на краях доўгіх канцоў, інакш нябожчык забярэ за сабою ўсіх родных. Падушку для памёршага робяць з сена. Дно дамавіны ўсцілаюць сенам.

Выносяць нябожчыка абавязкова нагамі наперад. Перад тым, як выносяць нябожчыка з хаты, пачынаецца адпяванне. Гэты абрад суправаджаецца ўвесь час галашэннямі по нябожчыку.

Напрыклад:

Ты ж мая сястрыца,

Мая ж ты родная,

А мы ж з табою разам раслі.

А я ж думала, што мы разам будзем жыці.

А вось ты памерла і засталася я адна.

А хто ж ка мне прыйдзе, з кім я пагавару?

Пры вынасе з хаты нябожчыка на труну сыплюць збожжа, каб нябожчык ведаў, што яго праводзяць з хлебам і каб ён не адбіраў ураджаю.

Вось і вязуць дамавіну на могілкі. Каля дамавіны садзяцца родныя, плачуць па нябожчыку, галосяць:

А куды ж ты ад нас выбіраешся,

А ўстань жа, да наглядзі колькі людзей сабралася.

Да папрашчайся ж ты з імі,

Да папрасі прабачэння ў іх,

Мо ты што не так і рабіла,
Ох, прашчайся ж з усімі, да не крыўдуй на нас.

Пахавальнае шэсце ідзе па вуліцы. Вуліцу ў гэты час нельга пераходзіць, таксама нельга ісці насустрач.

Сямейнікаў або родзічаў стараюцца хаваць заўсёды побач, каб на тым свеце памёршым было лягчэй сысціся. На могілкі спачатку нясуць дамавіну з нябожчыкам, а затым ідуць усе, хто праводзіў нябожчыка ў апошні шлях. Дамавіну ставяць каля выкапанай ямы. У яму кідаюць грошы, каб адкупіць месца і каб нябожчыку было чым купіць сабе месца на тым свеце. Яму акрапляюць святой вадой. Родныя нябожчыка развітваюцца з ім. Тут можна пачуць вось такія галашэнні:

А прашчай жа, да не абіжайся на мяне.

Зямля хай табе будзе пухам.

Перадавай жа прывет усім родным,

Раскажы ж ты ім, як я тут жыву.

Прашчай. Да не абіжайся на мяне.

Таксама падходзяць папрашчацца з нябожчыкам і вяскоўцы. Яны перадаюць праз яго прывітанне сваім памёршым родзічам, просяць расказаць аб іх жыцці. Як усе папрашчаюцца з нябожчыкам, дамавіну забіваюць цвікамі і апускаюць у яму. На магіле ставяць крыж.

Магільны крыж – знак пахаванага тут чалавека. На крыж абавязкова вешаюць ручнік, каб нябожчыку, памыўшысь, было магчыма чым выцерці свой твар і рукі. Хто-небудзь з родзічаў заве ўсіх вяскоўцаў на абед. Вяртаючыся з могілак, пасля пахавання, кожны мые рукі, гэта дзеля таго, каб у нябожчыка душа была чыстая, як рукі. Рукі мыюць не ў хаце, а на двары. Затым пачынаецца абед. На абед гатуюць розныя стравы, але на абедзенным стале павінны быць абавязкова канун, боршч і каша. У першую ноч пасля пахавання стол на куце астаўляюць накрытым, верачы што душа памёршага прыйдзе ў госці і будзе есці і піць.

На другі дзень пахавання нябожчыка, нясуць сняданак на магілу. У нашай вёсцы памёршых памінаюць у 3, 9 і 40 дней, а таксама ў гадавіну смерці. У дзевяць дзён гатуюць абед. На абед завуць 9 удоў. На сорак дзён, на абед завуць тых, хто абмываў нябожчыка, рабіў дамавіну, капаў яму, гатаваў абед. Жалоба працягваеца цэлы год.

Такі абрад пахавання памёршага ў нашай вёсцы.
Запісана ў в.Катловіца Брагінскага р-на, 

ад Максімчык Алены Уладзіміраўны, 1933 г.н.
(загадчыца Катловіцкага СК),
студэнткай Даніленка Я.(2002 г.)

Нам цяпер жыць мала асталося і грэшныя песні нам пець нельга. Мы можам пець толькі святыя песні:

На Сіянскай гарэ

Сам Гасподзь пахадзіў

І слядкі наслядзіў.

А па тых жа слядках

Узяў і садзік пасадзіў.

Маладым удовам

Паліваць прыручыў.

А маладыя ўдовы не паслухалі

І пашлі яны пад крутую гару,

І набралі яны там халоднай вады,

І палілі яны тыя сады.

Там (пад гарой) тры анелы ішлі,

З сабой душу вялі і ўпытоўвалі:

Ой, чаму, ты, душа, к нам з рання

Не прыйшла?

Ці па скупасці, ці за тыя словы,

Словы мацерныя.

А ў нашым раю жыці весела,

Жыці весела – толькі некаму.

Калі памірае чалавек, то адразу той, хто застаў яго мёртвым, доўжан астанавіць часы, каб знаць, у колькі часоў ён памёр. Сразу ж яму даюць свечку ў левую руку, а не ў правую. Правай ён павінен маліцца. Тады збіраюцца старыя мужчыны, калі памёр мужчына, і жэншчыны, калі памерла жэншчына. Затым ложаць яго на лавы галавой к іконе. Усе зеркалы, партрэты ў той комнаце, дзе ён ляжыць, павінны быць закрыты або іх пераварачваюць. На вакно ставяць у стакан з жытам ці просам свечку, а калі яго выносяць з хаты, то сыплюць у след гэта зярно. З могілак прыносяць паперкі і крэст. Ставяць іх на вугал хаты, дзе ў хаце вісіць ікона. Каля мёртвага ставяць у стакане гарэлку і сыту (белы хлеб і салодкая вада), тры ложкі.

Нада, штоб мёртвы пралежаў у хаце ноч. Можна болей, але не меней. Назаўтра робяць гроб і абабіваюць яго чорным палатном, а на крышцы робяць белы крэст.

Усю ноч павінен нехта сядзець ля мёртвага, яго нельга кідаць аднаго. У гэты час людзі гатуюць яду на абед. 

Перад тым, як яго везці на кладбішча, прывозяць папа. Поп моліцца ў хаце, а вакол яго радня дзержыць свечкі ў руках і моліцца.

Таксама ў цэркві купляюць прахадную (дзве бумажкі з малітвамі). Адна палоска кладзецца на лоб, а ліст на грудзь. На іх напісаны малітвы. Гэтыя прахадныя для таго, каб яго прапусцілі на той свет – штось пахожае на паспарт. Мёртваму даюць у рукі вялікі крэсцік з іконкай. Калі жанчына, то жэнскі, а мужчына – мужчынскі. Таксама з могілак прыносяць пясок і поп “запячатвае” яго, а на могілках ён лапатай крысціць землю. Назаўтра з хаты выносяць мёртвага нагамі ўперад і вязуць на кладбішча.

Зпераду едуць з праперкамі і крастом, а затым нясуць вянкі. Вянкі нясуць маладыя і бяруць іх новымі платкамі.

Калі ідзе нехта насустрач гэтым людзям, што вязуць мёртвага, то той чалавек доўжан астанавіцца і ждаць, калі яны яго абойдуць. Таксама нельга пераходзіць дарогу і абганяць.

На могілках гроб ставяць ля ямы і ўсе прашчаюцца. Усе, хто прашчаюцца, павінны цалаваць у гэтыя прахадныя. Поп хрысціць яму калоссем. Людзі кідаюць у яму грошы (купляюць яму места), а некаторыя зямлю (штоб быстрэй забываўся).

Па мёртвым галосяць родзічы. У нас канкрэтных галашэнняў няма. Галосяць, хто як можа, што прыходзіць у галаву, то і выгаворваюць. Затым яго закопваюць, і ўсе, хто там быў, ідуць на абед да яго родственнікаў. Калі ўсе прыходзяць у двор, то даўжны памыць рукі пасля могілак. Рушнік вісіць на вуліцы і ўсе выціраюць аб яго рукі, але некаторыя ідуць у хату і выціраюць іх аб печ (каб не пужаў).

Усе бабы ідуць у хату і моляцца. Затым садзяцца ўсе за стол. На стол перш за ўсё падаюць сыту. Кожны доўжан з’есці адну ці тры ложкі, а затым ужо ставяць на стол кашу і боршч. Гарэлку таксама п’юць не да пары, па тры чаркі.

Назаўтра зноў усе ідуць снедаць на могілкі і нясуць нешта з яды з сабой. Яду кладуць на магілу, для мёртвага. 

На вакно ў чарцы ставяць ваду і дванаццаць дней мяняюць яе, выліваючы ў вугал, дзе вісіць ікона. Гэта азначае, што душа дванаццаць дней купаецца ў гэтай вадзе.

У нас правяць дзевяціны. Усе ідуць на могілкі, а затым на абед. 

На саракавіны родственнікі даюць падаркі тым, хто папеў яму і рабіў гроб. У хаце запальваюць свечкі і моляцца. Едуць у цэркву і падымаюць за здраўнае трыццаць сёмы ці трыццаць восьмы дзень. Заздраўнае – гэта, калі бяруць хустачку і кладуць на яе хлеб. У гэты час бацюшка моліцца, а чатыры чалавекі бяруць за рагі хустачку і гойдаюць яе.

Таксама спраўляюць гадавіны або ўспаміны па памёршаму. Адзін з родзічаў едзе ў цэркву і заказвае паніхіду, ставіць свечкі. Дома вараць абед і прыглашаюць родзічаў, а некаторыя і тых, хто капаў яму і рабіў гроб.

Запісана ў в. Лубенікі Брагінскага р-на

ад Касцючэнка Вольгі Васільеўны, 1930 г.н.,
Хвост Сафіі Карнееўны, 1928 г.н.,
Захожай Ганны Паўлаўны, 1928 г.н.,
Касцючэнка Таццяны Сямёнаўны, 1938 г.н.,
студэнткай Захожай Н.
Як памрэ чалавек, дак зразу нада ў хаці ўсе зеркалы пазавешуваць чым-ліба ці папераварачуваць, каб душа пакойніка не перасялілася ў зеркала.

Калі чалавек памер, нада зразу абязацяльна абмыць цела, каб ён перад богам чысты паўстаў. Мыць доўжан хтосьці з чужых людзей. Родным мыць няльзя. І маладым мыць няльзя, хтосьці з старых доўжан. Тады пакойніка ложаць на канапу, на чыстую прастыню. Вочы яму закрываюць, каб не выглядзяў каго, рот падвязуюць і на губы іголку кладуць, шоб ня сінеў. Мыць чалавека нада начынаць з галавы і такімі двіжэннямі, як нача красты на ім рысуяш. Адзежу, у якой памёр чалавек, нада спаліць на дзясяты дзень. На яго надзяваюць усю новую адзежу і крэсцік, якім хрысцілі, на шыю чапляюць.

Тады, калі пакойніка паложаць у гроб, на той канапі, дзе ён ляжаў, нада пасядзець, каб ня хварэць. Рукі пакойніку складуюць на грудзях крастом. Правая рука абязацяльна на левай даўжна ляжаць. У рукі даюць свечку. Ногі звязуюць, шоб ня распадаліся. Калі ета жэншчына, дак надзяюць ён на голаву хустку, а як мужчына, дак кладуць ля яго галавы шапку. На лоб ложаць венчык, а на грудзі прахадную. Перад тым, як у гроб класці, нада Ліцію прачытаць.

Падушку, шо ў гроб кладуць, набіваюць сенам. Пад пакойніка кладуць палатняная палаценца. Гроб ставяць так, шоб пакойнік ляжаў ліцом да іконы.

Тады ўжэ робяць сыту, ставяць яе на стол каля гроба і тры ложкі на етую міску з сытай ложаць, запалююць свечкі і бацюшка моліцца, а мы ўжэ падпяваям тады. Адну ж свечку на акно нада абязацяльна паставіць і воду святую ў стакані. І етая свечка, і вада 40 дней даўжны там стаяць.

Цэлую ноч радня даўжна сядзець ля пакойніка і ня астаўляць яго, глядзець, каб кот у гроб ня запрыгнуў, ба зноў у етай хаці смерць будзя, як запрыгня.

На трэйці дзень яго хароняць. Перад тым, як вуносіць цела, бацюшка зноў моліцца. Вуносяць пакойніка нагамі ўперад. З хаты нікому няльзя вуходзіць, пака гроб ня вынясуць. Гроб ставяць на воз і вязуць на могілкі. Усе людзі ідуць за возам, праводзяць пакойніка. Ля кожнага паварота астанаўліваюцца. Ета шоб пакойнік прашчаўся з усім. Як хто ўстрэчны ідзе, дак абязацяльна астанаўлюяцца і хрысціцца. Калі карова замычыць, ці сабака завуя, як пакойніка вязуць, то скора зноў смерць будзя.

На кладбішчы яго зноў адпяваюць. Тады ўсе прашчаюцца з пакойнікам. Сначала цалуюць у лоб, дзе венчык ляжыць, а патом у рукі. Ногі развязуюць і тую ленту забірая хто з родных. Калі што забаліць, дак ёй абвязуюцца.

Калі гроб апускаюць у магілу, то ногі даўжны іці ніжэй за галаву. Тады ўжэ бацюшка кідая ў магілу зямлю – пячатае. Тады ўсе па жмені кідаюць. Тады грошы кідаюць, каб землю купіць. Наш еты бацюшка казаў, шчо нада грошы кідаць, а каторыя кажуць, шчо ня нада, ба зямля бясплатная. Ну, тады ўжэ закопуюць, крэст ставяць. Тады радня пакойніка прыглашая ўсіх на абед: “Пашліця, памянём, каб була яму зямля пухам”.

На стале абязацяльна даўжна быць сыта, боршч, каша, кісель.

Назаўтра ўранні сям’я ідзе на могілкі са снеданням. І там, каля магілкі, ужэ снедаюць. Шо не даелі, на магілцы астаўляюць.

На дзевяты і саракавы дзень пакойніка памінаюць – спраўляюць дзевяціны і саракавіны, а чараз год – гадавіны.

Калі чалавек сам на сябе рукі наклаў, то яго адпяваць няльзя. Я калісь ішла такога адпяваць, дак тры разы спатыкнулася. Ета значыць, Бог ня пускаў мяне. І хароняць такіх дзе-ліба  з краю. 

І дзіця, калі радзілася мёртвая, няльзя адпяваць. Можна, толькі калі яго мёртвае пахрысцяць.

Запісана ў в. Чамярысы Брагінскага р-на

ад Краўчанка Ірыны Дзмітрыеўны, 1937 г.н.,
студэнткай Краўчанка Н.
Калі ўміраў нябожчык, то мыць яго даўжны абавязкова чужыя людзі. Калі гэта мужчына, то мыюць яго пажылыя мужчыны, а калі гэта жанчына, то мыць завуць пажылых жанчын. Пажылых завуць таму, каб не ўміралі маладыя.

Ваду тую, што мылі нябозчыка, выліваюць пад любы вугал у хаце, каб калдунні нічога не нарабілі. Нябожчыка надзявалі абавязкова ў чыстую, або новую адзежу. І абавязкова тую, якую нябозчык любіў насіць пры жыцці. Быў такі случай, што нябозчыцы не надзелі насочкі, як яна любіла іх насіць, то маці прысніўся сон, і яна высказывала, чаму ей не надзелі наскі, і ў яе мёрзнуць ногі. Маці пайшла к суседцы, якая таксама памёрла і ляжала на лаўцы, палажыла наскі ў труну і папрасіла, каб яна перадала дочцы, якая ёй сніцца.

Нельга нябожчыку надзеваць на той свет чужой адзежы, каб жывы чалавек не хварэў і не памёр услед за ім. Падушку напіхуюць нябожчыку сенам і наглуха не зашываюць. Труну абіваюць матэрыялам з верху чорным, а ў сярэдзіне – разным. Дно абавязкова засцілаюць палатном, або льняным палаценцам. Абавязкова кладуць іконку малую, а ў рукі даюць маленькі крэсцік. На грудзі кладуць прахожую, а на галаву святы венчык. Таксама яшчэ кладуць завернуты ў ласкуток кусок хлеба і прыгаворваюць: 

Тваё табе,
А наша нам.

Калі на лаўцы ляжыць пакойнік, то начуюць чужыя людзі і пры гэтым ўсю ноч не разрашаецца спаць. Прыглашаюць жанчыну, каб яна чытала псалтыр.

У той дзень, калі хароняць нябозчыка, капаюць яму. Яму таксама капаюць чужыя людзі. Выкапаную яму нельга астаўляць нанач, каб не мерлі людзі, многа людзей. Абед гатуюць таксама чужыя людзі. Абавязкова вараць боршч і кашу. Дзелаюць коліва з гарачай вады, над нябозчыкам галосіць радня, саседзі, друзья, а калі самі ня ўмеюць прыказваць, то прасілі тых, хто ўмее гэта добра рабіць.

Галашэнні былі розныя. Калі хазяін ці хазяйка былі харошымі, то галасілі і прычытывалі.

А на каго ж ты мяне пакінуў,
А што ж я буду без цябе рабіць,
А за што ж мяне так Бог наказаў?
Калі гэта былі маладыя,
То каму ж нада твае дзеткі?

А каму ж яны сіраты трэба і г.д.
У адной жанчыны муж быў вельмі паганы і біў яе, то калі ён памёр, яна галасіла і казала:

А дзе ж тыя ручкі, што мяне білі,
А дзе ж тыя ножкі, што па гарэлку хадзілі?
Перад тым, як везці нябозчыка на кладбішча, то бацюшка абавязкова маліўся “Атрапляўляў адправу”. Пры гэтым усе родзічы дзяржалі гарэўшыя свечкі. Бацюшка ішоў уперад і маліўся ўсю дарогу. На дно магілы кідалі грошы., манеты. А на крышку гроба радня кідала зямлю рукамі. Калі зрабілі магілу і паставілі крыж, то ўсіх звалі на абед. На абедзе выпівалі па тры чаркі гарэлкі, не болей. Пеўшыя пелі царкоўныя песні. На 3, 9 дзень таксама малілісь.

На 38, 39 дзень спраўлялі саракавіны. Саракавіны спраўлялісь за адзін дзень да саракавога дня. Пеклі заздароўніка і паднімалі заздароўнае. Потым паміналі ў год і на кожныя Дзяды.

Калі ў нашай вёсцы памёр поп Кандрат Самуілавіч, то яго прыязджалі хараніць папы із Сяльца, Камарына, Хойнік, Брагіна, із Чарнігава. Поп наш быў манахам. Харанілі яго ў царкоўнай адзежы. Ліцо было закрыта чорным пакрывалам. Гроб быў дзеравяны, нічым не абабіты. Крэст яму паставілі таксама дзеравяны. Пахаронены ён нагамі на запад і крэст паставілі ў нагах, а не ў галавах як усім. Цяпер каля яго крыста на Радаўніцу ідзе служба і чытаюцца памінальныя запіскі.

Запісана ў в. Чамярысы Брагінскага р-на

ад Галко Марыі Сямёнаўны, 1922 г.н.,

студэнткай Галко В. (2001 г.)

Толькі нябожчыка ў хаце ложаць у гроб нагамі к парогу. У гроб кладуць сена і палатно. Адны кажуць, штоб лён радзіў, другія кажуць, там на тым свеце будзя іці нябожчык у рай, то пасцеля дарожку з гэтага палатна.

На могілкі прыходзяць усе блізкія родзічы, сваякі. Уперадзе два чалавекі нясуць карочвы (гэта на палатне ізабражэніе спасіцелей), тады свяшчэннік, тады вязуць нябожчыка, у аснаўном падводай. Гроб на могілках апускаюць і ставяць нагамі на ўсход.

Провады ішлі так і так казалі: “Умер беднячок, за ім ідзе поп і дзьячок. Умер багатыр, за ім ідзе ўвесь мір”.

Запісана ў в. Малажын Брагінскага р-на

ад Палявой Марыі Арцёмаўны, 1934 г.н.,

студэнткай Харко В. (2007 г.)
Ой, умру я, умру,

Ды пахаваюць мяня,

Ды ніхто не дазнае,

Дзе магілка мая.

Ды ніхто не дазнае,

Ды ніхто не зайдзе,

Толькі ранняй вясной

Салавей запяе.

Запісана ў в. Зарэчча Брагінскага р-на

ад Фраловай Кацярыны Дзмітрыеўны, 1913 г.н.,
студэнткай Лук’янавай Л.

Для галашэння нанімалі спецыяльных плакальшчыц. Яны ведалі жыццё памёршага і таму, плачучы, упаміналі яго добрыя дзялы.

Да нябожчыка звярталіся, как да жывога. Пячаліліся: “Як жа ты так, чаму пакінуў нас, дзетак заставіў?”

Бралі жынчын, бабак старых, удоў. Чыталі малітву, у труну клалі травы, засцілалі палатном (как хрыстова плашчаніца). Стараліся апрануць у святочнае. Маладога хлопца, як жаніха, а дзеўку, як нявесту.

Харанілі на 3-ці дзень, а назаўтра разам з роднымі ішлі на кладзьбішча, прыносілі яму яду. Гатовілі кашу, каб пар мог прайсці на ўсёй магіле. Называлі трэціны, дзевяціны, саракавіны.

Запісана ў г.п. Камарын Брагінскага р-на

ад Шпетнай Разаллі Афанасьеўны, 1932 г.н.,
студэнткай Квятной М.

Ой, памёр і ляжыць,

Я ж не думаю тужыць.

Я тады затужу,

Як на лаву палажу.

Ой, тыя ручкі,

Што мяне білі,

Ой, тыя ножкі,

Што па шэльмах хадзілі.

Як ляжаў, дак трохі

Было жаль,

А як завязлі за сяло,

Дык зусім весяло.

Запісана ў г.п. Камарын Брагінскага р-на

ад Плюшчай Вікторыі Віктараўны, 1978 г.н.,
студэнткай Лук’янавай Л.

Як чалавек паміраў, то звалі суседзяў, каб яго памылі, адзелі. Адзявалі пакойніка ў самае новае, што ў яго было. У гроб яму клалі тое, што ён сільна любіў пры жыцці: табак, напрымер. Бабу, як адзявалі, то завязвалі ёй платок, а мужчыне шапку лажылі ў гроб.

Пакойнік у хаце ляжаў два дні, а на трэці яго харанілі. Летам у жару харанілі на другі дзень. Усё ўрэмя пры пакойніку хтосьці доўжан сядзець – і днём, і ноччу. На трэці дзень звалі пеўчых, каб яны адпелі душу памёрлага.

Дзесь у абед везлі хараніць. Пасля пахарон, усе, хто яго праважаў, ішлі на памінальны абед. На куце ставілі чарку з гарэлкай ці віном і накрывалі яе куском хлеба – для душы памёрлага. Пасля абеду ў тую чарку налівалі святую воду – і так усё стаяла 40 дзён, бо шчэ 40 дзён душа жыве ў хаце. 

Памінальныя абеды спраўлялі на 9 дзён (дзевяціны), на 40 дзён (саракавіны) і на год (гадавіны). На етыя абеды пеўчых ужэ не звалі.

Калі ў пакойніка прыадкрытае вока, хутка ў вёсцы шчэ хтось памрэ.

Запісана ў в. Касачоў Брагінскага р-на

ад Мельнічэнка Марыі Якаўлеўны, 1944 г.н.,
студэнткай Лук’янавай Л.
ЗАМОВЫ
Ад парога

Кацісь катаннем, доля худая, разлучніца.

Кацісь – не цянісь, у парога не круцісь, за крыльцо не цапляйся, на варотах не вісні! Бесья, лешего, варонья падмога, кацісь от парога!

Ад зуба

– Малады маладзік – твой ражок залаты. 

Ці быў ты на тым свеце,

Бацьку, матку бачыў?

– Бачыў.

– У іх зубы не баляць?

– Не баляць.

– Спасі, Гасподзь.

Ад грыжы

Кіла-кіліца, красная дзявіца,

Тут табе не садзіцца,

Тут табе не ляпіцца,

Садзіцца табе і ляпіцца

У цёмных лясах, сыпучых пясках,

Дзе людзі не ходзяць, пціцы не літаюць.

Там табе садзіцца,

Там табе ляпіцца,

А з рабы Божай удаліцца.

Ва імя Айца і Сына, Святога Духа.

Амінь.

Запісана ў в. Буркі Брагінскага р-на

ад Раманюк Марыі Адамаўны, 1930 г.н.,

студэнткай Кашэвіч Л. 

Загавор на любоў

Первым разам, лепшым часам, памалюся Госпаду Богу, мацеры божай пакланюся. 

Прасці мне, мацер божая, за мае не чыстыя словы і дзела, прышлі мне друга (імя), каторы для мяне вячэрняя пара, ранняя зара. Прышлі мне друга, каторы для мяне. Добры вечар вам, двянаццаць ангелаў, прыступіце і раз’ясніце, в любві маёй дапамажыце. Зары-зараніцы, божыя памачніцы і вячэрнія, дапамажыце мне ў этых словах, эта (імя). 

Нада чытаць тры разы.

Ад бешанай сабакі

Госпаду Богу памалюся, божай мацеры пакланюся і ўсем святым. Прыступіце і памагіце, я словам, а Бог помаччу. Не мае слава, а Гасподнія. 

Яд ядавіты сокам паліты, кроўю замазан, (імя) прывязан. З кашчэй, з машчэй, з быстрых ачэй, з румянага цела, з белай касці, з чорнай шарсці. Госпадзі, памагі. Яд ядавіты, угаворваю на сінее мора, на самае дно адпраўляю. Як (імя) на дне мора не бываць, так яду ядавітаму в (імя) не стаяць. Госпадзі, прыступі, памагі, яд разгані.

Ад зляку

Первым разам, божым часам, Госпаду Богу памалюся, святой прачыстай пакланюся. На сінім моры ляжыць белы камень. Як таго камня не перавярнуць, так зляку у (імя) не бываць. Зоры-заранічкі, божыя памочнікі, памагалі Богу, памажыце і мне зляка ўгаварваці, ад (імя) адганяці. А, зляк ліхі, я ж цябе знаю, цябе ўгаворваю, ветраны, вадзяны, паганы, сабачы, свінячы, конскі, гусіны, курыны, вераб’ячы, ад усякай усячыны, ад усякіх змяёў, палзучых і лятучых. Прышлі, Госпадзі, трох янгелаў, атаслаць зляка на шляхі-дарогі, на лозы і горы. На Сіянскай гарэ, на шаўковай траве есць дзевіца. Яна не ўмее прасць, ні ткаць, толькі ўмее кубкі наліваць, зляка в госці зазываць. Ты, зляк ліхі, як табе в (імя) не стаяць, косці не ламаць, крыві гарачай не разліваць. Ідзі ты к той дзевіцы на Сіянскую гору гуляці. Госпаду Богу памалюся, святой прачыстай божай мацеры пакланюся. Які ў (імя) госць, такая яму і чэсць.

Ад перапою

Нада ступіць на парог правай нагой і гаварыць:

Прэсвятая багародзіца, забаронніца, харонніца, хараніла Ісуса Хрыста, захарані, забарані і мяне ад злога вуха і ад ліхога чалавека.

Загавар на цяжкія роды

Госпаду Богу памалюся, святой прачыстай, божай мацеры пакланюся. Прачыстая божая маць шла цераз 9 сініх марэй і несла 9 дзесяцей залатых ключэй. Замкі атмыкала, варота адкрывала і ад этай жэншчыны атрэчала, і добрага моладца на еты свет выпускала, і етай жэншчыне душу ачышчала, а для жывёл не душу ачышчала, а дух ачышчала.

Нада перасказаць 9 раз, 

Вогнік

Первым разам, лепшым часам, Госпаду Богу памалюся, святой прачыстай пакланюся. Гавару я (імя) огнік, агонь. Агонь, вазьмі свой агонь колюшчый, болюшчый, прыстрэчный, прысмешный. Як я цябе, агонь, не зневажаю і з добрым словам адсылаю. Ідзі сабе, агонь, в чыста поле, там сабе гуляй, на маего дзіцяці не нападай.

Запісана ў в. Вуглы Брагінскага р-на

ад Найдзенка Клары Пятроўны, 1926 г.н.,

студэнтам Васілеўскім У.

Ад начніц

Госпаду Богу памалюся, Прачыстай матары пакланюся:

– Дабрыдзень, куркі-матрункі! Ці спіце вы?

– Спім!

– Няхай жа й раб божы Змітрок спіць.

На забяспеку здароўя

Йду я к мору з вялікага гора, а ты, рыбачка, страпяніся, ад гора ізбавіся. За тваё гора хлеб-соль кладу. Хлеб-соль прынімайце й здароўя Міхалу надзяляйце. 

Ад болю зубоў

Йшоў Хрыстос чыраз раку Ірдань, сказваў раке Ірдань: “Стань, а ты, зуб, балець перастань.”

Ад хваробы вачэй

Маладзік малады, у цябе рожкі залаты, жабе на ззяніе, а мне на здароўе. Табе – цёмныя ночы, а мне – светлыя вочы.

Пры рабоце на гародзе

Божа, дапамажы! Калі б Божа даў так зямельцы радзіці, каб і мне, і людзям було. Радзі, Божа, на ўсяляку долечку.

Радзі, Божа, цыбулю, як маю дулю. Гэта кажуць хазяйкі, калі садзяць лук)! 

Божа, дай, каб була чырвона, як агонь, і вяліка расла, і прыгожа, і добра. Так гавораць, калі садзяць чырвоныя буракі, і шчэ хазяйка пры гэтым абвязваецца красным паяском.

Ад усяго

Первым разам, божым часам Госпаду Богу памалюся, Прачыстай матке пакланюся. Прачыстая матка, йдзі ка мне на помач маліцца ад нахабнага чалавека. Спасі, Госпадзі, памілуй, божы Мікіція, мудрасцю мудрыся, хітрасцю хітрыся. Спасі, Госпадзі, ад звера бягучага, ад гада шыпучага, ад нахабнага чалавека, ад смужнай пасцелі, ад плахіх вачэй і плахіх рачэй, ад наглай смерці, ад уроку і нагавору, ад агня, ад патопу, ад усялякага іга. Дай, Госпадзі, храніцеля і пуцівадзіцеля. Амінь.

Ад дамавіка

Цар дваровы, царыца дваравіца! Твае дзеткі цараняткі! Дарую я вас хлебам і соллю, мінуйце вы й маіх жыватоў, карміце вы іх ярай пшаной, а паіце вы іх мядовай сытой, накрыце вы іх шаўковай пеляной, блюдзіце вы іх ад чужога дваравога, ад чужога палявога, ад памежніка, ад карчэшніка, ад кустоўніка, ад грыбоўніка. Амінь.

На сон

Спаці кладуся,

На Богу здаюся.

Крыж пада мной.

Анёлкі мае, станьце пры мне –

Што вам, тое й мне.

Ва ў імя Айца і сына, і Святога Духа.

Амінь. 

Перажагнацца.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,

студэнткай Баўтручок Л.

Каб не заблудзіцца ў лесе

Земляной хрэн свецяць ад Пасхі да Пасхі. Храняць яго, хоць ён дажа і сухі. Потым збіраюцца ісці ў лес, трэба яго ўзяць у лес. Калі ты чуствуеш, што заблудзіўся, трэба ўкусіць, ён са мной, і сказаць словы: 

Хрэн, ты хрэн, храновы,

Выйшаў ты з бярлогі,

Вывядзь мяне, грэшную, на дарогу.

Паўтарыць 3 раза.

Ад залатніка

Госпаду Богу памалюся, залатніку-пану пакланюся.

Сіне мора раскалыхала, залатнік-пан расхадзіўся.

Сіне мора, суніміся, залатнік-пан (такога чалавека) адыдзіся.

Стань на сваім месцы на залатым крэсле.

Не я ўгаварываю, а божа маці ўгаварывае.

Стань, божа маці, на помач,

Ангелы на парад.

Госпадзі, палюбі мой дух,

Я словам, Господзь Бог з помаччу…

Ад злых людзей

І. Первым разам, лепшым часам, Госпаду Богу памалюся,

Святой Прачыстай мацеры божай пакланюся.

Стань, Божа, у помашч рабу Божай (каму).

Еду, я еду на белым мядзведзе, гадзюку зануздаю,

Усім злым людзям рэч замаўляю.

Стаіць камяна сцяна,

Так замолвіла ўсіх я.

ІІ. Другім разам, лепшым часам, Госпаду Богу …

ІІІ. Трэцім разам, лепшым часам, Госпаду Богу памалюся,

Святой Прачыстай мацеры божай пакланюся.

Стань, Божа, у помашч рабу Божай (каму).

Еду, я еду на белым мядзведзе, гадзюку зануздаю,

Усім злым людзям рэч замаўляю.

Стаіць камяна сцяна,

Так замолвіла ўсіх я.

Я – словам, Госпадзь Бог,

З помашчу, Госпадзі, памажы Госпадзі (у такіх дзелах).

Ад уроку

Гэта я пераняла ад сваёй маці, усё жыццё яна лячыла. Калі лечыць маці дзяцей, то абавязкова трэба садзіцца на нож.

Первым разам, божым часам,

Я і з словам, і з духам, а Бог з помаччу.

Сярод балот ляжыць калода,

Под той калодай ляжыць гадзюка.

Сакоча, рагоча, траву з’ядая

І ад раба абожага ад Алкі урок адганяе. 

Урочны, прыстрэшны, пасмешны, падобны, пагадны.

Прыгаворныя, жаночыя, дзявочыя, хлапочыя,

Мужчынскія, бацькавы, матчыны.

Ідзіце, вы, злёкі, урокі, прыгаворы

На жоўтыя пяскі, на цёмныя ляскі.

Там пташачкі вялікія, маленькія 

З жоўтымі дзюбкамі, сізымі крыльцамі.

Дзюбкамі раздаўбуць, крыльцамі размятуць.

Раба божая Алцы раджоны, крышчоны, помашчы дадуць…

Запісана ў в. Карлаўка Брагінскага р-на

ад Петрасевіч Ефрасінні Фролаўны, 1911 г.н.,

студэнткай Бычковай Я.

Ат прыстрэку

Первым разам, божым часам, Госпаду Богу памалюся, Прачыстай мацеры пакланюся. Прачыстая мацер прыступіла … , ад прыстрэку помашч давала.

Вада-вадзіца, красная дзевіца, божая памочніца, бяжыш па мхам, па балотам, па шчырым берагам, па жолтым пяскам. Смываеш крутыя берагі, жоўтыя пяскі. Смый каменне-праменне, урокі-прарокі падумныя, пагорныя, пасмешныя, прыгаворныя, дзявочыя, жаночыя, мужчынскія, хлапочыя, панскія, цыганскія, еўрэйскія. Ізмый … із жыл, з касцей, з машчэй, з усіх жыл, з усіх сіл. Із сарака суставаў, із буйнай галавы, із яркіх ачэй і воласа , і голаса. Стань, Божая мацер, на помашч, ангелы на радасць.

Госпадзі, пралюбі мой дух.

*

Госпаду Богу памалюся, Божай мацеры пакланюся і вам, святым. Прытуліце і памагіце. Я са словам, а Бог з помаччу, не мае словы, а Гасподнія. 

У чыстым полі стаіць явар, пад тым яварам стаіць чорная карова, пад тою кароваю стаіць чорнае цялятка. Яно ссе, высысае ўрокі і прыстрэкі, угаворвае мужчынскія, жаночыя, хлапочыя, дзявочыя, парабочыя, удоўцавы, удавіныя. Ідзіця, урокі і прыстрэкі, у балота, дзе вецер не вее, дзе сонца не грэе, дзе выдра не ходзіць, пеўнеў голас не заходзіць. Там вам піценне, ядзенне, лёгкае спачыванне. Чэраз мой двор ляцел змей палымяны. У таго змея стальное жала, хто тое жала троне, той тады … уракне. 

Я са словам, а Бог з помаччу.

Замаўленне крові

Первым разам, Божым часам Госпада Бога і Прачыстую маць прызываю і кроў замаўляю з касцей, з нажэй, з жолтых жыл, з косці румянай. Шлі тры дзевіцы, тры сестрыцы, неслі з броду воду. Господзь прасіл у ніх напіцца, оні не далі, пашкадавалі. Карамысел сламаўся, вада разлілася, із белай касці кроў сунялася. 

Я словам, Бог з помашчу. Госпадзі, пралюбі мой дух.

Ад бельма

Первым разам, божым часам Госпаду Богу памалюся, пречыстай мацеры пакланюся. Пречыстая мацер, прыступіла … ад бельма помашчы давала. 

Шла божа мацер па Сіянскай гарэ, па шолкавай траве. Расхадзіўся сільны вецер, запарушыў очка мне. Стала божа мацер плакаць і рыдаць, к зямле прыпадаць. Прыходзіт сам Ісус Хрыстос. Маці мая, маці, што вы плачэце, рыдаеце, к зямле прыпадаеце? Сынку мой, сынку, как мне не плакаць, как не рыдаць, к земле не прыпадаць. Шла я по Сіянскай гарэ, па шаўковай траве, расхадзілся сільны вецер, запарушыл очка мне. Стань, Божэ мой, на помашч, ангелы – на радасць.

Госпадзі, пралюбі мой дух.

Заход скаціны

Первым разам, божым часам Госпаду Богу памалюся, святой прачыстай пакланюся. Крамлёўскія горы, жалезныя тыны, мая худойла. Насіць да свае пары прыйшла божая мацер. Крамлёўскія горы разрушыла, жалезныя тыны разламала, царскія вароты атварыла, душу на еты свет выпусціла. Я словам, Бог з помашчу.

Госпадзі, пралюбі мой дух.

Ад гадзюкі

Первым разам, божым часам Госпаду Богу памалюся, Прачыстай мацеры пакланюся. Прачыстая мацер прыступает ... Ад гадзюкі помашчы давала. Шэвель, шэвеля сабіраю племені-рода. Зацінаю зубы і губы, как не будзет племені-рода сабіраць, зубы і губы зацінаць, буду баб-шаптух сабіраць. Асінавым калом тваю паганую кроў праліваць. Я знаю і яд умаўляю з буйнай галавы, з гарачай крыві, з жоўтай касці …, з русай шарсці.

Штобы не пачыналась ні ў отдыху, ні ў маладзіку, ні пад поўня, ні на сходу. Сук-сукора раба божая. Я словам, Бог з помашчу.

Госпадзі, пралюбі мой дух.

Ад пералог

Первым разам, божым часам я – словам, Бог з помашчу. Святой Прачыстай пакланюся. Пералогі ўпалі на голаву, із галавы на спіну, із спіны на хвост, а із хваста ўпалі, і пералогі прапалі.

Ехал поп на шыракапузым кане, намуляваным вазке раскатывае. Впалі і пералогі прапалі. Я – словам, Бог з помашчу.

Засеканіе ат ваўка

Госпаду Богу памалюся, мацеры божай пакланюся. Зара-зараніца, бальшая памачніца, памажы мне, Госпадзі.

На Сіянскім моры стаіць ясны лес. У ясным лесе пан Кулман. Памажы, Госпадзі, … заклінаю сінія жылы, белыя зубы.

Памажы мне, Госпадзі, пастаў маю худобку пры дарозе палубам, на полі камнем, у лясу гнілой калодай.

Самсон, Самсоіл, Самсоніха, Самсоіліха, воўк, ваўчыца, хорт, хартчыца, ваўкалак, ваўкалачыца, замыкаю злому, ліхому зубы і губы залатымі замкамі і сярэбранымі ключамі.

На Сіянскім моры – залатая яблынка. На той яблынцы залатыя яблыкі. Хто дастане тое яблыка і з’есць, той маю худобку з’есць.

Госпадзі, агарадзі маю худобку залатым тынам ад неба да зямлі, ад зямлі да неба.

Ат каровы

Святой Прачыстай божай мацеры пакланюся, во імя отца памалюся, што б злыя людзі молочка не атабралі. Каля сіняга мора нарасла шаўковая трава, там хадзіла мая кароўка. Траўкі сабірала, роскі падбірала, штоб малачко прыбывала. От сябе ведзьму адганяла, штоб малачка не атабрала. Ля быйстрай ракі ходзіць Ісус Хрыстос із сваею роднай мамкай.

Да й з правую рукі падаіла кароўкі, штоб не баялась ні ўрокаў, ні прыстрэкаў, ні ведзьмакоў.

Я – словам, а Бог помашчу.

Госпадзі, пралюбі мой дух.

Малітва

Первым разам, божым часам Госпаду Богу памалюся, мацеры гасподняй пакланюся. На моры камень, на тым камні цэрква, у той цэркві тры прыстолы, за тымі прэстоламі сам Госпадзь сядзіць. Рукі ў яго раскрыжаваны, галоўка расколата, кроў гарачая праліта. Прыходзяць туды Павел і Пятро. Ох, Госпадзі, чаго ў цябе галоўка расколата, ручкі раскрыжаваныя, кроў гарачая праліта.

Он атвячае: “Пятро і Павел, бачыце мае мукі і пакуты, бярыце мае мукі і пакуты, бярыце залаты крэст у рукі, ідзіце па ўсяму свету і скажыце ўсім людзям: “Хто етую малітву будзет чытаць у чацверг пры абедзе, у пятніцу пры пасце, у нядзелю пры вячэры, таго Бог будзе асцерагаць,будзе асцерагаць ад мора таплёнага, агня полыменнага, ад камня гразавога, ад чалавека ліхога, ад дзерава падучага, ад звера бягучага, гада палзучага”.

Запісана ў п. Майскі Брагінскага р-на

ад Хвост Таццяны Канстанцінаўны, 1926 г.н.,

студэнтамі Васілеўскім У., Гарбачовым М.

Ад бешанага пса

Госпаду Богу памалюся, божай мацеры пакланюся і вам, святым. Прыступіце, памажыце, я – са словам, а Бог з помаччу. Не мае словы, а гасподнія.

Яд ядавіты, сокам наліты, кров’ю замазан, … прывязан. З кашчэй, з машчэй, з быстрых ачэй, з румянага цела, з белай касці, з краснай крыві, з чорнай шарсці, Госпадзі памажы. Яд ядавіты ўгавораю на сіняе мора, на самае дно адпраўляю. Як … на дне мора не бываць, так яду ядавітаму в … не стаяць. Госпадзі божэ, прыступі, памагі яд разагнаць.

(Дванаццаць раз)

На любоў

Первым разам, лепшым часам Госпаду Богу, мацеры божай пакланюся. Прасці мне, мацер божая, за маё нечыстае слова і дзела, прышлі мне друга …, каторый для мяне вячэрняя пара, ранняя зара. Добры вечар вам, дванаццаць ангелаў, прыступіце і раз’ясніце, в любві дапамажыце. Зоры-зараніцы, божыя памочніцы і вячэрнія, дапамажыце мне ў гэтых словах.

(Тры разы)

Для родаў

Госпаду Богу памалюся, святой Прачыстай божай мацеры пакланюся. Прачыстая божая маць шла чэраз дзевяць сініх марэй і несла дзевяць дзесяцей залатых ключэй. Замкі атмыкала, вароты аткрывала і ат этай жэншчыны стрэчала, і добрага моладца на этат свет выпускала, і этай жэншчыне душу ачышчала.

Кроў замаўляць

Госпаду Богу памалюся, святой Прачыстай пакланюся. Касцы касілі, жанчыны жалі. Сярпы з косамі зламалі – кроў замаўлялі.

(Тры разы)

Звіх і ўдар

Госпаду Богу памалюся, божай мацеры пакланюся і ўсім святым. Прыступіце і памагіце. Я – са словам, а Бог з помашчу.

В чыстам полі стаіць ігрушка, пад той ігрушкай сядзят тры дзевіцы. Усе тры сестрыцы не ўмеют ні ткаці, ні прасці, толькі звіх і ўдар угаварыць, сустаў на сустаў нацягаць, косць на косць павярнаць.

Ізварогі

Первым разам, лепшым часам Госпаду Богу памалюся, святой Прачыстай мацеры гасподняй пакланюся. Ішоў Адам із-за сіней гары. Он нясе тры дзевяць замкоў, каторымі замкаць, в сваёй шэрсці данасіць сваёй пары. Нужна дзевяць раз. Будзет памагацца, будзет Раманава душа вспамінацца. Царство ему на том свете. Маёй карове на помач.

Замыканіе ат валка

Первым разам, божым часам Госпаду Богу памалюся, святой Прачыстай мацеры, ангельскаму дзенёчку і святой пятніцы пакланюся.

Хрыстос васкрэс, мая ўся худоба есць. Угоняю валы, каровы, коні, целята, свінні, парасята, овцы, ягнята на сіняе мора, у шырокае поля. У край дарогі стаіт дуб і вярба. Ля вярбы стаіт яблынька. На той яблынькі тры залатыя срэбныя яблочкі. Сам Господзь з неба прысылает трох ангелаў з залатымі пужкамі. Два сразу паганяют, трэці наперад забягае, пужкаю дарогу перасякае, сваёй рызай дарогу ўсцілае. Як нікому етыя яблычкі не дастаці, так нечыстаму духу маей худобкі не дагнаці. На вужу еду, гадзюкай паганяю, нячыстага духа ізганяю. Кругом агаражуся і нікаго не баюся. Я словам, Бог з помашчу.

Госпадзі, пралюбі мой дух.

Заходы на замку

На моры, на акіяне, на остраве Бур’яне ляжыць камень. Пад камнем ляжыць тры дзевяць залатых замкоў. Замыкаю глаза, зубы, губы валку, валчыцы й гасцям набеглым. Еслі злы звер бягучы і гад палзучы, можаш у сінім моры ключы браць, то можаш на маю скацінку рот разяўляць. Як табе, звер бягучы і гад паўзучы, у сінім моры ключы не браць, да на маю скацінку рот не разяўляць. Здайся, мая скацінка такая, то шарсцінка. Абгаражу жалезным тынам от цёмнай ночы на всё лето.

Звіх

Первым разам, божым часам Госпаду Богу памалюся, святой прачыстай пакланюся. Звіховую маці, памілуй. Хадзіла – звіха прабудзіла. Яснае сонца всходзіць, светлы месяц всходзіць, сустаў на сустаў всходзіць. Дробныя звёзды всходзяць, сустаў на сустаў всходзяць. Ехал Ісус Хрыстос на буланом кане, конь спатыкнуўся, сустаў на сустаў сталкнуўся. Сколькі болі захапіл, болей болі не пусціл.

Амінь.

Зляк

Первым разам, божым часам Госпаду Богу памалюся, святой Прачыстай пакланюся. На сінім моры ляжыць белы камень. Як этага каменя не павярнуць, так зляку етаму не бываць. Зоры-заранічкі, божыя памачнікі, памагалі Богу, памажыце й мне зляка ўгаварыці. А зляк ліхі, я цябе знаю, цябе ўгавораю, ветраны, вадзяны, сабачы, свінячы, конскі, гусіны, курыны, верабячы, от усякай усячыны, от усякіх лякуў і зміюў паўзучых і лятучых. Прышлі, Госпадзі, трох янгелаў адагнаць зляка і пашліце зляка на шляхі, на дарогі, на сухія лозы, на Сіянскія горы. На Сіянскай гарэ, на шаўковай траве есць дзевіца. Яна не ўмее ні прасць, ні ткаць, только ўмее кубкі наліваць, зляка ў госці зазываць. Ты, зляк ліхі, як табе в … не стаяці, косці не ламаці, крыві гарачай не разліваці. Госпаду Богу памалюся, святой Прачыстай божай мацеры пакланюся.

Амінь.

Прыстрык

Госпаду Богу памалюся, святой Прачыстай пакланюся. На сінім моры ляжыць белы камень. Як етага каменя павернуць, так у етага чалавека прыстрыку не бываць. Прыстрык ліх, я цебе знаю, цебе ўгавараю, калючы, балючы, сонны, ветраны, вадзяны, язычы, панскі, цыганскі, хлапочы, дзевочы, мужчынскі, жаночы й всякія вочы: серыя, сінія, чорныя. Прышлі, Госпадзі, трох ангелаў, отніміце прыстрыка з кашчэй, з машчэй, з усіх жылак, аташліце к тому, от каго стала. Аташліце прыстрыка на шляхі, на дарогі, на ніцыя лозы, на Сіянскія горы. А на Сіянскай гары, на шаўковай траве есць дзевіца, яна не ўмее ні ткаць, ні праць, толькі ўмее сталы засцілаць і прыстрыка ў госці зваць. Прыстрык ліхі, век табе ў етага чалавека не стаяць, косці не ламаць, крыві гарачай не разліваць. Ідзі на Сіянскую гору к той дзевіцы гуляць.

Запісана ў п. Майскі Брагінскага р-на

ад Лузік Зоі Іванаўны, 1934 г.н.,

студэнтамі Васілеўскім У., Гарбачовым М.

Рожа

Рожу шаптала:

Калі красна, то красны цвет, калі сіня, то на сіні цвет, калі чорна, то на чорны цвет, калі зялёна, то на зялёны цвет, калі салодка, то на салодкі цвет, калі жоўта, то на жоўты цвет, калі бела, то на белы цвет.

Балячка красна, балячка сіня, балячка зялёна, балячка чорна, балячка бела, балячка жоўта, згінь.

Ад залатніка

Святая Багародзіца, прыступі, памагі залатніка шаптаці. Залатнічку, божы чалавечку, стань на сваём месцечку, на залатым крэслечку. Каб ты еў, каб ты піў, каб ты гуляў, на сваім месцечку стаяў. Як я цябе загаворвала ад цела румянага, краснага, ад (імя) хрышчанага.

На прылучэнне парынька

Пайду я ў чыста поле, ёсць у чыстым полі белы крэчат. Папрашу я ў белага крэчата: “Злятаў бы ты ў чыстае поле ды ў сіняе мора, у крутыя горы, у цёмныя лясы, у топкія балоты і папрасіў бы ты сілу акаянную, каб дала яна (імя) дапамогу. Схадзіць бы яму ў высокі церам і ўбачыць яго хоць сярод ночы цёмненькай соннага. І сеў бы ты, белы крэчат, на грудзь белую, на рэцівае сэрцайка, на пячонку гарачую, даў бы рабу божаму (імя) з вуснаў сваіх чыстых, розавых, мяккіх, штоб ён не мог без рабы божай (імя) ні жыці, ні быці, ні піці, ні есці, ні свету белага бачыць. Амінь (3 р.).

Запісана ў в. Малажын Брагінскага р-на

ад Бяляк Наталлі Васільеўны, 1930 г.н.,

студэнткай Калясан Л. 

Калі ў каровы малако прападала

Двенаццаць рэк, двенаццаць азёр. Там гуляла тры дзевіцы. Адна вадзіцу пералівала, а другая – малако прыбаўляла, малышцы чарнабровай, а трэцяя ўрага адганяла ад Малышкі чарнабровай. Ідзі, ураг, на нішчыя лозы, на крутыя бярозы, там п’юць і гуляюць і Малышцы чарнабровай малако прыбаўляюць.

Запісана ў в. Малажын Брагінскага р-на

ад Калясан Лідзіі Нікіфараўны, 1940 г.н.,

студэнткай Харко В. (2007 г.)

Каб кроў супыніць

Шлі тры сястры чараз тры дарогі. Лозу сажалі, лаза высахла і кроў у Галіны сунялася.

Шлі тры калечкі чараз тры рэчкі. Адна – лядзяна, другая – сярэбрана, а трэцяя – залатое. Лядзіну бралі, лозу сажалі, кроў у Галіны сунімалі.

Ад звіху

Ехаў Пятро і Павел на залатом кане чараз чорнае мора. Конь спатыкнуўся, а ў Галіны звіх мінуўся.

Супраць пажару

Святый цар Барыс, прашу цябе пол сваіх далёка не раскідай, на сябе – залаты пояс падпаясны, а дух свой на месці кладзі.

Замову на Пятроўку

Пятро, Павел, бяры ключы да атмыкай вароты ў пекла да і выпускай грэшныя душы, толькі адной душы не выпускай, тая душа очень грэшна. У пятніцу рана ела, а ў суботу позна пела, а ў нядзелю позна спала, атца і маці зневажала.

Калі парушына ў вока пападала

Ішоў мядзведзь з лесу, а парушына ў вока. Забірай, мядзведзь, парушыну з проса, парушыну з вока.

Запісана ў в. Малажын Брагінскага р-на

ад Харко Валянціны Аляксандраўны, 1939 г.н.,

студэнткай Харко В. (2007 г.)

Ад іспугу

У чыстым полі касцёл стаіць. У тым касцёле прыстол стаіць, а кругом прыстола ангелы ходзяць. Ангелы ходзяць, святую матку у Госпада Бога вялікага просяць, упрашваюць. І Госпаду Богу пакланяюцца і святой маткі падчыняюцца: асвабадзі душу спужанага чалавека ад благога чалавека, ад ляху.

Ад ячменя

Ячмень, ячмень,

На табе кукіш,

Што захочаш, то і купіш.

Купі сабе тапор,

Каб секці ячмень папярок.

Запісана ў в. Мікулічы Брагінскага р-на

ад Сокаравай Марыі Андрэеўны, 1920 г.н.,

Быстрык Марыі Емяльянаўны, 1927 г.н.,

студэнткамі Чуйко Ж., Кавалец Г.

Супраць суроку

Гасподзь Бог, благаславі!

Вада-вадзіца, красная дзявіца! Як цячэш, амываеш красныя беражочкі, белыя пясочкі, пенья і карэння, чысты пустоўя і белы камення, так умой у рабы божай (імя) прытчы і ўрокі, агавораны, ветраны пераломаны – з ліц і з касіц, і з ясных вачэй, і з чорных брывей, і з белага цела, і з рацівага сэрца, і з рэзвых ног, і з белых рук. Ключ і замок словам маім! Амінь!

Запісана ў в. Марозавічы Буда-Кашалёўскага р-на

ад Казловай Праскоўі Рыгораўны, 1925 г.н.

(перасяленка з в. Новы Сцепаноў Брагінскага р-на),

Кастрыцай А. 

Першым разам, божым часам Госпаду Богу памалюся, Прачыстай Мацеры пакланюся. Прачыста Маці прыступала, мне ад скулы помачы давала. На моры, на лукамор’і стаіць гара, на той гары іва, на той іве гняздо, у тым гняздзе скула-скуліца і скула-залатуха. Прашу цябе, скула-скуліца, скула-залатуха, сунімі свае 12 сясцёр, а калі не сунімеш, буду прасіць Святога Міхайла нізкім паклонам, сэрцам пакорным. Прашу цябе, Святы Міхайла, 12 скул разбівайце, (імя) помачы давайце. Не я ўгавараю, Божа маці ўгаварае. Стань, Божа маці, на помач, ангел на радасць. Госпадзі, прылюбі мой дух.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),

студэнткамі Ліпавай К., Савінскай І., Прыходзька К., Чарновай Л.

Ад болю зубоў

Маладзік малады, у цябе рог залаты,

На моры купаўся, мне паказаўся.

Табе цёмныя ночы – мне светлыя вочы,

Табе на высату – мне на красату,

Табе на ўбытак – мне на прыбытак.

Пытаўся стары ў маладога:

– Ці баляць зубы ў мярцвога?

– Не баляць у смерці і ў мяне да смерці.

Гэтую замову шэпчуць у першы дзень маладзіка 3 разы.

Ад усякага болю

Ішоў Ісус Хрыстос і Маці Прачыстая

Па полю, па шырокай даліне,

Па сіняму каменню, па чорнаму праменню.

Ісус ішоў першы, а Маці Прачыстая

Ішла, вярнулася 

І ў раба божага (імя)

Усякія болі мінуліся.

Ад пажару

Цар Гарадзей, агнём не ўладзей,

Жаркіх іскраў не раскідай,

Дыму не пускай.

Цур. Амінь. Стаўбом дым.

Запісана ў в. Сялец Брагінскага р-на

ад Бандарчук Алены Ярамееўны, 1917 г.н.,

студэнткай Коцур Н.

Ад ячменя
Ячмень, ячмень, на табе кукіш (паказаць кукіш ячменю), што хочаш, то купіш. Купі сабе мыльца, памый сабе рыльца. Купі сабе тапорык, сякі папярок. Купі сабе кабылку, кабылка здохня, ячмень засохня.

Папляваць у глаз тры разы. Еслі нагаварываеце самі сабе, смажце слюной глаз і дайце высахнуць. Не выціраць. За ноч ячмень праходзіць.

Ад ліхаманкі

Сорак раз.

Госпадзі Іісусе Хрісце, Сыне божы, памілуй мя, раба божага (імя). Трынаццаць раз.

Ізбаў, Госпадзі, ад двенаццаці кумох, ад уродзівых дачерей худых, басых, нагіх.

Ад зубнога болю

На рацэ, на моры (паўтарыць тры разы), на моры, на акіяне (тры разы) стаіць стульчык. На этам стульчыку сядзіць Прасвятая Багародзіца Маць. Яна загаварывае зубы. Зуб, зуб, не балі, зубную боль удалі.

Паўтарыць тры разы.

Ад галаўной болі

Аблівайце вадой галаву, гаворачы.

О, Адамам, ізбаў і ізлячы свайго слугу.

Штобы скот не пакралі

Калі скот зайдзя ў загон, скажыця.

“Вор, стань стаўбом. Як стоўб не бачыць і як стоўб не чуя, так і ты аглохні і аслепні, і майго ската не крадзі. Ва імя Атца і Сына, і Святога духа. Амінь”.

Штобы пчолы не пагібалі, насілі багата мёда

Даў Бог пчалу не для пагібелі, а для радасці, малым дзецям на сладасці, штоб багата мёда ў мяне вялось. Амінь.

Еслі скаціна з ног пала

Шаптаць ёй прама ў вуха.

Устань на капыта, перелога разбіта. Скінь сатану, а я табе памагу. Амінь.

Ад рожы

Трэба чытаць на ўтраняй і вячэрняй зорцы. Но сначала прачытаць абрашчэнне.

Госпадзі, Прасвятая Багародзіца, памагі рабу божаму (імя).

Затым чытаюць.

Белая белавушка, красная красавушка, не балі, не калі, не шумі, не паддавайся ні ў шырыну, ні ў глыбіну. Ад рабы божай (імя) аддаляйся ў бальшыя вароты, у поле, у сіняе мора, там падушка пяровая і пярына пуховая, туда аддаляйся. Па сей дзень, па сей час, па мой нагавор. Памошчніца не я, памошчніца мая Маць Прасвятая Багародзіца. Амінь.

Перекресціць бальное месца, закрыць красной трапкай.

Еслі рассыпалі соль

Узяць счапотку солі правай рукой і кінуць чараз левая плячо, сказаць:

Солі – солева, болі – болева, а мне таго нісколева.

Штобы быць з мёдам
Чытаюць па вясне на ўлей, калі пчолы начынаюць раіцца.

У царкве нябеснай стаіць стол хрустальны, на стале брачная чаша стаіць, у этай чашы мёд наліт. Хто бы яго не піў, да дна не выпівае, мёд у чашы не ўбывае, а больш яшчэ прыбывае. Так бы і ў маім уллі мёд пчолы цягалі, соты напаўнялі, чашы налівалі. Ва імя Атца і Сына, і Святога Духа. Амінь.

Еслі карова малако пацярае

Нагаварываюць на воду і на крапіву. I этай крапівай падойнік параць. I на дресвяной камень.

Ва імя Атца і Сына, і Святога Духа. Амінь. Ёсць слаўны акіян-мора. А на том акіян-моры ёсць бел остраў. На том, на белым остраве ёсць белы камень, на том белам камні сядзіць Прачыстая Багародзіца, Маці божая, на престоле сваём. I як ты, Прасвятая Багародзіца, іспусціла мора і рэкі, і азёра із аднаго месца, із-пад белага камня, дак ты, Прачыстая Багародзіца, іспусці малако із маея мілай жываціны, із каровы (якая шэрсць), із розных шарсцей і яе вымя. Ва імя Атца і Сына, і Святога Духа і ныне і прысно, і ва векі вякоў. Амінь.

Ад злых людзей

Шол Гасподзь з сямі нябёс, нёс Гасподзь 77 замкоў ад 77 языкоў. Замкні, Госпадзі, усім людзям, врагам, судзьям вочы, рты, пасці, штоб не было рабу божаму (імя) напасці, ключ кінь у акіян-мора. Хто зможа яго дастаць, той зможа мяне асуждаць. Амінь.

Чытаць тры разы, сплёвывая чараз левая плячо.

Ад зладзеяў

Штоб зладзей не ўлез у дом, трэба закрыць дзверы і нагаварыць на замок.

Сам, як луць (мардатый), язык, як прут, гол, як зад, завядзі злодзею вочы, звядзі яго з ума, а мяне, нараждзённага, хрышчоннага, Госпадзі, спасі. Амінь.

Ад злых людзей

Чытаць, калі радам з вамі злы чалавек ці вы ідзеця туда, дзе вас не любяць.

Падымі мяне, Божа, на высокую гору, залі, Госпадзі, маім врагам вочы халоднай вадой, замкні, Госпадзі, і губы, і зубы іх залатым замком. Амінь.

Ад суда

Госпадзі, благаславі, Отче. Одзейся светам, яко рызаю, прасцірая неба, ако кожу, пакрывай облака, препояса поясам Прасвятыя Багародзіцы, звяжы уста, языкі і гартані ў князей і баяр, і ўправіцяляй, і вяльмож, і ўсякіх власціцелей, і ў прыказных служыцелей, пад’ячых і маіх супастатаў, каторыя са мной, рабом божым (імя), судзіцца стануць, свет адношы всягда, ныне і прысна, і ва векі вякоў. Амінь.

Прысушная

Стану на васток храбтом, на запад ліцом і памалюсь, пакарусь самаму сатане. Памагіце і пасабіце мне врага адалець, рабе божай (імя) памажыця, памажыця, пасабіця прысушыць раба божага (імя). Наляцела трыццаць тры тысячы дзьявалаў і акружылі этага парня, і адалелі, і прысушылі з вялікай сухотай і вялікай напасцю. Будзьце маі слава крепкі і емкі. Ва імя Атца і Сына, і Святога Духа. Амінь.

Прысушная

Як дзверы прытвараюцца, так прысланісь жэншчына (імя) ка мне, рабу божаму (імя), утрамі, вечарамі і зарамі, і днямі, і часамі і доролы, і дз'явалы, і сатаны, і чарцята. Пашлю тучу грозную і ўсе вашы дама выжгу, долы і цёмныя лясы і бары, і горы – усё разрушу.

Запісана ў в. Хракавічы Брагінскага р-на

ад Фясько Варвары Іванаўны, 1926 г.н.,

студэнткай Фурс А. (з сшытка інфарматара)

Замова ад звіху

Першым разочкам, добрым часочкам Госпаду Богу памалюся, Прачыстай мацяры божай пакланюся, кіеўськім, пячэрськім, усім сілачкам нябеськім, станьця ўпомаччу рабе божай (імя) звіх і ўдар лячыць.

На сіням моры, там стаяла вярба, пад таею вярбою тры – пані. Яны ні прахі, ні ткахі, ні валасахі. Ні шыюць, ні беляць, толькі звіх і ўдар лечаць. Адна лечыць звіх, другая – удар, а трэйцяя састаўляя сустаў на сустаў, каб той на места стаў. Гаспод із помаччу, а я з духам.

Сказала так, тады падуй на тоя места бальноя і плюнь чараз левая плячо. Ну, і дзевяць разоў так прашаптаць нада.

Запісана ў в. Чамярысы Брагінскага р-на

ад Пінчук Ганны Сяргееўны, 1937 г.н.,

студэнткай Краўчанка Н.

Ад бяссоніцы

Лажуся спаць, са мной – божая маці, па баках – ангелы-храніцелі, яны мае спасіцелі, а ты бяссонніца, ідзі ад вакон, ад дзвярэй, ад койкі маёй. Пашлі мне, Госпадзі, крэпкага, прыятнага сну. Амінь.

Ад скабкі

Прашу Бога, малю Бога і ня раз, і ня два, і ня тры, і ня чатыры, і ня пяць, і ня шэсць, і ня сем, і ня восем, і ня дзевяць раз – скабка, вылазь.

Прачытаць замову 3 разы, падуць на тое месца, дзе сядзіць скабка і папляваць праз левае плячо.

Ад грыжы

Месяцу прыбываць, а грыжы – не бываць. Я не пуп грызу, а грыжу выгрызаю. Амінь.

Запісана ў Рагачоўскім р-не

ад Голік Ніны Мікалаеўны, 1937 г.н.

(перасяленка з Брагінскага р-на),

студэнткай Пятровай С.

Ад прыстрэку

Госпаду Богу памалюся,

Святой Прачыстай пакланюся,

Усім святым нябескім,

Кіеўскім, Пячэрскім.

Ехала раба Божа мостам,

Папіралася залатым кростам,

Наўстрэчу ім раба Божая Маці.

Параскея пыталася ў рабы Божай Маці:

– Куда едзеш, раба Божая Маці?

– Еду да рабы Божае Ганны

Угавараці і злякі, і прыстрэкі,

І ўрокі, і перапалохі, і дзяцінцы,

І касвінцы, і прычынцы.

Гаварыла тры-дзевяці ўрокаў,

Тры-дзевяці перапалохаў,

Гаварыла і рукамі адмахівала,

Адпраўляла іх за глыбокія балата,

За шырокія паля.

Там сталы засланы,

Кубкі наліваны.

Там вам піць,

Там гуляць,

На макавае зерне пагібаць,

А ў рабы Божай Ганны

Ва век не бываць.

Амінь.

Ад скулы

Госпаду Богу памалюся,

Святой Прачыстай пакланюся.

Скула-скуліца, красная дзявіца.

Вас – 77.

Ты скула, напаследу:

На мяжэ, на страсе.

Ідзі ж ты за цёмныя ляса,

За шырокія паля.

Здзесь табе не бываці,

Ганнінай галоўцы не чапаці,

Не сушыці, не кружыці.

Амінь.

Ад крывацёку

Першым разам, лепшым часам,

Госпаду Богу памалюся,

Святой Прачыстай пакланюся.

Беглі тры калечкі

Чараз крылечкі.

Лозу капалі,

Рожу зрывалі.

Амінь.

Ад глухаты

Госпаду Богу памалюся,

Святой Прачыстай пакланюся.

Слышыць мыш і сава,

І балотняя змяя.

Слышыць кот і кошка

І Ганна нямножка.

Якім слыхам радзілась,

Такім слыхам красцілась.

Ад ныне да веку

Слышыць будзеш.

Амінь.

Ад зубнога болю

Маладзік маладой,

На табе рог залатой.

– Ты на небе бываў?

– Бываў.

– Мёртвых відаў?

– Відаў.

– У іх зубы не баляць?

– Не баляць.

Так няхай і ў Ганны не баляць.

Табе на помач

Дай, Бог, слова памашч.

Амінь.

Ад п’янства

Першым разам, лепшым часам,

Госпаду Богу памалюся,

Святой Прачыстай пакланюся.

На Русалімскай вісокай гарэ

Сядзіць Божая Маці-дзевяціручніца.

Падыйду к ей пабліжа,

Пакланюся ей паніжа,

Папрашу яе пабліжа.

Пазамірала ў лесу карэнне, паленне,

Іванава замры цела

Насчот піццявога дула.

Амінь.

Ад змяі

Выйду за варота,гляну на балота.

На балоце стаіць мост калінавы,

На калінавым масту

Ляжыць гад-царыца,

Папрашу я цябе, гад-царыца:

Прыкажы ты ўсім гадам,

Царам і царанятам,

Вужам і вужатам.

Не паслушаеш мяне – 

Накажу цябе:

Заб’ю цябе грамамі,

Заллю цябе дажджамі.

Ад залатніка

Першым разам, лепшым часам,

Госпаду Богу памалюся,

Святой Прачыстай пакланюся.

Залатнік-залацесцейка,

Ідзі ж ты на сваё месцейка,

На залатое, божае крэслейка.

Здзесь табе не бываці;

Етага месцейка не чапаці,

Не сушыці, не крушыці,

Не чапаці, не штармаваці.

Ідзі ж ты за глыбокія балата,

За шырокія паля,

Там сталы засланыя,

Там кубкі наліваныя,

Там табе піць,

Там гуляць,

На макавае зерне пагібаць.

Амінь.

Ад удару

Ехаў Восіп-Грыгорый

На вараном кане.

Вараны конь спатыкнуўся,

Звіх з ударам сутыкнуўся.

Папросім Госпада Бога,

Што б жа гэты звіх і ўдар

Да на месцейка стаў,

На месцейка,

На залатое крэслейка.

Любоўныя прысушкі

Госпаду Богу памалюся,

Святой Прачыстай пакланюся,

Да Івана прыступлюся.

Улажы яму, Божа,

Сухату-сухапушчую,

Таску-таскушчую,

Думу-думушчую.

Цела і цела – любоўнае дзела,

Целам і к целу – к любоўнаму дзелу.

Штоб ён маць сваю зненавідзеў,

Атца знелюбіў,

Адну мяне ведаў,

Адну мяне зноў,

На другіх не паглядаў.

Амінь.

Ад уроку жывёлы

Госпаду Богу памалюся,

Святой Прачыстай пакланюся,

Да Івана прыступлюся.

Удараю па бакам,

Па глыбокім малакам.

Кароўка мая,

Не будзь ты ўрочліва,

А будзь ты малочліва,

На малокі густыя,

На сыры таўстыя,

На маслы жоўтыя.

Амінь.

Ішла Божая Маці

На Русалімскую вісокую гару,

На шаўковую траву.

Там яна лягла,

Лягла і прызаснула.

Прышоў да яе сыночак яе,

І стаў яе разбужаці,

І стаў яе разважаці:

Маці, мая Маці, годзе табе спаці.

Сыночак наймілейшы,

Раскажу я табе сон найдзіўнейшы,

Як недаверкі Хрыста мучавалі,

Мучом мучавалі,

Бічом бічавалі,

Накраст ручкі распіналі.

А цяпер, Маці, раскажу

Табе свой сон.

Мне не снілася, наяў уявілася: 

На сінім моры прыстолы стаяць,

На прыстолах кнігі ляжаць,

Над кнігамі свечы гараць,

Над свечамі Божа Маці сядзіць,

Накраст ручкі дзяржыць.

Прыйшоў да яе святы Пятро і Павел

Дзеці, мае дзеці, бярыце крэст у рукі, 

Нясіце па ўсяму беламу свету,

Закажыце старому і малому,

Хто будзе гэтыя малітвы панімаці,

Тот не будзе наглаю смерцю паміраці,

У вадзе патапаці, у агне пагараці.

І сколькі на дзераве ліствы, столькі ў моры рыбы,

Столькі на чалавеку грахоў,

І ўсе ж етыя грахі спакутуюць.

І толькі тыя спакутуюць,

Хто ў нядзельку плацце качае,

Корань капае,

Атца, маць зневажае,

Свінне ўбівае.

Амінь.

Перад дарогай

Паеду я дарогамі,

Паеду я далёкімі,

Сама з сабой,

З Прачыстаю Святой.

Сярод дарогі будзе сустракацца

Дарога з дарогаю,

Зямля з зямлёю,

І ангалкі са мною.

Храніцелі мае,

Бараніце мяне

З вечара – да свята,

Ад света да Госпада Бога – ісціна.

Амінь.

Ад пажару

Цар вагняны,

Цар вадзяны,

Прашу я вас

Угаманіцеся, умадтцеся,

Ветры буйныя ўцішыцеся,

Пажары суніміцеся.

Амінь.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
НАРОДНАЯ МІФАЛОГІЯ

Вадзяны

Калі ў нас была рэчка, дык быўвае вадзяны: як гакне, дык на ўсю Брагіншчыну гром. Гэта на Брагінке, пака яе не чысцілі. Яна стараю была, лазою заросшая. Ён во такі, як хто? Ну, меншы за бусла, серы, шыя таўчушчая. Яна той шыяй перагне чэраз лазіну: “Ой! У-у!” Стане, дык аж адгалоскі ідуць. Ну, цяпер ужэ няма. Не пужаліся яго. Яго не можна было пабачыць. Гэта так, рэдка-рэдка было. А тады пачысцілі, і яго не стала. 

Гэта ж весела калісь было: выйдзем увечары – можа было пачуць голас усякай пціцы, а цяпер ужэ няма нічога. Цяперака звялі. Ето вадзяной.

Запісана ў в.Сялец Брагінскага р-на

ад Цярэшчанка Ганны Васільеўны 1929 г.н.,
Краўчанка Кацярыны Сямёнаўны 1926 г.н.,
Новак В.С., Вяргеенка С.А.,

студэнткамі Арловай А., Сакаловай Ю.

Вадзянік

Вадзянік быў царом вады. Ён мог тапіць людзей. Казалі, што ён мог быць вялікай рыбай, дзіцём. 

Тое, што раней у вадзе жылі вадзянікі – верым. Ён рабіў людзям зло: тапіў, ламаў іх вудзільні, краў бялізну пры паласканні. Калі чалавек тапіўся ў мелкім месцы, то асабліва верылі, што гэта справа вадзяніка. Ён яшчэ стараўся зацягваць людзей на глыбіню.

Запісана ў в. Мікітаўка Брагінскага р-на

ад Данчанка Васіліны Ціханаўны, 1944 г.н.,
студэнткай Данчанка К. (2000 г.)
Вадзянік – злы дух, які сядзіць на дне рэк, сажалак, балот. Выступае ў вобразе мужчыны з рысамі жывёлы. Замест рук у яго лапы, з вялікай барадой зялёнага колеру і доўгімі вусамі. Росту ён невысокага, тоўсценькі, пакрыты цінай. Галоўны яго занятак – тапіць людзей. 

Зімой ён спіць, а прачынаецца толькі тады, як з’яўляюцца ля вады першыя рыбакі. Раней сома не елі, бо, казалі, што ён сябруе з вадзяным. Яны разам харчуюцца ўтопленнікамі.

Запісана ў г.п. Брагін 

ад Яцко Наталлі Пятроўны, 1944 г.н.,

студэнткай Яфрэмавай А. (2005 г.)
Быў вадзяной вул. Во такі здаровы, чорны. Косцік паймаў таго вула ды прынёс у хату, а нам інцярэсна стала ды мы пайшлі глядзець. А я ўжо тады замужам была, у мяне Федзя быў. Рабіў: гоў-гоў-гоў.

У вула шыя – во! Во як была ў Юлі сабачка, точна во такая во была, толькі ён чорны. Доўгая шыя. Морда, як у сабакі.

Запісана ў в. Зарэчча Брагінскага р-на

ад Сонавай Юліі Ульянаўна, 1934 г.н.

(ураджэнка в. Сцежарнае Брагінскага р-на),

Карпенка Ніны Адамаўны, 1925 г.н.,

студэнткамі Кушняровай К., Тараненка А.,

Арловай А., Сакаловай Ю. (2003 г.)
Я яшчэ малая была, мы ў Сцежані жылі ля балота. Тады ўвечары выйдзеш і вуткі кракаюць, і вол вадзяны гудзе.

У бані ніхто не вадзіўся.

Запісана ў в. Зарэчча Брагінскага р-на

ад Іотчанка Марыі Канстанцінаўны, 1935 г.н.,

Протчанка Марыі Васільеўны, 1928 г.н.,

студэнткамі Кушняровай К., Тараненка А.
Водзяной гул – это пціца такая. Она так ухкает, я не знаю, как её по-народнаму называют, а мы называем вадзяны гул. Яна так гулкае: «Гу, гу».

А мы жылі на пасёлку Старыя Ляды, там балацянкі ўсё врэмя і гул ідзе: гу-гу. Маці кажа: “Эта вадзяны вол”. Ды я не думаю вол, што араюць, а яна кажа – пціца. Ён ноччы спявае красіва: гу-гу. Пціца не очень большая, менш бусла або чаплі. Умеюць яны плаваць.

Запісана ў г.п. Камарын Брагінскага р-на

ад Шаўчэнка Алы Мікалаеўны, 1929 г.н.

(ураджэнка в. Сцежарнае Брагінскага р-на),

Сітовай Вольгі Сямёнаўны, 1938 г.н.

(ураджэнка в. Новая Ёлча Брагінскага р-на),

студэнткамі Кушняровай К., Тараненка А.,

Арловай А., Сакаловай Ю. (2003 г.)
ВЕДЗЬМА

Бабушка мая расказвала, як калісь цётка мая была яшчэ дзеўкай, дык яны гулялі ў Сцежані аж пад Юркавічамі. А калі ўжо дадому ішлі, а там жа крэст, дзе клуб быў, дак яны беглі, як вот гэты магазін тут вулічка была і сюдой мяртвяцоў вазілі. Беглі яны, мінулі гэту вуліцу, а тады выскачыла за імі бочка і за імі коціцца. Яны бягом уцякаць. Як яны бягом, так  і яно за імі хутчэй. Дабеглі да гэтага краста і бочка кудысьці дзелася.

У кума кума была, ён быў членам праўлення калісь ды пайшоў. Карова доіцца, доіцца і не знаюць, хто яе доіць. Глядзіць, хлеў не зачынен плотна. Ён ішоў пасля спраўлення, дайшоў да хлява, паслухаў, паслухаў, карова мыкае, значыць, што-та ў хляве ё. Ён выйшаў у хлеў, а жана доіць карову. Карова доіцца, мыкае. Ён падышоў і кажа тады: “А, дак ты тут, я цябе шчас жа, падаждзі! Я цябе!” Да ішоў, а там калісь так дрова бальшыя былі і калодка, дзе дровы всегда рубалі і сякера ў калодцы, і ён кажа: “Я шчас цябе, падаждзі”, і ідзе к калодцы. Яна бедная бегла яму на шыю вот лахматая сабачка такая, ну, а ён дзед здаровы быў, ды ён і кажа: “А, дак ты мяне яшчэ хочаш паваліць?” Ды так вось за лапу сціснуў так: “Падаждзі, падаждзі, хадзем к калодцы”. Дык яна тады ўжо рвецца, вырываецца, да пяшчыць вот сабачым голасам. Ён падышоў к калодцы, за лапу да адрубіў яе лапу. Ну, а тады ўжо кажа, а ў яго калодзезь быў на двары, хадзілі тады, цяпер жа ў кожнага, а тады ж дзе-та на вуліцу адзін. Ня ходзіць кума па воду, што ж та, кажа, кума па воду не ходзіць, чаго яна? А што яна, адно па аднаму, аж кума без рукі, а кума хадзіла карову даіла, ведзьма была, а тады ўжо ізвінялася перад імі. Вот такія ведзьмакі былі.

Запісана ў в. Зарэчча Брагінскага р-на

ад Іотчанка Марыі Канстанцінаўны, 1935 г.н.,

Протчанка Марыі Васільеўны, 1928 г.н.,

студэнткамі Кушняровай К., Тараненка А.,

Арловай А., Сакаловай Ю. (2003 г.)
Казаў бацька, ён памёр, яму было 80 гадоў. Былі гумна, у іх малацілі і сушылі зярно. Бацька браў з сабой хлопца большага, брата майго, Валодзю. А ў тую ноч не ўзяў. Нача і варота замкнуў, а па гумне свіння ходзіць і рохкая. Упаў. Злякаўся. Пачаў маліцца, чытаў “Васкрэсную малітву”. Печы такія рабілі, каб сушыць жыта і мельніцы. Яна над жаралом пастаяла і пашла. А вышла, аказалася ня свіння, а жанчына. З другога боку яго на клямку закрыла і палку ў клямку ўпіхнула.

Запісана ў в. Бераснёўка Брагінскага р-на

ад Гулявай Гарпіны Пятроўны, 1920 г.н.,

студэнткай Харко В. (2007 г.)

ДАМАВІК
Адна перайшла з адной хаты ў другую. Я пытаюся: “Ну, забрала ты дамавічка?” Тая: “Не”. Я кажу: “Ну, дык пайшлі забярэш”. Гэта было вечарам. Яна пайшла і ўсюды ўжо пахадзіла: і ў хаце, і ў сараі, і ўсюды, а патом ужо за такога дурнога выйшла замуж.

Запісана ў в. Зарэчча Брагінскага р-на

ад Іотчанка Марыі Канстанцінаўны, 1935 г.н.,

Протчанка Марыі Васільеўны, 1928 г.н.,

студэнткамі Кушняровай К., Тараненка А.,

Арловай А., Сакаловай Ю. (2003 г.)

Дамавой маю сястру мучыў. Ня можна жыць было. І яны выбраліся з тае хаты. Вадзяной вол. Гэта пціца. Жывая пціца. 

Запісана ў в. Карлаўка Брагінскага р-на

ад Макарак Ніны Рыгораўны, 1930 г.н.

(перасяленка з в. Пасудава Брагінскага р-на),

студэнткамі Кушняровай К., Тараненка А.,

Арловай А., Сакаловай Ю. (2003 г.)
РУСАЛКА

Хадзілі мы, значыць, у школу. І яшчэ авечак пасці нада была, я ж сірата, у мачехі жыла. Ана строгая была, вот і дзелалі всё. Ну то, значыць, у полі, калі паслі, дык ці то бабы, ці то істоты, ну, я не знаю точна, але баяліся хадзіць у жыта ці авёс, каб не ўкралі.

Запісана ў г.Гомель

ад Маджаравай Кацярыны Пятроўны, 1937 г.н.

(ураджэнка в. Аляксееўка Брагінскага р-на),
студэнткай Гаўрыленка І. (2004 г.)
Русалкі – гэта маладыя і красівыя дзеўкі з доўгімі касамі, з хвастом з жывата. Гаварылі, што русалкамі станавіліся маладыя дзеўкі, якія тапіліся, а таксама і тыя, якія памерлі і не былі замужам. Яны памагалі ўраджаю жыта.

Русалкі жывуць у балотах.

Запісана ў в. Мікітаўка Брагінскага р-на

ад Данчанка Васіліны Ціханаўны, 1944 г.н.,

студэнткай Данчанка К. (2000 г.)

Была я маладою дзеўкаю. Жалі жыта. Быў у нас брыгадзір урадненны. Пайшлі мы жыта жаць на Казанскую. Сталі жаць, снапкі ўяжам. Чараз тры нівы жала суседка мая – Гузіха. Я кажу: “Пабач, як Гузіха стараяцца”. А яна снапы вязала і перакідала, дак такі свіст ішоў. Ліца не паказувала. Не разгіналася. На ёй была рубашка палатняная гразная, платочак гразны. Ішлі абедаць, хацелі яе пазваць, а яе ўжэ не аказалася. Ідом дадому, а яна ў сябе на ганках сядзіць прыбраная, са сваёй дачкой забаўляяцца. Сталі ёй казаць, шо яе бачылі на полі, дак яна ўсё пераспрашувала, ня верыла. Такая нам паказалася.

Запісана ў в. Бераснёўка Брагінскага р-на

ад Гулявай Гарпіны Пятроўны, 1920 г.н.,

студэнткай Харко В. (2007 г.)
ХЛЕЎНІК

Карова ідзе ў чэраду ўся мокрая. Цяліцы нада было цяліцца. Бацька хлеў сплёў з лазы. Бацька кажа мне: “Мая дачка, бярэ хтось торх. Нада, каб ты паначавала там і пабачыла”. Я паслалася ўперак і сцярагу. Цераз мяне штосьці перапрыгнула маленькае. Тады ўвесь хлявец закалаціўся. Ня даляжала, злякалася. Ён карову вуганяў. Бацька падзелаў дзяравяныя хрэсцікі, параскладваў па ўсяму хляву. Боляй ён у хлеў не пайшоў.

Запісана ў в. Бераснёўка Брагінскага р-на

ад Гулявай Гарпіны Пятроўны, 1920 г.н.,

студэнткай Харко В. (2007 г.)

ЖЫВЁЛЫ

Ласка 

Ласечка ў хляве е такая, жывотнае. Во калісь казалі, што як яна ня ўзлюбіць карову, дык яна яе ганяе, і карова ходзіць упацеўшая. Ета така беленькая ў хляве жывотнае.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.

студэнткамі Кушняровай К., Тараненка А.,

Арловай А., Сакаловай Ю. (2003 г.)
Вой! Ласка – дрэннае жывотнае, яна як прабяжыць цераз карову, і карова не дасць тады малака. Яна нічога не прадстаўляе сабой, но еслі яна набудзе малако пад каровай, то потым цэлую нядзелю карова будзе мучацца. Яна тоненькая і длінная. Каб яна здохла! Яна беленькая, а спінка карычневенькая.

Запісана ў в. Зарэчча Брагінскага р-на

ад Сонавай Юліі Ульянаўны, 1934 г.н.

(ураджэнка в. Сцежарнае Брагінскага р-на),

Карпенка Ніны Адамаўны, 1925 г.н.,

студэнткамі Кушняровай К., Тараненка А.,

Арловай А., Сакаловай Ю. (2003 г.)
ПАЗААБРАДАВАЯ ПАЭЗІЯ
***

Сербіянку танцаваць

Я ўжо навучылася,

Дзве нядзелі я за стол

Есці не садзілася.

*

Як гармошка заіграла,

Значыць, трэба выхадзіць.

І самой павясяліцца,

І другіх павясяліць.

*

Сербіянку выбівала,

Сербіянку рэзала.

Шыла міламу штаны,

Дзірку не прарэзала.

*

Я ішла па вуліцы

І набралась страху.

Валька яблыкі збіваў

З усяго размаху.

*

Ой, Егор, ты Егор,

Не хадзі па яме ў двор.

Табе ногі падкаваць,

Дык не будзеш двор таптаць.

*

Коля, Коля, Мікалай,

Сядзі дома, не гуляй.

Калі ты пойдзеш гуляць,

Малышам не здабраваць.

*

Фама едзе на вале,

Балалайка на спіне.

Фомка едзе на баране,

Дудачка ў кармане.

*

Фёкла-пышка

На вуліцу выйшла.

На каменьчык села,

Ды тры жабкі з’ела.

*

Ванька-станька, карапуз,

Надзявай бальшы картуз.

Каравай з’еш хлеба,

Вырасцеш да неба.

*

Упаў Ваня з паталка

З усяго размаху.

Зачапіўся за ўхват,

Разадраў рубаху.

*

Ванька – пырка-растапырак,
На рубашкі восем дзірак.

На штанах яго прарэха,

Усё ў Ванькі дзеля смеху.

*

Дзякуй, дзякуй камбайнёру,

Што высока пакасіў.

Баба ногі пакалола,

Дзед тры ночы галасіў.

*

Ехаў Філя на карове,

Таракана раздавіў.

А за гэты вось учынак

Тры капейкі заплаціў.

*

У нас ногі ў аборках,

А карова ў лапцях.

У нас пашуць на цялегах,

А бароняць на санях.

*

Дзед пайшоў па грыбы,

Баба па апенькі.

Дзед свае прасушыў,

Бабіны макрэнькі.

*

Віця-Віцяля-Віцяля,

З’еў карову і цяля

І 12 парасят,

Толькі хвосцікі вісяць.

Запісана ў г.п. Брагін

ад Маргунова Пятра Гаўрылавіча,
студэнткай Лішанковай В.

***

Ідзе, ідзе карагод,

Усе дзевачкі напярод,

А хлопчыкі за намі,

Маргаючы очамі.

Ото ж карагод,

Ото ж ваявод.

У нашага карагода

Быў сын ваявода.

І дзе карагод ходзіць,

Там жыто родзіць.

А дзе карагод не бывае,

Там жыто вылечае.

Запісана ў г.п. Брагін

ад Жэжкі Івана Рыгоравіча,
студэнткай Лішанковай В.

***

Як пайду я па дароге,

Пушчу голас я лесам.

Няхай голас мой пачуюць

І мяне, сіраціначку, пашкадуюць.

А калі пачуе яго свякроўка

– Калі маё ж дзіця галасуе,

Дык няхай пойдзе пагуляе,

А калі ж нявестачка –

Хай ідзе і пажынае.

Поле ж мае вялікае,

Рэчка ж мая шырокая,

А жыта ж маё ж добрае,

А я ж яму не роднае.

Запісана ў г.п. Брагін

ад Парэмскай Галіны Мікалаеўны,
студэнткай Лішанковай В.

***

Ой, як я жыцейка жала

Ды на дом свой паглядала:

Ой, ці ўсё добра ў хаце,

Ой, варыцца ці боршч.

А наварыла мамка баршчу,

А напякла мамка бліноў,

А наварыла мамка кашы,

Кідаючы туды сажы.

А чаго ж табе, дзяўчыначка, браці,

Каб толькі страдаці?

Нада табе цяжкую долю даці,
Не людскую, не прастую,

А сіроцкую.

*

Да падзякуем мы Богу

За тое, што ён даў выгоду.

Да за ціхае лета,

Да за буйнае жыта.

А ў гэты час не спалі, не ляжалі,

Мы ўсё лета жыта жалі,

Па полю каласкі збіралі.

Ніводнага не паціралі,

Ніводнага не згубілі,

Уражай нажылі.

Запісана ў г.п. Брагін

ад Дзямянчык Валянціны Іванаўны,
студэнткай Лішанковай В.

***

Ах, няшчасная мая ты долечка,

Засталася я сіраціначкай.

А ў свекроўкі цяжка жыці,

А няма мне шчасця.

Трэба ў полі жыта жаці

Аж да самай ночы.

Ручачкі мае стаміліся,

Спінка пакрывілася.

А няма ж мне шчасця

У свякроўкі жыці,
Усё жыццё таміцца,

Усё жыццё таміцца,

Пра дом свой спамінаць.

А жыта ж то буйное,

А поле вялікае,

А няма ж мне шчасця

У свякроўкі жыці.

Запісана ў г.п. Брагін

ад Яворскай Галіны Андрэеўны,
студэнткай Лішанковай В.

***

Жала я жыта, да не ляжала.

Ой, я жала яго па шчырай праўдзе.

Да не давайце да па чарачцы,

Да давайце ж па цэлай кварце.

Ад чарачкі я не ўп’юся,

Ад квартачкі не павалюся.

Ой, ж дзянёк да пажынаю,

Да лугамі іду, песні ж паю.

Борам іду, спяваю, гора праклінаю.

А сялом іду, плачу сільна,

Каб глядзелі пільна.

Запісана ў г.п. Брагін

ад Жэжка Наталлі Іванаўны,
студэнткай Лішанковай В.

***

А па сіняму мору

Сівыя лозы хіляліся.

А пад тымі лазамі

Два браткі змаўляліся.

Адзін братка каня сядлае,

А другі братка навучае.

– Не бяры, братка, багатую,

Да вазьмі, братка, убогую.

Ой, багатая пышна ходзіць,

А ўбогая дзела робіць.

Пачула тое багатая,

Узяла баршэнне ў ахапак.

Падаркі ж мае таненькія,

Рушнічкі ж мае бяленькія,
Ці мне вамі горы высцілаці?

Ці мне дуброве дараваці?

Не хочуць людзі мяне браці.

*

Кукавала зязюля ў зялёным лесе:

Бедная ж мая галоўка на свеце.

Хто ж маё гняздзечка разаўе,

Хто ж мае дзеткі пабярэ?
Адпазваўся салавейка ў садочку:

– Я ж тваё гняздзечка сам разаўю,

Я ж твае дзеткі сам пабяру.

Запісана ў г.п. Брагін

ад Яворскай Галіны Андрэеўны,
студэнткай Лішанковай В.

***

Зажурылася малада дзеванька,

Што не кошана зялёна дуброванька.

Не журыся, малада дзеванька,

Будзе скошана зялёна дубровенька.

Косары косяць, ветрык павявае,

Маё сенца ад сонца пасыхае.

*

Пасылала мяне маці 

Яравое жыта жаці.

А я жыта не жала,

У баразёнцы ляжала.

У баразёнцы ляжала,

Да Мікіту паджыдала.

Баразёнка вузенька,

Не памясцілася.

Вунь Мікіта ідзе,

Мне арэшкі нясе.

Я арэшкі кусала

І Мікіту цалавала.

Запісана ў г.п. Брагін

ад Дзямянчык Валянціны Іванаўны,
студэнткай Лішанковай В.

***

А ў садзе сліва нахілілася,

А Іванка з Ганнай палюбіліся.

А ў садзе сліва асыпаецца,

Іванка з Ганнай абдымаюцца.

Паехаў Іванка далёка.

– Адчыні, Ганна, божа макоўка.

Устала Ганна, як і не спала,

Абняла Антося, пацалавала.

– Не хадзі, Іванка, па двары,

Бо наробіш слядамі бяды.

– Я гэту бяду пальцам развяду,

Да сваёй Ганны ў сваты прыду.

*

Ой, ляцелі гусі

З далёкага краю,

Ваду замуцілі

На ціхім Дунаю.

Як мы любіліся,

Нас маці не знала,

Цяпер растаёмся,

Як цёмная хмара.

А з той цёмнай хмары

Дробны дожджык будзе,

З нашага кахання

Нічога не будзе.

Запісана ў г.п. Брагін

ад Жэжка Наталлі Іванаўны,
студэнткай Лішанковай В.

***

Чаму ж мне не пець,

Чаму ж не гудзець,

Калі ў маёй хатачцы

Парадак ідзець.

Парсючок пад лаўкай

Бульбачку грызець,

Петушок на століку песенькі

Пяець.

А дзіцё ў калысачцы

Як бычок равець.

Чаму ж мне не пець,

Чаму ж не гудзець,

Калі ў маёй хатачцы

Парадак ідзець.

Запісана ў г.п. Брагін

ад Парэмскай Галіны Мікалаеўны,
студэнткай Лішанковай В.

***

Ой, ляцелі гусі з броду,

Ой, ляцелі гусі з броду,

Ой, ляцелі гусі з броду,

Памуцілі ў рэчцы воду.

Гуляла я.

Пакуль вада чыстая была.

Я з Андрэем любавалася,

З Андрэем любавалася.

Гуляла я.

Запісана ў г.п. Брагін

ад Жэжкі Івана Рыгоравіча 

студэнткай Лішанковай В.

***

У саду расцвітала бяроза,

Там громка пяе салавей.

А дзе жэ мой мілы Сярожа,
І з кім он гуляе цяпер.

Я чую, песні раздаюцца,

Наверна, Сярожка ідзе.

Я быстра наўстрэчу памчуся

І ўсяго расцалую яго.

І здесь жэ пайдзёт балтаўня,

Папомні лішь прэжнія поры,

Це поры, конечно, любя.

Ох, белая роза, любовь,

А жоўтая роза – ізмена.

А чорная роза – печаль.

Ідуць гады за гадамі,

Маршчыны пакрыюць ліцо.

Я век не забуду яго.

Любіш, не любіш – не нада,

Но я яшчэ не стара.

Но прыдзеш, поклонішся знова,

Но будзет ужэ позна тада.

*

Пакінь, мамка, па дзетках хадзіці,

Ідзі, мамка, у лес зялёны жыці.

Кагда будзеш ісці ў лясочак,

Не забудзь аставіць дома кашалёчак.

Хату Захарку, карову Анне,

А самі ў бальніцу лажыцеся.

А ты долга будзеш там валяцца?

Ніхто не прыдзе цебе даведацца.

*

Ой, зелена жыта, зелена,

Харошыя госці ў мяне.

Зялёнае жыта за сталом,

Харошыя госці за сталом.

Ой, зелена жыта, зелена,

Харошыя госці ў мяне.

Зелена жыта ў раду,

Харошыя госці ў ладу.

Ой, зелена жыта, зелена,

Харошыя госці ў мяне.

Зелена жыта пры мяжы,

Харошыя госці да душы.

Ой, зелена жыта, зелена,

Харошыя госці ў мяне.

Зелена жыта ярава,

Сабралась уся мая радня.

*

Ой, да ты каліна, ты маліна,

Ой, да ты не стой, не стой на гарэ крутой.

Ой, да не спускай галля на сіняе мора.

А на сінім моры карабель плыве, аж вада раве.

А ў том карабле тры палка

Сядзяць маладых рабят.

Яны Богу молюцца,

Дамой просяцца.

Ой, камандзір жа ты мой,

Адпусці жа ты нас дамой.

Хачу к мацеры радной,

Хачу к жонцы маладой, к дзяціне малой.

Запісана ў в. Вуглы Брагінскага р-на

ад Найдзенка Клары Пятроўны, 1926 г.н.,
студэнтам Васілеўскім У.

***

Ой, бувало, выйду-выйду,

Ніхто не наравіцца,

А цяпер я выйду-выйду,

Ніхто не нуждаецца.

*

Ой, бувало, дажыдала

То таво, то этаво,

А сейчас, маі падружкі,

Дажыдаць-то некаво.

*

Ухадзі ты, ўхадзі,

Здесь народу очень многа,

Ты меня не падвадзі,

Я люблю савсем другога.

*

Во, сягоння серада,

Я й мяса не ела.

Не цалуйце мяне, хлопцы,

Каб я не памлела.

*

Мой мілёнак, як цялёнак,

Толькі ў хляве стаяць.

Як павёў мяне да хаты,

То не смог пацалаваць.

*

Пад’ехалі ка мне сваты

На сівой кабыле.

Всё прыданае забралі,

А мяне й забылі.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,
студэнткай Баўтручок Л.
***

Пра марака

Марак едзе па раке, аленькія губкі,

– Вазьмі ж мяне, сірату, хоць у адной юбке,

Вазьмі ж мяне, сірату, хоць у адной юбке.

– Калі хочаш, дак садзісь, паязжай са мною,

Я на юбку дзенег дам, паязжай са мною,

Я на юбку дзенег дам, будзь маей жаною.

Жыла годзік, жыла два, горачка не мая,

Но пра родзіну сваю ана всё мячтала,

Но пра родзіну сваю ана всё мячтала.

Вот ідзёт ана, ідзёт, што-та пріуныла,

На руках ана нясла матрасёнка-сына,

На руках ана нясла матрасёнка-сына.

– Прымі, мамачка радна, сем’я небальшая,

Матрасёнак будзе зваць бабушка радная,

Матрасёнак будзе зваць бабушка радная.

– Не паслушала мяня, маяго савета,

Ідзі, Дуня, паязжай на край міла света,

Ідзі, Дуня, паязжай на край міла света.

– Ой, сыночак, мой сынок, здзесь нас не прымаюць,

Сільна мора глубако, там нас ажыдаюць,

Сільна мора глубако, там нас ажыдаюць.

К сіню мору падашла, цяжка ўздыхнула,

Крэпка сына абняла й у моры ўтанула,

Крэпка сына абняла й у моры ўтанула.

*

Вечар ціхі

Вечар ціхі, вечар спакойны,

Сабіралісь падругі гуляць.

Вот у Надзі із глаз на букецік

Пакацілась нявольна слеза:

– Мой сасед у саседку ўлюбіўся

І прыходзіць вот так, вечарком,

І гаворыць, я, Надзя, прызнаюся –

Не на шутку цебя палюбіў.

Толька штобы нам быць умесце,

Тваю дочаньку нада ўбіць.

Узяла ножык, к краваці падходзіць,

А дачушачка ўстала, не спіць:

– Мама, мама, мілая мама,

Што за папа на стуле сядзіць?

– Ой, то, дочанька, папа – не папа,

Эта папа не твой, да чужой,

Он із свету цебя пазагубіць,

Астаюсь я ягонай жаной.

Узяла ножык, у грудзі ўтыкнула,

Толькі дочанька крыкнула: “Ой!”

Аблілася падушачка кроўю,

А дачушка ляжыць нежывой.

Кто-то ў дзверы сільна стучае

І крычыць: Надзя, утвары!

Атварыся ты, мілая Надзя,

Твой муж з арміі ў водпуск ідзёт!”

–Ой, ты Васечка, міленькі Вася,

Ой, хавайся жа ты паскарэй!

Уйшоў муж у хату

І нячайна глазамі находзіць

Сваю родную дочку ў крыві.

Он вымае наган із кармана

І застрэліў іх абаіх.

– Палюбоўніка й жонку застрэліў –

Астаюся цяпер я адзін.

Запісана ў в. Дуброўнае Брагінскага р-на

ад Міхаленка Вольгі Якаўлеўны, 1932 г.н.,
студэнткай Баўтручок Л. 

Ой, орёл ты орёл, белокрылы орёл,

Ты летаеш высако, ты бываеш далеко 


(2 р.).

Ізлетай ты орёл най Украінку дамой.

Ой, проведай ту дзевчёнку, катра журыцца за мной 
(2 р.).

Она журыцца, шчэ пячаліцца,

Выйшла замуж маладая, цяпер каецца 


(2 р.).

Бацькаў цвет, бацькаў цвет,

Завязаў мілы свет.

Маці, мачыха была, рана замуж аддала 


(2 р.).

***

Ой, гуляй, гуляй білая рыба па мору,

Ой, гуляй, гуляй мая радзіна за мною…

Да не валялася я ў свайго таткі пад плотам 

(2 р.)…

Да ўносіла русую косу пад лотам 



(2 р.)…

Ох, я косіла, дай уносіла свайму татачку на дзіва 
(2 р.).

Запісана ў в. Карлаўка Брагінскага р-на

ад Петрасевіч Ефрасінні Фролаўны, 1911 г.н.,
студэнткай Бычковай Я.
Каліна-маліна

Каліна-маліна,

Чаго расцвітаеш?

Маладая дзяціна,

Што стаіш думаеш?

Я стаю, думаю

І яшчэ думаці буду.

Палюбіла парня,

Вавек не забуду.

А ў нядзельку рана,

Яшчэ сонца не ўсходзіць,

Малады Ванюша

Па казарме ходзіць.

Камандзір, мой бацька,

Адпусці дадому,

Не мяне самога,

А каня варанога.

Запісана ў в. Лубенікі Брагінскага р-на

ад Касцючэнка Вольгі Васільеўны, 1930 г.н.,
Хвост Сафіі Карнееўны, 1928 г.н.,
Захожай Ганны Паўлаўны, 1928 г.н.,
Касцючэнка Таццяны Сямёнаўны, 1938 г.н.,
студэнткай Захожай Н. 

Песні пець – ногі крывыя.

Плясаць – голас не даёць.

Я пошёл бы к тёшче в госці,

Да не знаю, гдзе жывёць.

*

Мамачка-літошачка,

Падай пальто ў акошачка,

Я нідзе не дзенуся,

А з міленькім надзенуся.

*

У меня на сарафане

Касалапы пятухі.

Я сама не касалапа,

Касалапы жаніхі.

*

Вы танцуйце, мае туфлі,

Вам недолга танцаваць.

Выйду замуж, стану плакаць,

Вам пад лавачкай ляжаць.

*

Дзевачкі,

Зіма – ні лето,

Ні пасееш в полі рож.

Дзевачкі, ні наша воля,

Ні палюбіш, кто харош.

*

Ох, падружка падружыла,

Взяла, мілого адбіла.

*

Ох, падружка Нюська, Нюська,

Твой карцёжнік, мой п’янюжка.

*

Сербіянка мая мамка,

Сербіянка людная.

Бяры ложку, еж картошку,

Не ідзі галодная.

*

Мілы мой, мілы мой,

Я страдаю за табой.

Обраці вніманія

На моі страданія.

*

Мілы мой, мілы мой,

Розачка садовая.

Раскажы, как уважая

Ухажорка новая.

*

Я частушек многа знаю,

Начінаю первую.

Свайго мілага ругаю

За любовь неверную.

*

Я частушек многа знаю

І на курсах не была.

Меня, такую развесёлую,
Родзіла маць мая.

*

Спомні, мілы, как бывала

Ты іграл, я танцевала.

Спомні, мілы-дорогой,

Как гулялі мы с тобой.

Ночі цёмные, холодные,

А я в юпочке одной.

*

Із акошка на акошка

Цвяты пераставіла.

Брат учыцца не хацеў,

Я яго заставіла.

*

Ён уехаў даляко,

Я ўеду дальшэ.

Вороці тую любоў,

Катора была раньшэ.

*

У нядзелю пашла замуж,

У нядзелю нажылась.

У панядзелак за карзіну,

Дый дадому падалась.

*

Палюбіла лейценанта,

А патом палітрука.

А патом всё ніжэ, ніжэ

І дашла да пастуха.

*

Ой любов, ой любов,

Какая ты злая.

Не хочу цебе любіць,

Мама застаўляе.

*

Харашо, да ненадолга

Цібе, мілый мой, любіць.

Ты і сам не сагласілся

Далеко ка мне хадзіць.

*

Ой, вайна, вайна, вайна,

Ты міня обідзела.

Ты заставіла любіць,

Каго я ненавідзела.

*

У лесу сядзіць варона,

Корміць варанёначка.

Ат какой-нібудзь разявы

Атаб’ю мілёначка.

*

Сколька в лес я не ходзіла,

З лесу не выходзіла.

Сколька парней не любіла,

Всех с ума пазводзіла.

*

Мой мілёнак, як целёнак,

Кучеравый, як баран.

Як зайграет на гармошкі,

Настаяшчый фуліган.

*

Хорошо цібе, кукушка,
В цёмнам лесе кукаваць,

Хорошо цібе, падружка,
З маім міленькім гуляць.

*

Ваня, Ваня, Ваністы,

Какой жа ты абманісты.

Калі б у Вані не жана,

Палюбіла б Ваню я.

*

Я любіла чатырох,

Цібе, Лёня, пятого.

Нікаго так не любіла,

Як цябе, праклятага.

*

Мілы сердзіцца на брата,

Через брата на меня.

Мілай, я не вінавата,

Што любіла брата я.

*

Гаваріла я цібе,

Гаваріла лічна,

Не выхажывай за мной,

Бо я ні сімпацічна.

*

Ой, якая я была,

Ой, якою стала.

Ой, якому дураку

Падчыняцца стала.

*

Гаваріла сястра брату:

Ні любі, братка, багату,

Любі, братка, бедную,

Харошу да не вредную.

*

Гаварів мне Колінька:

Расці, мая Олінька.

Я расла старалася,

За Колю ні папалася.

*

Мілыя дзевчонкі

Адбілі мне печонкі.

А я без печонак

Седно люблю дзевчонок.

*

Пайду в лес, паставлю крэст –

Можа хто памоліцца.

І з такою шантрапою

Ні хачу знакоміцца.

*

Красна яблычка ды па два бака.

Лучай бы за п’яніцу, чым за дурака.

П’яніца панравіцца, дурак нікагда.

Водачкі нап’ецца – вясёлый завсегда.

*

А ў меня вхажорав дзевяць,

Я ні знаю, што ім дзелаць.

Пяць зарэжу, тры ўб’ю,

А дзевятага люблю.

Запісана ў в. Мікулічы Брагінскага р-на

Выпраўляла маці сына ў салдаты

Выпраўляла маці сына ў салдаты,
Выпраўляла маці сына ў салдаты,
Маладу нявестку ў поле жыта жаці.

Жала яна, жала, жала, не дажала,

Жала яна, жала, жала, не дажала.

Там пасярод поля тапалінай стала.

Прыйшоў сын дахаты,

Добры вечар, мама.

Прыйшоў сын дахаты,

Добры вечар, мама.

А што за прычына ў полі тапаліна?

Не пытайся, сынку, пра тую прычыну,

Не пытайся, сынку, пра тую прычыну.

Ды бяры сякеру, рубі тапаліну.

Першы раз ударыў, яна пахілілась,

Першы раз ударыў, яна пахілілась,

Другі раз ударыў, яна папрасілась.

Не рубі, казача,

Я твая дружына.

Не рубі, казача,

Я твая дружына.

Там, пасярод поля, спіць твая дзяціна.

Маці, мая маці,

Што ж ты нарабіла?

Маладу нявестку са свету згубіла.

Выпраўляла маці сына ў салдаты,
Выпраўляла маці сына ў салдаты,
Маладу нявестку ў поле жыта жаці.

Сіроцкая песня

Пайшла я ў лес па маліну.

Маліны я там не нашла.

Нашла я там крэст ды магілу

І горка я плакаць начала.

Мамаша, ты спіш і не слышыш,

Як плача сіротка твая.

Мамаша з магілы атвечала:

Не плач ты, сіротка мая,

Вазьмуць цябе людзі чужыя,

І будзеш ты жыць як свая.

Нашто ж мне людзі чужыя,

Нашто ж мне свет галубой?

Як успомню я маміны глазкі

І роднага папы разгавор.

Вярба

Стаіць вярба высокая,

А пад вярбою гай.

Зялёны гай густесенькі,

Как будта серцу рай.

А ў том раю цячот рака.

Ана як шкло блесціт.

Далінаю шырокаю куда яна бяжыць?

Ана бяжыць сквозь беражка,

Дзе цягнуцца чалны, чалны.

Там тры вярбы схіліліся,

Да журацца ані.

Вы не журыцесь вербачкі,

Настанут халада,

А моладасць не вернецца,

Не вернуцца гада.

Ажаніўся стары дзед

Ажаніўся стары дзед,

Узяў дзеўку дваццаць лет.

Ой да, ой да, ой да да.

Сталі класціся ўжо спаць,

А старога не відаць.

Ой да, ой да, ой да да.

Адзываецца дзед з печы:

Я пагрэю сабе плечы.

Ой да, ой да, ой да да.

Пагрэй плечы, пагрэй спіну,

А я выйду на хвіліну.

Ой да, ой да, ой да да.

Толькі дзверы адчыніла,

Там чакае ўжо Даніла.

Ой да, ой да, ой да да.

Цалаваліся на ганку,

Дзед на печы спаў да ранку.

Ой да, ой да, ой да да.

Ажаніўся стары дзед,

Узяў дзеўку дваццаць лет.

Ой да, ой да, ой да да.

***

Ешчо сонца не заходзіць,

Позненька взыходзіць.

Што жанаты да дзевачкі

Кожны вечар ходзіць.

Ой, он ходзіць, пускай ходзіць,

Бо ён яе любіць.

Ана ему, молодая, дружіною будзе.

Дружіною, ешчо какою,

Жэною молодою.

Як зарэжэш перву жонку,

Буду жыць з табою.

Прішол мілый, чернобрывый,

Стал ножа точыці.

Его жонка Алёночка

Начала просіці:

Постой мілый, чернобрывый,
Хоць на адну часіну.

А я сяду, пагадую,
Малую дзеціну.

Тогда будзеш проклятая

Дзіця гадоваці.

Як я пойду да Дуная

Нажы полоскаці.

Пашол мілый да Дуная

Нажы полоскаці,

А саседзі, добры людзі

Далі знаці маці.

Ой, ты, маці старэнька,

Кідай бельё праці,

Ідзі дочку Алёначку

На смерць спаражаці.

Ой, прышла жа стара маці,

Глянула в окенца.

Лежыт дочка Алёнушка

Ліцом проці сонца.

Ой, доню дарагая,

Што ты нарабіла?

Сваіх малых дзетачак

На век посіраціла.

Ой, не я же сіроціла,

Сіроцілі людзі,

Сіраціла тая сволочь,

Што женатых любіць.

***

Я пад вішенькай сідзела,

І дожджык брізгал на міня.

Я саветую падружкі

Не влюбляцца так, як я.

Красівух парняв не любіце,

Красівух бойцесь як агня.

Красівый любіць і пакіне,

А ты астанешся адна.

Дзе мне, дзевачкі, дзецца,

Дзе мне скрыць сваі глаза?

Чужым мне стыдна паказацца,

Родныя гоняць са двара.

Чужым мне стыдна паказацца,

Родныя гоняць са двара.

Пайду я ў мора ўтаплюся,

Пускай знесёт міне вална.

Дзеўка к мору падхадзіла,

Узбунтавалася вада.

Ана платком белым махнула,

Па сінюм моры паплыла.

Прашчайце, кусцікі, бярозкі,

Прашчай, сасеннік маладой,

Прашчайце, дзевачкі-красоткі,
І ты ізменнік, мілы мой.

***

Старана мая, староначка,

Не магу я прызабыць на цібя.

Ночью сплючы, а днём ходзячы,

Ды чужое дзела робячы.

Учора міне чужой бацька пабіл,

А сегодня насміхаецца ў глаза.

Добра біці да чужое дзіця,

Што ні б’ецца, не адбіваецца.

Што ні б’ецца, не адбіваецца.

Толькі слёзкай заліваецца.

Прыйшла б ка мне родна мамачка,

Яна б у мяне і не снедала,

Толькі прыйшла і атведала.

Яна жа ў мяне і не палудновала,

Толькі прышла, прыгалублівала.

Ана б у мяне не абедала,

Толькі прыйшла б атведала.

Ана ж у мяне не вячэрала,

Толькі прыйшла, развесяліла.

Праведу я сваю мамачку

За два леса, за два цёмненькіх.

Сама сяду пад беражною,

Ды заллюся горкай слязою.

Абернулась мая мамачка:

Чего сідзіш, мая доченька?

Чего сідзіш, мая доченька,

Відна горка твая долечка?

Я, бывала, прыпявала,

Як у садзе салавей.

А цяпер я прыўныла,

Не чуваць маіх рачэй.

*

Я, бывала, запаю,

Не падгажу салаўю.

А цяпер укарацілі

Жызнь вясёлую маю.

*

Харашо, ды не надоўга,

Цябе, міленькі, любіць.

Знаю, ты не сагласішся,

Далеко ка мне хадзіць.

*

Песні пела, грудзь балела,

Сэрца разрывалася.

Па ліцу бяжалі слёзы,

З мілым раставалася.

*

А мой міленькі не глуп,

Завярнуў мяне ў тулуп.

К сценачцы прываліваў,

Замуж угаварываў.

*

Міне сватаў канапаты,

А рабой наперабой.

Канапаты, вон із хаты,

А рабой – то мілы мой.

*

Дзевачкі, любоў гарачаю

Храніце пад замком.

Я храніла ў карзіначцы –

Раздула вецярком.

*

Калі б я была цыганка,

Ды яшчэ красівая,

Штоб ты здзелала са мною,

Маменька радзімая.

***
Там у вішнёвым саду,

Там салавейка шчабетаў.

Дадому я прасілася,

А він мяне ўсё не пускаў.

– Казача, міл, прашу цябе,

Зашла зара, пусці мяне.

Праснецца маценька мая,

Будзе пытаць, дзе була я.

– А ты ёй дай так отвіт:

– Вясна ідзе, чаруе свет.

Вясна ідзе, красу нясе,

А ты красі радуйсе.

Мамо мая, ты ўжэ стара,

А я вясела, малада.

Я жыці хочу, я люблю.

Мамо, не лай доню свою.

– Доню мая, не в тыму річ,

Дзе ты блукала цэлу ніч,

Чаму расплецена каса,

А на очах блэсніць сляза.

– Каса мая расплецена,

Яе падруга распляла,

А на очах маіх сляза,

Бо з мілым  я разлучана.

Там у вішнёвым саду,

Там салавейка шчабетаў.

Дадому я прасілася,

А він мяне ўсё не пускаў.

***

У саду пры даліне

Громка пеў салавей,

А я мальчык на чужбіне

Пазабыў усіх друзей.

Пазабыў, пазабросіў

З маладых юных лет.

Сам астаўся сіратою,
Шчасця, долі мне нет.

Ой, умру, я ўмру,

Пахароняць меня,

І радныя не ўзнаюць,

Дзе магіла мая.

І ніхто не прыедзе,

І ніхто не прыдзёт,

Толькі ранняй вясною

Салавей прапаёт.

Прапаёт і прасвішча,
І апяць уляціт.

Адзінокая магіла

Травой зарасцёт. 

***

Ой, да ты калініца,

Ой, да ты малініца,

Ой, да ты не стой

На гарэ крутой.

Ой, да не спускай галлё,

Да на сіняе мора,

Што на сінім мору

Карабель плыве.

Карабель плыве,

Аж вална равёт.

А ў том карабле

Тры палкі салдат.

Тры палкі салдат,

Маладых рэбят.

А адзін салдат

Дамой просіцца:

– Камандзір-маёр,

Адпусці дамой,

Бо пакінуў жонку,

Сам не знаю каму.

***

Цячэ вада каламутна,

– Чаго дзеўка така смутна?

– Я не смутна, я сярдзіта,

Бо з начы была я біта.

Біла мяне маці з ночы

За Іванкавы кары вочы.

Біла мяне, й шчэ карала,

Штоб я Іванку не кахала.

А я Іванку так люблю,

Дзе сустрэну, там цалую.

Мамка мая, дарагая,

Ты сама была такая,

Што любіла майго папку,

Як я свайго Іванку.

***

Цячэ рэчанька, рэчка быстрая,

А ў той рацэ дзева мылася.

Дзева мылася, вымывалася,

Свайго дружку дажыдалася.

А яе дружок шоў каня паіць,

А раўнівы муж шоў жану тапіць.

– Не тапі мяне рана з вечара,

А тапі мяне позняй ночанькай.

Людзі будуць спаць, меней будуць знаць.

А старшая доч не спала ўсю ноч,

А младшая доч усё пыталася:

– А дзе наша маць, а дзе дзявалася.

– Пайшла ў цёмны лес, заблудзілася,

Грабавой даской прынакрылася.

***

Сіня морачка глыбока,

Не відала мора дна.

Я ат мамачкі далёка,

Не відала гадоў два.

Ой, на што ты ж, мая мамка,

Мяне ў пятніцу радзіла.

Сёстрам долечку дзяліла,

А мяне за п’яніцу аддала.

Каму месяц, каму ясны,

А мне ж ночка цёмная.

Каму весела жывецца,

А мне гора ды печаль.

***

Марак плаваў па валнам,
Аленькія губкі.

Ты вазьмі мяне з сабой,

Сяду ў адной юбкі.

Калі хочаш, дык садзісь,

Паязжай са мною.

Я на юбку шоўку дам,

Назаву жаною.

Пайду к маменькі радной,

Ды спрашу савета,

Што я еду з мараком

У край белага свету.

Маць савету не даёт,

Брасай матрасёнка.

Матрос цябе не вазьмёт,

Пасмяецца толька.

Чараз года паўтара

Ідзе доч уныла.

На руках яна нясёт

Матрасёнка-сына.

Прымі, мамачка радна,

Сям’я небальшая.

Матрасёнак будзе зваць

Бабушка радная.

Ідзі, дачка, ты туда,

З кім савет імела.

А майго ж ты савету

Слухаць не хацела.

Пайдзём, сынок, пайдзём радной,

Тут нас не прымаюць.

Сіня мора глыбако,

Там нас ажыдаюць.

Сіня мора глыбако,

На дзве палавіны.

Ты вазьмі мяне з сабой,

Дый маю дзяціну.

Запісана ў в. Марозавічы Буда-Кашалёўскага р-на

Кастрыцай А.
Песні

	Ой, памыю свае ножкі,

Дый памыю ручкі.

А мой мілы, чарнабрывы,

Не носіць палучкі.

    Як пайду я на падвор’е,

    Стану на парозе.

    А мой мілы, чарнабрывы

    Ляжыць на дарозе.

Прыязжае міліцыя, 

Дый ля двара стала.

Яна маё п’яна гора 

З сабою забрала.
	Прыязжае міліцыя,

Ен думае – шуткі.

Яны яму прысудзілі 

Двадцаць  адны суткі.

    Еду, еду, мой міленькі,

    Еду, мой харошы.

    Будзеш бачыць перадачу, 

    Як  я твае грошы.

Еду, еду, мой міленькі,

Я да цябе прыйду.

Можа, чэрці цябе схвацяць,

А я замуж выйду.


Запісана Ковалем У.І. ад….

у в. Дублін Брагінскага р-на

Я спявала святыя песні сваім дзецям:

Хадзіл я, брадзіл па чужой старане

І страсці нямоўча кіпелі.

Нябесны ацец не забыў аба мне,

Сматрэў ён за мной з калыбелі.

Кагда вазмужал я, раздзелу прасіл,

Ацец на раздзел сагласіўся.

Он часць із імення маю аддзяліў,

І я з ім надоўга прасціўся.

Мне стала прасторна, я бросіўся ў мір,

Как будта свабода мой, дзеўкі, кумір.

Мне тут толькі стала знакома

З запасам здароўя, багацтва і сіл.

Мне думалась шчасце ўстрэціць

І то, і другое, і трэццяе ўбіў,

Но шчасце не мог і замеціць.

А ўрэмя бяжала і страсці раслі,

Свабода ім рост прыдавала.

Багацце, здароўе і сіла ўшлі,

Душа ўсё чаго-та іскала.

Красавіцы з’елі здароўе маё,

А как ані прэждзе ласкалі.

Багацце маё ім пашло на жыццё.

Друзья ўсе, друзья разбяжалісь,

А он адзінокі, пячальны сядзіць,

Убіта таской уніжэнія.

І гдзе не іскал і куда не сматрэл,

Не відзел нігдзе ўцішэнія…

*

Как на глаўным маскоўскім вакзале

Станцыонны сматрыцель прашол,

А на лаўкі пад шэрай шынэллю

Празадумчыў сядзел афіцэр.

Перад нім ўся ў слязах, на каленях,
Сядзіць дзеўка, младая краса.

Яе ўзгляд такой нежны, пячальны,

Па плячам растрапалась каса.

Ана крэпка яго цалавала,

Усё хацела абняць і абняць.

І так горка, так горка рыдала,

Што прыходзіцца рэдка ўстрачаць.

Ты не едзь і астанься са мною,

Пажалей хоць немножка меня,

Вспомні нашыя прэжнія ўстрэчы,

Гаварыў, што я буду твая.

А цяпер, што з табою случылась,

Ты саўсем на меня не глядзіш.

Верна любіш, ласкаеш другую,

Што на сэрцы другую таіш.

Вот раздался свісток паравоза,

Пасажыры спяшаць усе ў вагон,

Афіцэр бросіў Ніну і тожа

Паспяшыў паскарэй у вагон.

А на этай самой астаноўкі

Станцыонны хадзіў сам не свой.

Яго доч ад любві да ізмены

Пад машыну лягла галавой.

А наутра салдаты ўсе вышлі,

Афіцэра ўбітым нашлі.

Так пагібла іх жызнь маладая

Із-за этай чартоўскай любві.

*

Я сядзела і мячтала ў адкрытага акна,

Чарнаглазая, у лахмоццях ка мне цыганка падашла.

Падайдзі жа, стань пабліжы,

Дай мне ручку пагадаць.

Раскажу цябе ўсю праўду, ніпачом ні стану ўраць.

У цябе на сэрцы точна камень,

Улюбліна ты ў аднаго,

Хочаш стаць яго жаною, апішу чарты яго:

Он жа красен і прэкрасен,

У ім прымет асобых нет,

Но для жызні очань апасен,

Перанясеш з ім многа бед.

Он і любіць, прыгалубіць, прыласкаець ён парой,

Прыласкае, прыгалубіць, патом смяёцца над табой.

Губкі алы стануць вялы, румяны шчочкі адцвятуць.

Шчасця нету – гані манету,

Мяне гадаць яшчэ ўсе ждуць.

І ана ў саседнім парке нарвала букет цвятоў

І срывая ліст за лістам, усё шаптала пра любоў.

Любіць, любіць, о нет, не любіць,

Ана збівалася ў славах.

Цыганка праўду мне гаварыла

І асталася ў правах.

Паданне

У нас каля вёскі было места, зараз на ім сасняк, а раней яго не было, а раслі вакол бярозы. Тут была ўпадзіна з вадой, а вада была чыстая, празрачная. Яшчэ я памятаю, што калі градкі абрабатвалі, то потым увечары прыходзілі купацца. Дык гаварылі, што раней на гэтым месцы была цэрква, ана правалілася і здзелалася возера. А потым ужо ўсё зарасло, і каля гэтага места сталі сяліцца.

Запісана ў г. Гомель

ад Злыдзенка Любові Мікітаўны, 1928 г.н.

(ураджэнка п. Новы Шлях Брагінскага р-на),
студэнткамі Ліпавай К., Савінскай І., Прыходзька К., Чарновай Л.

Загадкі

Як у нашых у варот, у варот

Да рассыпаўся гарох, ой, гарох.

Ні лапатай не зграбці, не зграбці,

Ні мятлою не змясці, ой, не змясці.

А як стала ўжо світаць, ужо світаць,

Дык няма чаго й збіраць, ой, збіраць.

(Зоркі на небе)

Сядзеў на тыну,

Пеў ды крычаў,

Як усіх сабраў –

Узяў ды замаўчаў.

(Певень)

Не мыш і не птушка,

У лесе весяліцца,

На дрэвах жыве,

Арэхі грызе.

(Вавёрка)

Маленькі шарык

Пад палом шнарыць.

(Мыш)

Стаіць у кутку

Барада на кійку.

(Мятла)

Побач, поплеч, поручкі

Узяліся сябры подручкі.

(Ланцужок)

Маленькі, драбненькі

У землю зайшоў,

Сабе шапку знайшоў.

З зямлі вырастаў,

Усіх апранаў.

(Лён)

Жыве ад ветру,

Сам не есць,

А ўвесь свет корміць.

(Вятрак)

Мяне рэжуць, цяруць,

Калоцяць, б’юць.

А я ўсё цярплю –

Людзям дабром плачу.

(Хлеб)

Ну і быль-небыліца:

Пяць чалавек –

Адна паясніца.

(Рука і пальцы)

Запісана ў в. Сялец Брагінскага р-на

ад Бандарчук Алены Ерамееўны, 1917 г.н.,
студэнткай Коцур Н.

***

У зялёным гаёчку стары дуб развіўся.

Любіў сын матулю, пакуль не жаніўся.

А як ажаніўся да ўзяў сабе жонку,

То сынок забыўся на маці радненьку.

Ехаў сын дарогай, маці жыта жала.

Сказаў ён ёй “здрастуй”, яна не адказала.

– Маці мая, маці, чаго гордай стала,

Сказаў табе “здрастуй”, а ты не адказала?

– Ой, ты мой сыночак, я не гордай стала,

За горкай слязою цябе на пазнала.

– Брасай, мая маці, цяжка рабіці,

Прыязжай у горад, будзеш у мяне жыці.

Прадала маёмасць, прадала скацінку,

Сама сабралася паехаць к сынку.

Прыехала к сынку, не застала дома,

Гордая нявестка прамолвіла слова:

– У нас дзеці вялікі, нечага рабіці,

Паязжай і к дочке, у яе будзеш жыці.

Паехала к дочке, стала ў куточку:

– Дочка мая, дочка, памый мне сарочку.

– Я не буду мыці, няма дзе сушыці,

Каўры дарагія, не па чым хадзіці.

Хваціць табе, мамка, па дзіцях скітацца,

Пара табе, мамка, на той свет збірацца.

На той свет збірацца, ісці ў гаёчак,

Толькі ж не забудзься, пакінь кашалёчак.

Аленцы кароўку, а хату – Захарку,

А сама збірайся, да ідзі ў пралятарку.

– Дзеткі мае, дзеткі, я ж вас гадавала,

А як пастарэла, нелюбая стала.

Я ж вас гадавала па двое, па трое,

А вы не хочаце пагадаваць адное.

Каўры дарагія, кватэры харошы –

Усё, людзі знаюць – за матчыны грошы.

У зялёным гаёчку стары дуб развіўся,

Любіў сын матулю, пакуль не жаніўся.

*

Пасею я агурочкі

Нізка над вадою,

Сама буду іх паліваці

Горкаю слязою.

Расціця, агурочкі,

Ой, да ў чатыры лісточкі.

Не бачыла я міленькага

Ой, чатыры гадочкі.

Толькі я відала

Як чараду гнала,

Не паспела сказаць “здрастуй”,

Бо маці стаяла.

Я яму нічога,

І ён мне ні слова,

Толькі платочкам махнуў белым

“Будзь-ка здарова”.

*

За сенечкамі, за дзверачкамі

Стаіць ложачак з падушачкамі.

А ў тым ложачку хлопчычак ляжыць,

Хлопчычак ляжыць, у дудачку грае:

– Дзесь мая дзевачка з другім гуляе.

Шэрыя гускі грэчку паелі,

На сіня мора піць паляцелі.

Ой, ідзі, дзевачка, пераймі гускі,

Пацалуй хлопчыка ў русыя вускі

Да ў тую бародку дый залатую,

А яшчэ ў насочак, як каласочак.

– Ну дак што ў русы вускі пацалую

Да ў тую бародку дый залатую,

А яшчэ ў насочак, як каласочак.

*

Не стой, Божа, пад акном,

Хадзі, Божа, у хатачку.

А сядзь, Божа, на куце

Ды дай долю сіраце.

Бо сіротачка долі не мае,

Слёзкамі зямельку палівае,

На сыру зямельку наракае:

– Сырая зямелька, сырая,

Узяла татку маладога,

Пакінула мяне сіратою.

Не было каму гадаваці,

Няма каму сёння да шлюбу адпраўляці.

*

Вецер вее-павявае,

Ой-да на зялёны лужок.

Куды едзіш-ад’язжаеш

Ой, Ваня, міленькі дружок?

Ой, ці блізка, ці далёка,

Ой, ці ў салдаты службу служыць?

Забяры, Ваня, мяне з сабою,

Бо па табе, Ваня, я буду тужыць.

Вецер вее-павявае,

Ой-да на зялёны лужок.

Буду кахаці, буду чакаці,

Ой, Ваня, міленькі дружок.

*

На вайну ўхадзіў маладым,

А з вайны вазвярнуўся сядым.

Як прыйшоў, не пазнала жана –

Седзіна ты мая, седзіна.

Многа бед прынясла нам вайна,

Многа жызней цяралі тагда.

Седзіна ты мая, седзіна.

Я сваёю Айчынай гаржусь,

Калі скажа – ізноў заступлюсь,

Стану ў строй, коль прыкажа страна,

Седзіна ты мая, седзіна.

Многа бед прынясла нам вайна,

Многа жызней цяралі тагда,

Седзіна ты мая, седзіна.

*

Пайшлі дзеўкі на работу,

Ой, да на работу.

На рабоце прыпацелі,

Ой, да прыпацелі.

І купацца захацелі,

Ой, да захацелі.

Яны к рэчкі падбяжалі,

Ой, да падбяжалі.

Рубашонкі паскідалі,

Ой, да паскідалі.

Адкуль узяўся вор Ігнашка,

Эх, да вор Ігнашка.

Забраў дзевачак рубашкі,

Эх, да ўсе рубашкі.

Адна дзеўка, усіх смялее,

Эх, да ўсіх смялее.

За Ігнашкай пабяжала.

Эх, да пабяжала.

Рубашонкі ўсе атняла,

Эх, да ўсе атняла.

Па лапатках надавала,

Ой, эх, да надавала.

*

Ой, да ў нашым сяле свадзьба будзе.

Да ў нашым сяле свадзьба будзе –

Камар муху сватаць будзе.

Ой, да прыляцелі стары мухі,

Да прыляцелі стары мухі –

Узялі камара пад рукі, павялі.

Ой, да прывялі на далінку,

Да прывялі на далінку –

Прывязалі за травінку, стой.

Ой, да камар злосці як набраўся,
Да камар злосці як набраўся –

Ад травінкі адарваўся, уцёк.

Ой, да паляцеў ён у лясочак,

Да паляцеў ёй у лясочак,

На зялёненькі дубочак, сеў.

Ой, да паднялася злая бура,

Да паднялася злая бура –

З дуба камара здула, упаў.

Ой, да ляжыць камар, не дыша,

Да ляжыць камар, не дыша,

Ручкай, ножкай не калыша, убіўся.

Ой, да ў нашым сяле свадзьба будзе,

Да ў нашым сяле свадзьба будзе –

Камар муху ўзяў.

Запісана ў в. Сялец Брагінскага р-на

ад Бандарчук Алены Ерамееўны, 1917 г.н.,
студэнткай Коцур Н.

***

Каля ціхага Дунаю я каня напаваю.

Конь мой іржэ, вады не п’е,

Ён дарожачку чуе.

Бог знае, Бог ведае,

Дзе мой мілы начуе.

Мой міленькі начуе пры сцяпу, пры даліне.

Прывязаў коніка к чырвонай каліне,

А сам пайшоў да дзевачкі ў пуховыя пярыны.

– Начуй, начуй, мой міленькі, абнімайся,

Ды не кажы шчырай праўды,

З кім ты верна кахаўся.

*

Кукавала зязюлечка

У садзе на памосце.

Чакала дзяўчыначка

Трох казакаў у госці.

Адзін ідзе – каня вядзе,

Другі – сядло вяжа,

А трэці ідзе на крылечка,

“Добры вечар” кажа.

– Добры вечар, стара маці,

Дай вады напіцца,

Дзе твая дзяўчыначка,

Дай хоць падзівіцца.

– Вада ў сенях за дзвярамі,

Ідзі ды напіся.

Мая дзевачка ў святлічкі,

Ідзі ды падзівіся.

– Твая вада не смачна,

Пайду да крыніцы.

Твая дзевачка не прыгожа,

Пайду да ўдавіцы.

*

Із-пад рошчы, із-пад явара

Арол воду носіць.

Стара маці сына

Да вячэраць просіць.

– Ой, вячэрай, мая маці,

Калі наварыла,

А я пайду да дзевачкі, 

Бо яна мне міла.

Яна ж мне вячэраці 

Даўно наварыла.

*

Туман ярам, туман далінаю,

Ой, да далінаю.

За туманам не відна нічога,

Ой, да не відна нічога.

Толькі відна дуба зелянога,

Ой, да дуба зелянога.

Пад тым дубам крынічка стаяла,

Ой, да крынічка стаяла.

У той крынічкі дзяўчына ваду брала:

Апусціла вядзерка ды й гучна спытала:

– А хто маё вядзерка дастане,

Хто са мной на ручнічок стане?

Абазваўся казачэнька з гаю:

– А я тваё вядзерка дастану,

Я з табой на ручнік стану.

– Ой, лепш я буду ў моры патапаці,

Чым з нялюбым на ручніку стаяці.

Ой, да лепш у моры патапаці,

Ой, да чым з нялюбым шлюб браці.

*

– Дзяўчыначка, шуміць гай,

Каго верна любіш – не забывай.

– Няхай шуміць, няхай гудзе,

А хто верна любіць, той сам прыдзе.

– Дзяўчыначка адчыні,

Хоць жа маё сэрцайка развесялі.

– Я не буду адчыняць,

Бо захочаш ночаньку начаваць.

– Ой, не буду, не буду.

Як узыйдзе месячык, я пайду.

Мы сядзелі да зары, 

Пакуль стала відненька на двары.

Запісана ў в. Сялец Брагінскага р-на

ад Коцур Кацярыны Адамаўны, 1910 г.н.,
студэнткай Коцур Н.

Каваль
Ой, ты, каваль, каваль, каваленьку,
Што ж ты ходзiш паўтру раненьку, 
(2 р.)
Да цi ж у цябе жэлеза не мая, 

(2 р.)
Цi ж у цябе сталi не хватая?
Ёсць у мяне сталь да жалеза,

Да ёсць у мяне дочка Кацярына, – 

(2 р.)
Да i йна жэ мне сраму нарабiла, – 

(2 р.)
Да без закону дзяцiну радзiла,

(2 р.)
Да шчэй у калодзец спацi палажыла,
(2 р.)
Да шчэй i з ветрам , з ветрам гаварыла.
(2 р.)
Ой, вы, ветры, вы мае вятрочкi,

Задувайце вы мае слядочкi,


(2 р.)
Да штоб сюдою людзi не хадзiлi,

(2 р.)
Да штоб дзецiну, дай не разбудзiлi.

***

Наверно, морычка чарнее,

Наверно, мiлы мой iдзет,

 На нем рубашка галубая,

Ана с ума меня сведзёт.

(2 р.)
Ой, мiлы сеў дай паехаў

На тат Турбiнаўскi вакзал.

На палустанку станавiўся,

Паследнi раз сказаў “прашчай”.
(2 р.)
Прашчайце, глазкi галубыя,

Прашчай жа, мiлачка мая.

Сюда ж я больша не паеду,

Прашу забыцца пра меня.

(2 р.)
А как жэ я цебя забуду,

А мой мiлёнак дарагой.

А как жэ я цебя забуду,

 Кагда партрэцiк на сцяне,

А как жэ я цебя забуду,

 Кагда малютка на руке.

А ту малютку зваць Анютка,
Она ўсхожа на цябе.

Она ўсхожа i пахожа,

Уся улыбачка его.(2 р.)
Ох, ты сястра ж мая, Тамара,
Ой, васпiтай маё дзiця.

А я пайду дай утаплюся,

 Пускай несёт меня волна,

 Ана ўтапiцца ж не ўтапiлась,

 От толькi славы наесла.

Сваею русаю касою

Ой па валнам разаслала.

***

Як была маладая, красiва была.

У маладога жыгана была ўлюблена.
(2 р.)
Палюбiў, жулiк, ложна, паверыла я,
(2 р.)
А ка мне падхадзiла падружка мая.

(2 р.)
Ана мне гаварыла всего слова два

(2 р.)
“Ой, зачэм ты танцуеш, зачэм ты паёш,

Маладому жыгану разлуку даёш”.

Як закончылiсь танцы, всем ручку дала,

А сама павярнулась, в другой зал пашла.
 (2 р.)
На дзiване сядзець падружка мая,

 (2 р.)
На ней белае плацця, шчэй шаль галубой,

 На дзiване сядзеў жыган маладой.

Запiсана ў г. Хойнiкi
ад Гуз Наталлi Пракопаўны, 1929 г.н.

(перасяленка з в. Хракавiчы Брагiнскага р-на),
студэнткамi Краўчанка Н., Касцюковай М., Мiшынай А.( 2003 г.)
Сіроткі

Якая ў свеці гадзіна настала,

Умер ацец і маці, сіроты асталісь.

Каторыя большанькі, дак пайшлі служыці,

Каторыя маленькі – прапашчы навекі.

Як пайшлі сіроткі па свету блукаці,

Мамачкі шукаці.

Як сустрэў іх Гасподзь, да стаў іх путаці:

– Куда ідзеця, сіроткі?

– Ідом мамачкі шукаці.

– Вярніцеся, сіроткі, бо далека зайдзеце,

Бо ўжо сваёй мамкі да веку на найдзеце.

Бо ўжо ваша маці на высокай гарэ,

Душа яе ў небі, а цела во грабе.

Як пайшлі сіроткі, дай на гроб плакаці,

Ці не абзавецца іхня родна маці.

Абазваўся ангел, як та родна маці:

– Хто ета плача? – стаў сірот путаці.

Ох, хто ж ета плача,

Да на маём гробе?

– Ох, ета ж мамачка,

Вазьмі нас к сабе.

– Ох, як цяжка-важка

Усю зямлю дзяржаці,

Яшчэ цяжэй вас, сірот, забраці.

Ідзіця, сіроткі, мачысе гадзіце,

Можа ўзмілуецца, галовачці змуе.

А злая мачыха галовачкі не змыла,

Да бедных сіротак на смерць супрадзіла.

Села вячэраці, а бедныя сіроткі 

У акно глядзеці.

А ў бедных сіротак так памерзлі ножкі,

А ў бліжніх суседак абліваюць слёзкі.

Памілуй мяне, Божа,

Па вялікай міласці тваей.

І памнож тут шчадрот тваіх,

Ачысці беззаконіе твае.

Запісана ў в. Чамярысы Брагінскага р-на

ад Краўчанка Ірыны Дзмітрыеўны, 1937 г.н.,
студэнткай Краўчанка Н.

Як пайду я даліною,

Ох, дай стану з каліною.

Даліна шырока, каліна высока,

Аж да долу галле гнецца.

А пад тою каліною

Стаіць хлопец з дзяўчыною.

Дзяўчыначка плача, слёзы пралівая,

Сваю долю пракліная.

Каб я долю сваю знала,

Не йшла б замуж да гуляла.

У сваёй роднай маткі,

У свайго роднага таткі,

Як вішанька расцвітала.

Замуж выйсці, трэба знаці:

Позна легці, рана ўстаці.

Пазнюсенька легла,

Ранюсенька ўстала,

Сваю долю не ўгадала.

Запісана ў в. Чамярысы Брагінскага р-на

ад Пінчук Ганны Сяргееўны, 1937 г.н.,
студэнткай Краўчанка Н.
Частушкі

Гарманіст такі малодзенькі,

Усяго 17 лет.

Многа дзевушек імее,

На руке калечка нет.

*

Гарманіст, гарманіст,

Рубашачка малінава.

Через цебя, гарманіст,

Я мілага спакінула.

*

Гарманіста я любіла,

Гарманіста цешыла,

Гарманісту на плячо

Сама гармошку вешала.

*

Гарманіста любіць,

Трэба чыста хадзіць.

А нерахаю такой

Не палюбіт нікакой.

*

Я любіла чатырох,

Цебе, Лёня, пятага.

Нікаго так не любіла,

Як цябе праклятага.

*

Мілый сердзіцца на брата,

Чэраз брата на меня.

Мілый, я не вінавата,

Што любіла брата я.

*

Хорошо цебе, кукушка,
В цёмнам лесе кукаваць.

Хорошо цебе, падружка,
С маім мілым пагуляць.

*

Ой, любов, ой, любов,

Гдзе ж ты дзевалася.

Мілы в горадзе жыве,

Я в дзеревне шляюся.

*

У лесу сідзіт варона,

Корміць варанёначка,
Ат какой-нібудзь разявы

Атабью мілёначка. 

*

Ой, падружка, ой, падружка,

Что же ты надзелала.

Я любіла, та атбіла,

Я ж бы так не здзелала.

*

Сколька в лес я не хадзіла,

З лесу не выходзіла,

Сколька парней не любіла,

Всех с ума пазводзіла.

*

Я сваю саперніцу

З-за вугла ўхлопаю.

Прынудзілаўку дадуць,

А я атработаю.

*

Салавей, салавей,

Пташачка крылатая,

Раскажы мне, салавей,

Гдзе мая мілашачка.

*

Гарманіста палюбіла,

Не пашла я за него.

Не хватала капітала

У папашы маего.

*

Я іду, я іду,

Ножкі падламаліся.

Ні скажу, каго люблю,

Самі дагадаліся.

***

Ты ўставай, мая маценька,

Прасыпайся ты сярод цёмнай ночкі.

А мне, малодзенькай, не заснулася.

Ой, такі ці мне сон прывідзеўся:

Хадзіла я па гарам па крутым,

Збірала я крутыя ягады.

А крутыя ягады – маё гора,

Крутыя ягады – мае слёзы гаручыя.

*

Палі вы мае, палі чыстыя,

Лужочкі мае зялёныя,

Травіначкі шаўковыя,

Цвецікі мае каляровыя,
Любіла я па вас гуляць.

Я па вам гуляць, разгуляціся,

Сваёй доўгай касою выхваляціся.

Ох, і была ж у мяне каса адна,

Ды дзве волі-волюшкі,

Дзве волюшкі, дзве вольныя,

Ды адна волюшка

Ды і тая нядоўгая.

***

Напой, дзеўка, каня, напой, дзеўка, каня,

Напой ешчо і цялята.

Скажы, дзеўка, скажы, красна,

А гдзе твая хата.

Мая хата за гарою,

Твая за другою.

Ці ты тужыш так за мною,

Як я за табою.

Я тужыла і тужыла,

Тужыці не буду,

Бо чую я чэрэз людзей,

Што твая не буду.

Умер, умер козачанька

У нядзельку рана.

Выкапалі на казака

Глыбокую яму.

Казака вязуць,

Каня вядуць.

Конь галоўку клоніць.

Стаіць дзеўка ў варотах,

Белы рукі ломіць.

Не так ручкі, не так ручкі,

Як аднаго пальца.

Німа яго ды не будзет

На свеце красавца.

*

Старана мая, староначка,

Не могу я прызабыць на цебя.

Ноччу спячы, а днём ходзячы,
Ды чужое дзела робячы.

Учора меня чужой бацька пабіў,

А сегодня пасміхаецца в глаза.

Добра біці ды чужоя дзіця,

Што ні б’ецца, ні отбіваецца.

Ой, ні серада то, ні пятнічка,

Прышла ка мне родна мамачка.

Яна ж у мяне і не снедала,

Толька прышла і отведала.

Яна ж у мяне і не полуднувала,

Толькі прышла, прыгалублівала.

Она ж у мяне не обедала,

Толькі прышла і отведала.

Она ж у меня не вечерала,

Толькі прышла развесяліла.

Правяду я сваю мамачку

За два лясы, за два цёмненькія.

Сама сяду пад беражок

Ды заллюся горкаю слязою.

Абярнулась мая мамачка,

Чаго сядзіш, мая дочанька,

Відна горка твая долечка.

Запісана ў в. Шкураты Брагінскага р-на

ад Крывянчук Лідзіі Емяльянаўны, 1943 г.н.,
студэнткамі Чуйко Ж., Кавалец Г.

Падкацілі ка мне сваты

На сівой кабыле,

Павярнулі назад –

Жаніха згубілі.

*

На базары ў мястэчку

Хлопцы прадаюцца,

На капейку – сорак штук,
І то задаюцца.

*

Гарманісцік, скарэй,

Ты іграй весялей.

Нашы ножкі не баляць,

Яны хочуць паскакаць.

Запісана ў Рагачоўскім р-не

ад Голік Ніны Мікалаеўны, 1937 г.н.

(перасяленка з Брагінскага р-на),
студэнткай Пятровай С.

Кукавала зязюленька

Кукавала зязюленька ў садзе на памосце, гэй!

Прыехалі да дзяўчыны тры казакі ў госці.

(2 р.)

Адзін ідзе – каня вядзе, другі – каня вяжа.

Трэці стаіць пад вакенцам: “Добры вечар!” – кажа. (2р.)
Добры вечар, стара маці, дай вады напіцца, гэй!

Людзі кажуць – красна дзеўка, – дазволь падзівіцца. (2 р.)
Вада ў цэбрах, кубак у сенях – вазьмі дый напіся, гэй!

Красна дзеўка ў садочку – пайдзі падзівіся.

(2 р.)
Кукавала зязюленька ў садзе на памосце, гэй!

Прыехалі да дзяўчыны тры казакі ў госці.

(2 р.)

*

Ой, рэчанька, рэчанька,

Чаму ж ты не поўная?

Люлі, люлі, люлі

Чаму ж ты не поўная?

Чаму ж ты не поўная?

З беражком не роўная?

Люлі, люлі, люлі,

З беражком не роўная.

Як жа мне поўнай быць,

З беражком роўнай плыць?

Люлі, люлі, люлі,

З беражком роўнай плыць.

Янка коніка паіў,

Маня ваду чэрпала.

Люлі, люлі, люлі,

Маня ваду чэрпала.

Закаці, яснае сонейка,

Закаці, закаці,

Ты, яснае сонейка,

Хоць за лес, за лясок.

Ты прыдзі ка мне,
Мой мілы дружочак,

Хоць на час, на часок.

Хоць на час, на часок,

На мінутачку.

На цябе пагляджу,

Свае думачкі невясёленькія

Я табе раскажу.

А хацела ж мяне

Мая мамачка

За нялюбага аддаць.

А хацелася ж мне,

Мой мілы дружочак,

Ды цябе пачакаць.

*

У полі бяроза

Кудрава стаяла.

Хто йдзе – не мінае,

Бярозу ламае.

Гора таму жыці,

Хто пары не мае.

Гора таму жыці,

Хто пары не мае,

Дадому прыходзіць – 

Адзін спаць лягае

Да сцяны вачыма,

Да хаты плячыма.

Да сцяны гаворыць,

А яна не чуе:

– Хто ж мяне прытуліць,

Вячэру згатуе,

Румяныя губкі

Хоць раз пацалуе?

Адазвалася Галя

У сенях за дзвярыма:

– Цябе прытулю я,

Вячэру згатую,

Румяныя губкі

Сто раз пацалую.

На кладачцы

На кладачцы мыла ногі,

Шчэй памыю ручкі.

А мой мілы, чарнабрывы,
Не прынёс палучкі.

Прыехала міліцыя,

Каля дому стаяла.

Яна маё п’яна гора

З сабою забрала.

Як забрала маё гора,

Я думала – шуткі,

Аказалася: яму далі 

Дваццаць адны суткі.

Сядзі, мілы, сядзі, мілы,

Сядзі, мой харошы,

Будзеш бачыць перадачы

Як я твае грошы.

Сядзі, мілы, чакай мілы,

Пакуль я не прыду.

Можа цябе чэрці возьмуць,

А я замуж выйду.

У месяцы верасні
У месяцы верасні
Выпала пароша.

Дзед бабу палюбіў,

Што баба хароша.

І крывая, і сляпая,

Яшчэ к таму злая:

І крычыць, і бурчыць,

Проці дзеда не змаўчыць.

– Убірайся, бабка,

У новае белле, –

Я ж цябе павяду

З сабой на вяселле.

Узяў жа дзед бабку

За белу ручку

І спіхнуў дзед бабку

З моста ў рэчку.

– Цяпер, бабка, кайся,

Трошкі пакупайся.

А як бабка ўзнырне,

То дзед кіем папіхне.

Прыйшоў дзед дадому

І пачаў бажыцца:

– Ох, ох, далі Бог,

Не буду жаніцца.

Раздумаўся дзедка,

У ладонькі плешча:

– Калі буду жыў-здароў,

Ажанюся ешча.

Запісана ў Рагачоўскім р-не

ад Голік Ніны Мікалаеўны, 1937 г.н.

(перасяленка з Брагінскага р-на),
студэнткай Пятровай С.

Скакаў казак чэраз даліну

Скакаў казак чэраз даліну,
Чэраз каўказкія края.

Скакаў он садзікам зялёным,

Кальцо блісцела на руцэ.

От год прайшоў,

Казак стралою

У сяло радное прыскакаў,

Замеціў хату пад гарою,

Забілась серца казака.

Напрасна так, казак, страмішся,

Напрасна мучаеш каня,
Цебе казачка ізмяніла,

Другому шчасце аддала.

Казак свернуў каня налева

І ў чыста поле паскакаў.

І сняў с плеча сваю вінтоўку

І жызнь пакончыў наўсегда.

Запісана ў в. Казярогі Лоеўскага р-на

ад Бяспалага Івана Мікалаевіча, 1932 г.н.

(перасяленец з Брагінскага р-на),
студэнткамі Елавай Т., Таргоняй А. (2001 г.)

Вот почэму і я грусна

Вот почэму і я грусна,

Мужчынам верыць перастала.

А сэрцам я цяпер бальна,

Я малада, но жыць устала.

Зачэм атнялі ат міне

Каго ждала, каго любіла,

Он не вернёцца нікагда,

Я с нім навекі распрасцілась,
О, кабы он вернуўся вноў.

Вернісь ка мне, мой мілы, снова

Забыла б гора я как сон.

Не ўпракнулы б я ні словам.

У леса на апушкі

У леса на апушкі

Стаяла стара зба.

А ў той старой ізбушкі

Жыла бедна ўдава.

Аднажды два героя

Прасілісь начаваць:
– Пусці, пусці, хазяюшка,
Нас ночку пераспаць.

– Я ў полі работала

І гасцей я не ждала,

Я ў калхозі работала

Я дамоў позна прышла.

– Не надо нам, хозяюшка,

Ні надо нічэво.

У нас сумкі за плячыма,

Пакушаем свайго.
Хазяйка согласілась,

Пусціла ночаваць.

Паслала пасцель белу:

– Лягайце, хлопцы, спаць.

Адзін салдат заходзіць,
Садзіцца ён за стол.

Другі салдат заходзіць,
Заводзіць разгавор:

– Скажы, скажы, хазяйка,

С якіх ты пор сама.

– С сорак первага года,

Як началась вайна.

– Прызнай, прызнай, хозяюшка,

Ты мужа своего

Прыжмі, прыжмі да сэрца

Сыночка роднаго.

– А я мужа не прызнала,

Бо ўсё лічанька ў шрамах,

А я сына не прызнала,

Уся грудзь у ардзенах.

Ой, арол, ты арол

Ой, арол, ты, арол,

Быстракрылы арол,

Ты лятаеш высако,

Ты бываеш даляко.

Ты лятаеш высако,

Ты бываеш даляко.

Ох, леці ж ты, арол,

На краіну, дамой.

Ці не плача, журыцца

Красна дзевіца за мной.

Ці не плача, журыцца

Красна дзевіца за мной.

Ох, яна, ох, плача,

Шчэ й печаліцца.

Выйшла замуж маладая,

Цяпер каіцца,
Выйшла замуж маладая,

Цяпер каіцца.
Мне мой бацька такі,

Завязаў міне свет.

Міне маці як зара

Рана замуж аддала,
Міне маці як зара

Рана замуж аддала.

У вяліку сям’ю, 

Да ў чужую старану.

Ой, вялікая сям’я

Уся вячэраці села.

Ой, вялікая сям’я

Уся вячэраці села.
Ой, вялікая сям’я 

Уся вячэраці села,
Ох, а міне, маладу,
Адправілі па ваду.

Ох, а міне, маладу,
Адправілі па ваду.

Я ж па ваду ішла,

Слёзы горкія ліла.

А з вадою я ішла – 

Умывалася,
А з вадою я ішла – 

Умывалася,
А з вадою ж я ішла – 

Умывалася.
Пад акенца падайшла,
Засмяялася,
Пад акенца падайшла,
Засмяялася.

Пад акенца падайшла,
Засмяялася,
Штоб вялікая сям’я

Не дагадалася.

Штоб вялікая сям’я

Не дагадалася,
Уся семейка малчыць,

А свякроўка бурчыць,
Ух, свякроўка бурчыць,

Свайго сына ўсё вучыць,
Ух, свякроўка бурчыць,

Свайго сына ўсё вучыць.

Ох, сынок, ты мой,

Чаго ж водкі не п’ёш,
Чаго ж водкі не п’ёш,
Чаго ж жонкі не б’ёш,
Чаго ж водкі не п’ёш,

Чаго ж жонкі не б’ёш?
За што ж міне жонку біць,

Ена ўмее ўсё рабіць.

І наварыць, напячэ,

І вячэру паднясе.

І наварыць, напячэ,

І вячэру паднясе.

І наварыць, напячэ,

І вячэру паднясе.

І памые, падмяце,

Без вячэры спаць ляжэ.

І памые, падмяце,

Без вячэры спаць ляжэ.

Этот случай соўсем быў нядаўна

Этот случай соўсем быў нядаўна,
У Ленінградзі вот етай вайной.
Леценант после грознай атакі

Напісаў пра себя ўсё дамой.

Дарагая жана, я калека,

У меня нету левай рукі,
Нету ног, аны верна служылі

Для зашчыты радной стараны.

І за ета страна ўзнагарадзіла,

Цёпла ўстрэціла Родзіна-маць.

Дарагая жана, напішы мне,

Як ты будзеш калеку ўстрачаць.

Ат любімай пісьмо палучаю,

Я пражыл ужэ с ней восем лет,

А любіма ў пісьме атвечае,

Што не нужэн калека мне, нет.

Табе ўсё ешчо трыццаць два года,

Ты не ў сілах іці танцаваць,

Ты вернёшся саўсем уж калекай,

Толькі будзеш ў пасцелі ляжаць.

А ўнізу яшчэ былі распіскі,

Эта подчырк саўсем был другой,

Эта подчырк любімай дачушкі,

Яна папу ўсё звала дамой.

Прыязджай, мілы папа, быстрэе,

І не слушайсь ты мамы маёй,

Этай встрэчы я так буду рада,

Буду помніць, што папа жывой.

Я ў каляске катаць цябе буду,
І цвяты для цябя буду рваць,

Еслі ў жаркі ты дзень зажэлаеш,

Буду нежна вадой умываць.

Вот памчалісь азёры і рэкі,

Поезд быстра ісчэз над вадой,

В этам поездзе гора і радасць,

Леценант возврашчался дамой.

Вот уж поезд к пірону падходзіт,
Леценант быстра дзвер аткрывал,

А на встрэчу любіма дачушка:

“Папа, папа, ты мой,” – гаварыт.

Што жэ, папа, очэнь я віжу,

Рукі цэлы і ногі цэлы,

Ордзен Краснага Знамя сіяе,

Распаложан на левай грудзі.

Падажджы, дочка, зараз вазнаеш,

Што жэ мама не вышла встрэчаць,

Ана стала савсем нам чужою,

І забудзем а ней ўспамінаць.

Запісана ў в. Казярогі Лоеўскага р-на

ад Бяспалай Ефрасінні Андрэеўны, 1934 г.н.

(перасяленка з Брагінскага р-на),
студэнткамі Елавай Т., Таргоняй А. (2001 г.)
Мчыцца поезд пад уклонам

Срадзі разрушанных пуцей,

А машыністу маладому

Крычыць кандуктар: тармазуй!

Ой, ціша, ціша, радзі Бога,

Срадзі разрушанных пуцей,

Бо здзесь няспраўная дарога,

Касцей сваіх не сабярэш,

А машыніст у гэту пору

Махнуў па воздуху рукой,

А сам спяшыў скарэй у буфет

Узяць полбулкі з ветчыной.

Удруг вагоны затрашчалі

Срадзі разрушанных пуцей,

Трупы ўжасныя ляжалі

Чуць-чуць пахожы на людзей,

А машыніст у гэту пору хацеў

Он дома пабываць, пацалаваць

Маленьку дочку, жану к сваей грудзі прыжаць.

А дочка вырасла і ўзнала

Атцоўску страшную судзьбу,

І маці прама і сказала:

За машыніста замуж не пайду.

Вот і ўсё! Вот такая во песня. Я яе крэпка-крэпка люблю.

Запісана ў в. Зарэчча Брагінскага р-на

ад Сонавай Юліі Ульянаўны, 1934 г.н.

(нарадзілася ў в. Сцежарнае Брагінскага р-на),

Карпенка Ніны Адамаўны, 1925 г.н.,

студэнткамі Кушняровай К., Тараненка А.,

Арловай А., Сакаловай Ю. (2003 г.)
Калыханка

Ой, люлі, люлі, наляцелі гулі,

Селі на вароцях у чырвоных чабоцях,

Сталі спяваці, Галю калыхаці,

Шоб Галі сон даваці.

Пайду ў садок ды сарву цвяток,

Ды пушчу яго на воду,

Сватай мяне да чуматы …,
Хоць добрага, хоць нядобрага,

Ад багатага да худога.

Запісана ў в. Карлаўка Брагінскага р-на

ад Сябко Ніны Міхайлаўны, 1948 г.н.

(ураджэнка в. Ніжнія Жары Брагінскага р-на),

студэнткамі Кушняровай К., Тараненка А.,

Арловай А., Сакаловай Ю. (2003 г.)
Любоўныя песні

Ціха над Волгаю-рэчкаю,

Гдзе з мілым седзелі ўдваём,

І там твае карые очы

Жарка гарэлі агнём.

Паслушай, паслушай, дзяўчына,

Што буду табе гаварыць:

Узяў бы я цябе за сябе

Да маці мая не вяліць.

Паслушай, паслушай, сыночак,

Што буду табе гаварыць:

Ой, сколькі, ой, сколькі на свеці багачак,

То нада багачку любіць.

Паслухаў ён розум матулі

І бросіў дзяўчыну сваю,

І стаў ён гуляць з той багачкай,

Багачкай у зялёнам саду.

Гуляе з багачкай у садочку

І чуе, дзяўчына пяе,

То тая дзяўчына спявая,

Несгасная доля яе.

Ты любіш, мой мілы, багачку,

Ты любіш багачку – любі,

Прымі мяне, быстрая рэчка,

А, хваля, мяне прыгарні.

Ён бросіў багачку ў садочку

І крыкнуў дзяўчыні: “Люблю!”

Но слухаць яна не схацела

І кінулась в быстру раку.

Быстра пабег ён да рэчкі

І бросіўся прама туда.

Ён выцяг дзяўчыну на бераг,

Дзяўчына была не жыва.

Ён выхваціў ножык булатный,

Зарэзаў ён тут сам сябе,

Няхай жа дзяўчыначка зная,

Што была любоў наўсягда.

Ідзі ты, багачка, дадому,

Ты будзяш шчасліва жыць,

А я ўтапіла сыночка,

Буду я век галасіць.

* * *

У нашай дзеравушке

Нова навіна:

Маладая Вера

Ў Колю ўлюблена.

Пры талпе народа Вера падайшла,

Сдзелала свіданье, а з другім пайшла.

Коля рассярдзіўся і ўскіпела кроў:

– Выйдзі, выйдзі, Вера, хоць на пару слоў.

Вера ета знала, сама не пайшла,

Верную падругу з Сабой пазвала:

– Верная падруга, пайдзём са мной,

Што-та хоча здзелаць Коля нада мной.

Коля рассярдзіўся, выхваціў кінжал,

Веру ён зарэзаў, а сам – убежаў.

Надзя закрычала: – Дайця лашадзей

Завезці ў бальніцу Веру паскарэй.

Чараз тры мінуты Вера памярла,

Верына мамаша тронулась ума.

Маладую Веру хараніць вязуць,

Маладому Колю кандалы куюць.

* * * 

Падуй, ветрык, падуй, буйненькій,

Шчэ на зялёненькій лужок.

Ой, куда едзяш, куда ўежжаеш,

Ванюша, верненькій дружок?

Еду, Галіна, еду, сярдзечка,

Шчэ абяцаю табе.

Прашу, Галіна, замуж не выйдзі,

Толькі мяне ажыдай.

Толькі мяне ажыдай ты,

Пішы, Галіна, пачашча пісьма,

Шчэ і фатакарткі высылай.

Праходзіць год, праходзіць другі:

Ні фатакарткі, ні пісьма.

Забалела ў Ванюшы серца,

Шчэ і закружылася галава.

Вот прыязжае Ваня ў отпуск,

Шчэ па над рэчкаю ідзе,

Яму наўстрэчу Галя

На руках мальчыка нясе.

– Здраствуй, Галіна, здраствуй,

Сярдзечка, куда ты сцежачкаю ідзеш?

Шчэ і прызнайся, маё сярдзечка,

Чыйго ты мальчыка нясеш?

Галіна слова не сказала,

Ціхенька сцежачкай пашла,

Да прыгартая к грудзі ребёнка,

Бы то Галіна – не яна.

Песня ўдавы

Ляцела галка, села на воду,

Раскажы, дзяўчына, якога ты роду?

А ў мяне родзічык ліш адзін –

Браточык,

Да й той у госці ходзіць

Адзін раз у гадочык.

Вот прыйшоў мой братка

І прысеў на лаву:

– Да давай, сястрыца,

Вып’ем з табой па чарцы.

Ужо мне не п’ецца, ужо і не есца,

Каля майго серца як гадзюка ўецца.

Як была малою, жыла сіратою,

А цяпер, мой братка,

Жыву я ўдавою.

Сацыяльна-бытавыя

Забялелі сняжынкі, забялелі белыя

На крутой гарэ.

Да ніхто не заплача

Па беднаму браціку:

Ні брат, ні сястра.

Толькі заплача той верны таварыш,

Таварыш, брат родный,

Пахавай таварыша ў чыстым полі,

У чыстым полі пад ракітаю.

Ракіта высока, лісцье шырока,

Пахілілася маладая дзяўчына

Дай па беднаму салдаціку

Зажурылася.

* * * 

А ўсе горы зелены,

Толькі адна гара чорна,

Дзе сеяла ўдава зёрна.

Яна сеяла, валачыла,

Слёзачкамі прамачыла.

Цёмна хмара наступае,

Сястра з братам размаўляе.

– Ох, ты, братка-саколічку,

Пусці мяне на зімачку.

– Ох, сястра-перапелка,

Сколькі дзетак у цябе, сколькі?

– У мяне дзетак не багата, –

Восьмера, а сама дзевята.

Як ты сядзеш абедаць,

Я іх вышлю з хаты.

– Ідзіце, дзеткі, ідзіце з хаты,

Будзя дзядзька абедаці.

Пакуль дзядзька паабедаў,

Сын бацьку ўжэ отведаў.

– Устань, татка, устань з гроба,

Худа жыць каля рода.

– Устань, татка, устань з ямы,

Худа жыці каля мамы.

Запісана ў в. Малажын Брагінскага р-на

ад Калясан Лідзіі Мікіфараўны, 1940 г.н.,

студэнткай Харко В. (2007 г.)

Прыпеўкі

Пейця, дзевачкі, прыпевачкі,

А я буду пераймаць.

Чараз поле яравое

Прыхадзіце к нам гуляць.

Усе рабята, усе рабята

Харашы.

А ў ваеннай гімнасцёрцы –

Разрыў маёй душы.

Я любіла ўкраінскіх,

Я любіла тульскіх,

А німа на свеце лепей,

Чым нашых беларускіх.

Ой, хлопцы ідуць

Мой і твой, твой і мой.

Мой – у розавай рубашцы,

Твой, наверна, у галубой.

У майго мілёначка

Кучарава галава.

Тры дні шапку прымярала,

Аказалася мала.

Запісана ў в. Малажын Брагінскага р-на

ад Плюшчай Валянціны Трафімаўны,

студэнткай Харко В. (2007 г.)

Ой, падружка, дарагая,

Хтосьці тоня на раке.

Коля ў розавай рубашцы

З балалайкай у руцэ.

А я яму падмашу

Сваёй лентай галубой,

А я яго пацалую,

Назаву – галубчык мой.

У мяне мілёнкаў два,

Оба інваліда.

Аднаго заела вош,

А другога – гніда.

Чаго цябе не любіць,

Такога красаўца.

Галава, як у вала,

Вушы, як у зайца.

Топнула я, 

Да прытопнула я.

З’ела цэлага цялёнка

Да і ня лопнула я.

Мілка мая, якая ты рэзва,

Наелася гарбузы,

Тры дня на печ лезла.

Ой, падружка дарагая,

Еслі мілага ўвідзіш,

Передай ему прывет.

Я, падружка, дарагая,

Я старалась перадаць.

Паглядзеа ў акошка –

Яго дома не відаць.

Падружка, дарагая,

Плоха ты старалася.

У акошка паглядзела,

А стучаць баялася.

Ох, падружка, дарагая,

Як жа буду я стучаць?

Выйдзет маць яго радная,

Што я буду атвячаць.

Ох, падружка, дарагая,

Ты бы ёй атвеціла:

– Адкрывай, мамаша, дзверы,

Я ўхажорка Пеціна!

Ох, падружка, дарагая,

Я бы ёй атвеціла,

Еслі бы была ў самам дзелі

Ўхажорка Пеціна.

Запісана ў в. Малажын Брагінскага р-на

ад Калясан Лідзіі Нікіфараўны, 1940 г.н.,

студэнткай Харко В. (2007 г.)

ЛЕГЕНДЫ. АБРАДЫ. ПАДАННІ
Вёска Карлаўка
Даўно жылі два браты і яны служылі папу. Аднаго звалі Каря. І вось гэты Каря быў начальнікам у пана, як яны называліся – не знаю. І вот эта, в связі с эт… Карлам назвалі дзярэўню Карлаўкай.

Запісана ў в.Карлаўка Брагінскага р-на

ад Чарай Марыі Уладзіміраўны 1944 г.н.,
Маісеенка Ганны Пракопаўны 1928 г.н.,
Новак В.С., Вяргеенка С.А.,

студэнткамі Кушняровай К., Тараненка А.

Выпадкі з жыцця
Не знала мама, што сегодня вечарам Дзяды і не пріготовіла на стол еды. І, вы знаеце, шо-та такое, как взбудоражылось, шо-то такое шумнае ў доме была, што з перапугу паўсхватывалася ўся сям’я: я, брат і мамка, а патом шо-та яе как паттаўкнула. Эта ж нада была – эта ж Дзяды. Нада была на стол шо-та паставіць. Яна ўжэ шо была саарудзіла на стол, прыкрыла ўжо там палаценечкам і всё. Всё успакоілась і всё спакойна стала.

Запісана ў г.п. Камарын Брагінскага р-на

ад Анціпавай Яўгеніі Васільеўны 1918 г.н.
(ураджэнка в. Навая Ёлча Брагінскага р-на),

Сітовай Вольгі Сямёнаўны 1935 г.н.
(ураджэнка в. Новая Ёлча Брагінскага р-на),

Мартыненка Кацярыны Данілаўны 1929 г.н.
(ураджэнка в. Новая Ёлча Брагінскага р-на),
Новак В.С., Вяргеенка С.А.,

студэнткамі Арловай А., Сакаловай Ю.

Паданні

Пра стварэнне свету 

Да таго, як узнік свет, нічога не было. Было кругом цёмна.  Потым Бог стварыў Адама і Еву, якіх лічаць адкрывацелямі жызні нашай. 

Сонца таксама стварыў Бог. Кажуць, што яно свеціць харошым людзям, якія робяць добрыя справы, а сонейка спрыяе іх працы.

Ноччу сонца не свеціць, таму што ноччу ходзяць злодзеі і ўсякія ўбійцы – яны зло робяць. Таму Бог саздаў сонца і ноч. 

Казалі, што сонейка жоўтае, светлае, цёплае, так і труду добра спрыяе. 

А ноч якая страшная, цёмная, як тыя справы, што робяць злодзеі.

Казалі таксама, што балота зрабіў чорт і калі ідзеш, то ўгрузаюць ногі па калена аж.

Пра стварэнне чалавека

Чалавека стварыў Бог. Ён жа сатварыў першых людзей – Адама і Еву. Яны жылі ў раю. Бог іх ізгнаў адтуль за тое, што не трэба было есці яблыка. Адтуль у мужчын на горле адамаў яблык.

Пра анёлаў

Казалі, што калі нараджаўся чалавек, яму даецца 3 анёлы. Яны яго храняць.  Адзін анёл здароўя жадае, другі анёл у дарогу праважае, а трэці анёл усе нашыя жаданні спраўляе.

Анёлы ў чалавека знаходзяцца па правай старане, таму праз правае плячо нельга пляваць.

На левай таране знаходзіцца чорт. Таму і плююць заўсёды праз левае плячо.

Кажуць, што калі плюнеш на правы бок, то чорт прыгае ад радасці.

Калі чалавек родзіцца, то ў яго ўжо адразу вызначаны лёс.

Утварэнне жывёл і птушак

Казалі, што конь быў як той сабака – лепшы для чалавека.

Бусел
Казалі, Бог сабраў усю шваль – казявак, жукоў, чарвякоў і даў аднаму чалавеку поўны мяшок. Ён павінен быў занясці і кінуць яго ў ваду. А мужык не вытрымаў і раскрыў – хацелася яму паглядзець, што ў мяшку. Толькі ён яго адкрыў, а адтуль папаўзлі і жукі, і чэрві, і ўсякая нечысць.

За гэтае Бог ператварыў гэтага чалавека ў бусла, каб ён усё гэта збіраў: па балотах, у дрэвах, на зямлі.

Зязюля
Калісь малады хлопец пайшоў у лес па грыбы і ўбачыў, што за ім паўзе гадзюка. Ён спужаўся, хацеў пабегці, а яна абвіла яго і паваліла на зямлю. Ён не мог вырвацца ад яе, бо яна ўсё сыкала на яго, а ён баяўся, каб не ўкусіла і ляжаў. 

Калі прыйшла ноч, яна стала дзеўкай, маладой і прыгожай. Яны палюбілі адзін аднаго. Яна завяла яго ў сваю хату (хіжына, абложаная мхом) і расказала, што ёй нарабілі. Калі ён захацеў паказаць яе сваім родным, то бацька забіў і яго, і яе. Яна тут жа стала зязюлей, якая ўсё лётае і плача.
Нябесныя свяцілы, стыхіі

Кажуць, што сонца свеціць толькі днём, калі людзі робяць добрыя справы.

Месяц расце, потым ён поўны, потым ён памяншаецца і наступае маладзік. На маладзіку не трэба нічога даваць, браць. Таксама не стрыгліся ў гэты час.

Запісана ў в. Мікітаўка Брагінскага р-на

ад Данчанка Васіліны Ціханаўны, 1944 г.н.,
студэнткай Данчанка К. (2000 г.)
Яшчэ ёсць вера ў тое, што тыя, хто памерлі могуць прыходзіць да нас так, як жылі. 

У нас была адна маладзіца, якая к старасці расказала пра адну сваю падругу. Кажа, як была маладая і жыць хацелася, яна баялася. А як трэба было ўжо паміраць, дак расказала.

Жыла адна падруга яе. Яны вельмі добра дружылі. Падруга ў яе дзіця хрысціла. А тады ўмерла. Прайшло мо гады два. Сядзіць яна ў хаце з дзіцём і да яе прыходзіць падруга ў тым жа плацці сіццавым, што і пахаранілі. Прыходзіць і кажа: «Кума, я к табе за тваім свадзебным плаццем прышла, дай мне яго». А яна кажа спужалася ж: умерла і прышла. Кажа: «Нашто табе маё плацце? Ты што? Хочаш і мяне на той свет забраць? У мяне ж дзіця малое саўсім». А яна кажа: «Не. Заўтра твая суседка Юлька памрэ, дак мы, як яна маладая, яе там жаніць будам». Тая спужалася і кажа: «Як памрэ?» А яна ёй: «Заўтра яе мамка пашле на гору за верацяном, яна адтуль упадзе і наколіцца на верацяно. А калі ты скажаш каму, дык сама памрэш». Тая аддала ёй плацце і яна пайшла.

Назаўтра чуе яна к абеду ў саседзей крык, яна туды, а саседка крычыць, плача – Юлька ўбілася.

Пасля таго, як пахаранілі дзеўку, падруга зноў прыйшла да яе і кажа: «Я табе прынесла плацце, цяпер хадзем са мною на кладбішча!» А яна і кажа: «Не, кума, я цябе баюся, ты точна хочаш, каб я ўмерла». А яна, ну тая, што памерла, кажа: «Я табе хачу паказаць, як мы жывом». Ну яны і пайшлі. Ідуць яны і толькі яна яе бачыць, болей ніхто. Ідуць і тая дзеўка зноў кажа: «Толькі так! Да кладзбішча гамонім, а там маўчым». Прыйшлі яны туды, а там музыка іграе, усе танцуюць, смяюцца, песні пяюць. А адзін дзядок маленькі, маленькі на чыёйсці магіле скача. Барада яго длінная, длінная і ён ёй так верціць. Усе смяюцца і тая не выдзержала – засмяялася. Як толькі яна засмяялася, усё змоўкла. Нічога не стала. Падруга ёй і кажа: «Я ж табе казала, маўчы, а ты не выцерпела. Цяпер хадзем, я цябе дадому завяду». Яны і пайшлі. Завяла яна яе дадому і больш не прыходзіла.

Запісана ў в. Аздзеліна Гомельскага р-на

ад Дзедзенка Мальвіны Маркаўны, 1936 г.н.

(перасяленка з в. Нудзічы Брагінскага р-на),

студэнткай Буйневіч В. (2006)

КАЗКА (I)

У некатарым царстве, некатарым гасударстве жыў цар, царыца і была ў яго дочка неабыкнавеннай красаты. І кагда эта доч вырасла, к ей сталі прыязжаць сватацца і баяры, і крэсцьяне, і ваенныя афіцэры. Ну, яна ўсіх атвяргала. Не хацела ні за кога выхадзіць замуж. І аднажды прыехаў к ней такі неабыкнавеннай красаты тожа  парень, ілі хто ён, не знаю, быў, і яна яго атвергла, но яна не знала, што ён быў бальшы калдун. І ён яе закалдаваў, што яна днём мёртвая ляжала, а ноччы падымалась і хадзіла і прасіла ў свайго бацькі, парня якога штоб прыслаў. А бацька яе вельмі любіў і прысылаў ёй хлопцаў. Асобенна яна мсціла за тое, што яе закалдавалі, і уністажала маладых хлопцаў.

Яе не харанілі, пасколькі яна хадзіла ноччы. І прысылалі к ёй парней такіх, яна іх не ўбівала, а шчакатала за пяткі і пад пахамі, і яны паміралі ад смеху. І вот эта пашло слова “умерці ад смеху”, і па сей дзень есць яно. Ну, яна косці этыя складвала сама ў адзельнай комнаце, скідала ўсе ў кучу.

І вот найшоўся паследні ўжо, такі прыйшоў хлопец, што – мудрэц, адным словам, мудры такі быў. Ён разгроб гэтыя косці ўсе, і залез у самы цэнтр, і сам прыкідаўся гэтымі касцямі і сядзеў. А ей  прышло ўрэмя есць, яна паднімаецца і бяжыць, вот так як конь, цокат такі.

Падбягае яна да той кучы, а хлопец там схаваны, не бачна яго. А яна толькі носам: “Чох-чох, чох-чох”! Вакруг касцей ходзіць і гаворыць : “Што-та тут чалавечым духам пахне!” Бегала вакруг, бегала, так нікаго і не знайшла. Толькі крычала ўсё: “Бацька, чаго ж ты мяне падмануў? Не прыслаў сёдня нікога!” Тут запеў певень і яна не том месце ўпала. 

Людзі ж, якія зналі, што яна па начам ходзіць, гроб той закрылі, у зямлю закапалі і асінавы кол у зямлю забілі. І больш тая царэўна не хадзіла.

Запісана ў в. Марозавічы Буда-Кашалёўскага р-на

ад Казловай Праскоўі Рыгораўны, 1925 г.н.

(перасяленка з в. Н.- Сцепаноў Брагінскага р-на),
Кастрыцай А.А.

КАЗКА (II)

Гуляў хлопец із дзеўкай. Яны адзін аднаго так ужо крэпка любілі, так любілі, што адзін без аднаго не маглі жыць. І вот эты хлопец забалеў і умер. Дзевушка эта очень плакала па ём, очэнь плакала, так доўга плакала. 

І вот аднажды вечарам, на вячорках абычна хадзілі там хто прасць, хто вязаць, хто вышываць – ну, канешне, і маладзёж, хлопцы былі, дзеўкі там, з музыкай, хто іграў. А эта дзевушка, каторая ўмер у яе кавалер, так крэпка плакала, сядзела ў вуглу.

І вдруг бача, што паявіўся гэты хлопец, ухажор яе. Яна абрадавалася, і ён падышоў к ёй і кажа:

– Дзеўка-дзявіца, паедзеш ты са мной?  Яна кажа: 

– Паеду!

– Ну, пайдзём! – і пашлі.

Толькі ана ўспомніла: “Нада ж мне забраць свае убранні: плацці, кохты, платкі, хфартухі. Яна кажа:

Я пайду забяру сваю адзежу. Ну пайшла, забрала адзежу, звязала ўсё ў вузел. І ён кажа:

Ну, паедам?

Паедам!

Тут паявілась калясніца і яны паехалі. Ехалі-ехалі, лунная такая ноч красівая. Ён едзе і кажа:

– Месячка свеця, жывы з мяртвым едзе – дзеўка-дзявіца, баішся ты ці не?

Яна кажа:

Не, не баюсь. 

Ну, паедзем дальшэ. 

Ну і паехалі. Ехалі-ехалі, ехалі-ехалі, і зноў спрашывае: 

– Месячка свеця, жывы з мяртвым едзе – дзеўка-дзявіца, баішся ці не?

Яна кажа:

– Не, не баюсь.

 Прыехалі на кладбішча. На кладбішчы ў магіле яна бачыць бальшую такую дзірку. І ён кажа:

– Ну, лезь!

– Не! Лезь ты ўперад, цябе там усё ізвесна, так лезь ты ўперад, а я табе падам сваё дабро. І я тады прылезу.

Ну, ён палез. Яна эты вузел кінула, а сама – сколькі сілы было бегла! Бегла-бегла, бегла-бегла, харашо, што была кладбішча недалёка ад дзярэўні. Азірнулася, аж ён гоніцца за ёй. Яна хвартух развязала, кінула яму. Ён пакуль з’еў эты хвартух, ці што ён там яму дзелаў, пабегла. Бяжыць ізноў, аглянулася, а ён знова бяжыць за ёй. Яна тады платок з галавы скінула і пабегла дальш. Пабегла, бегла-бегла, прыбегла ў свой двор, калітку закрыла, а певень запеў. Дык ён кажа:

– Ну, сматры, імей шчасце, большэ б ты не хадзіла ні на вячоркі, нікуда – што запеў певень. – І сам ішчэз.
“Эту сказку расказвала мне эта самая бабушка мая, каторай было восемдзесят пяць гадоў, а мне дзевяць. А сейчас мне семдзесят дзевяць”.
Запісана ў в. Марозавічы Буда-Кашалёўскага р-на

ад Казловай Праскоўі Рыгораўны, 1925 г.н.

(перасяленка з в. Н.- Сцепаноў Брагінскага р-на),
Кастрыцай А.А.

Легенда
Жылі 2 браты. І от ані ўжо там што-та пасварыліся вобшчем. Дак адзін брат, дзяліцца нада было, дак адзін брат ужо другога прагнаў і сказаў: “Ідзі проч за рэчку”. А дак адзін застаўся як бы ў Сцежаным жыць, а адзін ужо сюды пайшоў за рэчку проч. Дак вот вродзе бы як ад гэтага пайшла фамілія Протчанка – каранная ўжо фамілія жыцелеў Зарэчча. Дык прочанка і што ўжо за рэчку, дык гэта ўжо Зарэчча, гавораць такая, так гаварылі, што была такая вот быль.
Гісторыя
Саседка мая калісь расказвала. Вобшчам яна расказвала пра любоў, мол, цяпер так: дзевушка хоча з хлопцам гуляць – яны гуляюць, жэняцца, а калісь, кажа мая сястра, дык гулялі з хлопцамі і нада было жаніцца, а там яго этыя. А бацька прыйшоў яго гэты памешчык, ён заўдавеў і ўжо яго памесцье, якое было ўсё кірпічнае, багатае – быў багач. Ды ён прыйшоў к яму і сказаў, што трэба, каб ён аддаў за яго сваю дочку. Яна бедная не хацела, плакала, прасілася, але бацька аддаў – багач жа, аддаў яе. Дык яна што, год пажыла і шчахла, чахоткай забалела і памерла. Так вось сілай калісь аддавалі.

Запісана ў в. Зарэчча Брагінскага р-на

ад Іотчанка Марыі Канстанцінаўны, 1935 г.н.,

Протчанка Марыі Васільеўны, 1928 г.н.,

студэнткамі Кушняровай К., Тараненка А.,

Арловай А., Сакаловай Ю. (2003 г.)
Нядуга 

Падаіла кароў, іду дадому. Ферма за сялом была. Павяп, стораж, правёў мяне да сяла, адну хату прайшла. Зірнула, а па гароду ідзе нядуга і нясе на сябе шось здаровая. Іду, міная другі двор. Ідзе ў мяне ззаду, не абганяя. Я пад потам. Хоць бы мне дайсці да новай вуліцы. Не аглядаюсь, бо воздух яго можа ўбіць і скалечыць. Малітву чытаю. На мяне ззаду хтосьці як карзіну лёду высыпаў. А я думаю, не азірнуся, бо суродаваў бы: ці рот на бок звярнуў бы, ці ліцо пакурожыў. Я іду хутка з гулянкі. Коварат насцеж. Я ўбегла к суседцы, крычу: “Ратуй!” А яго схваціла бярозу і паваліла. Вуло: “Ву-ву!” Я ў яе была да дня. Усеадно пасля етага трохі прыхварэла.

Запісана ў в. Бераснёўка Брагінскага р-на

ад Гулявай Гарпіны Пятроўны, 1920 г.н.,

студэнткай Харко В. (2007 г.)

Гісторыя 

Чаму так называецца Кузьмінкі, Астравы? Эта ўсё прозвішчы дзядоў. Вот Кузьмін да некага разу вадою быў, ета ж цяпер суха.

У Дуброве тым вельмі багата калоссеў было. Дык то ў Шылінак, а то пад Улькаю, а то пад Серым, а то ля Ліпу, а то на Ракавым і кожнай сваёй паласе давалі іменне.

Раней у срыдзіне ўсюды была вада, нікуды нільзя было дайці. Вот усюды: ці-то ў дзірэўню Юркавічы, ці-то ў другую – нада было плыць на лодцы. І была толькі адна сцежачка. Была і адна хата. Там такі лес быў, такія дзярэўі, а сяліцца нейдзі было. Дык тады Лукашовых бацька пераехаў на лодцы тое ўсё. Павалілі лес да расчысцілі, да зрабілі сабе хату, змайстравалі мост. Ну, а тады ўжо сталі болей-меней людзі размнажацца. Дык было ўжо 2 хутара, але яны маленькія, можа 3 хазяіны ілі 2 сразу пасяліліся.

Патом ужэ ў 28 гаду, калі была калектывізацыя, дык пачалі рассяляцца. І ўжэ  дзе-та хат ля 30 было ў Сцежаны. У ХVІІ стагоддзі пры князях Вішнявецкіх ужо Сцяжарны ўпаміналіся. Яны былі ў іх владзеніях.

Запісана ў г.п. Камарын Брагінскага р-на

ад Шаўчэнка Алы Мікалаеўны, 1929 г.н.

(ураджэнка в. Сцежарнае Брагінскага р-на),

Сітовай Вольгі Сямёнаўны, 1938 г.н.

(ураджэнка в. Новая Ёлча Брагінскага р-на),

студэнткамі Кушняровай К., Тараненка А.,

Арловай А., Сакаловай Ю. (2003 г.)
Зязюля
Мне расказвала цётка пра зязюлю, но я ўжо не помню. Зязюля – удава. Галька расказвала, што так было. Шлі дзеўкі купацца. Ідуць і адна гаворыць: “Во, каб мне чалавек харошы папаўся”. І другая тожа, а трэцяя сказала, што ёй усё раўно: хоць вуж, абы муж. Пакупаліся, вылезлі на бераг, сталі адзявацца, а на яе плацці ляжыць вуж. Яна захацела яго ўбіць, а ён кажа: “Ты мяне не ўб’еш. Я цябе ўкушу, ты ж не ачуняешся. Ідзі за мной. Куды я буду паўзці, туды і ты, патаму што я твой чалавек”. 

Ну, шо было рабіць, яна пайшла за ім. Ішла яна куды ён паўзе. Ён запоўз у пяшчэру, і яна за ім. І пражыла яна 2 гады там. Нарадзілася ў яе хлопчык і дзевачка. Яна захацела дадому пабачыцца. А ён кажа, што вы будзеце ісці, а я буду поўзць бокам па трапінкі. Пайшлі яны, прыйшлі да маткі туды. Матка папытала ў дзевачкі ці ў хлопчыка, дзе ваш бацька, а яны сказалі, што бацька наш дома. А дзевачка сказала, што не вер яму, ён брэша. Бацька наш – вуж і ляжыць у траве. 

Яна ўзяла лапату, пайшла і зарубала яго. Зарубала, выйшла: “Што ты зрабіла! Ты маіх дзяцей асіраціла”. А потым сказала: “Ты, сынок, будзеш салавейкам, будзеш спяваць. А ты, донька, будзеш жабаю, будзеш у вадзе сядзець. Вось асталася яна сіратой. І кажуць: зязюля – удава.

Даўно жылі 2 брата. Отчым і яны служылі пану. Аднаго звалі Карл. І вось гэты Карл быў начальнікам у пана, як яны называліся – не знаю. І вот эта в связі с эцім Карлам назвалі дзярэўню Карлаўкай.

Запісана ў в. Карлаўка Брагінскага р-на

ад Макарак Ніны Рыгораўны, 1930 г.н.

(перасяленка з в. Пасудава Брагінскага р-на),

студэнткамі Кушняровай К., Тараненка А.,

Арловай А., Сакаловай Ю. (2003 г.)
Легенды аб паходжанні назваў леса і саду

Краскі
У нашай дзярэўні ёсць места, якое называецца краскамі. На етым месцы, казалі, раней было балота, у ім утапілася красівая дзеўка. Етую легенду я чула ад сваёй маці. Багата гадоў назад жыў у дзярэўні пан Анатоль Апанасавіч. Злы быў, багата людзей загубіў. Была ў яго красівая жонка. Яна рана памерла, аставіўшы яму красавіцу дочку. Яе звалі Кацярына. Падрасла дзевачка, дак уся дзярэўня пачала заўважаць сходства яе з пакойнай мамай. Вельмі працавітая яна была, багата работала.

У нашым Малажыне жыў хлопец Іван. Красівым быў, но бедным. Ён заглядаўся на Кацярыну, да падайсці баяўся, бо бедным быў. Яны ўстрэцілісь адзін раз у полі, пачалі ўстрачацца. Ён зваў яе красачкай. Пра іх любоў даведаўся пан. Накрычаў на Кацярыну, замкнуў у хаці, а Івана сказаў, шоб убілі. Івана ўбілі панскія слугі на балоці. Цела яго не найшлі, казалі, шо мо цела забралі ангелы. Па начах чулі, як плакала Кацярына. Тады яна прапала. Людзі казалі, што дзяўчына ў балоці ўтапілася. Тоя балота са ўрэмям высахла, на яго месці пасадзілі лес, які называецца Краскамі. Наверна таго, што цвятоў багата, а можа называюць таго, што дзяўчына красівая загінула.

Юлін сад

Маці мая мне расказувала, што недалёка ад нашай ракі Днепр е поля, якое месныя жыцелі называюць Юліным садам. Дак яна мне расказувала, чаму яно так называецца. На етым месцы рос красівый сад, яго і называлі Юліным. Яго пасадзіла панская дачка – Юля. Калі дзеўцы споўнілася 18 гадоў, дак бацька ёй даў пасаг добры: пастроіў сваю хату, дзе яна пасля, як выйшла замуж, жыла са сваім мужам. Адзін раз яны гулялі па сваёй сядзібе і рашылі яе ўкрасць. Яны пасадзілі багата яблынь, а чараз гады на етым месці вырас бэз, акацыі. Сад з гадамі разрастаўся і красівеў. Красівый ён асобенна вясной, калі дзярэўя цвілі. Казалі, шо так смачна пахла ў тым саду і ўсюды. Тады была рэвалюцыя, дак Юлю раскулачылі. Сад выкарчавалі. На яго месці асталося нескалькі дзярэўяў. Месныя жыцялі кажуць, шо на етым месці паяўляецца дзяўчына з грусным ліцом. Яна ходзіць па сваім маёнтку.

Крушына

Наша дзярэўня была ўся ў балотах. Паўсюль балоты былі, важка было хадзіць. На адным куску нашай дзярэўні (цяпер тут уліца Калхозная) была нізіна. Калі прыходзіла вясна, дак людзі прайці не маглі з аднаго боку на другі: на лодках перапраўляліся. А летам, дак дождж ішоў і ўсё адно было балота. Раслі тут усякія балотныя цвяты, травы. А яшчэ трава, якая называлася крушына. Гады прайшлі. Дзе тыя цяпер балоты? Усё паасушалі ці само павысыхала? Трава тая, крушына, прапала. Колькі гадоў ужэ прайшло, а мы тоя места Крушынай да сіх пор называем.

Запісана ў в. Малажын Брагінскага р-на

ад Харко Валянціны Аляксандраўны, 1939 г.н.,

студэнткай Харко В. (2007 г.)

Паходжанне назвы вёскі Малажын

Мая маці расказувала пра назву нашай дзярэўні. Жылі калісьці непадалёку ад Дняпра два мужыкі – Піліп і Сцяпан. Бацькі іх памерлі даўно, а ім аставілі гаспадарку і кусок зямлі. Мужыкі етыя жылі дружна, работалі, ня ругаліся. Тады надаела Піліпу дома жыць, ён рашыў пайці на ўкраінскую землю жыць. Брату ня сказаў нічога і пашоў. Доўга ня было Піліпа, брат яго за етая ўрэмя ўжэ жаніўся, хату новую пастроіў. Аднажды етая жанчына пашла ў калодзец па воду да прыбегла ў хату злякаўшыся, якогасці чалавека злючага ўбачыла. Яе муж пабег на ўліцу, тады прышоў у хату з бальным абарванцам, ета быў яго брат. Піліп трохі ачуняў чараз нескалька дней. Ён расказаў дзе быў усё гэтае ўрэмя. Казаў, як балелі, уміралі людзі, як не стараліся яго вылячыць, але не змаглі. Памёр Піліп. Пахаранілі яго. Дак людзі шчэ доўга казалі, шо Піліп мала жыў. Ад етых слоў і пашла назва нашай дзярэўні.

Запісана ў в. Малажын Брагінскага р-на

ад Палявой Марыі Арцёмаўны, 1934 г.н.,

студэнткай Харко В. (2007 г.)
Аб паходжанні назваў Сялец і Брагін

Патаму што ў нас была красівенная цэрква. І як зазвоня, ды дзе тыя Лубенікі, дзе Рудня – і званы слышны былі. Старая, старая была цэрква.
Рака Брагінка называецца ад Брагіна. Уся Брагіншчына была бездна, балота. І ішлі 2 браты, куды яны ўжэ ішлі? Гэтага ня знаю я ўжэ. І адзін загруз у балоце і крычыць: “Брат! Гіну!” Паетаму назвалі Брагін.

Запісана ў в. Сялец Брагінскага р-на

ад Цярэшчанка Ганны Васільеўны, 1929 г.н.,
студэнткамі Кушняровай К., Тараненка А.,

Арловай А., Сакаловай Ю. (2003 г.)
ПРЫКАЗКІ. ПРЫМАЎКІ

Не бяры прыданае – бяры красіву дзеўку.

Суждзённую канём не аб’едзеш.

На свахіных славах хоць садзіся ды каціся.

Дочку аддаць – ночку не спаць.

Умірай, а жыта сей.

Які хазяін, такі і двор.

Яка хазяйка, такі і дом.

Што пасееш, то пажнеш.

Летам дзень увесь год корміць.

Прыгаворы
Калі ў малога дзіцяці выпадаў зуб, яго кідалі ў прыпячак і гаварылі:

Мышка, мышка!

На табе зуб касцяны,

А нам дай залаты.

*

Не плач – дам калач,

Не вой – дам другой,

Не реві – дам трі.

Запісана ў в. Мікулічы Брагінскага р-на

ад Сокаравай Марыі Андрэеўны, 1920 г.н.,
Быстрык Марыі Емяльянаўны, 1927 г.н.,
студэнткамі Чуйко Ж., Кавалец Г.
Ваўка ногі кормяць.

Жджы Пятра, з’ясі сыру.

На Юр’я будзя сена і ў дурня.

Сей авёс у гразь – будзяш князь.

Не тады сабак кормяць, як на ахоту ідуць.

Калі б не клін да не мох, то і плотнік бы здох.

Добра ўсё ўмець, да не ўсё дзелаць.

Не мела баба клопату, дак купіла парася.

Жыве кот да сабака, да доля неаднака.

У роднай хаці і вуглы памагаюць.

Золата і ў гразі відна.

Багатаму і чорт дзяцей калыша.

Дай Бог і нашаму цяляці ваўка з’есці.

Прыбяры пня, дак і пень будзя красівы.

Я за свайго Кузьму каго хочаш вазьму,

а ты сваю Арынку павадзі па рынку.

Шо стары кажа на глум, бяры на вум.

Дай Бог дзяцей, дай у дзяцей шчасця.

Антонаўка пуцінку не родзіць.

Бог ня гуляя, да добра мяняя.

На табе, божа, шо нам нягожа.

Век жыві, век вучыся.

Жывым у зямлю ня палезяш.

П’яніца паправіцца, а дурань ніколі.

Вырас да неба, а дурны, як трэба.

Галава дурная, дак хай ногі бегаюць.

Пашлі дурнога, а за ім другога.

Конь на чатырох нагах да спатыкаяцца.

На брахне ўвесь свет праедзяш, а назад не верняшся.

Не так жывеш, як хочацца, а так, як судзьба табой распарадзіцца.

Дзе тонка, там і рвецца.

Запісана ў в. Чамярысы Брагінскага р-на

ад Кудранок Анастасіі Рыгораўны, 1927 г.н.,
студэнткай Краўчанка Н.
Прыказкі
Масленіца-палізуха: сыр і масла палізала. 

Будзе Масленка, будзе ля пупка красненька.

Масленка з блінамі, а кот з грыбамі.

Масленіца-пакатуха, працягніся хоць да Духа.

Калі Масленіца ў маладзіку, сей вясною пшаніцу ва ўсю руку.

Вясна-красна, хоць і галадна.

Вясенні дзень год корміць.

Вясна не мясна, а восень не малочна.

Багата вясна кветкамі, а лета – палеткамі.

Святое Вялічка – з красным яічкам.

З Вялікдня птушкі пачынаюць пець.

На Вялікдзень першы раз зязюля кухце.
Да Юр’я павінна быць сена і ў дурня. 

Юр’ева раса – не трэба каню аўса. 

Калі прыдзе Юр’е, не ўгледзіш у жыце куры.

Юрый з расок, Мікола з сяўбой.

Як на Юр’я пагода, то на грэчку няўрода.

Як дождж на Юр’я, дык будзе хлеб і ў дурня.

Калі на Юр’я мароз, дык сей на балоце авёс.
Ілля лета канчае – жніво пачынае.
Без працы няма чаго хлеба шукаці.

Дзе дружна – там хлебна.

Найсмачнейшы хлеб ад сваёй працы.

Хто ў жніўні гуляе, той зімой галадае.

Будзе жыта – будзе й жытка.

Жні жыта ў пару – будзе што вазіць к двару.

Што ў полі ўродзіць, то жнівень находзіць.

Збожжа без душы, а душу корміць, а само есці не просіць.

Жнівень сее, жне і косіць, на сталах багацце досыць.
Здзвіжанне – опашні воз з поля рушыў, а птушкі ў вырай пацягнуліся.

Здзіжанне лета замыкае, ключык шызая галачка за мора панесла.

Запісана ў в. Лубенікі Брагінскага р-на

ад Гайдук Ганны Севасцьянаўны, 1922 г.н.,

студэнткай Хвост І. (2003 г.)
ПРЫКМЕТЫ  І  ПАВЕР’І

Як набярэш поўнае вядро вады, нельзя адліваць у калодзезь, таму што ў дзіця будзе слюна з рота іці.

Нельзя, каб у снягу ела шла, калі бярэменная, бо дзіця будзе такое, што ўбачыць, то і будзе прасіць.

Нікога абіжаць не нада.

Калі прыйдзе бярэменная і папросіць што-небудзь, нельга адказваць, бо мышы ў хаце завядуцца.

Цераз вяроўку нельзя пераступаць, пупавінка ўстае.
Калі доўга не было дажджу, трэба было жабу разадраць.

Запісана ў в. Зарэчча Брагінскага р-на

ад Іотчанка Марыі Канстанцінаўны, 1935 г.н.,

Протчанка Марыі Васільеўны, 1928 г.н.,

студэнткамі Кушняровай К., Тараненка А.,

Арловай А., Сакаловай Ю. (2003 г.)
Если в первый день Нового года придёт женщина, значит в телочку тельная корова перейдет, а если придет мужчина, значит обязательно привезет бычка.

Когда в печку клали дрова растапливать и падало угалля – ета жди гостей.

Умываецца кот и если да вуха дастае лапаю, значыць, тожа будут гости.

Запісана ў г.п. Камарын Брагінскага р-на

ад Шаўчэнка Алы Мікалаеўны, 1929 г.н.

(ураджэнка в. Сцежарнае Брагінскага р-на),

Сітовай Вольгі Сямёнаўны, 1938 г.н.

(ураджэнка в. Новая Ёлча Брагінскага р-на),

студэнткамі Кушняровай К., Тараненка А.,

Арловай А., Сакаловай Ю. (2003 г.)
Кукушка кукуе – будзе цёпла.

Жабы крумкаюць – тожа к цяплу.

Удод крычыць – пахаладая.

Гусі і вуткі дзюбкі свае пахавалі, дак дней чараз тры пахаладая.

Калі гусі ці вуткі пер’я сваё ачосуюць, дак будуць ападкі.

Дровы ў печы патрэскуюць, дак мароз будзя.

Жар у печы разгараяцца – будзя мяцеліца.

Калі капец з картошкай закопуюць, няльзя ля яго есці, бо мышы ўсе за зіму картоплі з’ядзяць.

Запісана ў в. Малажын Брагінскага р-на

ад Харко Валянціны Аляксандраўны, 1939 г.н.,

студэнткай Харко В. (2007 г.)

ДЗІЦЯЧЫ  ФАЛЬКЛОР

Кую, кую ножку,

Паеду ў дарожку.

Буду коніка каваць,

Штоб далёка начаваць.

*

Сарока-варона

Дзеткам кашку варыла,

На прыпячку студзіла.

Етаму дала, етаму дала, етаму дала,

А етаму не дала.

Ты мал, круп не драў,

Кашу не варыў,

Дроў не насіў,

Дзежы не мясіў.

Ідзі па ваду,

Табе каша ў рукаву.

*

Бяруць дзецкія ручкі і хлопаюць імі. Ручкі падымаюць і апускаюць на галаву дзіцяці.

Ладушкі, ладушкі,

Дзе былі? – У бабушкі.

А што елі? – Кашку.

А што пілі? – Бражку.

Кашка сладзенька,

Бражка п’яненька,

Бабуля добранька.

Папілі, паелі.

Жукі-жукі паляцелі,

На галоўку селі.

*

Бяруць дзіця на каленкі і падкідваюць:

Паехалі, паехалі

У горад за арэхамі.

Па кочкам, па ямачкам,

У яму – бух!

*

– Ласачка, Ласачка,

Дзе была?

– У Бога.

– Што рабіла?

– Кросна ткала.

– А дзе тое ткала?

– Мышка ўкрала.

– А дзе тая мышка?

– Пабегла ў норку.

– А дзе тыя норкі?

– Краскамі зараслі.

– А дзе тыя краскі?

– Парвалі параскі.

– А дзе тыя параскі?

– Пабеглі на вайну.

– А дзе тая вайна?

– Пасярод двара.

Белы, як снег,

Надуты, як мех.

На лапах ходзіць (гусь).

*

Хто над намі

Верх нагамі (муха).

*

З дліннымі косамі,

А не баба (поп).

*

Чорная карова

Свет пабарола,

А белая надзела (дзень і ноч).

*

Без рук, без тапара

Пастроена ізба (кубло).

*

Па зямле ходзіць,

Свету не бачыць.

Усё стогне (свіння).

Дожджык, дожджык, лупані.

Бабу з поля прагані.

Баба не баіцца,

За траву дзяржыцца.

*

Бусял-калода,

Што заўтра будзе

Дождж ці пагода?

Калі пагода, дык ляці,

Калі нягода, дык сядзі.

*

Божая кароўка

Ляці на небка,

Там твае дзеткі

Кушаюць катлеткі.

Усім па адной,

А табе ні адной.

Кацілася торба з вялікага горба.

А ў той торбе – хлеб, сала, мука, пшаніца.

З кім ты хочаш падзяліцца?

*

Раз, два, тры, чатыры, пяць

Вышаў зайчык пагуляць.

Удруг ахотнік выбегает,

Прама ў зайчыка страляет.

Піф-паф, ой-ой-ой!

Убегает зайчык мой.

Павязлі его в бальніцу,

Ён украў там рукавіцу.

Павязлі его дамой,

Прама ў печку з галавой.

Запісана ў в. Мікулічы Брагінскага р-на

ад Сокаравай Марыі Андрэеўны, 1920 г.н.,
Быстрык Марыі Емяльянаўны, 1927 г.н.,
студэнткамі Чуйко Ж., Кавалец Г.
1. Не жывыя, а пішчаць. (Вароты)

2. У ліпавым карытцы жывое варушыцца. (Нага ў лапці)

3. Па сяле ходзіць са збітаю галавою. (Долата)

4. Хата кругом свеціцца. (Кошык)

5. Як у лазню ідзе, дык чорны, а як з лазні ідзе, дык чырвоны. (?)

6. Пяць пунь – адны вароты. (Пярчатка)

7. Матка таўстуха, дочка рыжуха, а сын – перабор, выскачыў ва двор. (Печ, агонь, дым)

8. Рук мае багата, а нага толькі адна. (Дрэва)

9. Па вадзе ідзе, але не тоне. (Цень)

10. Маленькае, крывенькае, усё поле аббягае. (Серп)

11. Тры браты пайшлі купацца: два купаюцца, а трэці на беразе валяецца. (Вёдры і карамысла)

12. Вутка ў моры, а хвост на заборы. (Кружка)

13. Рохкае, стогне, вочы мае, а сонца не бачыць. (Свіння)

14. У адной кануры дзве пячуркі. (Нос)

15. Поўна дзежачка круп, а наверсе струп. (Мак)

16. Сядзіць дзявіца, косы распускае, хто яе лускае, той слёзы распускае. (Цыбуля)

17. Поўна дзежачка вінца: ні пачатку, ні канца. (Яйцо).

18. Круць-верць, а ў чарапочку – смерць. (Уюн)

19. Поўна хата людзей: ні акон, ні дзвярэй. (Гарбуз)

20. Белае поле, чорнае семя, хто яго сее, той разумее. (Бумага. Ты пішаш, ты разумееш).

21. Два браты ўсё жыццё глядзяцца адзін на аднаго, а сустрэцца не могуць. (Два берагі ў рэчцы)

22. Поўны хлявец белых авец. (Зубы ў роце)

23. Ляціць – пішчыць, сядзе – маўчыць, а хто яго ўб’е, то сваю кроў пралье. (Камар)

24. Шчука ў моры, а журавель у небе. (Вядро ў калодзежы)

25. Ляцяць гускі, белыя наскі, і крычаць: “То та мы, то та мы”. (Цапы)

26. Хто ні йдзе, той за нос пацягне. (Клямка)

27. Сотні братоў звязаны, адным поясам падпяразаны. (Сноп)

28. Каліта ўся золатам заліта. (Пячурка з жарам)

Запісана ў Рагачоўскім р-не

ад Голік Ніны Мікалаеўны, 1937 г.н.

(перасяленка Брагінскага р-на),
студэнткай Пятровай С.

Баба Яга

Я як яшчэ була малая, дык баба мая казала: “Там, унучка, у нас на гародзі ійгруша расце, дак ты яе не чапай, не ірві, бо адтуляка вылезе баба Яга і пакусае цябе, а можа і з’есць”. 

Вот яшчэ казалі, каб у жыта не хадзілі, пакуль яно расце, бо адтулека вылезе зноў тая баба і забярэ з сабою. Усё казалі, каб не лезлі куды не трэба.

Запісана ў в. Аздзеліна Гомельскага р-на

ад Дзедзенка Мальвіны Маркаўны, 1936 г.н.

(перасяленка з в. Нудзічы Брагінскага р-на),

студэнткай Буйневіч В. (2006 г.)

